
NATIONAL ASSEMBLY OF 
SEYCHELLES 

 
Wednesday 30th November, 

2022 
 

The Assembly met at 9.01am 
 

National Anthem 
 

Moment of Reflection 
 

Mr Deputy Speaker is the Chair 
 
MINISTRY OF LOCAL 
GOVERNMENT AND 
COMMUNITY AFFAIRS  
 
MR DEPUTY SPEAKER 
Bonzour tou Manm Onorab, tou 
bann staff Lasanble Nasyonal e 
piblik Seselwa ki pe swiv nou, 
pour nou travay Lasanble 
Nasyonal pour sa Merkredi 30 
Novanm. 
 Ozordi nou kontinyen dan 
Staz Komite, lo Appropriation 
Bill, 2023. E ozordi bomaten 
premye antite pour Local 
Government avek Zafer 
Kominoter. Mon ava demann 
parliamentary reporter pour al 
rod delegasyon silvouple e nou 
ava al dan Staz Komite. Serzan. 
 
MR DEPUTY SPEAKER 
Bon nou ava swet labyenveni 
delegasyon Minister 
Gouvernman Lokal e Zafer 

Kominoter avek nou. 
Delegasyon pe dirize par Minis 
Rose-Marie Hoareau. I 
akonpannyen par Sekreter 
Prensipal Mr Kevin Perine, 
financial controller Marlene 
Valentin e osi Direkter Zeneral, 
Director General for District 
Community Facilities, Mr Daniel 
Adeline. 
 E bann Zofisye ki sorti kot 
Minister Finans ki avek nou 
ozordi, i annan Comptroller 
General Ms Astride Tamatave. I 
osi annan Director Public 
Investment Management Mr 
Antoine Barbe ki avek nou. 
Welcome.  

Pour bann Manm, so Local 
Government Community Affairs 
i lo paz 359-365, pour en sonm 
ki pe ganny propoze pour son 
Bidze R140milyon24mil.  

Donk nou ava demann 
Minis pour fer lentrodiksyon lo 
son Bidze. E apre nou ava ouver 
lasal pour kestyon. Nou pe pran 
sa sesyon ziska midi edmi. Mon 
konnen i en sesyon ki pou 
enteres laplipar bann Manm, 
me selman nou fer nou kestyon 
de kestyon spesifik e larepons 
osi straight forward ki nou 
kapab termin a ler. Minister? 
      
MINISTER ROSE-MARIE 
HOAREAU 
Mersi. Bonzour Mr Chair. 
Bonzour tou Manm Onorab, 

staff Lasanble e dimoun a 
lekout. Mr Chair dan Bidze 
pour 2023, Minister 
Gouvernman Lokal ek Zafer 
Kominoter in ganny en 
alokasyon R140milyon. Sa i 
reprezant en logmantasyon 
zeneral 23milyon ouswa 
20poursan an plis ki Revised 
Budget 2022. Detay i comme 
swivan :- 
 En logmantasyon 
17.6milyon, dan wages and 
salaries, en logmantasyon 
22.7milyon dan non-financial 
assets e en rediksyon 
17.4milyon dan goods and 
services.  
 Mr Chair Bidze Minister in 
ganny klasifye anba 3 
progranm.  

Pour progranm 1 i annan 
en logmantasyon 2.7milyon. Sa 
logmantasyon anba sa 
progranm i relye avek 
1.5milyon anba wages and 
salaries, an rezilta nouvo 
striktir dan Minister. I annan 
osi en logmantasyon 1.2milyon 
anba goods and services.  

Mr Chair pour progranm 
2, la i annan en logmantasyon 
sibstansyel 26.3milyon, 
konpare avek Revised Budget 
2022. Sa i relye avek wages and 
salaries in ogmante par 
4milyon. E goods and services 
in redwir par 22.9milyon. Rezon 
pour sa gran rediksyon, se ki 

Minister pour nepli servi servis 
sekirite lo Kontra. 

Mr Chair i enportan osi 
pour note, ki apartir lannen 
prosenn, Bidze pour proze in 
ganny met anba progranm 2 a 
en sonm R45.2milyon. Dan sa 
45.2, en alokasyon, 20milyon in 
bidzete pour bann pti proze 
distrik. Sa Mr Chair i a permet 
Minister atraver Lazans pour 
Lenfrastriktir, adres bann 
bezwen distrik an relasyon avek 
bann pti proze kominoter. 
Balans ki reste pour al dan 
bann proze kapital. 

Mr Chair, proze anba 
India Grant. Mon annan gran 
plezir poudir ki Vandredi le 25 
Novanm, Minister Gouvernman 
Lokal e Zafer Kominoter ti 
finalman siny 2 MOU pour 
finansman 2 proze anba India 
Grant. Sa de proze se Semen 
Adela dan distrik Pointe Larue, 
e Semen Bodanmyen dan 
distrik Anse Aux Pins.  

Mr Chair permet mwan 
pou donn en apersi lo proze 
2022 e 2023. Sa lannen 210 
proze ti ganny soumet par 
Lotorite Distrik avek Minister 
Gouvernman Lokal ek Zafer 
Kominoter;- 128 proze in fini 
konplete. 17 proze i anba 
konstriksyon. Ladan lamazorite 
pour konplete an Desanm 2022 
- e bann ki pli gro pou konplete 
anviron Mars 2023. 

In annan 21 proze semen, 
ki dan diferan staz 
preparasyon. Bann proze ki 
nou'n reisi konplete, i bann 
proze ki pa ti neseserman 
bezwen al kot Lotorite Plan, tel 
parey;- bin sites, peron, ramps 
pour wheelchair, railings ek 
drenaz. Nou'n osi kapab 
konplet bann proze footpaths ek 
semen transpor. 

Avek serten sanzman dan 
bann prosedir vizavi lezot 
partners ek Lazans, serten 
formalite, dan prosedir in vin pli 
long ki nou ti antisipe. E sa i 
kree serten retar pour demar 
serten proze. 

Etandonnen ki tou lalis 
proze pour 2023, in fini ganny 
soumet avek SIA, Lazans 
Lenfrastriktir, nou swete ki sa i 
ava kapab ed nou pour konplet 
plis proze an 2023. Pour 2023, 
nou annan nou en total 234 
proze pour tou distrik. An plis 
ki sa, nou annan 26 proze 
2022, ki pa ankor komanse me 
ki pou ganny carried over an 
2023.  

Mazorite proze pour 2023, 
in fini ganny vizite par bann 
teknisyen SIA. E anviron 20 
proze, i deza dan staz tender.  

Mr Chair progranm 3 pour 
lannen 2023, i annan en 
sanzman fondamantal. Sa 
progranm i konpri bann aktivite 
relye avek zesyon bann fasilite 

kominoter, ki enkli;- zesyon 
bann simityer ki tonm anba 
responsabilite Gouvernman; 
servis sekirite Minister 
Gouvernman Lokal e Zafer 
Kominoter; maintenance bann 
fasilite e lenfrastriktir Minister. 
E osi travay asosye avek bann 
minor emergencies. 

Anba progranm 3 i annan 
en rediksyon zeneral 6milyon. 
Sa i relye avek logmantasyon 
12.1milyon anver wages and 
salaries. Logmantasyon 
4.4milyon anver goods and 
services. Rediksyon sibstansyel 
22.5milyon an relasyon avek 
proze kot lamazorite larzan in 
ganny transfer dan progranm 2.  

Mr Chair, servis simityer ti 
ganny transfer avek Minister 
Gouvernman Lokal ek Zafer 
Kominoter, an Zanvye sa 
lannen. Sa i en Divizyon kot 
Minister pe kontinyen donn 
bokou latansyon, pou kapab 
ofer piblik en pli bon servis.  

Mr Chair kot i konsern 
servis sekirite, an 2023 
Minister pou anploy son prop 
zofisye sekirite. Provizyon in 
ganny fer dan Bidze pour nou 
bouz dan sa direksyon.  

Avek sa nouvo lapros 
Minister pe antisipe pou annan, 
en group sekirite disiplinen 
serye e responsab. Zot pou 
ganny diferan formasyon 

neseser, pour kontinyelman ed 
zot devlop zot kapasite.  

Mr Chair pour terminen 
mon ava pran sa loportinite 
pour remersye tou mon bann 
koleg Minis, tou Onorab e bann 
zofisye diferan Minister. Mon ti 
a osi kontan dir mersi bann 
diferan Lazans, bann 
lorganizasyon, lakonpannyen 
prive, bann endividi e bann 
volonter dan distrik. 

Mersi zot tou pour zot 
sipor e bon relasyon ki egziste 
avek nou Minister. Egalman 
mon oule osi dir mersi tou staff 
Minister Gouvernman Lokal, ek 
Zafer Kominoter. En mansyon 
spesyal pou bann DAs. Annou 
kontinyen nou tou ofer en 
meyer servis nou bann kliyan.  

Finalman Mr Chair, 
etandonnen ki nou pe antre dan 
mwan Desanm, permet mwan 
swet tou dimoun en Joyeux Noël 
et Bonne Année. Mersi.  
 
MR DEPUTY SPEAKER 
Mersi Minister. Ou'n pas devan 
tou dimoun, pour dir tou 
dimoun dan Lasanble bonn fet 
Nwel avan. Bann Manm ki 
prezan dan Lasanble parmi sa 9 
US - 7 in endike i le demann 
kestyon. Parmi sa 18 LDS i 
annan 8. Mon pe ferm lalis la si 
zot pa montre mwan ankor lekel 
ki pe koze. Akoz mon pa oule, ki 

personn i zwe tranpe avek 
mwan ozordi. Mersi.  

Lekel ki'n montre mwan lo 
kote LDS ankor? Ok mersi 
bokou. Mon krwar nou ok la. 
Nou ava - ok mersi bokou zot 
tou nou a kriy premye 
entervenan ki ti premye lev 
lanmen. Onorab Woodcock? 
 
HON WAVEL WOODCOCK  
Wi Mersi. Mersi Mr Chair, 
bonzour Minis PS ou lekip, tou 
Manm e tou dimoun a lekout 
espesyalman bann zabitan 
Grand Anse Praslin. Minis 
parey ou'n mansyonnen dan ou 
prezantasyon, ki statistik lo 
kote bann proze dan distrik i 
annan selman 60poursan proze 
ki'n konplete dan bann distrik.  

E i kler poudir i annan en 
pe defayans, en pe difikilte, en 
pe challenge kot i konsern bann 
proze dan distrik, pa zis dan 
Grand Anse Praslin, me dan 
plizyer distrik. Petet si ou kapab 
dir nou ki bann difikilte, ki ou 
pe fer fas avek? akoz ki ou pe 
ganny sa retar dan bann proze? 

 Mon konnen enn bann 
kontrent i lo sa issue bann 
surveyors. Si nou kapab ganny 
en pe detay akoz sa retar ki ou 
pe gannyen? Akoz en 
konparezon dan mon distrik, i 
annan zis en proze ki'n 
konplete, en proze peron 
Consolation. E mon annan 

proze ki apepre 2an lo lalis ki pa 
ankor konplete. Konmsi zis 
donn nou en pe lenformasyon, 
akoz sa bann retar? Ki difikilte 
ki ou pe fer fas avek pour 
konplet sa bann proze?  

E dezyenmman, kote i 
konsern anba PSIP mon vwar, 
en alokasyon R800mil, pour 
renovasyon lo sant Grand Anse 
Praslin - si ou ti kapab donn 
nou en pe detay lo ki kalite 
travay ki pe al ganny fer lo sa 
sant kominoter e 
Ladministrasyon Distrik Grand 
Anse Praslin?  

E finalman i annan en 
difikilte ki nou pe fer fas avek 
aktyel la, kot i konsern, limited 
burial space. E sa i enn ou 
challenge ki ou'n fer sorti dan 
Bidze. Konmsi enn pti pe, ki 
mannyer sirtou lo kote Grand 
Anse, nou pe ganny problenm 
la - sa simityer Nouvelle 
Decouverte in preski plen. E 
mon konnen lafanmir a Albert i 
pare pour antre dan 
negosyasyon avek 
Gouvernman. Ki demars zot in 
ganny fer pour nou ganny 
ankor a burial space lo kote 
Grand Anse Praslin?  Mersi 
bokou.   
 
MR DEPUTY SPEAKER 
Mersi pour ou kestyon Onorab. 
Apre sa, tou Manm de kestyon 
silvouple akoz sa lalis pe 

komans vin tro long aprezan. 
Mersi. Panel?  
 
MINISTER ROSE-MARIE 
HOAREAU 
Mersi Mr Chair. Mersi Onorab 
pour ou kestyon. mon pour 
donn Mr Adeline laparol 
regarding bann challenges kot 
SIA akoz Mr Adeline i la koman 
en Director General ki travay kot 
SIA.  
  Me solman an gro mon 
kapab zis dir ou ki parey tou 
keksoz, tou nouvo 
lorganizasyon, tou nouvo 
keksoz ler i komanse, i annan 
en period of transition kot se la 
kot ou dekouver ou bann 
strength ek ou bann 
weaknesses. 

 E zisteman mon'n ganny 
bokou rankont avek CEO Shah 
kot SIA. E ansanm nou pe 
travay very closely pour nou 
kapab overcome sa bann 
challenges ki nou'n dekouver 
firamezir sa lannen, ler nou’n 
komans sa relasyon.  
 Me selman at the top of my 
head, mon kapab dir ou, wi ti 
annan bann retar lo bann zafer 
survey. I annan osi en bann 
issue wayleave - bokou issue 
wayleave, ki pa'n permet nou 
bouz devan avek serten proze.  

E se la kot mon demann 
ankor bann MNAs and Das, 
avan zot submit en proze fer sir 

tou bann formalite, sirtou 
wayleave in ganny garanti, 
anrezistre, sinyen or whatever it 
takes to make it official, ki ler 
proze in ariv lo staz egzekisyon, 
ki la prezan nou vwar ki serten 
dimoun pe “ah mon'n sanz mon 
lide, prezan mon nepli donn sa 
lespas”.  

So wi ti annan detrwa 
challenges e parey mon'n dir 
ansanm avek CEO SIA, avek 
son bann staff, nou pe travay lo 
la pour nou kapab bouz pli vit 
2023. Mr Adeline mon pa 
konnen si i annan keksoz ou ti 
le kontan azoute. 

Regarding burial space;- 
Dan tou simityer nou annan sa 
difikilte, dan tou simityer. E sa 
ankor i en mank vizyon, akoz si 
depi avan, bokou avan, bokou 
lannen pase nou ti'n met a 
dispozisyon, nou ti'n demark 
serten landrwa pour kree nouvo 
simityer, ozordi nou pa ti pou 
vwar nou dan sa sityasyon kot 
napa lespas dan bann simityer 
ki egziste e kot lespas in preski 
fini.  

Sa i en challenge pour sa 
Gouvernman, akoz i en keksoz 
ki ti'n devret ganny planifye, 
byen, byen lontan, pour fer sir 
ki koman as nou popilasyon i 
grandi, as bann dimoun i vyeyi 
e finalman zot annan en 
landrwa pour zot repoze. 

E la kot i anmenn mwan lo 
prezan ki nou pe vwar louvraz 
burial services, i vin diferan 
prezan. Nou pa pe fouy trou, me 
nou vwar nou dan en sityasyon 
kot bann fanmir i bezwen vin 
kas bann latonm egzistan, pour 
zot anter zot defen.  

So the whole travay, dan 
simityer in sanze en pe, kot 
bann fanmir prezan i bezwen 
pran responsabilite pour kas 
latonm kot zot oule anter zot 
defen avek en lot zot Manm 
fanmir. 

E mon krwar se tou. 
R800mil regarding sant 
kominoter lo Grand'Anse 
Praslin ek biro distrik, mon a 
les Mr Adeline donn ou sa bann 
detay. Mersi.  
 
MR DEPUTY SPEAKER 
Mersi Minister. Mr Adeline?  

  
DG DANIEL ADELINE   
Mersi Onorab. Mersi Mr 
Chairman. Bon lo menm laliny 
ki Minis in koz lo la konsernan 
challenges, ki nou'n rankontre 
sa lannen, avek lentrodiksyon 
Lazans Lenfrastriktir sa 
lannen, tim Local Government 
ki ti pou Local Government in 
bouz anba Lenfrastriktir.  

E pandan depi Mars ziska 
la, i annan bann serten 
sanzman ki'n arive, an term 
staff, lafason nou fer keksoz, 

ensidswit. E sa in arive ki 
Praslin in ganny li en tim ki dan 
en lot sekter other than Local 
Government - sa tim ki ti kot 
Local Government. Vedir 
Praslin, La Digue i annan li en 
tim ki SIA in met an plas;- i 
annan son enzenyer, son QS e 
se zot ki pe pran bann gro proze 
- en pe parey bann proze 
drenaz, bann proze semen, 
pour enplimante.  

E avek bann adaptasyon 
sa tim, in fer ki nou'n ganny en 
serten delay pour nou kapab 
enplimant sirtou Onorab ou 
bann proze drenaz avek semen.  

Me mon asir ou ki nou'n 
preski fini bann design ki i 
devret ganny fer. E la nou lo 
staz tender, probableman boner 
Zanvye.  

Lo kote renovasyon Grand 
Anse Praslin, sa i en major 
renovation kot nou pe fer 
maximum posib lo sa sant pour 
fer li vin alaoter pour zabitan 
kapab servi sa sant e pour 
distrik, bann zofisye, 
Ladministrasyon Distrik kapab 
servi li dan en fason byen. 
Mersi. 

Zis pou, zis pour azoute, 
nou pou komans tender li 
Zanvye lannen prosenn annefe. 
Mersi Mr Speaker.   
 
MR DEPUTY SPEAKER 

Mersi panel. Mon a pas laparol 
aprezan avek Onorab Esparon. 
 
HON REGINA ESPARON 
Mersi Mr Chairman. Bonzour 
Minis avek ou delegasyon. Mr 
Chairman mon annan de 
kestyon.  Mon a sey fer de 
kestyon. Enn petet selman mon 
a komans ek en komanter. 
Minis mon lebra in tonbe, ler 
mon'n tann ou dir poudir avek 
anba India Grant, ou annan zis 
de semen ki pe al ganny fer sa 
lannen. 
 E sa i fer mon demann ou, 
anvi ki ti deza annan en 
propozisyon pour Semen 
Hoareau Glacis, e ler SLTA in 
vini, SLTA in donn mwan sa 
lendikasyon letan mon ti'n 
demann li kestyon, i to dir 
mwan sa i dan Bidze pour 
Gouvernman Lokal. E la prezan 
mon pa pe vwar okenn par, kote 
ki i annan sa alokasyon pour 
Semen Hoareau.   

E sa Semen Hoareau ou 
konnen Minis kot i annan sa pti 
madanm kot i annan sa pti 
baba, pti garson ki dezabilite, ki 
ganny difikilte pour li kapab 
desann avek sa pti garson lo 
semen, akoz lafason ki kot son 
lakaz i plase.  
 Mon lebra in en pe tonbe 
letan mon tann li i pa lo la, anba 
India Grant, parske ti en proze 

ki ti sipoze ganny fer anba India 
Grant. Sa i premye.  
 Dezyenm Minis, mon ti 
ava kontan konnen ki kriter ki 
servi pour determinen konbyen 
alokasyon i ganny mete anba 
bann progranm. E ler mon pe 
koz progranm la, i annan en 
keksoz mon pe regarde la anba 
detay la. Parey mon pe ge sport; 
sport i annan distrik i ganny 
10mil, i annan distrik i ganny 
48mil e sa. Ki kriter? 

 E letan mon pe koz 
progranm osi, nou le konnen 
par egzanp dan distrik li menm 
li, bann progranm ki ganny ki 
go on tou dilon lannen, parfwa 
nou koman MNA i difisil pour 
nou konnen parey pran anba 
Dezabilite. Konbyen larzan nou 
pou annan pour dezabilite pour 
1an? Konbyen larzan nou pou 
annan pour Elderly? Konbyen 
larzan nou pou annan pour 
lezot aktivite?  

Si ti annan en alokasyon 
fix nou ti konnen poudir ok, 
Glacis li i ganny 18mil pour 1an 
pou Dezabilite. I ganny 20mil 
pour Elderly, I ti pour pli fasil 
pour nou, kapab plan, parske 
bokou fwa letan nou anvi plan 
en keksoz, nou demande i dir 
nou anvoy en proposal.  

Proposal wi ou anvoye, me 
selman ou pa konnen konbyen 
larzan ou sipoze gannyen anba 
sa progranm. Enn pti pe 

klarifikasyon Minis silvouple? 
Mersi.   
 
MR DEPUTY SPEAKER 
Mersi Onorab. De kestyon lo 
Semen Hoareau, avek spesifik 
lakantite larzan par progranm 
par distrik. Mersi.  
 
MINISTER ROSE-MARIE 
HOAREAU 
Mersi Mr Chair. Mersi Onorab 
pour ou de kestyon. Regarding 
Semen Hoareau, mwan osi mon 
lebra in tonbe, ler mon'n vwar 
poudir i pa dan sa premye batch 
ki'n ganny aprouve. Me selman 
i ankor lo mon lalis India Grant.  

Mwan mon pe pouse pour 
mon bann proze ki mon'n 
submit i ganny konsidere. Mon 
pe pouse bokou. Me selman lefe 
ki mon santi sa Semen Hoareau 
i en case spesyal, akoz i annan 
sa zanfan dezabilite, i pa pou zis 
ed zis li, me i a ed son fanmir 
osi dan lezot fason, nou'n 
deside ki nou pou rod en larzan 
anba nou Bidze, nou bann 
Bidze proze, nou pou komans 
sa travay.  

E Mr Adeline mon krwar 
nou'n deside nou pou tender li 
early January non? Nou pou 
tender sa travay early January 
pour li omwen komanse. E nou 
lide se ki nou pou komans li kot 
lakaz, pa anba kot gran rout, 
me kot lakaz.  

E la osi koman ou koz 
SLTA, zis pour mwan reasir ou, 
nou pe re-antre ankor dan en 
diskisyon ek zot, akoz mon 
krwar sa i en partnership ki nou 
pou bezwen travay ansanm. Me 
selman, le pwen la ki mon le fer 
se ki sa proze pour lo tender an 
Zanvye, nou pour komans son 
premye bout konstriksyon sorti 
kot lakaz, pour ariv ziska kot sa 
larzan i permet li i arive. Me 
selman en bon bout.  
 Apre la antretan ki nou pe 
fer sa, nou pou al ouver en 
konversasyon avek SLTA osi 
pour konplet sa lot bout ki ariv 
kot semen gran rout. So i dan 
nou plan sa, akoz mon osi 
mon'n en pe dezapwente.  
 Pour bann alokasyon 
Bidze pour bann progranm 
pour diferan kalite sports e 
diferan group dimoun, mon ava 
les PS Kevin reponn. Mersi 
 
MR DEPUTY SPEAKER 
Mersi Minister. PS? 
 
PS KEVIN PERINE   
Mersi Mr Chair. Good morning 
everybody. Onorab parey nou’n 
deza eksplike a plizyer repriz 
dan sa Lasanble, ki letan i 
annan en progranm dan distrik, 
en proposal bezwen ganny fer.  

E si nou get paz 360, lo 
nou strategic priorities, i enn 
bann manda Minister 

Gouvernman Lokal - pwen 
nimero 4 - “to devlop implement 
inclusive community-based 
program at district level.” 
Savedir sa R3milyon ki nou'n 
gannyen ki ekivalan ek lannen 
pase, i napa en distrik, i napa 
en alokasyon ki ganny donnen 
avek distrik spesifik.  

So sa R3milyon i ganny 
donnen pour bann progranm 
NRA, vakans, sport activities 
dan distrik. Actually, tou 
progranm ki anvi fer dan 
distrik.  

E prosedir i reste parey;- 
en proposal i ganny fer avek 
Lotorite Distrik, i ganny soumet 
kot Local Government e la nou 
vwar si sa progranm ki’n ganny 
sizere. Eski son pwa ki nou pe 
demande ek son konteni i bon?  

 I annan de fwa ki 
progranm pa ganny pase ki 
anvoye, akoz sa pwa napa ladan 
ki nou pe rode. E si konteni i 
bon la progranm i ganny pase. 
E nou vwar dan nou Centralized 
Fund si nou annan larzan, nou 
pran pour fer sa progranm 
avek.  

E menm bann DA osi letan 
zot pe fer zot Bidze at the end of 
the year, zot met en larzan anba 
distrik pour progranm. So sa 
kriter i reste parey until parey ti 

ete avan. Mersi Mr Speaker.   
 
MR DEPUTY SPEAKER 

Mersi PS. Minis ou le azout en 
keksoz?  
 
MINISTER ROSE-MARIE 
HOAREAU 
Mersi Mr Chair. Si mon kapab 
azout enn pti bout Mr Chair, se 
ki progranm avek bann keksoz 
dan distrik, i mars more or less 
the same. Par egzanp bann 
aktivite parey ou dir, ki sports, 
ki whatever. 
 Par egzanp i annan distrik 
ki zot difisil pour zot servi zot 
larzan - nenport kantite larzan, 
akoz petet bann lankadreman 
dan zot distrik pa ankor an 
plas. Par egzanp mon annan en 
distrik la ki, i annan en bon pe 
larzan ki reste dan son 
progranm sports, dan son Bidze 
sports.  
 Me i dir mwan kantmenm 
i sey rod bann dimoun pour 
officialized. Akoz pour ou vin 
ganny larzan anba sa distrik, 
dizon anba sa alokasyon sport, 
ou bezwen en group anrezistre 
or petet zanfan lekol ki sa i en 
lot keksoz ki nou kapab 
konsidere.  
 Me selman pour bann 
sport teams zot menm, fodre zot 
in formalize zot group, pour zot 
kapab benefisye anba sa 
alokasyon ki nou annan. E sa i 
pa zis pour bann aktivite sports 
eksetera. I osi pour bann 
aktivite parey dizon en DA, 

dizon i annan en nesesite par 
egzanp pour fer en louvraz other 
than - en louvraz dan distrik, 
dizon koup en pye dibwa, 
ouswa koup en zerb or 
something.  
 Sa DA i bezwen li osi dan 
menm prensip tel parey 
progranm, i bezwen osi anvoy 
son propozisyon poudir, nou pe 
al fer tel louvraz dan tel 
landrwa.  

E vwala mon propozisyon, 
e vwala akoz nou pe fer li. E i 
pour kout a tan. E la prezan i 
annan sa formalite rod dimoun 
pour fer depandan son pri si li 
tender, si nou kapab fer en lot 
kalite bidding.  
 Me keksoz i diferan anba 
sa nouvo administrasyon kot 
Minister. Akoz tou keksoz i 
bezwen ganny - you have to be 
accountable. E ou rezilta i 
bezwen tangible;-i bezwen en 
keksoz - sirtou dan progranm, 
ou bezwen fer keksoz lo bann 
aktivite dan distrik progranm 
dan distrik ki fer dibyen 
lakominote. Ki ou group en 
group zanfan, pour montre zot 
aprann zwe en lenstriman.  

Ki ou group en group 
zanfan, ki ou bezwen pey en 
dimoun pour montre zot, zot 
homework ouswa ed zot anba 
bann holiday programs. Sa 
bann keksoz i bezwen byen 
kler, pour nou kapab met 

larzan ladan. Akoz nou vwar 
son rezilta i tonm en dibyen 
pour sa distrik.  

Se koumsa ki nou travay e 
sa pour sa par ler kekfwa zot 
vwar formalite in sanz en pe. 
Mersi.  
 
MR DEPUTY SPEAKER 
Mersi. Ou annan follow-up 
kestyon? 
 
HON REGINA ESPARON  
Mersi Mr Chair. Mersi Minis. 
Mon ti zis anvi Minis fer serten 
pti komanter. Eski anba sa 
progranm it's first come, first 
serve issue - par egzanp si 
mwan Glacis mon'n anvoy mon 
bann propozisyon, me selman 
Grand Anse pa ankor pour li, sa 
ki mon ti pe sey draw ou 
attention to -. eski konmsi anba 
sa 3milyon la - si mwan Glacis 
mon anvoy 3 proposal, lo 
komansman lannen. Me Grand 
Anse pa ankor anvoye. Prezan 
letan li Grand Anse i anvoy pour 
li lezot distrik i pran.  

Eski i en first come, first 
serve anba sa alokasyon, 
oubyen…? Mon pa konnen ki 
kriter zot servi pour sey balanse 
pour ki konmsi nou pa tann dir 
poudir tel distrik in ganny tou 
larzan, lot distrik pa'n 
gannyen? Zis enn pti pe 
klarifikasyon.  

 

MR DEPUTY SPEAKER 
Mersi. Panel?   
 
MINISTER ROSE-MARIE 
HOAREAU 
Mersi Onorab. Mon a les PS 
reponn silvouple. Mersi.  
 
MR DEPUTY SPEAKER 
Mersi PS. 
 
PS KEVIN PERINE   
Mersi Minis. Onorab i pa 
neseserman lo en first come, 
first serve. En keksoz ki nou dir 
toultan avek nou bann DAs, zot 
bezwen proactive. E 
propozisyon progranm i bezwen 
sorti from DA’s Office. E 
mazorite distrik dan Sesel, 
bann DAs i pe anvoy 
propozisyon, pou progranm 
anba Minister. 
 E parey mon'n 
mansyonnen osi oparavan, 
bann distrik osi in fer enn pti 
alokasyon pour Bidze progranm 
dan zot distrik. Akoz petet 
kalite progranm ki Glacis pour 
bezwen, i pa neseserman pou 
bezwen parey. Depandan lo 
kalite dimoun ki annan dan sa 
distrik, kalite progranm zot anvi 
fer.  

E letan bann proposal i 
antre, nou zwenn avek 
Management Team nou diskite, 
e lekel progranm ki pou ganny 
pase konbyen larzan pour 

ganny mete? Eski nou krwar sa 
larzan ki demande, i tro o? Eski 
nou bezwen kite?  

Parske letan ou mazin, 
R3milyon pour en lannen, i enn 
pti git larzan pou fer en 
progranm lo sa nivo ki nou, nou 
anvi fer. Me solman nou bezwen 
rezerv sa R3milyon, dan en 
fason ki ariv ziska Desanm kot 
parey ou dir, ou kapab ganny 
enn pti larzan Desanm pour fer 
ou parti zanfan, ou parti 
trwazyenm-az, ki osi i form 
parti nou manda. Mersi.  
 
MR DEPUTY SPEAKER 
Mersi PS. Minis le dir en 
keksoz? 
  
MINISTER ROSE-MARIE 
HOAREAU 
Mr Chair mersi. Onorab zis 
pour mwan azout enn pti pe 
plis. Ler nou fer sa bann 
diskisyon la, si par egzanp nou 
vwar i annan en distrik, ki'n 
annan bokou progranm, ki i 
annan enn ki pa ankor bouz 
ditou, nou pou call sa enn ki pa 
ankor bouz ditou. We are going 
to call the DA in, poudir ekoute 
ou pa pe fer nanryen, you need 
to step up and submit ou bann 
proposals. En mannyer we will 
do our best pour distribye 
larzan fairly.  

Konmsi nou pa fer 
preferans e i pa vreman en taye 

first come, first serve.  Nou 
annan nou bann fason ki nou 
assess. E parey mon'n dir nou 
fer nou mye for us to distribute 
the money fairly.  

Me i pa anpese ki at the 
beginning of the year, zot submit 
zot bann proposals e nou o 
maksimonm ki nou kapab ede, 
nou pour fer li. Parske this is 
the whole point of the exercise, 
pour nou fer nou bann distrik 
vin en bann distrik byen solid. 
Mersi.  
 
MR DEPUTY SPEAKER 
Mersi Minister. Onorab 
Ernesta? 
 
HON PAUL ERNESTA  
Thank you, Mr Chair. Minis e ou 
delegasyon, bann koleg Onorab 
tou dimoun a lekout, bonzour. 
Mr Chair mon kestyon i annan 
pour fer, si nou rapel letan nou 
ti pe fer Mid-year Review, Minis 
Finans ti fer resorti ki Local 
Government i enn parmi bann 
Minis - bann Minister ki zot 
performans i ase ba.  

Prezan mon kestyon ki 
Minister si zot in fer okenn 
audit performance audit pou 
vwar sa bann konsern? E ki 
mannyer sa Bidze la, pou adres 
tou sa bann konsern pou fer sir 
ki zot nivo performans, efikasite 
i ganny ogmante? Enn.  

Apre dezyenmman mon'n 
vwar osi anba progranm 3 ki i 
annan zot pe fer provizyon pour 
84 security officers. Sa i vedir si 
mon konn mon kapab konte, i 
fer 3 zofisye par distrik. Petet 
dan term saler konbyen sa 
bann zofisye zot pe mazin, zot 
bann reminerasyon?  Enn. 

Apre dezyenmman i 
annan mon konnen deza dan 
distrik ti annan …  
 
MR DEPUTY SPEAKER 
Non, ou'n fer de kestyon la, enn 
lo mid-year performans, apre lot 
lo sekirite saler. 
 
HON PAUL ERNESTA  
Wi i annan pou fer ek sekirite. 
Yes. 
 
MR DEPUTY SPEAKER 
Wi i fer de kestyon. 
 
HON PAUL ERNESTA  
Yeah. Ki mannyer zot pour - si 
zot pour donn loportinite sa 
bann pti kontrakter ki deza pe 
fer bann Biro Distrik, ki zot osi 
pou kapab partisip dan 
recruitment zot osi ganny en 
sans anploye lo nivo distrik 
koman sekirite officer? Thank 
you, Mr Chair. 
 
MR DEPUTY SPEAKER 
Mersi.  Panel? 
 

MINISTER ROSE-MARIE 
HOAREAU 
Mersi Onorab pour ou kestyon. 
Mersi Mr Chair. Nou - mon a les 
bann teknisyen Finans Ms 
Tamatave eksplik en pe plis. Me 
selman en keksoz ki come to 
mind mon konnen nou 
performans pa'n depans ase sa 
bann gro proze, sirtou gro proze 
semen, ki nou pe rollover dan 
2023 pour nou kapab konplete 
e servi sa larzan ki ti'n bidzete 
pour sa. 
 E regarding the security 
officers, nou’n advertise 
pozisyon - i annan en 
recruitment ki pe pase. Nou'n 
ganny en bon pe dimoun ki 
nou’n - ki mannyer mon kapab 
dir - bann dimoun ki kalifye ki 
annan tou bann kriter pour sa 
louvraz e prosedir i on. Advert in 
ale partou dan Nasyon, lo nou 
Facebook page nou'n met 
partou, partou pour tou nou'n 
fer dimoun konnen nou pe 
recruit. 
 So recruitment i open to 
anyone. Nou'n ganny parey i 
reste nou detrwa pour nou 
anploye. E la mon lans en lapel 
sa ki le vin devan please do so. 
Akoz nou ankor bezwen detrwa. 
E ler ou regard lakantite 
dimoun, ki nou pou anploye 
pour sekirite la, i pa 
neseserman 3 dimoun par 
distrik.  

Ou bezwen regard en pe 
bann keksoz ler pou annan 
dimoun ki pou al konze, ler 
dimoun pe al konze annual 
leave. Ler pou annan dimoun ki 
pou tonm malad - sick leave, ou 
bezwen fer allowances pour 
annan bann ranplasan. Se pour 
kwa i pou annan en pti pe plis 
ki - byensir i annan plis ki the 
number of districts ki nou 
annan. Me sa i en fakter. 

 Bann shift lizour, shift 
aswar tousala i vin ladan, 
sanmenm sa ou vwar i annan, 
nou bezwen sa kantite. E krwar 
mwan Onorab poudir, avan nou 
desid lo lakantite dimoun ki 
nou pou anploye la, nou’n fer en 
kantite resers, nou’n fer en 
kantite kalkilasyon, nou'n rod 
dimoun ki profesyonnel dan sa 
domenn pour vin ed nou. E 
vwala ki pou annan en melanz 
imen.  

Bann security guard parey 

nou apel sa static security 
which is en dimoun on site. Nou 
pou annan osi cameras ki pou 
ganny enstale. I annan serten 
distrik in fini gannyen. Nou pou 
al enstal osi firamezir cameras. 
Apre nou pour ranforsi serten 
building avek burglars bar.  

So i en mixture of all 3, ki 
pou ed nou secure nou bann 
premises dan bann distrik. I en 
pti pe lo sa laliny.   
 

MR DEPUTY SPEAKER 
Mersi panel. Ou annan 
klarifikasyon? Ah non Finans 
pa ankor reponn ou kestyon, lo 
zafer performans. I ti le konnen 
apepre minimonm saler Minis 
lo kestyon bann zofisye ki pou 
ganny anploye, ki kalite 
reminerasyon zot pou gannyen. 
Ms Tamatave ou le reponn 
touzour?  
 
COMPTROLLER GENERAL 
ASTRIDE TAMATAVE  
Mersi Mr Chair. Mr Chair in 
regards to performans proze, i 
pa zis Local Government ki come 
mid-year dan en lannen ki 
annan en slow execution rate lo 
proze.  

Me selman ki nou pe fer 
avek tou bann Minister, 
Departman going forward, pour 
amelyor egzekisyon proze, se ki 
nou pa pe, the procurement 
process i kapab komans son 
lannen avan.  

Dan lepase ki arive, 
Minister i esper Bidze ouver son 
lannen respektif e zot fer tender 
process. E sa ki koz en ta retar.  

So ansanm avek SIA, bann 
Minister pe travay an close 
kolaborasyon, so son lannen 
answit zot fer sir zot in prepar 
tou zot bann BOQ, zot tender 
document, zot kapab komans 
zot tender e come Zanvye zot 
ava komans pe egzekit proze e 

fer peyman. E sa i pou ede with 
their execution rate. Mersi Mr 
Chair. 
 
MR DEPUTY SPEAKER 
Mersi Ms Tamatave. I ti le konn 
ki kalite reminerasyon petet 
minimonm zot pe mazin…? PS? 
 
PS KEVIN PERINE   
Mersi Mr Chair. Onorab an 
term saler, nou’n deza fini 
diskite avek Minister Finans 
avek regilasyon Public Service 
Bureau e bann kad nasyonal 
ki'n deza annan an egzistans. 
Savedir nou pour servi menm 
parey. Mersi. 
 
MR DEPUTY SPEAKER 
Mersi PS. Nou ava aprezan apel 
Onorab Bistoquet.  
 
HON ROSIE BISTOQUET  
Mersi Mr Chair. Bonzour Mr 
Chair. Bonzour Minis avek ou 
delegasyon, bonzour tou bann 
Onorab. Minis anba ou manda 
mon trouve poudir i annan enn 
ki ou'n dir pour empower local 
communities, pour zot kapab 
travay ansanm.  
 Me selman anba ou 
challenge mon vwar ou annan 
difikilte, pour kapab atrakte 
volonter, pour enplimant bann 
progranm. Prezan mon ti a 
kontan demann ou Minis, ki 
bann stratezi spesifik kekfwa ki 

ou Minister pour met an mars, 
ouswa an aplikasyon pour 
atrakte plis volonter dan tou 
distrik espesyalman dan distrik 
Pointe Larue? 
 Mon dezyenm kestyon 
mon pe get anba SP1(2). I 
annan anba ‘small projects’ i 
annan R60mil ki pour dedye 
pour lannen 2023. Bann 
zabitan Pointe Larue pe 
demann mwan demann ou, ki 
proze dan distrik Pointe Larue 
ki pour benefisye anba sa?  

Akoz i enn pti pe an gro pa 
an detay - ki Pointe Larue pour 
benefisye anba sa proze e sirtou 
osi kot i konsern ex-Albert court 
ki an renovasyon?  
 Apre mon ti a kontan 
remersi ou, i pa en kestyon - 
remersi ou Minis. Bon nouvel 
pour distrik Pointe Larue, ou 
fek dir poudir Semen Adela 
pour komanse byento apre en 
long retar.  

Mon ti a kontan remersi 
ou Minister, remersi Lanbasad 
Endyen e an plis ki sa remersi 
nou DA avek sa bon 
korperasyon ki'n donn nou 
pandan 2022. Mersi. 
 
MR DEPUTY SPEAKER 
Mersi Onorab. Kestyon 
voluntarism avek kestyon lo 
Pointe Larue. Mersi.  

MINISTER ROSE-MARIE 
HOAREAU 
Mersi Mr Speaker. Lo kote 
koman nou pe fer pour nou 
attract plis volunteers? Towards 
milye sa lannen nou’n met an 
plas, en departman progranm 
ki nou ti napa vreman enn ki ti 
byen kalibre mon kapab dir.  
 So la prezan nou annan - 
nou'n recruit bann program 
officers e se bann program 
officers avek bann DAs e 
byensir avek tou bann MNAs 
dan distrik, se la kot nou pe tap 
lo zot bann resours, zot bann 
koneksyon, pour nou kapab 
ansanm DAs, program officers, 
MNAs, tou dimoun, zot ki dan 
zot distrik, zot ki konnen ki 
mannyer zot kapab ed nou to 
come forward avek bann 
dimoun ki pare pour donn zot 
letan, pour ede dan en fason ou 
lot.   
 Mon kapab dir me selman, 
mon ankouraze ler mon vwar 
serten distrik ki'n fini set up 
serten volunteer groups. E nou 
fek officially resevwar en Au 
Cap, de semenn pase. E zot 
moto deryer, lo zot T-shirt se 
“Aspire Communities”. E sa se 
en bann group volonter, ki pran 
zot distrik en main e ki'n pare 
pour fer, pou vin devan pour ed 
Local Government pour mont 
bann progranm;- diferan kalite, 
napa okenn nanryen spesifik.  

So volunteers i en keksoz 
ki - the spirit of volunteering, i en 
keksoz ki pe slowly but surely 
coming back. Nou ti'n perdi li 
preski net, me selman la nou pe 
regroup bann ki ti'n deza la, 
nou pe rod bann ki nouvo. E 
pour nou kapab build a strong 
volunteer team spirit dan bann 
distrik.  

E again nou program 
officers, baze kot Minister i 
travay tre pros ek bann DAs ek 
zot bann MNA, pour sa.  
 Regarding courts and 
projects, mon a kit avek Mr 
Adeline pour reponn. Bann 
benefis pour… 
 
MR DEPUTY SPEAKER 
I ti le konn sa larzan akoz i an 
gro konbyen i pe depanse.   
 
DG DANIEL ADELINE 
Mersi Onorab. ou pe koz sa 
20milyon?  
 
MR DEPUTY SPEAKER 
I annan en alokasyon pour 
Pointe Larue ki in mansyonnen 
en 60… 
 
HON ROSIE BISTOQUET  
Mon pe koz lo sa 60milyon pour 
small projects i an zeneral, i pa 
detaye. Mon pe regarde, kote ki 
distrik Pointe Larue pour 
benefisye anba la?  

PS KEVIN PERINE   
Onorab mon enn pti pe konfize 
ou kapab repoz ou kestyon. 
Akoz nou vwar dan alokasyon, i 
annan en Bidze 20milyon, anba 
PSIP en.  
 Mon ava pas laparol avek 
Ms Tamatave pour li donn enn 
pti lenformasyon lo sa bout 
Bidze.  
 
COMPTROLLER GENERAL 
ASTRIDE TAMATAVE  
Mr Chair mersi Onorab pe fer 
referans avek total financing ki 
pour ‘District small projects ‘ki 
pour 3an. Sanmenm sa ou pe 
fer referans avek sa 60milyon. 

 Me par an pour 2023, i 
20milyon.  E Local Government 
i annan son fason ki allocate 
sak distrik en sonm. E sa petet 
Mr Adeline i kapab eksplike. 
Mersi.  
 
MR DEPUTY SPEAKER 
Ok Mr Adeline i ava eksplike sa 
20milyon ki mannyer i ganny 
divize. Mersi. 
 
DG DANIEL ADELINE 
Bon mersi Mr Chair. Bon 
Onorab sa, pour sa lannen i 
20milyon ki nou annan pour 
distribye dan tou sa bann 
distrik. E si ou ekivalan, equal 
pour sak distrik i pou apepre 
R740mil. E distrik li in fini 
soumet.  

Mon napa sa lalis Pointe 
Larue la ek mwan la. Be selman 
Pointe Larue in fini soumet son 
lalis. Nou'n komans vizite e 
hopefully dan … Mon krwar DA 
in deza konnen konbyen, son 
bann proze pour arive.  
 E from sa R740mil ki nou 
pou enplimant ladan. Mersi.  
 
MR DEPUTY SPEAKER 
Mersi panel. Nou ava bouz lo 
prosen kestyon. Onorab Arrisol, 
Philip.  
 
HON PHILIP ARISSOL  
Mersi Mr Chair. Bonzour tou 
dimoun. Minis mon pa'n vwar 
okenn alokasyon pour 
renovasyon sant rekreasyonnel 
Anse Louis, avek son fencing, 
mon ti a kontan konnen si i 
annan okenn proze pour sa? 

E osi lo current challenges 
mon vwar limited burial space. 
Anse Boileau i annan sa 
simityer La Salette, i pa pour 
Gouvernman li. Me solman mon 
krwar zot in komans mentenir.  

Mon pa konnen si zot pour 
kapab kontinyen mentenir sa 
simityer, akoz i ganny servi par 
bann dimoun dan distrik. 
Mersi.  
 
MR DEPUTY SPEAKER 
Mersi. De kestyon lo simityer 
avek Anse Louis Community 
Hall.   

MINISTER ROSE-MARIE 
HOAREAU 
Mersi Onorab pour ou kestyon. 
Mersi Mr Chair. Sant Anse 
Louis i dan - nou'n progranm li 
pou fer renovasyon lo la an 
2024. It's already programmed 
for 2024. 
 E La Salette Cemetery nou 
pe, nou se nou burial services ki 
pe maintained pour lemoman. E 
nou pour kontinyen maintain li, 
akoz i enn nou bann servis ki 
nou rann lakominote. E nou 
pour kontinyen maintain li. 
Mersi.  
 
MR DEPUTY SPEAKER 
Mersi. Onorab Uranie.  
 
HON ROCKY URANIE  
Mersi Mr Chair. Bonzour Mr 
Chair, bonzour Minis ek ou 
delegasyon. Tou koleg Onorab e 
byensir tou zabitan Zil Pros ki a 
lekout.  
 Minis an vi ki ou napa 
bokou kontrakter lo La Digue, 
mon ti a kontan konnen ki 
problenm e ki zot anvizaze fer 
pour ed bann kontrakter ki 
refize fer serten proze, apre ki 
zot in ganny award sa proze. 
Pour ki nou fer ki nou bann 
proze dan nou distrik, i a kapab 
konplete on time. Parey sa proze 
drenaz La Digue ki kontrakter 
in refize fer.  

Apre mon vwar i annan en 
alokasyon R500mil, ki pour 
renovasyon sant kominoter 
apre DA’s Office. Mon ti a 
kontan konnen petet kwa ki zot 
pe al fer avek sa 500mil koman 
sa renovasyon? Mersi. 
 
MR DEPUTY SPEAKER 
Mersi de kestyon.  
 
MINISTER ROSE-MARIE 
HOAREAU 
Mersi Onorab. Mersi Mr Chair.  
Mr Adeline ou kapab reponn 
silvouple.? 
 
DG DANIEL ADELINE 
Mersi Mr Chair. Mersi Onorab 
pour ou kestyon. Bon lo kote sa 
proze spesifik drenaz La Digue, 
mon krwar i fer trwazyenm fwa 
ki nou tender.  Parey ou dir 
byensir La Digue napa bokou 
kontrakter ki partisip dan nou 
tender.  
 Akoz sa class ki nou rode 
pour zot fer, parey class 2 e 
class 3. Bon si kontrakter i 
refize, normalman, nou, nou fer 
en rapor ki sa kontrakter pa 
kapab partisip ankor dan nou 
tender pour at least 1an. Ok? So 
i malere ki sa enn nou pou 
bezwen retender li ankor, nou 
napa swa nou bezwen retender 
li.  
 E posibleman i annan de 
ka ki nou tender zis pour 

dimoun La Digue, pour 
kontrakter La Digue. Me si nou 
vwar ki nou pe tender en proze 
en pe parey letan nou ti fer 
renovasyon pour sant 
kominoter. Li osi i ti pran trwa 
fwa nou ti bezwen tender pou 
nou ganny sa kontrakter 
apropriye.  
 Par ler nou fer en open 
tender an zeneral, pour 
kontrakter Praslin avek Mahé 
partisipe, pour nou kapab 
ganny en pe plis kontrakter e 
ou ganny en pe pli bon pri lo la.  
 Lo kote renovasyon DA’s 
Office, sa lannen nou'n fini avek 
sant kominoter ki sa bout anler. 
E la nou pe bouz kot DA’s Office 
anba, li i napa bokou louvraz 
pou fer lo la. Zis re-aranz en pe 
son elektrik. Apre sa peron par 
devan ek sa peron par deryer. 
 So nou espere ek sa 
R500mil nou kapab fer final 
renovasyon lo DA’s Office avek 
sant kominoter La Digue. 
Mersi.  
 
MR DEPUTY SPEAKER 
Mersi. Onorab i annan 
klarifikasyon.?  
 
HON ROCKY URANIE  
Mersi. Mon ti a kontan konnen 
eski parey ler sa kontrakter i 
refize fer sa Kontra, zot ekrir 
rapor zot dir li. Me avan zot 
ekrir sa rapor, eski zot konsilte 

li pour gete kwa, ki son 
problenm avan ler zot zis 
sanksyonn li pour 1an?  
 E apre avek sant 
kominoter, eski -mon tann ou 
nonm peron, eski pou annan en 
ramp petet pour bann dimoun 
ki petet i annan bann problenm 
dezabilite kapab ariv anler? 
Apre Minis, an relasyon avek 
sant kominoter, i annan zot in 
met fan.  

E ler i frenm vit akoz i 
annan lotel o bor par deryer, 
pou fer aktivite i vreman fer so 
ek sa fan. Eski zot annan nide 
petet met aircon pour ede 
soulaz bann dimoun ki vin 
bann aktivite anndan? Mersi. 
 
MR DEPUTY SPEAKER 
Mersi Onorab. Panel?  
 
MINISTER ROSE-MARIE 
HOAREAU 
Mersi Onorab. Mersi Mr Chair. 
Onorab vizavi bann kontrakter 
mon a les Mr Adeline petet 
reponn lo en fason, lo son baz 
teknik. Me selman mwan, ki 
mon vwar ler nou pe koz 
kontrakter ki refize fer Kontra, 
eski nou apros zot, eski nou 
diskit ek zot, eksetera.  
 Nou bezwen konpran osi 
poudir sa bann kontrakter osi 
ou'n tender en louvraz, dizon 
dan formalite ou zwenn en 
challenge en issue ki oule koz lo 

la, sa kontrakter li osi i kapab 
vin devan. I pa bezwen toultan, 
Minister ki al anver sa 
kontrakter. I en dyalog de 
dimoun sa.  
 So sa kontrakter osi i 
bezwen pran son 
responsabilite. Ou'n tender sa 
louvraz, ler ou'n fini tender 
petet ou’n vwar poudir sa pri ki 
ou'n mete, ou pa pou kapab 
delivre sa louvraz, ou bezwen 
vin devan, eksplike, petet ou'n 
mal ou pa ti konnen pri siman 
in monte, ou pa ti konnen pri 
transpor in monte.  
 Ou bezwen vin devan, ou 
osi ou annan en responsabilite 
pou vin devan pou vin pled ou 
cause, pou vin pled ou case. 
Aprezan en dyalog i a pase, i a 
kapab pran en solisyon. Nou 
bezwen konmsi pa toultan met, 
fodre nou ki al get sa dimoun 
akoz i pe ganny difikilte.  Be vin 
devan ou osi, vin dir, vin koze! 
So sa i enn. 
 Regarding pour met aircon 
dan sant kominoter. Sa si nou 
kapab annan en larzan ki reste 
dizon dan sa 500mil, ki nou 
kapab fer, nou ava fer li 
ansanm. Konpran? Konmsi nou 
a servi sa larzan 500mil la, nou 
a fer sir nou met en bout ladan 
pour met aircon dan en fason ki 
zot a kapab ferm sa bann lafnet. 
Ok? Mr Adeline ou le donn li en 
pe plis detay.  

 
MR DEPUTY SPEAKER 
Mr Adeline ou le azout keksoz 
konsernan bann kontrakter?   
   
DG DANIEL ADELINE 
Mersi Mr Chair. Bon lo kote, en 
pe parey Minis pe eksplike la. 
Nou annan en prosedir, ki ler 
nou offer en Kontra en 
kontrakter ki kantite dele letan 
ki nou pran?  

Annefe dan son bidding 
document i dir li konbyen letan 
i pran nou pou reponn nou, pou 
dir wi i aksepte, ouswa nou pa 
aksepte. Ok si ou pa reponn 
nou, apre en serten dele letan 
nou donn ou en reminder, eski 

ou ankor enterese ek sa proze? 
Si nou pa ganny larepons la 
nou pa pour call li pou demann 
li be msye ki pe arive? Ou en 
biznesmenn, ou'n ganny ou 
Kontra, ou devret response, en 
serten dele letan. 

Si ou pa response, nou 
annan nou la apepre 200 ekek 
proze pour nou fer.  Nou napa 
letan pour al negosye ek en 
kontrakter vini, vin fer 
whatever, nou kennsel, nou 
retender. Ok? 

Lo kote ramp, son design, 
design i an progre, byensir once 
nou fini avek sa design nou 

pour prezant avek Lotorite 
Distrik pour zot vwar ki nou'n 
propoze. Mersi. 

MR DEPUTY SPEAKER 
Mersi, Panel mon ava prezan 
pas laparol avek Onorab Naidu.  
 
HON SATHYA NAIDU  
Bonzour Mr Chair. Bonzour 
Minis ek ou delegasyon e tou 
koleg Onorab. Lo size progranm 
sosyal, eski i annan sa Scheme 
Animator Scheme? E si wi 
konbyen animater nou annan 
pour lemoman? E ki prosedir ki 
zot pour bezwen pas ladan, 
pour kapab resevwar en 
benefis? Akoz mon krwar i 
annan en benefis tou le mwan 
ki zot resevwar. What is it?  

An relasyon avek travay, 
ki pe al ganny fer kot sant 
kominoter Saint Louis, i annan 
apepre 750mil, kan eski sa 
travay pe al komanse?  E 
zisteman lo sant kominoter 
Saint Louis, i annan en 
problenm avek sa miray depi 
mwan Mars.  
 Ozordi nou dan Novanm, 
mon le konnen kan eski sa 
miray pour ganny fini enn fwa 
pour tou. E ki pe arive vizavi sa 
kontrakter?  

An relasyon avek 
kontrakter an zeneral. Eski i 
annan kontrakter ki'n ganny 
blacklist, osi baze lo lafason ki 
zot pe desarz zot responsabilite 
vizavi serten proze? 

    Akoz mon pa pour 
mansyonn non sa kontrakter. 
Me solman i paret i annan lezot 
Kontra, dan lezot distrik. E si 
Saint Louis pa’n kapab, byen 
fer louvraz, i pou annan en 
lenpak negativ, otomatikman 
dan lezot distrik mon panse. 
  E mon le osi sezi sa 
moman, pour remersi Minis 
pour son sipor ver sa lalit osi ki 
nou pe anmennen kont drog, 
enstalasyon CCTV, in ede e lezot 
keksoz ki pou swiv osi vizavi 
proze. Mon pou fer referans 
avek proze laplenn Saint Louis.  

I pou annan en Bidze wi, 
me solman eski i pou annan en 
konversasyon avek NSC? Akoz i 
paret ki NSC dan en serten sans 
in negliz son responsabilite. E 
ozordi se Gouvernman Lokal, 
malgre ki avan se Gouvernman 
Lokal menm ki ti pe pran ka 
avek bann lenfrastriktir sportif, 
in pas avek NSC. 

 Me ozordi zour nou vwar 
nou pe servi Bidze Gouvernman 
Lokal, pou adres bann defo ki 
ankor egziste dan lenfrastriktir 
sportif.  

Alors mon le konnen si 
Minis pour angaz dan en 
konversasyon avek son koleg, 
pour nou kapab regard sa - 
non-selman dan konteks Saint 
Louis, me lo en baz nasyonal. 
Mersi.     

MR DEPUTY SPEAKER 
Mersi Onorab. Panel? 
 
MINISTER ROSE-MARIE 
HOAREAU 
Mersi Onorab. Mersi Mr Chair. 
Mr Adeline ou kapab komans 
avek general visit ki zot ti fer 
resaman lo Saint Louis e donn 
en pe detay lo ki pe arive ek 
community center, ki pe arive 
avek sa miray, ki pe arive ek sa 
court osi ki par deryer. Si ou 
kapab donn en overview 
silvouple. Mersi.  
 
DG DANIEL ADELINE 
Mersi Onorab pour ou kestyon. 
Bon Saint Louis, proze ki devan 
nou la, devan SIA se sa laplenn 
avek tou son bann fasilite otour 
li.  Pou annan sa court, demann 
resurface, met nouvo koltar lo 
la, i annan sa laplenn ki nou 
bezwen re-level li, met nou zerb 
lo la avek son drenaz. Pour 
annan en seating facilities ki 
nou pou improve li, kouver li, 
apre toilet e parking.  
 Tousala design in fini 
ganny fer aktyelman la. E zis 
prezan pour nou move lo son 
staz enplimantasyon. E nou 
ekspekte, si tou keksoz i mars 
dapre plan, nou devret tender 
sa laplenn la mwan Desanm. E 
kontinyen son bann … series 
2023. 

 Lo kote renovasyon sant 
kominoter, wi Gouvernman 
Lokal toultan i annan bann 
challenges avek bann 
kontrakter.  Nou'n ganny en 
problenm avek sa boundary 
wall ki nou ti pe fer. Nou’n fini 
terminate Kontra sa kontrakter.  

E ki nou’n deside pou fer 
la, se lefet ki nou annan sa 
renovasyon ki pe vini, nou 
ekspekte tender li boner 
Zanvye, nou dir ok annou met 
sa de - met sa miray ki pa’n fini 
ansanm avek sa renovasyon, 
pour nou tender sa proze 
koman en sel batch.  

Parey mon'n dir nou pou 
komans sa tender an Zanvye sa 
lannen. Hopefully nou merit fini 
dan 3mwan, akoz la pour 
lemoman sa bann renovasyon 
koumsa. Avan sa nou ti pe rod, 
ban kontrakter class 4, class 2 
pour fer bann renovasyon.  

Me letan nou'n antre avek 
Lenfrastriktir (SIA) avek bann 
lespri ki nou'n mete ansanm 
avek bann enzenyer, ek CEO, 
nou’n vwar ki petet bann 
renovasyon, bann gro 
renovasyon i pli bon nou pran 
bann kontrakter class 2 e class 
1. Akoz i en pe konplike, menm 
si i en renovasyon.  

Me par ler en renovasyon i 
pli konplike ki en nouvo 
konstriksyon. E se sa ki bann 
lapros ki nou pour pran si nou 

annan bann major renovation, 
nou pe pran kontrakter class 2 
avek class 1 pou fer. E se sa ki 
nou pour fer pour sa tender. 
Mersi Mr Chair.  
 
MR DEPUTY SPEAKER 
Mersi. I annan en kestyon lo 
Animator Scheme.   
 
MINISTER ROSE-MARIE 
HOAREAU 
Animator Scheme mon ava les 
PS pran silvouple Mr Chair. 
 
MR DEPUTY SPEAKER 
Sertennman. 
 
PS KEVIN PERINE  
Mersi Mr Chair. Onorab a ler 
aktyel nou annan nou 13 
animater dan distrik. Dan mon 
pe koz lo Mahé, avek Praslin. E   
Animator Scheme i ganny li en 

allowance R3000, par mwan 
depandan lo ki progranm i pe 
fer.  

E parey bann dimoun ki 
vin dan kan vakans - parey 
progranm i vin lo en keksoz 
kontinyel, ki kontinyen savedir 
zot ganny R3000 par mwan. E 
bann ki vin parey pour kan 
vakans oubyen fer enn pti 
aktivite de zour, trwa zour pour 
ganny zot R300 par zour. E 
tousala i enportan note i ganny 
tire dan Bidze progranm.  
 

MR DEPUTY SPEAKER 
Mersi. Ou annan kestyon lo la?   
 
HON SATHYA NAIDU  
Zisteman lo size animater, ki 
prosedir ki zot annan an plas 
pou en dimoun vin anrezistre, 
si i annan okenn 
dokimantasyon ki zot bezwen 
soumet, pou asire ki nou ganny 
bann animater ki kapab deservi 
zot responsabilite byen? Mersi.   
 
PS KEVIN PERINE   
Mersi Onorab pour ou kestyon. 
An plas zot bezwen vwar zot DA 
an premye lye. Zot vin avek zot 
CV, zot progranm proposal ki 
zot anvi fer, zot aim, zot 
objective. E la letan DA in fini 
anmas tou zot lenformasyon - 
zot osi zot kont labank. Akoz 
peyman pa ganny fer dan 
lanmen, i bezwen ganny fer kot 
labank.  

E letan DA in fini ganny 
tou sa bann lenformasyon, sa 
bann lenformasyon i desann 
anba kot nou Sekretarya e la 
nou, nou Komite i asize i zwenn. 
I mezir sa kalite progranm ki i 
pe demande e nou met nou 
stamp approval lo la. E i 
konmanse si byensir i ganny 
aprouve.  

Me selman mazorite de 
fwa tou bann animater ki'n vin 
avek zot progranm, in ganny 
aprouve. Napa enn, ki'n ganny 

zete oubyen ki'n ganny refize a 
ler aktyel la. 
  
MR DEPUTY SPEAKER 
Mersi. Panel mon ava kriy 
Onorab Samynadin. 
 
HON KELLY SAMYNADIN 
Mersi Mr Chair. Bonzour Minis, 
PS ek delegasyon e bonzour tou 
dimoun a lekout. Minis dan zot 
current challenges, zot in endike 
ki zot pe rankontre - i annan en 
mankman kordinasyon e 
defayans par serten antite, pour 
akonplir zot responsabilite dan 
bann ka irzan.  
 Avan mon demann mon 
kestyon mon ti a voudre, an 
premye lye felisit bann DAs 
rezyon les, pli spesifikman DA 
pour distrik Au Cap, Anse Aux 
Pins e Pointe Larue, pour sa 
bonn kordinasyon ki zot in 
annan pandan lannen 2022, 
sirtou dan bann ka kot i annan 
bann sityasyon irzan, ensi ki 
bann aktivite ki'n organize 
rezyonalman. 
 So felisitasyon pour sa 
bon travay, e mon swete ki zot 
kontinyen. Mon kestyon lo la 
se, mon ti a kontan konnen 
lekel sa bann antite ki zot pe 
rankontre bann difikilte avek e 
kwa ki pe ganny fer dan sa 
direksyon, pour soulaz nou 
bann Das, ensi ki bann dimoun 
dan distrik ki fer fas avek bann 

sityasyon irzan e ki vwar zot pe 
ganny bann retar dan bann 
prosedir ki zot bezwen pas 
atraver?  

E dezyenmman mon ti a 
kontan ganny en lesplikasyon, 
plito enn pti kontrandi lo 
sityasyon proze seating facilities 
pou laplenn Au Cap, an vi ki i 
en laplenn ki standar i ganny 
servi, par plizyer tim pour bann 
lantrennman, ensi ki bann 
friendly matches. Mersi. 
 
MR DEPUTY SPEAKER 
Mersi. Difikilte avek bann antite 
e seating facilities lo laplenn Au 
Cap. Mersi. 
 
MINISTER ROSE-MARIE 
HOAREAU 
Mersi Onorab. Mersi Mr Chair. 
Si mon kapab zis retourn enn 
pti moman kot Onorab Naidu 
akoz mon'n bliye reponn li en 
bout son kestyon. Permet 
mwan Mr Chair silvouple.  
 
MR DEPUTY SPEAKER 
Wi.  
 
MINISTER ROSE-MARIE 
HOAREAU 
Regarding ou komanter lo NSC 
and Local Government, zis pour 
reasir ou Minister Zialor ek son 
tim, avek mwan ek mon tim, 
nou deza pe have discussions.  
E by January tou keksoz pou'n 

kler lekel ki responsab lekel e la 
nou kapab bouz devan en pe pli 
vit.  
So the dialogue is already 
happening. Mersi.  
 Onorab Samynadin mersi 
pour ou bann kestyon. E mersi 
pour ou konpliman osi, e mon 
remersi tou bann ki'n felisit nou 
dan en fason ou en lot.  

Regarding bann lazans 
emergencies. Mon ava les PS 
pran laparol. Me selman mwan 
ler mon regard - ler ou pe dir 
bann emergencies, parey ler en 
dife ouswa ler en flood. Is 
that…? Wi.  Anfen mon pa 
okouran poudir nou pe ganny – 

 Petet on the ground zour 
sa problenm i arive, mwan mon 
vwar tou dimoun i vini, tou 
bann lazans konsernen i vini i 
ede pour fer, pour met sa 
fanmir dan en fason safe and 
sound, gete kot zot pour reste 
tanto eksetera, eksetera.  

Petet ou pe koz lo bann 
prosedir ki vin apre, ouswa 
non?  Mon pa tro kler.  
 
HON KELLY SAMYNADIN 
Dan zot current challenges zot 
in mete ki zot pe rankontre 
difikilte avek bann lezot antite 
ki zot travay avek pour dan sa 
bann sityasyon koumsa.  
 
MINISTER ROSE-MARIE 
HOAREAU 

Ok. Sa mon kapab dir ou, ti enn 
nou bann challenge ki parey ou 
dir nou ti'n mete depi avan. Me 
selman over the course of 2022, 
nou'n fer tou dimoun konpran, 
poudir nou tou nou annan en 
responsabilite.  

E mon kapab dir 
senserman la nou pe ganny 
korperasyon tou dimoun. Alor 
keksoz pe bouz devan. Mersi. 
 
MR DEPUTY SPEAKER 
Mersi. Seating facilities lo 
laplenn Au Cap.  
 
MINISTER ROSE-MARIE 
HOAREAU 
Seating facilities mon a les Mr 

Adeline koz ki la akoz nou 
annan en devlopman osi ki'n 
arive lo la, ki dan pozitiv. Mersi.   
 
MR DEPUTY SPEAKER 
Mr Adeline. 
 
DG DANIEL ADELINE 
Mersi Chair. Mersi Onorab, bon 
lo kote sa seating facilities o bor 
Lekol Au Cap, in fini ganny 
laprouvasyon. Annefe nou ti'n 
submit zis son seating facilities. 
Apre nou'n ganny dir ki nou 
pour bezwen azout en public 
toilet.  
 E lefe ki nou ti bezwen 
ganny sa, nou ti bezwen secure 
sa Bidze sa lannen, pour nou 
fer sa akoz i en sonm ase 

konsiderab. So nou’n kapab fer 
sa. Vedir nou pour komans 
tender son seating facilities la, 
apre son dezyenm faz i a vin sa 
toilet facilities. Mersi. Vwala.   
 
MR DEPUTY SPEAKER 
Mersi Mr Adeline. Nou pas 
laparol aprezan avek Onorab 
Cosgrow.  
 
HON WALLACE COSGROW  
Mersi Mr Chair. Bonzour Minis 
avek ou panel. Mon annan de 
kestyon Mr Chair an se ki 
konsern Bidze sa Departman, 
Minister. Mon premye i mon pe 
get zot current challenges, bullet 
number 2 – ‘Complexity of 
planning, implementing and 
monitoring district projects.’  
 Mon pe osi get zot major 
achievement an sa ki konsern 
entrodwir en nouvo working 
approach dan Minister.  

Now enn bann difikilte, 
bann problenm – e annefe in 
sorti byen bomaten la. In sorti 
signifikaman byen bomaten la, 
kot bokou Manm in express 
bann dezapwentman an sa ki 
konsern delivery of small 
projects.  

I annan proze ki'n ganny 
enplimante, me solman still nou 
pa ankor ariv lo sa nivo kot 
bann diferan Manm dan bann 
diferan distrik, ti ava voudre 
vwar. Nou still ariv en 

poursantaz, kot letan i ariv 
lafen lannen, nou vwar ki 
serten proze pa ankor ganny 
konplete.  

So Minis dir nou, eski zot 
annan plan lot lannen pour 
revwar totalman ki mannyer 
small district projects i ganny 
deal avek, depi konsepsyon dan 
distrik, ziska peyman 
kontrakter ler i fini? 

Akoz i annan kontrakter i 
konplent i annan retar dan 
peyman. I annan difikilte, retar 
dan peyman. E se sa ki parfwa, 
kontrakter pa oule pran serten 
proze. Now eski zot pe revwar?  
Ki zot pe met an plas pour tir sa 
problenm avek sa Minister e ki 
ler in ariv Mid-year Review nou 
pa vwar larzan pe tournen 
ouswa lafen lannen larzan pe 
reste? 

Dezyenm Minis i an sa ki 
konsern sekirite - mon krwar 
mon koleg Onorab Paul in koz 
lo la, si ou kapab dir nou dan sa 
ki zot pe fer la, konbyen 
lakonpannyen sekirite ki pour 
perdi Kontra avek Departman 
Local Government?  

E si sa ki zot pe fer i an 
lakordans avek sa prosedir, kot 
nou ti pe travay ansanm pour 
fer Gouvernman vin en pe pli 
lean e outsource bann servis ki 
pa bann core servis 
Gouvernman.  

Mon vwar zis zot ki pe fer 
pour lemoman e petet Finans i 
kapab dir nou, si sa i en practice 
ki zot pe an kouraze across 
Government, bann Departman, 
kot nou pour tourn bann 
sekirite, kot nou pour tourn 
bann cleaners dan payroll 
Gouvernman, instead of 
outsource sa bann service, ki ti 
bi pour fer Gouvernman vin en 
pe pli lean? Mersi bokou.  
   
MR DEPUTY SPEAKER 
Mersi i annan en kestyon lo asir 
delivery small projects, apre 
outsourcing. Panel?  
 
MINISTER ROSE-MARIE 
HOAREAU 
Mersi Mr Chair. Mersi Onorab, 
pour ou bann lentervansyon. 
Challenges parey mon'n dir 
boner - Local Government    
prezan i en kliyan SIA - si ou 
konpran mwan byen? Akoz 
lontan nou ki ti annan kontrol 
lo nou annan proze. Nou ti fer 
nou mye posib avek byensir 
sipor bann lezot Lazans.  

La avek sa nouvo set up 
Local Government i vin, parey 
tou Minister i vin en kliyan SIA. 
Akoz nou bann proze se SIA 
prezan ki pe take charge of. Me 
ki mon kapab reasir ou kot 
Local Government i konsernen, 
se ki CEO Shah avek son lekip, 
nou an konversasyon, nou an 

diskisyon kontinyelman, pour 
nou kapab - parey ou pe dir 
going forward - nou annan 
finalman en - nou ariv lo en 
smooth execution of projects 
depi son tender ziska son 
finisyon. 
 Nou tre konsyan bann 
challenges ki nou face, e nou tre 
konsyan, nou pa pe zis dir “ah 
les li koumsanmenm”. Non! 
Nou pe travay lo la. E i dan 
lentere ki Local Government, ki 
SIA pour fer sir premyerman i 
annan bann bon kontrakter ki 
pe delivre.  

I dan nou lentere tou 
dimoun, pour fer sir ki bann 
tender process, i mars ase vit 
dan en rezon, dan en dele letan 
rezonnab. E tou sa bann pwen 
ki konsern en proze.  Peyman 
bann kontrakter osi i enportan 
lo nou lalis.  

Me selman a se pwen la 
mon bezwen dir ler kontrakter 
pe call, pe dir i pa pe ganny 
peye. Fodre sa kontrakter li osi, 
i avoue parfwa poudir son paper 
work is not in order. Annandler 
i annan pti retar lo la. 

Me selman si nou annan 
leka genuine kot peyman in vin 
an retar, mon apologize on 
behalf of the Ministry. Me 
selman, the end game se sa. 
Nou bezwen nou tou travay 
ansanm e sa nou pe fer li 
tipikman byen avek SIA, nou pe 

bouz devan. E parey mon'n dir 
pli boner, dan sanmenm sa 
laliny, nou'n fini ganny SIA pou 
vizit 20 nou proze 2023. E i pe 
al lo tender la.   

Ki parey Ms Tamatave i 
dir, Finans in ankouraz nou 
pour nou fer nou bann 
formalite boner. Ki ler Bidze i 
large nou zis komanse. Alor i 
annan en kantite sanzman pe 
arive. E mwan mon santi mwan 
reasire ki avek sa bon relasyon 
ki nou annan avek SIA, nou pou 
delivre maksimonm proze 
lannen prosenn.  

Byensir ki annan - you 
know toultan i annan 
unforeseen circumstances ki 
nou bezwen pran, met antet. Me 
selman nou aim se la. Nou 
rezondet se pour fer sa. Akoz 
mon okouran poudir tou 
distrik, zot le vwar zot bann 
proze bouze. Sa e nou, nou la 
pour sa. Nou la pour ede pour 
fer sa arive.  

Regarding security firms 
ler nou'n regard nivo servis ki 
nou pe gannyen, kot Minister 
Local Government Community 
Affairs, e ler nou vwar lakantite 
larzan ki nou pe peye, pour sa 
nivo servis ki pa toultan alaoter, 
se sa ki'n fer nou revwar lafason 
ki nou fer keksoz.  

Ms Tamatave i a kapab dir 
zot apepre konbyen savings 
nou pour fer by bringing the 

service in-house.  Nou pa pe fer, 
ler nou'n fer sa nou'n fer li avek 
en bi pa pour kree plis depans, 
me pour move forward dan avek 
teknolozi. Pa depans 100 
poursan lo zis en dimoun, 
ouswa en lakonpannyen. So 
parey mon'n dir boner, nou 
sekirite pour involve en human 
resources, pour involve 
cameras, pour involve burglar 
bars.  

E sa trwa konponan pour 
travay ansanm, pour fer sir ki 
nou bann building dan distrik e 
partou, partou i an sekirite. 
Fransman rezon ki nou'n vin lo 
latab ek sa diskisyon, sete akoz 
servis ki serten bann security 
firms ti a pe donn nou, pa ti dan 
nou faver ditou.  

So annandler ler ou vwar 
poudir ou pe zis pey larzan pour 
nanryen, i demann ou, fer 
refleksyon regarde ki sa kwa ki 
nou kapab sanze pou fer li vin 
pli byen. Me lefe ki tou sa bann 
dimoun ki nou pe anploye la, i 
bann dimoun ki egziste dan 
Sesel. So nou osi nou la nou pe 
kontribye pour kit sa bann 
dimoun dan lanplwa. Mersi. 

 
MR DEPUTY SPEAKER 
Mersi Minis. Ms Tamatave i 
annan keksoz pour azoute lo 
la.? 

COMPTROLLER GENERAL 
ASTRIDE TAMATAVE  
Mersi Mr Chair. Onorab in 
demann en kestyon en pe 
zeneral lo outsourcing in terms 
of prensip Gouvernman going 
forward. Onorab sa ki Minis 
Hoareau in mansyonnen in 
terms of standar, kontrol i vre. 
Akoz letan nou'n fer bann revi 
lo bann outsourcing, ki nou'n 
vwar ek bann cleaning ek 
sekirite, se ki bann antite 
respektif ti napa kontrol, 
100poursan lo bann kontrakter 
ki ti pe donn sa servis.  
 E even standar i pa laoter 
e sa ti pe kout Gouvernman, 
plis larzan. So nou konnen 
petet dan reform 2008 a sa 
lepok, ti annan sa restriksyon 
in terms of wages to GDP ki ti 
enn bann rezon akoz sa bann 
dimoun ti ganny transfer anba 
bann goods and services rather 
dan saler. Me la ozordi sa 
sityasyon i lekontrer; - savedir 
nou annan plis lespas petet 
pour nou retourn sa bann 
dimoun.  
 E with Local Government 
ki li in enn sa antite ki'n finaliz 
sa legzersis e ou vwar en aksyon 
konkret ki pe ganny fer. 
Lasante ek Ledikasyon i de ki 
zot ankor dan sa legzersis, pour 
zot regarde ki mannyer zot pou 
fer zot security firm going 
forward. 

 E sa Gouvernman pour 
kout li mwens, in terms of 
securing osi servis pour bokou 
pli o e sa bann Minister pou 
annan kontrol lo zot bann 
dimoun ki zot pe recruit. Mersi 
Mr Chair.   
  In terms of saving Mr 
Chair if I may - Minis in fer 
referans avek, Local 
Government pour fer en saving 
par an, apepre R7milyon lo 
sekirite, me parkont lannen 
prosenn i pour annan bann 
serten akizisyon lekipman ki 
pour fer. Ki pour bann one-off. 
So son lannen answit nou pour 
vwar savings ki pli signifikan.  

Akoz i pour annan bann 
one-off depans ki pour fer pour 
li build up son lenfrastriktir, 
aste bann cameras, bann 
lekipman, me i pa pou fer sa tou 
le-z-an. Mersi Mr Chair.  
  
MR DEPUTY SPEAKER 
Mersi. Ou annan en 
klarifikasyon?  
 
HON WALLACE COSGROW  
Yes Mr Chair, tre vitman. Minis 
ler ou premye larepons. 
Lanmenm la ki mon vwar sa 
problenm la. Ozordi zot in tir 
tou zafer dan ou lanmen, zot in 
met anba SIA. E SIA li menm 
letan i ti vini pour Mid-year 
Review, nou ti vwar poudir son 
kapasite i pa ti pe neseserman 

kapab delivre parey nou anvi 
vwar li delivre. E la mon per, ou 
bann proze i pli pti ou.  

Mon per ki ou bann proze, 
i pa pas lo priyorite avek proze 
Minister Lasante, proze 
Minister Ledikasyon. E nou 
vwar nou bann proze ki 
enportan, pour dimoun dan 
distrik i petet pa ganny delivre 
parey nou anvi vwar. Sa i zis en 
obzervasyon Minis.  

E dezyenm obzervasyon, 
an sa ki konsern sekirite. Mon 
konpran kot zot eksplik mwan 
lo kote sekirite, mon zis annan 
en pledwari; ki ler zot fer tender 
parey or ler zot enstal bann 
lekipman sekirite dan bann 
distrik, silvouple Minister 
Finans avek Minister verifye fer 
sir ki i pas dan en prosedir 
tender.  

Akoz par egzanp nou 
konpran, ki poudir i annan 
bann lekipman sekirite ki'n 
ganny mete kot bann Minis, par 
en lakonpannyen. E in napa 
tender.  Sa ki nou'n konpran 
mon pa konnen si i vre. Me 
selman nou anvi ki ou vwar 
latransparans dan sa bann 
zafer. Pa direkteman kot ou 
Minis, me an zeneral en? Mersi.   
 
MR DEPUTY SPEAKER 
Yes mersi. Mon krwar i de 
obzervasyon n ki panel in pran 

note. Nou ava aprezan pas 
laparol avek Onorab Roucou. 
 
MINISTER ROSE-MARIE 
HOAREAU 
Mersi Onorab e mersi Mr Chair. 
Onorab regarding nou bann 
proze kot SIA, mon pour les Mr 
Adeline donn ou en pe plis bann 
rezon teknik. Me selman rest 
assured ki mwan avek mon tim, 
parey mon dir avan, nou an 
constant dialogue.  

Nou toultan pe an dyaloge 
avek CEO ek son tim e krwar 
mwan, mon a fer mon mye, 
pour mwan pouse, ki mwan 
mon bann proze i pase, pour fer 
sir mon pa dezapwent zot dan 
distrik.   
 Mr Adeline oule add en lot 
keksoz? 
 
DG DANIEL ADELINE 
Mersi Onorab, pour ou kestyon. 
Bon mon krwar pli boner 
Onorab pour Grand Anse 
Praslin, ti demann sa kestyon 
challenges. E mon ti eksplik en 
pe sa nouvo Lazans 
Lenfrastriktir ki mannyer i 
fonksyonnen. 
 Bon, dan Lazans 
Lenfrastriktir i annan li 6 
sekter. Ok? Annefe sa bann 
sekter i bann sekter ki sorti dan 
diferan Minister. E Local 
Government li, son sekter i 

district facilities, ki mwan ki 
responsab.  
  Me CEO anler li, i annan 
li tou sa proze Gouvernman ki 
pe fer, ouswa pou fer dan Sesel. 
Ok? Mwan mon responsab sa 
bout community facilities, vedir 
district project sorti kot Local 
Government.  

E i mon responsabilite 
pour fer sir ki proze atraver 
Ministry of Local Government, 
proze i ganny pouse pour 
enplimante. I napa diferans ant 
si nou ti kot Local Government, 
ouswa Lenfrastriktir. Fason 
travay ki sanze, me son sistenm 
i reste parey. Ki fer ki – 

 Ki'n arive sa lannen - sa 
lannen sirtou - akoz sa lannen 
ki ou pe vwar sa 60poursan olye 
nou ti'n dir 80poursan, set akoz 
sa nouvo Lenfrastriktir, ou 
annan dimoun ladan ki bezwen 
adapte ek sa nouvo fason fer 
keksoz. Se sa ki'n koz sa, mon'n 
eksplike taler. Kot i lafason, ou 
annan bann staff ki'n ganny 

bouze, ou annan nouvo staff 
ki'n vini. Ok? Nou annan QS, 
nou annan enzenyer, nou 
annan enzenyer ki ale, nouvo 
enzenyer i vini e se sa ki'n kree 
sa, petet sa premye 3mwan dan 
sa reorganizasyon.  

Akoz an menm tan ou pe 
fer reorganizasyon dimoun, ou 
annan proze ki la, ki ou bezwen 
enplimante. Ou konpran?  E se 

sa ki par ler ki kree sa - ki'n 
kree, -pa par ler - me sa ki'n 
kree sa serten delay. Sa bann 
reorganizasyon ki'n arive, 
nouvo prosedir ki'n vin an plas 
ensidswit e se sa ki prezan la - 
mon kapab dir ou ozordi la mon 
satisfe, ki pour la premyer fwa, 
mon annan mwan en serten 
kantite proze ki'n pare pour 
tender. Ok? 

 E sa kantite proze, i proze 
2022 avek proze 2023. Ki vedir 
ki nou pa'n asize nou. Petet i 
annan dimoun i krwar poudir 
proze pou fer ler nou dir fer, pou 
fer en proze se ler caterpillar 
ouswa JCB i monte i komans 
kas later. Non. Pour mwan, 
teknikman pour nou bann 
teknisyen proze ler i komanse 
se ler PS, Minis i donn en file i 
dir ‘approve to proceed. ‘  
 ‘Approved to proceed’ 
proze ankor zero e sa la kot ou 
bezwen al lo site al vizite fer 
bann letid fezab, anmenn 
surveyor, amann enzenyer, 

anmenn architect, amenn 
draughtsman, anmenn fer BOQ, 
eksetera e finalman proze i 
ganny tender.  

Tender i ganny award, 
kontrakter i aksepte, i pa 
aksepte si pa aksepte nou 
bezwen retourn ankor dan sa 
cycle. Apre la prezan ki JCB i 
mont lo site. E se sa i kapab 
pran ou, apepre 3mwan from sa 

process kot ou komans son 
feasibility study, ziskan ler ki 
JCB i mont lo site.  
 E pandan sa staz la nou 
apel sa staz planning la, i kapab 
annan en kantite keksoz ki 
arive.  Nou annan negosyasyon 
ki arive. Parey Minis ti dir taler, 
kot en dimoun, i kapab sanz 
son lide. In dakor ek ou ozordi 
me demen bomaten i leve vin 
kot ou i dir ou, sorry pa pas la.   

Ok ou bezwen retourn lo 
drawing board. Remet surveyor 
lo site, refer. So se sa ki arive 
par ler, se sa ki'n arive sa 
lannen akoz nou pe fer keksoz 
smart, kot laplipar nou bann 
proze, ki oparavan nou ti met 
en lalis kot Planning nou ti dir 
lala donn nou laprouvasyon. 
Ozordi nou bezwen submit 
parey nenport ki dimoun, ki 
submit son laplikasyon.  
 E Planning osi i annan son 
legzizans, kot par ler i annan 
serten lamannman ki demann 
ou pour fer lo la, ou bezwen 
retournen al fer sa lamannman, 
apre re-soumet pour ou kapab 
ganny sa laprouvasyon.  

Be mon garanti ou ki 
lannen prosenn, si arive ki nou 
pe vin ankor - well SIA pour 
eksplik son proze - ou pour 
vwar poudir i pou annan en 
gran diferans. Mersi bokou.  
 
MR DEPUTY SPEAKER 

Mersi Mr Adeline.  Minister ou 
le azout en keksoz?  
 
MINISTER ROSE-MARIE 
HOAREAU 
Yes Mr Chair. Mersi.  Mon ti a 
voudre azoute sa dele letan ki 
Mr Adeline in nonmen, apepre 3 
mwan sa i refer to bann gro 
proze, pa bann ptipti proze 
distrik ki nou kapab bouz 
devan avek. Mersi.   
 
MR DEPUTY SPEAKER 
Mersi Minister. Mon ava envit 
Onorab Roucou aprezan pour 
demann son kestyon silvouple. 
 
HON MICHEL ROUCOU  
Mersi Mr Chair. Bonzour Minis 
ek ou lekip, bonzour spesyal se 
zabitan Mont Fleuri. Minis mon 
kestyon i koumsa;  

Si ou kapab donn nou, 
bann MNA bann Lotorite Distrik 
en garanti, ansanm avek 
Minister Finans, ki malgre ki 
annan bann delays dan serten 
proze, ki bann distrik pa perdi 
sa larzan sa finansman ki zot in 
gannyen pour bann proze? 

 Bann proze ki deza pare, 
petet lo nivo teknik ek Minister 
ki petet i annan serten delay, 
kot wayleave in fini donnen.  
 Mon dezyenm kestyon 
Minis, lo komansman ou'n fer 
nou ganny enn pti pe konpran 
ki anvi ki annan bokou proze - 



Verbatim Report  NAS Sittings  Wednesday 30th November 2022 

bann gro proze semen ki pe vin 
atraver Bidze distrik, ki ou 
Minister zot pour rod fason ki 
petet atraver en lot finansman 
si mon pa tronpe - en lot 
finansman ki dan plas ou pran 
sa dan nou Bidze, ki sa dan en 
lot finansman ki sa bann proze 
i a kapab materyalize? Mersi.   
 
MR DEPUTY SPEAKER 
Mersi Onorab. Panel? 
 
MINISTER ROSE-MARIE 
HOAREAU 
Mersi Onorab. Mersi Mr Chair. 
Onorab ler ou pe travay koman 
en tim, pour fer en keksoz arive, 
mon pa pou kapab mwan asiz 
la donn ou en garanti.  

Me selman sa ki mon 
kapab dir ou, se ki the working 
relationship i la, dyalog i la, e 
nou tou nou anvi menm keksoz. 
Ki Local Government, ki MNAs, 
ki DAs, ki SIA, nou tou nou 
annan en pride dan nou travay, 
nou tou le vwar keksoz arive.  

Alor mon kapab dir ki nou 
aim i parey, pou fer sa keksoz 
arive dan en fason ou en lot, 
dan en fason byen e dan en 
fason pli - koman mon kapab 
dir - pli rantab, ki posib.   
 Regarding bann semen ki 
ou pe dir, bann semen ouswa 
drenaz en pe pli gran, eksetera. 
Sa nou deza annan en 

konversasyon avek SIA. Avek 
Minister Finans.  

E again i en konversasyon 
a trwa ki aprezan nou pe 
regarde si par egzanp i annan 
serten semen ouswa drenaz, ki 
telman gran e gro, ki petet i pa 
devret, i devret petet anba en lot 
budget line, ok.  
 So nou, sa diskisyon i deza 
ongoing. E mon krwar nou pour 
vwar en sanzman dan lafason 
fer, apre ki nou’n fer nou bann 
diskisyon. Akoz i fer sans, pour 
fer li dan en fason diferan olye 
les tou sa bann gro, gro proze 
anba Local Government, ki pe 
pran en gro bout Bidze.  
Diskisyon i deza la, nou pe deza 
koze. Mersi Mr Chair. 
 
MR DEPUTY SPEAKER 
Mersi Minister. Nou ava pas 
laparol avek Onorab Porice. 
 
HON DOYACE PORICE 
Mersi Mr Chair. Mr Chair Minis 
avek ou delegasyon, tou mon 
bann koleg MNAs e tou dimoun 
a lekout bonzour. Minis mon 
premye pwen, i al lo - eski i 
annan en plan? Eski i annan 
keksoz dan Bidze pour plan 
sant sa de sant ki annan dan lo 
Praslin Anse La Blague avek 
Consolation? 

 Mon dezyenm pwen, ler 
mon pe get. Mon pour retourn 
ankor lo sa zafer progranm. Ler 

mon pe get anba ou current 
challenges i annan sa zafer 
‘shortage of engage volunteers 
and implementation of 
community programs.’ 
 E ler mon get ou stratezi, 
implement the Ministry’s 
Revised Reform Program. Eski i 
annan en revizyon lo travay 
program officer e striktir dan 
distrik pou progranm? Mersi. 
 
MR DEPUTY SPEAKER 
Mersi. Panel? 
 
MINISTER ROSE-MARIE 
HOAREAU 
Mersi Mr Chair. Mersi Onorab. 
Ok Anse La Blague avek 
Consolation Centers si oule apel 
zot sa, Anse La Blague i deza 
ganny servi en pe - me pa - petet 
pa osi bokou ki devret gannyen. 
E pour Anse Consolation osi. 

 Ki mon kapab dir pour 
tou le de centers se ki - i annan 
diskisyon ant serten Ministries 
pour regarde lekel ki kapab 
petet fer better use of sa bann 
sant. Napa nanryen ki'n deside 
ziska prezan. Me diskisyon i 
ongoing akoz nou osi nou bi se, 
osi to plis ki posib make 
maximum use of en building ki 
pe zis debout la.  
 Alor mon kapab reasir ou 
poudir i annan diskisyon ki pe 
pase ant diferan Minister, pour 

regarde lekel ant nou ki kapab 
pli byen servi sa bann sant.  

Regarding ou kestyon 
regarding reform lo zafer 
progranm dan distrik. Sa mon 
kapab dir ou wi, i annan en 
gran sanzman ki pe pase. I 
annan en nouvo fason fer. 
Parey mon'n dir pli boner nou 
annan. Prezan la nou annan en 
lekip program officers, ki pe 
delivre according to standar ki 
Minister i le.  

E nou tou nou travay 
ansanm. Nou travay ek DAs, 
nou travay avek MNAs, nou 
travay ek lakominote e tousala i 
zwe en gran rol. Ankor enn fwa 
i pa zis Minister ki debout 
tousel. Nou tou nou bezwen met 
nou bout pour fer sir ki poudir 
sa reform i marse, i annan 
progranm, bon progranm dan 
distrik, e sa mon depan lo tou 
dimoun pour kontribye zot lide. 
Mersi Mr Chair.  
 
MR DEPUTY SPEAKER 
PS.  
 
PS KEVIN PERINE   
Mersi Mr Chair. Zis pour osi 
azoute Onorab. An term reform 
lo progranm ki'n ganny fer. Nou 
bann program officers avan dan 
lepase, avan nou ti vin dan 
Minister, ti ganny eparpiye dan 
bann distrik e sa i enn bann 

sanzman mazer ki nou Minister 
in pran.  

Sa bann program officers, 
baze anba Sekretarya kot nou 
kapab vwar zot toulezour 
annan sa lyen avek zot, pour 
nou vwar ki vreman zot pe fer e 
a ler aktyel nou annan nou 4 
program officers, ki baze kot 
nou.  

E zot ganny allocate avek 
en rezyon - en rezyon spesifik, 
pour kapab ed sa bann DAs 
pour vin avek bann progranm e 
fer marse bann progranm dan 
distrik. Mersi.   
 
MR DEPUTY SPEAKER 
Mersi panel. Donk in ariv nou 

10er edmi. In ler pour nou pran 
en break la ziska 11er. Pour 
lenformasyon Lasanble ant 9er 
ziska la 10er edmi nou pran 
kestyon 11 MNA. Ler nou 
retournen 11er ziska 12edmi, i 
reste 14 MNA pour demann 
kestyon. 
 So zot konpran dan menm 
letan plis dimoun, ki mannyer 
nou pou - Nou, nou pe travay 
nou annan en ler komanse, en 
ler fini. Mon oule ki zot pran sa 
an konsiderasyon akoz i osi 
konsern non selman nou pe zis 
demann kestyon, me i nou pour 
nou kapab travay dan en fason 
efektiv, time management e nou 
lasante osi.  

 E Standing Order i dir nou 
bann larepons, ‘’answers shall 
be brief to the point and relate to 
the question’’ - Order 37(10) 
pour kestyon i bezwen refer to 
one subject matter e i concise.  
 So silvouple bear sa in 
mind. Bann Chief Whip koz avek 
zot Caucus pandan break. Nou 
a rezwenn 11er. Mersi. 
   

(BREAK) 
 
MINISTRY OF LOCAL 
GOVERNMENT AND 
COMMUNITY AFFAIRS (cont) 
 
MR DEPUTY SPEAKER 
Welcome back tou dimoun. 
Donk nou kontinyen avek nou 
enteraksyon avek panel sorti 
kot Minister Gouvernman Lokal 
e Zafer Kominoter. 
 E prosennman lo mon 
lalis Onorab Lemiel. 
 
HON SYLVANNE LEMIEL  
Mersi Mr Chair. Bonzour Minis 
avek ou delegasyon, tou 
dimoun ki pe ekout nou. Mon 
kestyon ti spesifikman lo 
lenplimantasyon sa Revised 
Reform Program ki mon vwar 
Minis ou'n mete, ki enn ou 
bann priyorite stratezik ki ou le 
fer pandan lannen 2023. 
 E mon vwar bann new 
initiatives ki'n ganny funded se 
R1.7milyon an total pour 2023, 

kot ou annan en bon pe 
recruitment ki ou pe fer. Petet ti 
a bon nou ganny enn pti pe plis 
detay;  

Eski la ou pe koz an term 
progranm kominoter, or ou pe 
koz en seri progranm kot i 
konsern Ladministrasyon 
Distrik li menm, ki oule fer en 
revi an zeneral ladan - kot pour 
ou vwar kot i pe deliver pli bon 
servis in terms of service 
delivery lo kote distrik. And in 
terms of elarzi en pe bann 
progranm osi ki lo nivo distrik, 
letan mon pe regard sa group 
dimoun ki petet ou pe mazin 
pou al recruit.  

Dezyenm kestyon i sa ki 
konsern sant kominoter Anse 
Royale. Mon vwar R2.5milyon 
ki pour locally funded sa voyaz.  
E mon prezimen sa proze in 
sorti anba India Grant parey i ti 
ete oparavan.  

Minis mwan mon pe 
regarde, eski ki zistans nou'n 
arive sirtou in terms of sa proze 
in fini ganny tender, or prezan 
2023 ki tou keksoz pou al 
ganny fer?  

Akoz be mindful ki i annan 
en bon pti pe apard sa roofing - 
i annan en bon pti pe problenm 
osi ankor ki ankor egziste avek 
both Ladministrasyon Distrik 
kot mon lofis i ete, enkli the 
community center.  

So mon pe gete sa 
2.5milyon si pe fund zis sa 
roofing or zot annan lezot pti 
larzan osi dan Bidze ki pour fini 
komans re-tous sa 
Ladministrasyon Distrik an 
antye? 

E an menm tan Mr Chair, 
i annan en demars kot sa 
landrwa nou pe ganny dir nou 
pou la, pour 2an petet nou pour 
bezwen resorti apre. Petet Minis 
en lenvestisman R2.5milyon ou 
pe al fer la, eski, wi nou pour la 
zis pour sa 2an or petet zot pe 
mazin pli tar?  Akoz mon 
konnen ti annan propozisyon 
Government House dan sa 
landrwa? Mersi. 
 
MR DEPUTY SPEAKER 
Mersi Onorab. Panel? 
 
MINISTER ROSE-MARIE 
HOAREAU 
Mersi Onorab. Mersi Mr Chair. 
Regarding the revised program 
mon pour les PS reponn enn pti 
pe plis an detay. Me selman 
parey ou'n dir i annan de 
konponan bann program 
officers, pour tous progranm ek 
aktivite dan distrik.  

Apre the program for the 
Ministry an zeneral, the training 
needs, eksetera, eksetera. E 
nou pou fer en pe tou lede. Akoz 
mwan mon toultan krwar 
poudir, the team toultan 

bezwen ganny refresher 
training, i annan bann pti 
workshops, bann dyaloge, 
anmezir keksoz i evolye, nou osi 
nou bezwen evolye ansanm. 

 Anmezir keksoz i sanze, 
nou osi nou bezwen reget 
lafason nou fer keksoz. So tou 
le de, nou pour tous en pe tou 
le de. Me selman, mon ava les 
PS donn enn pti pe plis 
lenformasyon lo la. 
 Regarding the sant at Anse 
Royale, the community center 
the whole building an zeneral. 
Wi mon dakor ek ou i annan en 
kantite pour fer. Me ankor enn 
fwa parey ou, mwan osi mon lo 
sa nivo ki mon konnen i annan 
bokou konversasyon pe pase. 

 Mon krwar nou bezwen 
konnen ki egzakteman future sa 
building avan nou al envestir sa 
2milyon ladan. Me selman nou 
met li la touzour, depandan lo 
ki sa konversasyon pour 
anmennen. E i en konversasyon 
byensir ant SIA, ant 
Gouvernman an zeneral, pour 
konnen what are the plans pour 
sa going forward.  

I pa ankor tro, tro 
100poursan. Me diskisyon i la, 
proze i la. Me selman nou'n met 
sa larzan la an ka, nou pa 
konnen ki nou pour ganny dir 
ki pour, desizyon ki pou ganny 
pran going forward. Avek sa 
mon a les PS   donn nou enn pti 

pe plis leklersisman lo bann 
zafer progranm. Mersi  
 
PS KEVIN PERINE   
Mersi Minister. Onorab e mersi 
pour ou kestyon. Letan nou pe 
koz lo enplimantasyon revised 
reform program dan Minister, 
nou pe osi ankadre parey Minis 
in mansyonnen more or less 
administrativ osi - en gran par 
ladan.  

Kot petet fason fer, i 
annan serten fason ki ti fer 
avan i pa neseserman aplikab a 
ler aktyel. E nou'n asize nou 
travay lo nou nouvo structure 
pour Minister - e sa i fer ki i 
annan bann lezot departman 
ki'n vin an zwe.  

Par egzanp Departman 
Support Services, akoz simityer 
i tonm anba nou. E la nou pe al 
pran sekirite parey in 
mansyonnen, nou bezwen en 
departman. E sa i enn bann 
reform ki nou pe fer.  

E i osi bann reform parey 
dan Departman Progranm li 
menm, kot Minis in koz lo la;- 
bann reform entern ki annan 
pour fer avek service delivery, 
kot nou vin pli accountable dan 
nou fason fer. E vwala, mersi.   
  
MR DEPUTY SPEAKER 
Mersi.  
 
HON SYLVANNE LEMIEL  

So Mr Chair mersi. Zis pour enn 
pti leklersisman final. So Minis 
savedir ou pe dir mwan ki sa 
reroofing definitely nou pa sir 
savedir? Nou bezwen esper sa 
bann diskisyon fini fer. Sa 
larzan i ganny park lanmenm la 
akote. E petet - mon pa konnen 
- konmsi pour ziska kan nou 
pour esper sa? Konmsi nou'n 
esper 2an, 3an la diskisyon pe 
ganny fer pour en nouvo 
keksoz, ki ti deza la depi dan 
plan avan.  

So prezan mon pe 
mazinen baze lo leta landrwa li 
menm, sa larzan i ganny mete 
la akote, kan ki petet en final 
decision i ganny fer. I dir wi go 
ahead, oubyen non pa go ahead 
nou pe al take up sa lot? Mersi.   
  
MR DEPUTY SPEAKER 
Mersi. Panel?  
 
MINISTER ROSE-MARIE 
HOAREAU 
Alright. Mr Adeline in zis, in fek 
konfirmen. Mersi Onorab - Mr 
Adeline fek konfirmen poudir 
nou pour kontinyen avek bann 
minor renovation, pour fer li o 
mwen pli abitab e pli 
fonksyonnel firamezir.  
 Akoz nou pa kapab zis ki li 
zis koumsa, an total mannyer i 
ete. So nou pou fer bann 
renovasyon ki a fer li pli abitab. 
I a pli konvenab osi pour bann 

kliyan. An mezir ki diskisyon i 
kontinyen as to what will 
happen eventually.  

Me selman, rest assured 
pour annan serten renovasyon 
ki pour ganny fer. Mersi.  
  
MR DEPUTY SPEAKER 
Mersi panel, mon ava aprezan, 
kriy Onorab Romain.    
 
HON GEORGES ROMAIN  
Mersi Mr Chair. Minis bonzour 
avek ou delegasyon. Minis 
mwan mon kestyon i pou vin 
atraver Administrasyon Distrik 
li menm; ti annan en 
renovasyon ki ti ganny fer lo 
community center li menm ek 
son kot lofis i ete.  

E mon rapel mon ti la mon 
ti ganny sans vwar. Me be 
parkont i pa'n en louvraz ki’n 
byen fini. E mon krwar petet ki 
Mr Adeline i okouran. E mon pe 
regarde dan sa Bidze si i annan 
en larzan ki pour kapab fini sa 
louvraz byen?  

Akoz an vi ki sant pour 
lemoman pe ganny lwe ase 
souvan, i annan bokou aktivite 
pe ganny fer dan sa landrwa. 
Alor ti ava byen si sa bann 
louvraz ki pa ankor fini, i ganny 
fini. Akoz i pa byen en dimoun 
pe lwe en landrwa selman 
kekfwa i annan en pe problenm 
ek toilet, tiles, osi in leve.  Sa i 
mon premye kestyon.  

Apre mon dezyenm 
kestyon Minister, mon'n vwar 
dan zot current challenges, zot 
pe fer resorti ki zot pa pe ganny 
ase volonter pour kapab fer en 
pe bann louvraz volonter dan 
distrik.  

E la si mon pour koz lo 
brigad, lo brigad nou konnen i 
partially en pe volonter 
kantmenm zot ganny enn pti 
allowance. Mon pe mazinen ki 
zot kapab fer pour bann brigad? 
Kekfwa, si zot ti kapab donn en 
pe bann training. Ki pa zis sa 
bann dimoun i la, zis zot annan 
enn pti dezas, oubyen enn ti 
keksoz i arive, nou kriy zot, zot 
vin fer sa louvraz.  

Me selman donn zot enn 
pti pe training, kekfwa ek sa osi 
i kapab ede pour ankouraz lezot 
osi pour vini, ki at least sa bann 
dimoun nou konnen, zot konn 
enn pti pe, si arive en ka en 
dezas tel kalite dezas zot 
konnen, vreman ki mannyer 
pour atak sa louvraz. Mersi Mr 
Chair.  
 
MR DEPUTY SPEAKER 
Mersi Onorab. Panel? 
 
MINISTER ROSE-MARIE 
HOAREAU 
Mersi Mr Chair. Mersi Onorab. 
Mon a les Mr Adeline reponn lo 
renovasyon, mon a pran enn pti 
pe lo brigad. Nou'n fer en 

legzersis pour nou reget tou 
nou bann brigad dan tou nou 
bann distrik.  

Akoz ti annan detrwa ti lo 
leave, me selman zot pa ti vini 
ler ti bezwen zot. Alor nou'n, 
bann DAs in pran sa 
responsabilite pour fer en revi 
lo tou brigad. E nou pe build la 
zisteman, en tim brigad ki pour 
vreman partisipe ler nou 
bezwen zot.  

E ou pwen training, i en 
bon pwen e zisteman nou pe fer 
deza, nou pe komanse, nou pe 
diskite, nou pe diskite e nou 
antisipe pour nou komanse 
early next year, ki akoz nou 
annan en dimoun in-house deza 
ki kapab donn zot sa training. 
Alor nou pa pour bezwen al 
deor.  

Me selman petet nou pour 
bezwen lasistans Red Cross. 
Akoz zot osi zot annan en bout 
training ki zot kapab antre pour 
vin donn zot. E mon ti a voudre 
pran sa moman la, pour mwan 
remersi tou bann brigad, ki 
vreman dedye pour ed bann 
distrik ler nou annan dezas. 
Mersi. 
 
PS KEVIN PERINE   
Mersi Mr Chair. Pour osi azout 
lo sa bout brigad;- enn pti pe 
bann difikilte oubyen defayans, 
ki nou pe rankontre. Fodre nou 
retir enn pti pe morso politik, 

letan i annan brigad, dan le 
sans kot parfwa pou vwar ki i 
annan Administrater Distrik, i 
fer serten aktivite, son bann 
brigad pa vini. 

 Solman letan son Onorab 
i fer, brigad i vini, se pour sa 
rezon ki ankor nou lans lapel 
pour nou travay vreman, 
vreman for ansanm kot MNAs, 
avek DAs i siport kanmarad.  

E pour osi antre lo sa bout 
Red Cross;- en training spesifik 
ki nou pe mazinen fer avek nou 
bann brigad, i ki nou anvi tou 
nou bann brigad i bann first 
aiders at the same time.  
 Akoz zot kapab ariv lo 
scene ansanm avek DAs, e de 

fwa ou vwar bann sityasyon kot 
dimoun in pri dan lakaz, 
oubyen dife, kot ou kapab donn 
sa premye swen osi avan ki 
lanbilans i arive.  

So enn bann training ki 
boner lannen prosenn pour 
ganny fer avek nou bann 
volonter. Mersi. 
 
MR DEPUTY SPEAKER 
Mersi panel. I annan, - anr lo 
renovasyon sant kominoter?  
Mr Adeline. 
 
DG DANIEL ADELINE 
Mersi Mr Chair. Mersi Onorab. 
Bon lo kote renovasyon lo sant 
kominoter, nou ti pran sa 
Kontra ek sa kontrakter an 

Zilyet. I ti reste son toilet, son 
bann toilet male and female. 
Apre son tiles pour fini fer, 
laport, eksetera.  

Mon pa pour donn ou en 
feedback la - les mon a verifye 
apre personnelman mon a call 
ou back, mon a dir ou kan ki 
nou pou enplimant sa. Solman 
mon konnen QS in fini vizite, 
preparasyon pour tender ki 
mon bezwen find out kan i 
ekspekte tender. Mersi. 
 
MR DEPUTY SPEAKER 
Mersi panel. Onorab Adelaide. 
 
HON FRANCOIS ADELAIDE  
Mersi Mr Chair. Bonzour Minis, 
PS Perine avek tou bann 
dimoun. Mon acknowledgement 
PS - en zanfan Baie Lazare. 
Dabor Minis, mon le felisit ou 
avek ou lekip, menm 
kantmenm nou pe dir proze 
pa'n marse. Me solman dan 
distrik nou'n ganny sa 
lantretyen.  

E ou'n ede pour deblok en 
pe bann keksoz i pa zis proze - 
i annan en transformasyon ki'n 
arive dan Gouvernman Lokal ki 
MNA avek DA pe marse. E 
esperons ki nou ava kontinyen 
lo sa semen. E mon dir ou mersi 
bokou osi pour donn nou sa 
landrwa Val Den Dor.  

Yer nou kapab met en gro 
screen e tou dimoun pe get 

foutbol laba. Se gras atraver ou 
bann led ki ou'n donn nou. So i 
annan keksoz pe marse 
Gouvernman Lokal. Me selman 
lo kote proze, vre fodre nou get 
ladan.  
 De pti issue Minis;- petet 
mon pe sey rode kote i annan sa 
progranm naming of road, ki ti 
en proze en pe letan pase. Nou, 
pa pe trouve. E then, pour Mr 
Adeline, nou proze Baie Lazare 
parey ou konnen, nou annan 
lanfaz lo semen.  

So eski i annan petet de 
semen ki'n pare - at least 
kantmenm nou trase, parey 
nou ti pe dir ou, pour ki pour ki 
pour Nwel bann dimoun a met 
zot konmisyon se zot. E then 
apre lot lannen nou a anbelir 
plis. Mersi. 
 
MR DEPUTY SPEAKER 
Mersi Onorab. Panel?  
 
MINISTER ROSE-MARIE 
HOAREAU 
Mersi Mr Chair. Mersi Onorab. 
Onorab mon pour pran premye 
apre Mr Adeline, i kapab reponn 
ou, pour regardan bann semen. 
Naming of roads, annefe en 
semenn pase nou’n rankontre 
kot Minister Local Government 
avek tou bann stakeholders 
bann konsernen avek sa 
naming of roads.  

Ti en pe letan ki nou pa ti 
ankor rankontre. Alor semenn 
pase nou'n call en meeting e 
nou'n vwar poudir an gro nou'n 
kapab achieve so far 60poursan 
apepre of the whole thing. 

Mon pe koz The National 
Addressing System. Is that 
what you’re talking about? Wi? 
Ok. So apepre 60percent of the 
work has been done e a se 
moman la mon ti a voudre dir 
mersi bann DAs. Akoz zot osi 
zot en partner kle, dan distrik - 
konnen kot tou sa bann pti 
semen i ete.  

E la zisteman nou'n donn 
Komite ki'n rankontre - i annan 
parey mon'n dir - different 
stakeholders - sa bann dimoun 
kot Land lo kot Minister Land, 
bann dimoun kot AG’s Office, 
bann dimoun kot Lapos, en 
kantite - bann dimoun kot 
Electoral Commission. Nou ti 
annan en bon range of 
representatives dan sa meeting. 

 E nou'n desid en way 
forward e nou'n donn nou lekor 

en deadline end of March, pour 
nou kapab fini name - konmsi 
konnen kot sa bann semen i 
ete. E as much as possible have 
them named.  

Ler nou'n ariv la lo sa 
pwen end of March, la nou pour 
dan en pli bon pozisyon pour 
nou regarde ki kantite ankor ki 

nou bezwen fer, avan nou ariv 
lo sa staz enplimantasyon.  
 E mon byen kontan pou 
dir ki tou dimoun otour latab, 
in commit poudir nou pour 
travay lo la e nou pe fini sa 
exercise. Kan nou pour fini, nou 
a donn nou petet next time mon 
dan Lasanble, mon kapab donn 
ou en update.  

Me selman rest assured ki 
nou'n meet last week - tou 
dimoun i onboard. Bann DAs pe 
al fini fer sa bann bout - pe al 
ede pour fini fer bann pti bout 
ki manke. 
 E ler ou konsidere poudir 
sa ti lanse depi 2012 e nou 
nou'n vin zwenn li e la nou'n 
determinen an group, pour nou 
fer sa bouz devan e konplete. 
Akoz National Addressing 
System i annan en kantite 
benefis pour pei - nasyonalman 
e osi enternasyonalman. Mwan 
mon pa pou al an detay la, me 
selman i en keksoz ki bezwen 
arive, akoz i enportan pour nou 
pei. Mersi Mr Chair.  
 
MR DEPUTY SPEAKER 
Mersi. Minis Mr Adeline i annan 
en bout pour azoute, non? 
 
DG DANIEL ADELINE 
Mersi Chair. Mersi Onorab. Bon 
lo kote Baie Lazare - wi ou 
annan - ou ti'n soumet 5 
semen. Sa 5 semen i annan enn 

ladan ki nou pour reget son 
alignment, akoz i annan diferan 
problenm propriyete avek tro 
apik.  
 Sa 4 lezot, de ladan in fini 
design, e nou ekspekte 
komanse desito. Me selman, 
pour donn ou garanti se ki nou 
pa ekspekte komanse la 
Desanm, akoz nou pou pas dan 
sa tender process.  
 Nou pour tonm dan 
Zanvye, so nou espere ki boner 
lannen prosenn nou kapab 
komans at least 2 ou semen. 
Mersi.   
 
MR DEPUTY SPEAKER 
Mersi. Panel? Mon pour 
aprezan kriy Onorab Gabriel. 
 
HON CONRAD GABRIEL 
Mersi Mr Chair. Bonzour Minis 
ek ou delegasyon. Mon a dir en 
bonzour spesyal bann zabitan 
Pointe Larue. Minis mon byen 
kontan zot pe al fer sa proze 
Semen Adela. Mersi bokou.  

So definitely, nou ti a 
kontan konnen konbyen pe 
kout pei? Kan zot ekspekte, 
komans li e kan zot ekspekte 
termin li, ok? Vi ki nou lo proze 
la mon a zis profite, Mr Adeline 
petet ki bann proze ki pa'n fini, 
2022 ki zot pe rollover pour 
2023? E osi pas enn pti kou lo 
sa pti vizit ki nou ti al fer bazar, 
sa i mon premye pwen.  



Verbatim Report  NAS Sittings  Wednesday 30th November 2022 

Dezyenm pwen Minis mon 
pou al direk dan Bidze pour 
distrik Pointe Larue. Nou'n 
ganny R421mil, konpare ek 
R281mil lannen 2022. E nou 
annan en pe lekip, sportif dan 
mon distrik, ou konn tre byen. I 
annan en bann ki'n byen 
ankadre pe perform alaoter.  
 E i annan bann zenn osi, 
ki nou pe sey mont avek. E 
koman ou pe koz zenn la mon a 
profite, mon a remersi Sir Roger 
Labonte ek son bann dimoun, 
son lekip ki pe travay ek li, pour 
nou ede avek zenn. Ed Egzekitiv 
osi dan zot progranm osi ki zot 
annan pour lazenes.  
 So Minis mon pe gete dan 
sport support, nou'n ganny 
R25mil, pour 2023 antye. Petet 
dir mwan koman Gouvernman 
Lokal, ki zot annan an plis? Ki 
bann partener zot pour travay 
avek - bann antite pour kapab 
sey ed sa sityasyon sports pour 
ed distrik?  

Akoz mon vwar ler ou pour 
get R25mil, it's nothing, so ki zot 
ekspekte? Ki zot anvizaze pour 
sa distrik lo sportif Pointe 
Larue? Mersi. 
 
MR DEPUTY SPEAKER 
Mersi Onorab. Panel? 
 
MINISTER ROSE-MARIE 
HOAREAU 

Mersi Onorab e mersi Mr Chair. 
Onorab premyerman regarding 
Adela Road, i Pointe Larue, nou 
kapab dir ou kan nou anvizaze 
i pour konplete – (Dan en 6-
8mwan nou ti dir apepre)? 4 
mwan, ok, i pour tender the first 
quarter dan 4mwan nou 
anvizaze i pou’n fini.  
 Nou pa pou kapab dir ou 
konbyen i koute akoz i pa ankor 
al lo tender e nou pa le afekte 
the tender process. Alor me 
selman si ou anvi vin vwar 
konbyen you’re welcome pour 
vin get lo file. Ouswa petet mon 
krwar i annan dan bann detay 
Bidze. So Adela Road first 
quarter, nou demare. 
 Regarding lasistans 
finansyel pour bann sports 
groups. An zeneral, nou pe 
travay very closely avek Minister 
Sports, pour nou regarde kote ki 
nou kapab ed kanmarad dan sa 
bann demars. Me kote kot nou 
Local Government, nou pare 
pour nou antre an diskisyon 
avek bann sport groups dan 
nenport distrik.  
  E selman en keksoz ki 
fodre nou fer resorti, ki pour 
nou kapab ed en sport group, 
dan distrik, fodre sa disiplin 
dan sport in fini formaliz tou 
son bann dokimantasyon, i up- 
to-date, son registration, tou 
keksoz ki al ek en group sport 

ki foutbol team, ki basketball 
team, eksetera. 
 E mon ti a voudre dir ou 
demann sa bann dimoun, to 
come forward, vin vwar nou. La 
prezan nou annan en lekip dan 
progranm, ki kapab ed zot dan 
bann demars pour access the 
funds kot nou. So, ou konnen, 
ou annan mon nimero telefonn, 
dir sa bann dimoun call mwan 
ouswa call PS. Nou fer en 
meeting, nou koze, nou regarde 
kote ki nou kapab ede. Si i 
annan serten keksoz ki zot 
bezwen al fer pour zot kapab 
qualify zot ava al fer then we - 
nou demare.  

Akoz nou, nou bi se - avek 
sa ki nou annan la - nou le 
bring back sa sports dan distrik, 
bann aktivite dan distrik ki pou 
anmenn, ki pour build en 
stronger community. Mersi. 
 
MR DEPUTY SPEAKER 
PS? 
    
PS KEVIN PERINE   
Mersi Mr Chair. Pour osi azoute 
- wi nou annan bann sports 
allocation dan bann distrik, ki 
ganny donnen - parey Minis in 
mansyonnen. Me fason fer nou 
pa pour kapab allocate sa 
larzan si vreman sa bann 
disiplin zot dokiman, pa 
annord.  

Sa i pwen nimero enn. E 
vwala rezon ankor akoz nou pe 
dir. Si zot pe ganny difikilte, 
met zot dokiman annord. Vin 
vwar nou, nou ava asiste zot. E 
larzan pa pour ganny release si 
dokiman pa annord.  

E lo kote bazar Onorab, 
mon rapel ti annan en meeting 
osi kot ou ti vini kot nou e vizit 
ti ganny fer. Minister 
Gouvernman Lokal i annan 
plan pour renovate sa bazar 
lannen prosenn.  
 E i annan detrwa dimoun 
ki enterese avek, i annan en 
msye ki deza nou an kontak 
avek i a kapab ganny allocate 
avek li e ganny servi, ki a tir en 
pe petet sa bann dimoun 
nanryen fer ki asize, ki pe fer 
vandalizm. 

 Akoz sa bazar i delapide 
parey nou kapab konnen e sa 
landrwa pe ganny servi dan en 
fason pa apropriye. Mersi.  
 
MR DEPUTY SPEAKER 
Mersi. I annan pwen ki pa'n 
kouver Onorab?  
 
HON CONRAD GABRIEL 
Yes Mr Chair mersi. Zis petet an 
2022 Mr Adeline bann proze ki 
pa'n konplete ki ou pe rollover.  
 
MR DEPUTY SPEAKER 
Ok. Ki pe rollover. 

HON CONRAD GABRIEL 
Mersi.  
 
DG DANIEL ADELINE 
Mersi Mr Chair. Mersi Onorab. 
Bon lo kote Pointe Larue i 
annan de proze spesifik. I 
annan en semen, ki nou pe 
divert ki pas devan DA’s Office. 
Nou pe pous li akote, pour bann 
zabitan ki reste par deryer, nou 
kapab fer nou fencing avek DA’s 
Office.  
 Apre i annan en parking 
Nageon Estate. Tou lede proze 
in pare. E parey mon'n dir taler 
ti annan en kantite proze ki'n 
pare, apre ki nou'n fer serten 
preparasyon planning eksetera. 
 So i osi dan premye kar, 
tou le de proze pour ganny 
tender out. Mersi. 
 
MR DEPUTY SPEAKER 
Mersi. Mersi panel nou ava 
bouz lo prosen entervenan 
Onorab Labonte. 
 
HON ANDY LABONTE 
Mersi Mr Chair. Bonzour Minis 
avek ou panel. Minis en pti 
leklersisman in regards to Biro 
Ladministrasyon Distrik li 
menm li, ti annan en proze depi 
sa lannen ki ti'n ganny 
konfirmen pou nou fer en miray 
toultour. Me mon pa pe war 
okenn finansman ki'n ganny 

mete, si petet ou kapab eksplik 
nou, si sa proze pou kontinyen?  

Me an zeneral mon anvi 
remersi Minister Local 
Government pou zot sipor ki sa 
partnership ki nou pe travay 
malgre ki nou proze i en pe 
retarde, me pti pa par pti pa 
nou pe arive. Me en sel pti 
leklersisman in regards to 
project.  

Mon annan en konsern 
parler kekfwa project officer 
avek bann enzenyer ler zot 
submit proze tou keksoz in 
ganny agree dapre diskisyon. 
Me apre sa proze i ganny mal 
enplimante e in the end nou 
ganny demande ki sa proze i 
bezwen re ganny fer ankor, re 
ganny tender e finalman nou 
war larzan i ganny gaspiye. Ki 
zot pe mazin fer lo sa laliny pou 
anpese ki sa i kontinyen? Mersi. 

 
MR DEPUTY SPEAKER  
Mersi. Kestyon miray otour 
DA’s Office e asire ki proze ki 

agree - se sa ki proceed avek.  
 
MINISTER ROSE-MARIE 
HOAREAU 
Mersi Mr Chair. Mersi Onorab. 
Onorab mon a les Mr Adeline 
reponn ou regarding miray ki 
staz nou'n arive avek miray. Me 
selman sa dezyenm pwen ki 
ou’n fer resorti, kot Local 
Government and Community 

Affairs nou fer nou mye pou sa 
ki ou’n dir la pa arive.  

Mon swete Mr Adeline pli 
tar i a kapab brief mwan lo 
lekel, ki proze ki ou pe refer to. 
Me selman nou pa pou dir 
poudir nou napa plas pou 
improve vizavi project 
implementation ek project 
monitoring.  

E again mon pou redir i 
dan lentere nou tou, pou zet en 
koudey lo la, pou bring up si 
bann keksoz tel parey ki ou’n 
fek dir la e si sa pe arive i en 
pwen pou nou al investigate, 
akoz i pe arive e koriz li.  

Alor apre sa meeting 
ozordi isi dan Lasanble, Mr 
Adeline avek son lekip nou ava 
asize, nou ava regarde e apre 
nou ava bezwen call ou osi pou 
dir ou eksplik nou lekel sa bann 
proze ki ou pe refer to, pou nou 
kapab koriz keksoz ki pa pe 
mars byen. 

E sa se nou bi kot Local 
Government move devan koriz 
kot fodre e enplimant keksoz 
byen. Mersi Mr Chair.  
 
MR DEPUTY SPEAKER  
Mersi. Kestyon miray Mr 
Adeline. ? 
 
DG DANIEL ADELINE 
Mersi Mr Chair. Mersi MNA. 
Bon boundary wall DA’s Office, 
i annan serten boundary wall ki 

Local Government Management 
in pran desizyon fencing sirtou 
- lo kalite fencing ki nou servi 
pou bann - sirtou bann DA’s 
Office.  

So i annan en proze ki 
nou'n monte la, kot nou pe 
request aletranze en serten 
kalite fencing ki nou santi i 
sipoze pli dirab. Nou’n deza 
ganny kotasyon - nou pe fer en 
feasibility study la pou vwar si 
nou pou kapab servi sa kalite 
fencing, ouswa si nou kontinyen 
avek nou boundary wall 
tradisyonnel.  

So hopefully Local 
Government i a come up avek sa 
desizyon avek sa feasibility 
study e ou miray pou ganny fer. 
So either nou servi sa materyo 
ki nou pou enporte, ouswa nou 
kontinyen avek nou miray 
tradisyonnel.  

Lo kote sa, miray ki nou 
pe koz lo la miray Ma Joie, mon 
pa pou dir ti en design fault. 
Mon krwar spesifikasyon petet 
ler zot in al vizite ansanm avek 
distrik e ek DA, petet la fason - 
ou konnen par ler - ok mon pa 
pou blanm enzenyer, me parler 
petet la fason ki ou dir li ki ou 
anvi e sa ki li i prodwi i diferan.  

Mon krwar sa ti en zafer 
ant en boundary wall avek en 
retaining wall. Ok? Finalman en 
retaining wall ki'n ganny design 
rather than en boundary wall. E 

petet DA li in dir mon rod en 
miray - e i ti depan lo sa 
enzenyer ouswa lo sa teknisyen 
pou li find out whether, eski 
mon pou fer en boundary wall 
la oubyen mon pou fer en 
retainng wall?  
Sa ki'n arive. Parey Minis in dir 
nou a fer sir ki sa bann 
sityasyon koumsa pa arive dan 
lavenir. Mersi. 
 
MR DEPUTY SPEAKER  
Mersi.  Panel ?  
 
HON ANDY LABONTE 
En pti leklersisman Mr Chair. 
Minis mon apresye ou larepons. 
Petet lo kote sa miray pou 
English River Ladministrasyon 
Distrik li menm li, akoz 
Planning ti'n fini aprouve, so se 
pour se la rezon ki mon pe 
demann sa kestyon.  

In regards to project officer 
avek enzenyer, petet parler 
problenm kot i vini petet en 
komanter Minis se ki nou vwar 
project officer i sanz ozordi, 
demen nou ganny en lot oubyen 
vizit ;- ou konnen vizit i 
kontinyen zis parey par le pou 
koup pye dibwa ou fer vizit 1 
fwa, 2 fwa, 3 fwa, 4 fwa konmsi 
pou menm keksoz. 

Eski nou kapab fer vizit 
once and for all, then nou tou 
Lazans i la, ki nou kapab adres 
sityasyon ki nou pa war nou pe 

kontinyen lo menm keksoz? 
Mersi.  
 
MR DEPUTY SPEAKER  
Mersi Onorab.  
 
MINISTER ROSE-MARIE 
HOAREAU 
Mersi Onorab. Mersi Mr Chair. 
Onorab zisteman se sa, that’s 
the way going forward  - ki nou 
fer en vizit, tou dimoun i agree 
ki pou ganny fer e sa keksoz i 
ganny egzekite as soon as 
possible, dan en fason pli mye 
posib. That’s the way forward. 
Mersi.  
 
MR DEPUTY SPEAKER  
Mersi panel. Onorab Mondon ?  
 
HON TERENCE MONDON 
Mersi Mr Chair. Bonzour Minis 
avek ou delegasyon. Minis ou’n 
eksplike akoz zot pe ganny 
bokou retar pou komans serten 
proze dan distrik, sirtou bann 
proze ki bezwen plan.  

Semen i bezwen ganny 
servi avan ki wayleave i kapab 
ganny sinyen - parey i leka avek 
nou proze Semen Alcide/Jean-
louis. An vi ki dan mon distrik 
dimoun pe esper semen pou 
plis ki 30an e i annan en gran 
bezwen pou semen, eski zot in 
annan en diskisyon lo solisyon 
pou ranforsi travay survey, pou 
kapab minimiz sa gran retar 

dan lenplimantasyon proze 
semen?  

Mon dezyenm kestyon i 
relye avek sa budget cut oubyen 
savings, ki zot ti ganny fer anba 
minor emergency works e sa in 
ganny reflekte dan Mid-term 
Budget Review. Minis Lotorite 
Distrik ti summit plizyer ka 
emergency apre ki nou ti sibir 
bokou dega koze par gro lapli 
komansman Zanvye sa lannen. 

Malerezman malgre ti 
annan en Bidze pou lasistans 
emergency works, lasistans 
neseser pou soulaz bann 
dimoun ki'n ganny afekte, pa’n 
ganny delivre dan mon distrik. 
Alor mon anvi konnen si zot pe 
revwar sa seksyon ki responsab 
pou emergency works? E si wi, 
kwa ki zot pe mazin fer pou pli 
byen itiliz sa provizyon dan 
Bidze? Mersi Mr Chair.  
 
MR DEPUTY SPEAKER  
Mersi Onorab. Kestyon survey 
pou semen avek reform dan 
seksyon emergency work. 
 
MINISTER ROSE-MARIE 
HOAREAU 
Mersi Mr Chair. Mersi Onorab. 
Regarding surveyors, dan bann 
diskisyon ki nou pe fer avek 
SIA, zot realize i annan en mank 

surveyors e zot pe fer le neseser 
pou zot kapab build lo zot 
capacity ki zot annan deza.   

Again ki nou, ki SIA nou 
tou nou anvi keksoz i bouz 
vitman, alor i enportan ki bann 
solisyon i ganny vwar - e parey 
mon'n dir konversasyon ant SIA 
avek Local Government i 
ongoing, pou nou zisteman 
kapab overcome sa bann 
challenges tel parey mank 
surveyors. 
 Regarding emergency 
works, mon pou les petet Mr 
Adeline avek PS reponn sakenn 
en bout ladan, akoz mon pa 
konnen si i annan bann ka 
spesifik ki ou pe relate to, ki 
petet ou ti kapab vin vwar nou 
avan pou nou konnen kote 
comme dir koze - kote ki'n al 
mal. 

Me selman an zeneral, 
nou bann travay minor 
emergency works, handling of 
minor emergencies i deroul ase 
byen. Me selman si i annan 
okenn ka spesifik ki apartyen 
kot ou distrik let’s – vin - annou 
koze pou nou regarde kwa ki 
nou kapab aranze. Mon pa 
konnen si zot pou oule azout 
keksoz, PS ?  
 
PS KEVIN PERINE 
Mersi Minister. Onorab nou 
annan nou en dele letan 
48erdtan pou nou letan in ariv 
en dezas oubyen emergency - 
parey nou dir - pou nou asiste 
sa fanmir ki'n ganny afekte. E 

most of the time, lamazorite de 
fwa nou fer sa 48erdtan kot nou 
vini avek brigad si bezwen prela 
pou ganny mete, si bezwen tir 
delo dan lakaz pou ganny tire - 
si bezwen relocate sa dimoun 
pou ganny fer - sa i bann 
préliminaire ki ganny fer. 

Me parkont de fwa ler ou 
annan en pye dibwa ki tonn lo 
en lakaz, ou pou bezwen al 
rekouver sa lakaz - i annan ou 
pou bezwen al re kouver sa 
lakaz i pou bezwen annan en 
prosedir again ki pou bezwen 
vin avek.  

Local Government in fer 
son premye bout dan 48hours 
pou asiste sa fanmir, pou li pa 
dormi deor, pou li annan en 
keksoz pou manze e si i bezwen 
en landrwa pou reste, nou fer li. 
E an plis ki sa file, i pou bezwen 
al dan en lot antite ou byen dan 
en lot Minister pou gete.  Si i 
konsern lakaz, i pou bezwen al 
kot Lakaz.  

E la bann prosedir parey 
nou'n mansyonnen, i en pe 
bann defayans ki nou fer fas 
avek parfwa, akoz nou bezwen 
avoue ki prosedir parfwa i en pe 
long.  

E dezyenmman, menm si 
en pye dibwa in tonm lo i lakaz 
oubyen dezas in arive tou kou 
nou koz lo socio-economic 
assessment.  

Pa akoz nou'n ganny en 
dezas koman pye dibwa in 
tonbe nou vini, nou tir ou, nou 
aranz ou twa, nou donn ou 
konpletman nou pa ni gete si ou 
kapab re aranze - si ou lakaz i 
asire. Sa i bann prosedir ki nou 
bezwen fer fas avek. 

 E parey Minister in dir si 
ou annan okenn ka spesifik ki 
mon pa okouran malerezman, 
please come forward e nou ava 
gete kote ki'n pri. Mersi bokou.  
 
MR DEPUTY SPEAKER  
Mersi panel. Zafer survey? 
 
HON TERENCE MONDON 
Mersi Mr Chair. Mr Chair mon 
krwar i enportan ki Minister i 
sezi ki i annan en travay ki 
bezwen ganny fer, pou nou 
kapab adres sityasyon bann 
dimoun dan bann ka kot en 
dezas i arive.  

Sa larepons mon konpran 
i si nou pou kontinyen dir i 
koumsa, i pou reste koumsa i 
pa pou ede. Mon krwar nou 
bezwen asize vreman regard sa 
bann prosedir e vreman ki 
fason ki nou ed en dimoun a 
lafen konmsi ki i kapab ganny 
sa soulazman. Mon krwar i 
demann en travay lo sa kote. 
Mersi.  
 
MR DEPUTY SPEAKER  

Mersi Onorab. Mon krwar panel 
in sezi. Very good. 
 
MINISTER ROSE-MARIE 
HOAREAU 
Yes. Mersi Mr Chair. 
 
MR DEPUTY SPEAKER  
Onorab Vidot?  
 
HON AUDREY VIDOT  
Mersi Mr Chair. Bonzour tou 
Manm Onorab. Minis ek ou 
delegasyon e tou manm piblik 
ki a lekout, en bonzour spesyal 
pou zabitan Roche Caiman. 
Minis avek panel, 2021 Roche 
Caiman ti benefisye konplet en 
proze, 2022 - 2. Ki nou konnen 
la i preski konplete.  

E lannen pe fini 
definitivman, sa ki pa konplet 
sa lannen i pou bouz pou 2023 
e mon'n ekout byen bomaten 
zot in eksplik en pti pe sa 
transformasyon ant SIA avek 
Local Government. But still 
koman en distrik ki'n abitye 
aktiv pou vwar proze 
devlopman dan distrik, nou 
ankor en pti pe lo kote lespwar 
la napa bokou. Akoz sa Bidze pa 
pe garanti nou, poudir nou pou 
ganny otan ankor plis ki nou'n 
gannyen 2021 ek 2022 dan 
bann lalis proze distrik Roche 
Caiman.  
 Petet Minis, si zot kapab 
met plis lanfaz pou asire ki next 

year ler nou vin diskit pou 
Bidze 2024, sa bann issues in 
ganny omwen otan amelyore lo 
la. Sa i mon premye pwen. 

Dezyenm Minis avek sa 
Bidze ki zot annan, i annan en 
letan Bidze kiltir ti devan nou, 
ti annan en propozisyon ki mon 
ti demann zot pou zot kapab 
travay ek Gouvernman Lokal, 
an term vwar bann sit dan 
distrik, oubyen bann leritaz dan 
distrik, ki petet zot kapab elev 
bann Ladministrasyon Distrik, 
ki ler en dimoun i vini kapab 
konnen ki leritaz oubyen bann 
sit ki annan dan sa distrik.  

Me zot ek zot Bidze osi pou 
ranforsi sa kordinasyon - mon 
ti a swete ki zot fer 2023. Si zot 
kapab osi konsider - mon'n 
vwar letan zot ti annan bann 
Konseye ti la - zot ti fer en pti 
leaflet ki zot ti met detay. 
Montre en pti pe lo profil 
distrik. Sa i pou ed bann 
etidyan lekol ler zot rod 
lenformasyon lo zot distrik i enn 
fasil pou zot. 

E osi byen pou kliyan ki 
vin kot Ladministrasyon 
Distrik, konn en pti pe lo 
lenformasyon lo distrik me osi 
pou anforsi bann progranm ki 
mon'n war bann Manm in fer 
resorti ki i annan bann fason ki 
mannyer pou vini, ek bann 
Animators Scheme oubyen bann 
progranm ki Gouvernman 

Lokal petet pe ankouraze dan 
bann distrik annan. 

 Si zot kapab ranforsi sa 
dan sa bann leaflet pour ki i 
fasil pou kapab annan akse 
avek sa bann lenformasyon e 
pou fasilit kominote. Akoz i 
annan demann parmi dimoun 
dan nou distrik pe demande. 
Mersi.  
 
MR DEPUTY SPEAKER  
Mersi pou ou kestyon. Panel.  
 
MINISTER ROSE-MARIE 
HOAREAU 
Mersi Onorab. Mersi Mr Chair. 
Mr Adeline petet ou kapab donn 
en pti kontrandi lo bann proze 
distrik pou Roche Caiman. Ou 
pwen regarding lenformasyon - 
parey ou’n dir nou ti'n fini pran 
sa linisyativ nou ti'n fer en 
leaflet - sa leaflet nou ti pe 
travay lo la e in tonm zis byen 
ler sa bann Konsil in arive 
nou'n kapab prezant sa.  

E sa ti en tim dan Minister 
ki ti pe travay lo la. Me selman 
ou pwen lo azout en pe plis 
lenformasyon parey kwa ki ou 
bezwen pou ou kapab vin en 
animater, ki mannyer ou kapab 
dedye ou letan. Mon krwar nou 
pa pou met li dan sa leaflet 
spesifik, akoz nou a kit sa plito 
pou historical, geographical, 
eksetera. 

Nou kapab kree en lot pti 
dokiman ki bann dimoun ki 
enterese i kapab pas kot distrik, 
kot District Administration 
Office pran ale e menm annan 
en konversasyon avek zot DA 
koman zot kapab vin devan pou 
ede.  

E nou pou program team 
osi i ava vini pou donn sa 
koudmen, akoz parey ou nou 
osi nou olye definitivman bouze 
dan sa zafer progranm dan 
distrik. E bann volonter toultan 
nou dir zot vin devan. I annan 
volonter apre i annan Animators 
Scheme kot zot gannyen en 
larzan pou zot vin devan, pou 
vin fer sa proze ouswa whatever 
- sa program, wi. So mersi pou 
sa. E mon vwar PS in …  
 
PS KEVIN PERINE 
Mersi Minis. Onorab pou 
mansyonnen osi avek, nou dan 
21st Century, dan plas zis 
leaflet nou deza osi an 
diskisyon avek Management 
Team ki nou anvizaze sak biro 
distrik in future - i annan 
distrik i deza fini gannyen - kot 
i annan en TV dan son waiting 
area kot nou kapab fer sa bann 
zafer lo en pendrive ki ganny 
roll. 

Sa bann lenformasyon ki 
sa bann dimoun i bezwen dan 
distrik ki pe roll tou lazournen;- 
kalite progranm ki ofer, kalite 

aktivite i annan; ki bann sit i 
annan dan ou distrik. Konmsi 
letan ou pe asize ou pe atann 
servis, ou psi kapab vwar dan 
plas zis leaflet. Nou pe travay lo 
la. Mersi.  

 
MR DEPUTY SPEAKER  
Mersi. Mr Adeline i oule koz lo 
proze e sirtou ki mannyer pye 
asire ki 2024 bann size ki met 
retar proze in ganny rezourd.  
 
DG DANIEL ADELINE 
Mersi Mr Chair. Mersi Onorab. 
Bon, mon'n eksplik sa taler 
konsernan kwa ki'n koz retar sa 
lannen sa bann nouvo 
lenfrastriktir. Lo kote Roche 
Caiman, mon krwar nou'n 
nobou fer fini 2 proze - i reste 2 
ki ankor anba konstriksyon 
boundary wall.  

E pou 2023 nou'n deza - 
aktyelman la nou pe tender ou 
bann proze bin site, bann ki pa 
bezwen la kot Planning 
Authority. Annefe laplipar 
distrik in met bin site. La an se 
moman la nou pe tender zot 
bann bin site ok - bin site avek 
reparasyon peron. Akoz sa ou 
pa bezwen al kot Planning pou 
fer li. So deza ou proze 2023 in 
deza komanse li.  

E si sa i leka savedir nou 
ekspekte ki nou pou enplimant 
bokou bann proze lannen 
prosenn. Mersi.  

 
MR DEPUTY SPEAKER  
Lofis? 

 
DG DANIEL ADELINE 
DA’s Office?  Mon pa’n note sa. 
Anr, MNA’s Office pa DA’s. 
MNAs, ok, lofis in komanse wi, 
in komanse i pou fini an Mars 
2023. Yes. 
 
MR DEPUTY SPEAKER  
Mersi. Nou ava aprezan pas 
laparol avek Onorab William.  
 
HON WAVEN WILLIAM 
Mersi Mr Chairman. Bonzour 
Minis avek ou delegasyon. Mr 
Chairman mon ti a kontan 
aport latansyon Minis lo 
strategic priorities bullet point 
number 2. E mon pe al vote pou 
sa Bidze Minister Gouvernman 
Lokal. 

 E mon anvi konnen avek 
Minis sa pwen ki mon siport 
bokou, letan nou pe koz lo 
enplimant latransparans avek 
accountability practices dan 
Minister. Mon mazinen i pou 
reponn dan bann distrik tou.  

Mon anvi demann avek 
Minis si zot pe konsider fer en 
evalyasyon lo travay ki the 
regional - i annan sa regional 
grouping  ki meet la, bann DAs 
zot pe fer mazin fer en 
evalyasyon lo la. E si nou pou 
ganny en rapor? An menm tan 

relasyon sa avek eski DA zot 
submit en annual report, pou 
kapab mon kapab dir vwar en 
pti pe kwa ki pe pase.  

E an relasyon avek sa the 
idea, an prensip (RBM) ki 
lafason son Minister pe mazin 
enplimante sa lannen prosenn 
letan i komanse? Koumsa ki 
pou nou kapab vreman vwar sa 
accountability avek la 
transparans, ki mon santi i 
annan lespas pou improve on. 

Mon dezyenm kestyon Mr 
Chairman, se ki mon vwar anba 
new initiatives zot anvoy sa 
kantite security guards. E 
leksperyans ki nou'n temwaye o 
nivo distrik, la fason ki serten 
sa bann sekirite pe travay, eski 
zot pou annan en sistenm 
vetting - evalyasyon sa bann 
dimoun avan ki Minister i pran 
zot, par lefe ki i annan de 
satisfaksyon vizavi sa eleman 
travay sekirite, gard sekirite 
dan distrik? 

So e prezan lot kestyon se 
ki eski la kantite ki zot pe anvi 
pran, lokalman i annan ouswa 
zot pou bezwen pran bann 
travayer etranze? Sa 2 kestyon 
i koumsa. Mersi.  
 
MR DEPUTY SPEAKER  
Mersi. Enn lo sekirite, enn lo 
performans an relasyon avek 
RBM.  
 

MINISTER ROSE-MARIE 
HOAREAU 
Mersi Mr Chair. Mersi Onorab. 
Bann groupman rezyonal ensi 
ki bann DA endividyel dan sak 
distrik, i annan an permanans. 
Nou kot Minister nou servi sa 
fason ongoing coaching - nou pa 
esper 6 mwan ouswa 3 mwan 
pou nou tackle en issue ki pe lev 
latet konmsi. 

So pou reasir ou ki kot 
Minister Local Government ek 
Community Affairs, nou annan 
en sistenm an plas kot nou 
coach nou bann DA’s firamezir 
ki nou war zot bann febles, nou 
compliment zot kot nou war zot 
bann pwen for. E sa i balanse. 

 E ki vedir pou nou kot 
nou Minister nou'n fini avans 
en bon pe avek RBM, bann 
prosedir RBM, akoz nou ti deza 
dan sa mode, nou ti deza 
kantmenm i pa ti ofisyel, me 
nou, nou ti a pe fer li me la i en 
national requirement, alor nou'n 
zis glis ladan ou kapab dir. 

 Me selman i annan bann 
training spesifik ; i annan bann 
workshops ki nou'n fini komans 
fer avek nou ban DAs e koman 
zot koman nou pou ed zot pou 
al partaz sa avek zot tim dan 
distrik. So nou'n fini fer tousala 
e nou pou kontinyen fer.  

E mon kapab dir poudir 
Direkter Zeneral pou 
Community Affairs, in fini 

komans annan bann randevou 
avek bann DAs on a one-to-one 
pou fer zot appraisal lo RBM. E 
an menm tan lo coach zot ki 
mannyer zot pou anmenn sa 
ankor dan distrik.  

Ler en dimoun in fer ek 
ou, ou prezan i pli fasil pou ou 
al fer ek en lot dimoun, akoz 
pou mon konpran en pti pe son 
bann steps, akoz ou’n pas 
ladan. So sa kot nou i pe bouze 
dan en bon direksyon. Byensir 
tou letan there’s always room 
for iomprovement. Nou, nou pa 
en bann dimoun ki pe dir nou 
pe fer tou byen, nou tick all the 
boxes - non.  

Nou tre konsyan pou dir i 
annan touzour room for 
improvement e toultan nou pe 
travay lo la. Me again mon dir 
zot si dan zot distrik zot vwar 
serten defayans, silvouple come 
forward. Nou koze e nou 
rektifye ansanm. Mersi Mr 
Chair. Mon a les - 
 
MR DEPUTY SPEAKER  
PS? 
 
PS KEVIN PERINE 
Mersi Minister. Mersi Mr Chair. 
Pou azoute an regardan results-
based management e se pour sa 
rezon ki nou koman en 
Management Team, nou asize 
nou revwar nou striktir. Nou ti 
santi poudir manpower i osi en 

keksoz ki nou bezwen anplifye, 
se pour sa rezon ki nou'n osi a 
sa moman recruit en nouvo 
direkter pou HR, ki pou kapab 
vin donn en koudmen dan sa 
servis kot nou anvi avanse.  

E osi avek kantite staff ki 
pi tonm anba nou, nou pou 
bezwen plis dimoun dan sa 
departman. E en lot departman 
ki'n kree ki pou osi 
kontinyelman annan 
monitoring, ki i annan en 
vacancy a ler actual pou en 
Policy and Quality Assurance 
Director, ki sa dimoun ki ava 
antre, i ava fer sir ki i ava fer 
nou vwar ki monitoring pe 
ganny fer e kalite servis ki nou 
pe antisipe delivre i sa nivo ki 
nou, nou anvi. Mersi bokou.  
 
MR DEPUTY SPEAKER  
Mersi. Lo zafer sekirite. ? 
 
MINISTER ROSE-MARIE 
HOAREAU 
Regarding sekirite Mr Chair, 
nou prosedir interview in fini 
komanse.  I annan en panel ki 
konpran, ki annan leksperyans 
dan sekirite ki asiz lo sa, i 
annan bann dimoun ki 
konpran bann zafer sekirite ki 
asiz lo sa panel.  

E mon kapab dir ou ki 
ziska prezan nou bann dimoun 
ki nou'n anploye i Seselwa. E ou 
pa ankor war nou neseser pou 

nou al rod etranze e si en 
keksoz ki nou pou evite fer. 
Akoz si i annan dimoun ki 
kapab dan Sesel ki come 
forward - la nou pe koz lo 
televizyon, ki fotespere - ek 
radyo ki fotespere dimoun ki 
santi zot kapab fer sa louvraz, 
zot kapab vin devan, i annan 
bann formalite ki ganny fer.  

Akoz pa tou sa ki petet ou 
pe vin dir nou ki laverite, alor 
nou osi nou annan nou fason 
fer nou bann checks pou nou 
gete, eski sa dimoun i en 
dimoun ki pou fit in dan sa 
louvraz? Eski i annan sa 
kapabilite ? Eski i deza annan 
sa leksperyans? Si i napa eski i 
en dimoun ki nou kapab train 
li?  I annan en kantite fakter ki 
vin en jeu pou nou kapab fer sa 

bann interviews.  
E byensir ler nou pran sa 

bann dimoun nou pou met zot 
lo en probasyon 6 mwan, pou 
gete ki mannyer zot delivre sa 
servis. Ankor enn fwa si zot 
bezwen ganny kriye pou fer 
coaching, pou fer zot vin en pe 
pli byen, nou ava fer li. Me 
solman definitivman se koumsa 
ki nou pe fer sa. Se koumsa ki 
nou pe bouz dan sa bann 
direksyon, pou nou recruit bann 
security guards. Mersi Mr 
Chair.  
 
MR DEPUTY SPEAKER  

Mersi panel. Ou annan 
klarifikasyon Onorab? 
 
HON WAVEN WILLIAM 
Mersi Mr Chair. Mr Chair letan 
mon'n ekout Minister koze par 
lefe ki sa public office dan 
distrik e letan nou pe koz 
District Authorities e letan nou 
pe demande si i annan en rapor 
anyel ki ganny fer e an menm 
tan evalyasyon sa travay pou 
evit diplikasyon e gaspiyaz 
resours ki nou napa ase, 
sanmenm ki mon anvi demann 
Minis.  Akoz ler ou pe fer just 
internal auditing without other 
autditing, pou assess sa ki ou 
pe fer.  

So mon mazinen poudir 
atraver en rapor si ti annan lo 
en pwennvi oversight, pou vwar 
si bann targets pe ganny meet. 
Petet ou Minister pe vwar pou 
dir serten target pe ganny meet. 
Me at the district level nou bann 
targets ki nou pe vwar, ki petet 
nou pe santi poudir be petet sa 
ti a bon, how dores the synergy 
work pou kapab arrive to this? 

So eski Minister ozordi 
ouswa dan lavenir, pe mazin 
annan en report ki ou kapab 
swivre? Par egzanp si ou pou fer 
en public meeting as well - piblik 
deor la pe ekspekte serten 
lenformasyon ki petet ou pa pe 
donn zot e ou napa en dokiman 
pou kapab sivre lo la. So si 



Verbatim Report  NAS Sittings  Wednesday 30th November 2022 

Minister i kapab konsider sa? 
Mersi.  
 
MR DEPUTY SPEAKER  
Mersi Onorab.  
 
MINISTER ROSE-MARIE 
HOAREAU 
Mersi Onorab. Mon a demann 
PS pou pran sa kestyon. Nou 
deza annan en keksoz an 
egzistans pou fer zisteman sa ki 
ou pe dir, sa ki ou pe sizere. E 
osi pou mwan dir i en Local 
Government lefe ki involve i en 

Minister ki nou bann satellite i 
dan distrik, nou bann biro i dan 
distrik e nou annan MNAs nou 
annan DAs e se ansanm ki nou 
pou kapab delivre 
lekspektasyon piblik. I pa zis en 
keksoz ki tonm lo ledo DA, me i 
tonm osi lo ledo MNAs. 

E se pour kwa mwan 
toultan mon ankouraz sa 
dyalog - e zot konnen mon biro 
i toultan ouver pou zot. Si i 
annan okenn keksoz ki zot 
santi ki zot oule war pe arive pli 
vit, ouswa en keksoz ki zot in 
demande ki pa pe arive, 
silvouple annou koze akoz i en 
konversasyon a 3 sa ;- Minister 
DA, MNA pou nou travay 
ansanm, pou nou anmenn sa ki 
piblik pe ekspekte avek nou dan 
nou distrik.  

Me pou le moman nou 
annan bann rapor weekly ki 

bann DA i fer zot bann work 
plan, zot submit, kwa ki zot in 
achieve, kwa ki zot pa’n achieve 
e la zisteman zot asiz avek DG 
si nou vwar keksoz i bezwen 
ganny rolled over to the next 
month or whatever, i annan sa 
kominikasyon ki pase. 

Annandler en rapor at the 
end of the year, i pa vreman 
anmenn ou en gran keksoz si 
ou ti'n kapab rezourd sa bann 
keksoz during the course of the 
year - pandan lannen.  
 So annou tackle sa bann 
keksoz enn par enn as they 
arise - an mezir ki i arive - e nou 
kapab overcome sa bann 
difikilte e olye fer li prolonze pou 
nou discuss li at the end of the 
year.  

Mwan mon believe dan en 
keksoz nou santi - anybody i la 
dan sa lasal i santi i annan en 
keksoz pa pe mars byen dan zot 
distrik, vin devan, akoz nou, 
nou pare pu nou koze, pou nou 
fer sa keksoz mars byen. I en 
dyalog antre nou sa - MNAs, 
DAs ek Minister. Mersi Mr 
Chair.  
 
MR DEPUTY SPEAKER  
Mersi panel. Mon  a pas laparol 
aprezan avek Onorab Churchill 
Gill.  
 
HON CHURCHILL GILL 

Mersi Mr Chair. Bonzour Minis 
ek ou delegasyon. Mon premye 
kestyon i annan sa proze sirfas 
semen ek drenaz ex-Charles 
Property Cote D’Or. Eski sa 
proze i ganny rollover pou 2023, 
oubyen son tender process in 
fini komanse?  

Mon dezyenm kestyon se 
lo sa lokasyon pou renovasyon 
sant kominoter Baie Sainte 
Anne, eski dan sa renovasyon i 
pou enkli bann travay wiring 
elektrik, vi ki i annan en 
konsern tre serye ek sa bann 
wiring dan sa sant kominoter? 
Mersi.  
 
MR DEPUTY SPEAKER  
Mersi Onorab pou sa 2 kestyon 
tre, tre spesifik.  
 
MINISTER ROSE-MARIE 
HOAREAU 
Mersi Onorab. Mersi Mr Chair. 
Onorab mon a reponn ou en pti 
pe an bref lo renovasyon Baie 
Sainte Anne. Nou byen konsyan 
poudir - depi actually depi 
lannen pase nou pe tap tou pou 
nou kapab refer sa tou sa major 
renovation ki i demande lo sa 
building.  

Akoz koman nou, nou'n 
antre dan ladministrasyon, 
premye keksoz ki DA in met dan 
nou latansyon in montre nou 
son file depi sepa konbyen 
lannen pase, i pe lobby pou sa, 

i pe lobby pou sa ganny aranze 
- pa’n zanmen ganny fer. E la 
nou ek sa pti git larzan ki nou ti 
annan, nou ti pe rod fason pou 
nou kapab fer sa proze.  

Be mon krwar Mr Adeline 
i kapab donn nou en pe detay lo 
la. Me selman wiring i 
definitivman enkli dan sa 
renovasyon e nou pe tap tou 
pou nou fer li as soon as 
possible. Mersi.  

 
MR DEPUTY SPEAKER  
Mersi Minis. Mr Adeline pou koz 
lo la avan nou al lo zafer 
semen? Semen ex-Charles.  
 
DG DANIEL ADELINE 
Yes Mr Chair. Bon semen Baie 
Sainte Anne parey Minis in dir 
sa the whole rewiring pou 

ganny fer dan sa tender wi, 
enkli lezot louvraz met tiles, 
ensidswit. Vedir i en 
renovasyon ase sibstansyel ki 
nou pe al fer la. E tender 
process in fini lanse e nou 
ekspekte ki - well bann award i 
ganny fer boner Zanvye ki nou 
komanse. 

Lo kote sa Semen ex-
Charles i osi i lo tender process 
la. Nou ti'n ganny en pti pe retar 
avek pou met bann taso dan 
semen, akoz sa bann semen ti 
deza egziste. Me sa semen pa ti 
la, so nou bezwen fer sir avan 
ler ki nou komans met beton, 

bann taso i avalable ; taso in 
fini ganny mete e la nou pou 
kapab komans met beton. 
Mersi Mr Speaker.  
 
MR DEPUTY SPEAKER  
Mersi panel. Onorab Loizeau.  
 
HON NORBERT LOIZEAU 
Mersi Mr Chair. Bonzour Minis 
ek ou delegasyon. Minis mon 
pou koz en pti pe for ozordi, i pa 
vedir ki mon pa kontan ou 
ouswa ou pa pe fer byen, ou pe 
fer en travay formidab pou sanz 
Local Government pou anmenn 
li lo en lot nivo.  

Me selman rezon ki Sesel i 
pou tou son zanfan, i annan 
enn de bann zanfan pe fer nou 
ankoler dan distrik. La mon 
pou al lo sa kote alokasyon 
sports -pou ede pou sports. 
Minis sa lannen nou bann sport 
club ki anrezistre dan distrik 
Bel Air, malgre ou’n dir ki fodre 
tou nou keksoz i annord, tou 
nou keksoz i annord. 

Nou'n al kot Registrar, 
Onorab Bastienne in ed nou 
pou kapab ouver nou kont kot 
sa labank, kot i ti travay. Nou'n 
fer tou. Ozordi Anti-Koripsyon i 
kapab vin lo nou kont gete ki 
kantite i annan, si i annan 
larzan drog ki pe antre or 
whatever. Nou'n fer sir. Be pou 
nou ganny R5mil sepa R6mil ek 
Local i en problenm?  

Zot demann nou ki nou pe 
al fer avek - Local Government 
sa - nou dir zot nou pe al aste 
soulye ek boul. Ou konnen ki 
zot dir nou? spesifye ki nou pe 
al fer ek sa bann soulye?  

 
(laughter) 

 
HON NORBERT LOIZEAU 

Be soulye i met dan ou 
lipye apre ou zwe sa boul! 
Konmsi Minis! Minis sa ki pe 
arive la ki mon pe dir ou la, depi 
ler mwan mon pe fer sport dan 
distrik Bel Air, nou ganny 
menm problenm e sa problenm 
pe kontyen ankor!  

Alors mon ti a kontan dir 
nou ki zot pou fer konmsi pou 
remedye sa, vi ki la mon'n war 
in met 37mil ankor pou distrik 
Bel Air. Akfer zot pou mete 
selman zot pa pe donn nou? 
Plito zot pran zot kit ek zot e zot 
pa donn nou ditou si pou ariv 
koumsa! Akoz nou ganny tro 
bokou difikilte pou nou kapab 
rekiper sa larzan. 

E deplis sa pti larzan 
Minis ki zot pe donn nou, nou 
ganny zis 3 soulye avek. Nou 
annan 12 zwer en pti larzan pou 
ganny 3 soulye nou ganny tou 
sa difikilte!  Alors Minis mon ti 
a kontan ou remedye sa.  

E dezyenm Minis i annan 
bann pti proze distrik ki lontan 
kondisyon ti ganny fer 

verbalman kot Local 
Government - avan sa pa ou 
letan - kot Local Government ti 
vini, negosye ek en dimoun, les 
nou, donn nou en bout pou fer 
en semen pou deservi lezot, nou 
fer en miray pou ou. Onorab 
Adeline i konnen li, akoz li 
archive i en archive Local 
Government - zot ti dir nou - i 
konn byen li ki mon pe dir. 

Ozordi ler nou get sa bann 
miray ki zot in fer sa letan napa 
- konmsi bann miray ki pa’n 
ganny byen planifye i pe tonbe 
e i danzere pou bann dimoun ki 
pe servi sa semen. Legzanp kot 
lakaz Ms Dora Hertel lafanmir 
Hertel in donn zot permisyon 
pou fer semen pou mont an 
montan, pou zot fer en miray - 
sa letan lepok US sa - miray pe 
kase, pe grennen.  

E ozordi ler zot in 
demande zot dir sa i en 
propriyete prive, zot bezwen fer 
zot proze zot menm, kan sa 
miray se Local Government ki ti 
fer.  

Alor Minis mon anvi 
demann ou eski zot pe revwar 
en pe sa bann proze ki parey 
mon pe eksplik ou, pour ki nou 
a kapab refer sa bann miray 
pou sa bann dimoun, akoz sa 
bann miray in mal fer. I annan 
bann dimoun i azir konsyansye, 
in ed zot pou zot servi zot later 

pou fer en lot proze, pou 
benefisye lezot dimoun pli o.  

Mon ti a kontan Minis ou 
donn mwan en pti lesplikasyon 
lo la. Mersi. 
 
MR DEPUTY SPEAKER  
Mersi Onorab. 2 kestyon pou 
senplifye prosedir pou ganny 
lasistans pou bann zafer sportif 
e bann proze ki'n fer dan lepase, 
me ki bann lagreman ti 
verbalman la aprezan i annan 
problenm avek sa bann proze. 
Mersi. 
 
MINISTER ROSE-MARIE 
HOAREAU 
Mersi Mr Chair. Mersi Onorab. 
Onorab regarding sa funding 
pou bann disiplin sports dan 
distrik, mon sizesyon pou ou se 
anmenn sa bann team captains 
or team leaders anmenn zot fer 
en meeting avek mwan, PS, nou 
program officer ek mwan. E nou 
ava asize nou ava regarde kote 
ki zot kote ki nou kapab ed zot, 
pou nou kapab presipit pou zot 
ganny en funding pou zot kapab 
relev sport dan distrik. 

Silvouple organiz sa 
meeting, fer nou konnen kan i 
konvenab e nou ava rankontre 
avek sa bann dimoun ki anvi 
anmenn sport seryezman dan 
distrik. E nou ava ed zot avek 
zot funding as much as we can. 

Regarding bann miray ki 
ti'n ganny fer avan, an retour 
pou en lot keksoz - nou annan 
detrwa sa bann case ki'n vin kot 
nou. Nou annan deza detrwa. E 
nou pe pran sak case enn par 
enn lo merit. E mon annan en 
lide poudir sa tes i deza anba 
diskisyon kot nou kot Minister. 

Alor nou ava fer ou 
konnen lo ki staz nou'n arive lo 
diskisyon. Ok vwala Mr Adeline 
i konfirmen poudir sa miray pe 
ganny re design. Akoz mon ti 
konnen sa case i deza dan 
diskisyon. Mersi.  
 
MR DEPUTY SPEAKER  
Mersi. Onorab zis pa fer li en 
longer eksesiv, akoz sinon ou 
pou pe kontradwir nou 
Standing Order.  
 
HON NORBERT LOIZEAU 
Minis mersi pou sa ki ou’n dir 
nou la. E mon anvi dir ou nou 
dan distrik Bel Air, nou pa pou 
bes lebra e nou pe fer byen 
malgre nou pa pe ganny 
alokasyon. B Challenge fek 
ganny win final Madanm e Baya 
li i trwazyenm dan league e nou 
osi annan en lekip Lakademi 
Baba ki pe osi fer byen.  

Malgre tou sa bann 
kontrent nou pou kontinyen fer 
byen nou zis selman asiste nou, 
en? Mersi.  
 

MR DEPUTY SPEAKER  
Mon krwar Minis in fini donn 
son parol lo la.  
 
MINISTER ROSE-MARIE 
HOAREAU 
Dakor Onorab. Nou ava 
kontinyen asiste. Mersi.  
 
MR DEPUTY SPEAKER  
Nou ava aprezan apel Onorab 
Aglae.  
 
HON EGBERT AGLAE 
Mersi Mr Chair. Bonn apre midi 
Minis. PS, Mr Adeline, ou FC. 
Minis mon atas en 
gran lenportans avek rol 
community development e se zot 
ki backbone pou nou bann 
distrik kapab bouze. E lo la 
Minis mon santi ou’n met ou 
bann kontrent e mon swete ki 
bann defi i kapab ganny aranze 
k distrik i kapab bouze.  

Mon premye kestyon 
Minis, ou’n koz lo proze ki pou 
rollover pou 2023 e mon ti a 
kontan petet Finans i la, eski ler 
proze pou rollover eski sa larzan 
osi pe rollover avek li pandan 
2023? Ki en mannyer nou pa 
perdi larzan e sa ki nou'n 
prozekte pou 2023, pa ganny 
afekte, akoz proze 2022 pa’n 
kapab konplete? Sa i enn.  
 Dezyenmman Minis lo size 
maintainance of playing field, 
Minis mon ti kapab petet ganny 

ou garanti la, ouswa ou sipor. 
Akoz swivan bann lanons ki 
nou'n war bann vire, trounen, 
kot NSC in dir i pa pou fer sa 
bout se Local Government ki'n 
retourn avek li ankor - sirtou 
bann pri laplenn ki pa standar.  

Minis eski 2023 i annan 
serten larzan ki pou ganny mete 
dan Bidze, akoz i annan serten 
Ladministrasyon Distrik e la 
mon pe koz ou Port Glaud i 
annan defayans resours imen li 
menm li, lekipman pou kapab 
fer sa travay pou koup laplenn, 
akoz koup laplenn i pa en 
travay ki ou zis vini bomaten ou 
koupe. 

So eski nou kapab ganny 
en garanti la ki i ava kapab 
annan serten resours e fason 
fer, ki nou laplenn sirtou petet 
every quarter i kapab ganny 
koupe - en mannyer ki laplenn 
pa a vin en lafore li menm dan li 
menm? Mersi. 
 
MR DEPUTY SPEAKER  
Mersi. 2 kestyon la lo proze 
rollover e lenfrastriktir e fasilite 
dan distrik. 
 
MINISTER ROSE-MARIE 
HOAREAU 
Mersi Onorab. Mersi Mr Chair. 
Mon ava les Ms Tamatave 
eksplik lo zafer roll over larzan 
avek proze an menm tan. Mersi.  
 

MR DEPUTY SPEAKER  
Ms Tamatave? 
 
COMPTROLLER GENERAL 
ASTRIDE TAMATAVE 
Mersi Mr Chair. Mr Chair CEO 
SIA in deza ganny 
kominikasyon avek nou ki an vi 
bann proze 2023, Local 
Government pou bouz en pe pli 
vit, akoz dokiman in fini pare 
pou tender e nesesite pou nou 
konsider ouver en Suspense 
Account pou met larzan 2022, 
pou kontinyasyon proze 2022 ki 
pa servi 2023. So sa nou pou 
met li ansanm dan nou lalis 
Suspense Account ki nou pou 
konsidere. Mersi.  
 
MINISTER ROSE-MARIE 
HOAREAU 
Mersi Ms Tamatave. Mon a 
demann PS pou reponn lo sa 
bout playing field ki mannyer 
pou maintain li. Mersi.  
 
PS KEVIN PERINE 
Mersi Mr Chair. Onorab 
oparavan Minister in dir ki 
nou'n deza fini fer sa legzersis 
ansanm avek Minister Sports. E 
kominikasyon i ankor pe ganny 
fer kot bann demarkasyon 
laplenn ki anba nou avek 
demarkasyon laplenn ki anba 
zot.  

E a ler aktyel ki mannyer i 
ti pe arive, nou ti pe bouz lo en 

nivo rezyon parey nou pe dir lo 
sa ki konsern human resources 
pou nou maximise nou human 
resources ki nou annan, nou ti 
pe fer bann rezyon bann general 
attendance dan distrik par 
rezyon, ki ale dan netway sa 
bann landrwa.  

La avek nouvo striktir ki 
nou'n fer avek nou nouvo 
Departman Support Services 
ki'n vin an plas, tou sa 
lenfrastriktir oubyen fasilite ki 
annan dan distrik i anba sa 
departman. Nou pe kre en tim 
ki pou ansarz zis pou al netway 
nou laplenn on a quarterly basis 
parey - ou pe dir. Savedir 
komansman Zanvye sa pou 
komans ganny arive. Mersi.  
 
MR DEPUTY SPEAKER  
Ou annan klarifikasyon lo la? 
  
HON EGBERT AGLAE 
Mersi Minis. PS mon konpran 
ou sa ki ou pe dir nou e se sa ki 
dan mon ladres lo Bidze mon ti 
pe rekomande ki i ava annan en 
tim. E la ou’n fer resorti pou 
annan en tim.  

So lo sa baz li menm li, 
eski prezan bann lekipman ki i 
pou neseser ganny procure, 
akoz sak distrik ti pe ganny 
demande pou aste en masin 
koup zerb, pou aste bann lezot 
lekipman. Eski la prezan pou 
annan en nesesite pou fer sa, 

ouswa tou resours i ava divert 
kot sa tim e sa tim li i fer son 
louvraz? Mersi.  
 
MINISTER ROSE-MARIE 
HOAREAU 
Mersi Onorab. Nou pou servi 
lekipman ki nou deza annan, 
akoz lekipman distrik. Akoz sa 
bann tim la zot form part of the 
- bann dimoun netwayaz dan 
distrik.  

So as much as possible, 
akoz mou annan lekipman 
brigad, nou annan lekipman 
distrik. So nou pa pou taye pou 
nou al aste lekipman, kan si 
nou santi i annan deza dan 
store.  

So sa i firamezir nou a 
regarde ki mannyer i devlope, 
me selman mon kapab dir 
poudir, i annan dan bann 
distrik i annan serten 
lekipman. Prezan si par egzanp 
dizon dan ou distrik i annan sa 
mank lekipman, pou nou 
bezwen aste 2 masin koup zerb, 
pou nou kapab kontinyen fer sa 
louvraz. -definitivman nou ava 
fer the procurement process pou 
nou fer - definitivman. Mersi. 
 
MR DEPUTY SPEAKER  
Mersi panel. Onorab Labrosse?  
 
HON RICHARD LABROSSE 
Mersi Mr Deputy. Bonn apre 
midi Mr Deputy. Bonn apre 

midi tou bann travayer 
Lasanble e mon bann koleg 
prezan e ou ki a lekout 
spesyalman zabitan Plaisance. 

Minis mon pou komans 
kot Onorab Mondon in kite, 
konsernan emergency work dan 
distrik. Minis mwan mon santi 
ki i annan en problenm - mon 
pa konnen si - zot in dir la in 
bouz avek SIA, me selman mon 
pe gete mon bann case ki mon 
annan dan mon distrik 
Plaisance i annan bann case 
ki'n date avan mon'n vin MNA.  

So nou'n sey lager depi ler 
mon'n vini. Nou dernyen 
kominikasyon ki nou ti 
gannyen mon ti dir en miray pe 
ganny design, mon pa konnen 
kantite letan zot pran pou 
design en miray - mon pa tro 
eksper dan sa bann zafer -me 
mon santi ki sa departman li 
menm, espesyalman avek bann 
ka parey emergency work, mon 
krwar mon santi i annan en gro 
defayans ladan, ki nou merit 
met en pti pe regar lo la.  

Akoz mon pe get bann 
case, i annan bann dimoun ki 
ankor pe rod larepons. Mwan 
mon krwar kekfwa si nou pa 
kapab ed sa bann dimoun i 
annan bann - parey nou dir - 
economic assessment ki'n fer lo 
sa bann dimoun, si zot war sa 
bann dimoun zot merit fer zot 
zafer - zot menm, mon krwar zot 

annan en dyalog en pti pe fran 
ek sa bann dimoun. 

Akoz ler nou pe koz lo 
efikasite dan Gouvernman, 
mon krwar pou nou donn en 
dimoun en larepons pou nou 
esper sa bokou letan i pa 
akseptab. PS i okouran lo sa ki 
mon pe koz lo la e ou osi Mr 
Adeline. Mon krwar i tre 
okouran sa nki mon bezwen 
nonm non sa bann dimoun. 

So mon premye kestyon lo 
la, eski i annan en problenm 
dan sa laliny, pou ed sa bann 
dimoun dan emergency work - 
sirtou la nou konnen ki lapli pe 
vini Desanm e i annan miray ki 
pe anpandan ek lakaz dimoun. 
E an se moman bann dimoun 
pe rod en larepons ki mannyer 
zot pou move forward lo la? Sa i 
enn. 
 Mon dezyenm kestyon 
Minis, i konsern sa bann 
kontrakter dan distrik li menm. 
Nou'n tann bokou koze lo la 
depi bomaten. Dan mon distrik 
mon remarke i annan bann 
proze ki'n deza fini fer, me nou 
pa satisfer bann louvraz ki i pe 
fer, ki nou war ki pe arive la 
actually bann proze in zis stuck. 
 Parey i annan bann 
wayleave kot bann dimoun aze 
i sipoze pe kapab arive kot zot e 
ler pou tyonbo i pe grenn dan 
zot lanmen. Nou'n ale vini kot 
biro, pou nou rod en larepons lo 

tousala, me ziska prezan tou 
keksoz i ankor pe vir an ron. 
Konmsi mon santi ki i annan 
serten bann keksoz ki i pa pe 
marse, mon ti a kontan ki ou 
donn en garanti ozordi, pou 
mwan kapab donn mon 
larepons lo Bidze. Mersi. 
 
MR DEPUTY SPEAKER  
Mersi. 2 kestyon - lo kestyon 
prosedir pou lasistans 
emergency anba Local 
Government e lot, performans 
kontrakter dan distrik.  
  
MINISTER ROSE-MARIE 
HOAREAU 
Mersi Mr Chair. Mon pa pou re 
elabor ankor lo sa ki mon'n dir 
lo bann emergencies dan 
distrik.  

So zis an bref mon a dir 
Onorab bann case spesifik ki 
ou annan ki ou santi pa ankor 
ganny deal avek byen. Silvouple 
fer en randevou avek nou 
ouswa atraver ou DA fer nou 
konnen lekel sa bann case, nou 
a regarde si i pa deza lo file, lo 
ki status i été.  

E osi ou mansyonn i 
annan en bann emergencies ki 
date en bon pe letan pase. Sa 
osi i enportan pou nou regarde, 
eski ki nou pou fer avek sa 
bann emergencies ki date depi 
lontan pase. E byensir lo merit 

nou a regarde ki mannyer nou 
a kapab ed sa bann dimoun.  

Me selman i enportan ou 
anmenn sa – pran - si pa ou 
menm atraver ou DA fer nou 
konnen nou ava asize avek Mr 
Adeline avek bann project team, 
avek SIA, nou a regarde ki nou 
pou kapab fer going forward 
pou sa bann ka ki ou pe fer 
reference to.  
 E nou'n dir ankor 
kontrakter zot quality of work 
nou kontinyelman pe met 
lanfaz lo monitoring, ler sa 
keksoz pe ganny fer. Konmsi i 
sagrinan ki ler en keksoz in fini 
fer, prezan ki nou dir sa railing 
i fay eksetera. So ansanm DAs, 
MNAs annou travay ansanm 
avek Minister, avek Departman 
kot SIA, pou nou fer sorti sa 
bann ka an mezir ki i pe arive. 

E nou bi se pour fer 
keksoz byen, alor nenport 
konsey ki nou kapab gannyen 
ek zot, nenport rekomandasyon 
nou a fer sir nou a koz ek SIA 
seryezman tou depandan kan 
sa bann kontrakter ti ganny 
anploye.  

Me selman nou pran 
konsyan sa ki ou pe dir e nou 
way forward, se fer sir ki 
kontrakter i delivre zot louvraz 
avek en responsabilite. Mersi.  
 
MR DEPUTY SPEAKER  

Mersi Minister. Ou annan 
pwen?  
 
HON RICHARD LABROSSE 
Non Mr Speaker. Mon'n note sa 
ki Minis in dir, apre osi i annan 
en pri keksoz ki mon'n bliye fer 
resorti. 

Minis, mon ti a kontan 
osi ler mon annan laparol la 
pou remersi nou 4 DA dan nou 
rezyon, ki mon war zot 4 
dimoun travay vreman 
profesyonnel. Nou travay 
ansanm ler i annan bann 
sizesyon pou travay dan 
rezyonal ek distrik ansanm e 
pour sa mon ti a kontan osi 
remersye ou departman pou 
sipor. Mersi.  
 
MINISTER ROSE-MARIE 
HOAREAU 
Mersi Onorab.  
 
MR DEPUTY SPEAKER  
Mersi Onorab. Onorab 
Hoareau. 
 
HON JOHN HOAREAU 
Mersi Mr Chair. Mr Chair dabor 
mon ti ava kontan swet mon DA 
ki pe pas atraver en moman 
difisil, maladi - en speedy 
recovery e mon ti a kontan ki 
Minister Gouvernman Lokal i 
pran kont ki nou understaffed 
dan nou biro ladministrasyon 

distrik e lo kote nou bann proze 
nou osi nou ankor 0 lo 4.  

So mon ti ava apresye ki si 
sa bann proze i rollover, ki by 
next year nou ava kapab ganny 
nou bann proze, ki ti'n destinen 
pou fer sa lannen.  

E osi lo PSIP mon war 
boundary wall ki'n ganny mete, 
ti enn proze ki ti pou fer sa 
lannen me mon war in ganny 
mete koman en new project pou 
lannen prosenn. Mon ti a 
kontan petet demann avek 
Minis si sa proze in fini ganny 
tender - si i pou komanse menm 
lannen prosenn oubyen si kwa.  

Petet avek Mr Adeline mon 
ti a kontan demann li si zot pe 
konsider en fast track system 
avek Planning ki bann proze 
Gouvernman i pa ava pas 
through the normal process, me 
i a fer tou son bann vetting ki i 
bezwen ganny fer, me selman i 
ava annan en fast track system 
ki en fason ki bann keksoz i 
ganny delivre atan akoz i kre 
bokou fristrasyon dan distrik. 

 Apre osi i annan sa issue 
of payment pou bann 
kontrakter, ki ennler i vin an 
retar e bokou bann kontrakter 
pa oule fer louvraz Local 
Gouvernment.  

Mon ti a kontan ki Minis i 
fer en serten pronons sityasyon 
lo la. Mersi.  

MR DEPUTY SPEAKER  
Mersi Onorab Hoareau.  
 
HON JOHN HOAREAU 
Prononsman sorry. 
Prononsman lo la.  
 
MINISTER ROSE-MARIE 
HOAREAU 
Mersi Onorab. Mersi Mr Chair. 
Onorab regarding staffing dan 
distrik nou pe fer nou mye. Nou 
deza annan en dimoun from 
Head Office ki monte mon 
krwar 3 fwa par semenn pou al 
donn sipor.  

E nou dan prosedir pou 
osi anplway en OM - en Office 
Manager. E byento ou a ganny 
en at least en Office Manager ki 
a kapab ed nou ziska ler DA i 
kapab move on, ki ou DA i 
kapab rekipere. PS i dir mwan 
nou OM i deza laba, nou annan 
en Office Manager ki'n deza 
ganny anploye, so that’s a good 
news.  

Regarding boundary 
walls, mon pou les Mr Adeline 
reponn regarding bann 
boundary walls. Me selman 
mon krwar nou - anyway, mon 
pou les Mr Adeline reponn sa, 
me selman regarding bann 
kontrakter ki aparaman pa oule 
travay avek Local Government - 
i sa ki i sa ki ou’n dir? Onorab i 
annan okenn rezon spesifik 
akoz zot pa oule travay ek nou?  

 
HON JOHN HOAREAU 
Minis i annan en konsern, akoz 
i swiv en konsern ki mon pe 
raise sa. Mersi.  
 
MINISTER ROSE-MARIE 
HOAREAU 
Mon pa ti okouran poudir i 
annan kontrakter ki pa oule 
pran Kontra ek Local 
Government. Me again pou 
mwan tou keksoz i retourn lo en 
konversasyon.  

Si sa kontrakter ouswa sa 
bann kontrakter, zot war i 
annan en problenm ki pe anpes 
zot tender, ouswa ki zot deside i 
annan en keksoz ki nou, nou fer 
ki pa dan zot - ki zot, zot pa 
kontan, vin devan vin koze, 
akoz tou keksoz i demann 
kominikasyon. Ok, nou a kit li 
la. 

 Me selman an menm tan 
mon kontan pou dir, i annan 
bokou kontrakter ki pe esper 
tou sa bann tenders ki pe al 
ganny mete, pou vin devan. 
Alors mon ti a kontan at least 
ganny en dyalog avek sa bann 
ki annan en problenm ek 
Minister.  Mersi. Mon a les Mr 
Adeline deal avek boundary 
walls. Mersi.  
 
MR DEPUTY SPEAKER  
Mr Adeline?  

DG DANIEL ADELINE 
Mersi Mr Chair. Mersi Onorab. 
Lo kote boundary walls, en pe 
parey mon’n fer sorti avek 
Onorab English River, i annan 
sa analysis ki nou pe fer 
konsernan sa nouvo kalite 
boundary wall - fencing pa 
boundary wall versus boundary 
wall.  

So nou'n dir la nou pe fer 
sa analysis. Once i fini nou pou 
konnen ki kalite materyo nou 
pou servi. Pou boundary wall, la 
bann Ladministrasyon Distrik i 
bezwen boundary wall. Ok? 
 Lo kote fast track planning 
mon krwar mon CEO i deza an 
diskisyon avek Planning, nou’n 
aware poudir i annan sa, akoz 
nou annan en kantite proze ki 
nou pe submit ek Planning. E i 
an diskisyon. Mersi.  
 
MR DEPUTY SPEAKER  
Mersi. Minister?  
 
MINISTER ROSE-MARIE 
HOAREAU 
Mr Chair. Si mon kapab 
demann Ms Tamatave pou 
silvouple eksplik en pti pe 
Lasanble ki mannyer bann 
zafer peyman i marse pou 
kontrakter, an ka sa i enn bann 
keksoz, bann klarifikasyon ki 
bann kontrakter i bezwen. 
Mersi. 
 

MR DEPUTY SPEAKER  
Ms Tamatave ou annan sa 
lenformasyon? 
 
COMPTROLLER GENERAL 
ASTRIDE TAMATAVE 
Mersi Mr Chair. Mr Chair Local 
Government par egzanp ler en 
kontrakter in fini konplet en 
louvraz pou Local Government, 
zot anvoy zot invoice kot 
Minister Local Government. 

E mon krwar i annan en 
serten prosedir ki zot fer kot DA 
i sertifye si louvraz in konplete, 
si i annan louvraz in ganny fer 
dan distrik. E zot annan zot 
internal procedure kot zot ki PS 
i bezwen aprouve - FC i ekrir en 
let i vin kot Minister Finans.  

E nou Minister Finans an 
vi, ki tou peyman proze pour le 
moman i ganny peye kot 
Departman Finans - 
partikilyerman kot Financial 
Planning and Control Division, 
letan peyman i vini pran en 
maksimonm – nou, nou dir en 
maximum 10 working days, 
akoz sa i donn nou ase letan 
pou nou regarde si tou bann 
dokiman i annord.  

Akoz i annan proze ki nou 
menm nou, nou project officers 
kot nou Minister Finans i 
bezwen al fer site visit. Me 
selman si napa gran 
konplikasyon within 5 working 

days en kontrakter i ganny son 
peyman. Mersi.  
 
MR DEPUTY SPEAKER  
Mersi panel. Onorab Pillay ?  
 
HON SEBASTIEN PILLAY  
Mersi Mr Chairman. Bonn apre 
Minis avek ou delegasyon. 
Bonn apre midi tou dimoun ki a 
lekout. Apre ki mon'n ekout la 
mazorite manm demann zot 
bann kestyon, i fer waon realiz 
en keksoz petet ki mon bezwen 
demann Minis.  
 Based on ou kapasite pou 
abzorb sa Bidze, ki R140milyon 
24mil. E prezan based lo ou 
efficacy rate, mon pa pou dir ou 

efficacy rate - ou abilite pou 
turnover proze ki ti around 
40percent - la i 60percent, so 
kote eski ou krwar problenm i 
ete vi ki mon tann, nou'n tann 
sa diskisyon ;- plizyer Manm i 
lev menm issue? Sa kote latab e 
lot kote latab, i en Minister ki 
telman enportan pou bann 
dimoun dan distrik.  

So mon kestyon napa 

okenn lentansyon pou catch ou 
out oubyen okenn lentansyon 
pou fer okenn sa. Me kote ou 
krwar reelman problenm i ete? 
Apre 2an kote ou krwar 
problenm i ete in terms of zot 

kapasite pou servi sa Bidze e 
pou reponn a legzizans ki bann 

Manm i annan. Sa i mon 
premye kestyon.  
 Prezan mon dezyenm 
kestyon, ler par egzanp en 
distrik i prezant en proze, ki 
anba ou kapasite ou pa kapab 
abzorbe, so ou annan ou 
140milyon.  

Eski i annan fason ki 
within sa larzan ki ou pe 
gannyen, ki ou travay an 
partenarya avek en lot Lazans ;- 
par egzanp mon tann nonm 
Glacis i annan semen pou la 
fanmir Hoareau, menm kestyon 
mon ti poze avek SLTA.  

Eski napa posibilite pou 
ou ek SLTA travay swa enn i 
travay lo planifikasyon, enn i 
travay lo lenplimantasyon, ki sa 
bann proze i kapab materyalize 
akoz pou la kantite letan e i 
kontinyen remonte e bann MNA 
pe kontinyen demann menm 
kestyon? Mersi Mr Chairman.  
 
MR DEPUTY SPEAKER  
Mersi. 2 kestyon Minis.  
 
MINISTER ROSE-MARIE 
HOAREAU 
Mersi Onorab. Mersi Mr Chair. 
Regarding execution of projects - 
materyalizasyon, i annan 
detrwa keksoz nou bezwen met 
antet. Enn mon tous lo la 
bomaten e sa se ki bann proze 
pou Local Government ek lezot 
Minister, in ganny aprezan 

anba direktiv SIA sa Lazans ki 
pe oversee nou bann proze -
anfen ki ansarz nou bann proze 
more or less.  

Me selman parey dan tou 
keksoz ler nou ti vin la, SIA pa 
ti ankor ganny kree, la nou'n 
vin la ozordi SIA in fini ganny 
kree. E avek kreasyon SIA - 
parey dan tou keksoz ki nouvo 
dan tou biznes, dan tou 
lakonpannyen, dan tou keksoz 
ki ou sey fer, the first year or so 
ouswa the first six months or so, 
i vin parey en transition, kot la 
kot ou war kot ou febles i été - 
la kot ou war kot ou bann pwen 
for i ete.  

E prezan la dan sa premye 
letan la, ou bezwen manage sa. 
Ou bezwen kontinyen travay, 
whilst managing sa bann 
keksoz ki pe devlope, akoz i en 
keksoz nouvo. Me parey mon'n 
dir boner nou kot Local 
Government nou annan en bon 
relasyon avek SIA. Mon 
kontinyelman an diskisyon 
avek CEO Shah avek son lekip, 
pou nou kapab plito posib fer 
nou bann proze bouze. 

 Akoz Mr Shah i konnen 
poudir mwan mon very 
passionate about mon bann 
proze, mon kontan war mon 
bann distrik pe bouze. Mon 
kontan war keksoz pe kree dan 
distrik. Alor mon toultan annan 

sa bann konversasyon e nou ed 
kanmarad kot nou kapab.  

I annan bann serten 
keksoz ki firamezir ki nou koze 
- pa zis mwan - lezot Minis osi i 
met zot bann bout, lezot Lazans 
osi i met zot bann bout. E ki la 
prezan SIA pe pran kot tou sa 
bann keksoz ki zot bezwen met 
an plas, pou nou kapab bouz en 
pe pli vit, me avek menm 
lefikasite.  

E apre en lot keksoz ki ler 
nou koz lo proze Onorab, nou 
bezwen pran kont osi ki i annan 
bokou plis proze dan sa 2 
dernyen lannen ki'n ganny 
submit to Local Government. 
Lakantite proze in ogmante e sa 
i enkli tou distrik - an total 
petet par enn de distrik i kapab 
dir mwan be petet kot mwan 
pa’n ogmante. 

Be an zeneral lo lakantite 
proze ki'n vreman ogmante e 
nou pe travay avek menm 
kantite resours, menm kantite 
kontrakter petet, bann bon 
kontrakter. Alors sa i detrwa 
bann challenges ki nou pe face, 
me ki nou konsyan ki nou 
bezwen do something about it 
pou nou kapab bouz devan en 
pe pli byen e pli vit.  

Ou’n koz lo partnership 
with other agencies. Wi i annan 
- souvandfwa nou - mon pou 
pran case par egzanp en distrik 
parey Beau Vallon, ti annan - 

lala kot partnership i antre 
SLTA ki'n fer design, Beau 
Vallon - bann bus stops – 
anyway … 
 Dan Beau Vallon nou 
annan 2 bus stop ki nou pe 
travay an partnership avek 
SLTA. Nou annan ankor lezot 
distrik kot la zisteman Semen 
Hoareau i en lot ankor 
konversasyon ki nou pe al fer 
avek SLTA.  

Nou, nou'n pledge pou dir 
nou pou komans sa semen 
komansman kot lakaz sa 
madanm, pou deservi tou sa 
bann dimoun an desandan. Me 
nou, nou pou komans 
komansman kot sa zanfan 
dezabilite i reste, koman 
priyorite. Nou pou desann nou 
pou demann SLTA zi zot kapab 
zwenn nou pou ed nou fini sa 
semen.  

I enportan - ou annan 
toutafe rezon - i enportan ki 
bann Lazans ek bann Minister i 
koze, i kominike, pou nou 
kapab delivre pli vit. Mersi.  
 
HON SEBASTIEN PILLAY  
Mersi Mr Chairman. Minister 
Lasanble in met en challenge 
devan mwan koman Chairman 
FPAC, pou fer follow-up lo 
travay ki Gouvernman pe fer in 
real time.  

E lannen prosenn 
lentansyon ki mon annan - apre 

ki mon diskit avek mon Komite 
se pou call in tou bann Lazans, 
ki pe ganny sa bann larzan e 
pou vwar rate of depans e 
lenplimantasyon. E COGA li i 
ava get bann insurances - ki 
assurances ki Gouvernman i 
donnen.  

Mon ti a kontan met devan 
ou ki ler ou, ou pe dir mwan ou 
annan sa pool proze e lakantite 
absorption capacity ki 
Gouvernman i annan, mon pa ti 
a kontan lannen prosenn ler 
mon kriy SIA e nou challenge 
SIA lo son bann proze, ki 
zistans i ete e SIA i dir mwan i 
ankor pe esper Community 
Development and then the ball 
goes back to your court!  

So ki fason ki ou pe fer pou 
asire ki internally ou, ou bann 
sistenm i an plas, ki tou ou 
bann keksoz ki sipoze sorti kot 
ou in terms of preparasyon, 
travay ki'n ganny fer napa en 
prosedir ki pou anven, me i 
pran plizyer steps avan i pase?  

Akoz in annan. Se sa bann 
konplent ki dimoun pe koz lo la. 
Mon fek war en post ki en msye 
in mete in dir - mon pa pe re lev 
sa post - me selman ler mon 
ekout bann Manm se sa, 
birokrasi.  

Par egzanp Beau Vallon i 
annan en Semen Arissol par 
egzanp, ki ou bezwen okouran 
ki’n sipoze Community 

Development ki sipoze fer. So 
eski-eski ou pe travay lo pou 
etablir en striktir internally, pou 
fer ki ler ou bezwen vin reponn 
sa bann kestyon devan nou, lo 
sa Bidze ki ou pe donn nou, ou, 
ou konnen ki poudir ki zistans 
ou’n arive e ki si i annan delay, 
delay i pa akoz en demokrasi, 
me delay i akoz en size pertinan 
dan lenplimantasyon ? Mon ti a 
kontan ou klarifye sa.  

And then Mr Chairman 
avek ou permisyon lefe ki 
prezan mon pe vwar poudir pou 
annan bokou spillover. 
Dan larzan Gouvernman ki pe 
ganny depanse mon ti a kontan 
ki Minister Finans i klarifye pou 
Lasanble konbyen Suspense 
Accounts ki prezan pe ganny 
maintain lo nivo sak bann 
Minister, an relasyon sak bann 
Bidze ki pe ganny spillover ki 
bezwen ganny servi pou konplet 
bann proze?  

Sa i pa pou tonm petet 
dan remit Minis, me i pou tonm 
petet dan remit Minister Finans. 
Mersi Mr Chairman.  
 
MR DEPUTY SPEAKER  
Mersi. Panel? 
 
MINISTER ROSE-MARIE 
HOAREAU 
Mersi Onorab. Mersi Mr Chair. 
Onorab ou bann pwen ki ou’n 
dir vizavi the mechanism pou 

met an plas, pou fer sir keksoz 
i bouze e i pa ganny bloke e kwa 
ki pe bloke e ki mannyer nou 
kapab deblok li, sa i en keksoz 
ki nou'n fini komans travay lo la 
kot Minister. E enn bann rezilta 
sa, se ki deza pou 2023 nou 
annan 20 proze 2023, ki'n fini 
ganny vizite par bann travayer 
SIA - bann teknisyen SIA. En 
mannyer ki an Zanvye koman 
larzan i large - well, menm avan 
larzan i large - nou kapab al lo 
tender deswit pou nou kapab 
delivre en pe pli vit.  

Alor sa i zis en legzanp. Me 
selman mon kapab reasir ou 
poudir lo kote Local Government 
and Community Affairs nou pe 

deza konsyan tou sa ki ou pe dir 
e nou pe travay fortman avek 
SIA, pou nou kapab achieve sa 
ki ou pe dir.  

Akoz tou sa ki ou’n dir la, 
i bann keksoz ki i kapab arive e 
nou bezwen prepar nou koman 
nou pou fer li marse. Alors ou 
pwen is well taken. E mon 
kontan ki nou, nou'n fini 
komans met an plas serten 
prosedir, ki hopefully going 
forward nou bann proze i ava 
delivre konmsi within the 
timeframe required.  

Apre pou sa dezyenm 
pwen mon a kapab demann Ms 
Tamatave pou reponn 
silvouple? Mersi.  

MR DEPUTY SPEAKER  
Kestyon Suspense Account Ms 
Tamatave. 
 
COMPTROLLER GENERAL 
ASTRIDE TAMATAVE 
Mersi Mr Chair. Mersi Onorab. 
Onorab pou le moman mon pa 
pou kapab dir ou konbyen 
Suspense Account ki nou pe al 
ouver pou lannen prosenn, 
akoz usually nou fer sa legzersis 
dan trwazyenm e katriyenm 
semenn Desanm, apre ki bann 
Minister in fini egzekit zot bann 
peyman. 

Pou le moman nou pe 
ranmas lenformasyon from 
bann Minister baze lo zot bann 
request. E i pa en keksoz ki 

letan zot request ki definitivman 
nou aprouve. Akoz Suspense 
Account i pa en keksoz ki nou 
ankouraze.  

Nou ouver Suspense 
Account dan lenstans kot sa 
Minister son Bidze answit pa’n 
fer provizyon pou sa bann proze 
spesifik and this is where kot 
nou fer leksepsyon kot nou 
ouver en Suspense Account.  

So by lafen Desanm boner 
Zanvye nou pou kapab konnen 
kantite nouvo Suspense 
Account ki nou pou ouver pou 
sa lannen, ki pou rollover pou 
lannen prosenn pou nou bann 
proze. Mersi Mr Chair.  
 

MR DEPUTY SPEAKER  
Mersi. Onorab. Vreman mon ti 
oule terminen lo la akoz nou pe 
manz dan letan SBC.  
 
HON SEBASTIEN PILLAY  
Mon pa pou retourn ankor dan 
en kestyon. Me selman mon ti a 
kontan demann avek ou atraver 
Lofis Speaker, pou siport sa 
demann ki nou pe fer pour ki 
nou kapab ganny li avan nou 
recess konbyen Suspense 
Account ki pe ganny 
maintained? 

Akoz bann Manm lo tou 
lede kote latab pe ganny bann 
assurances ki sa larzan ki dan 
sa Bidze la, pou available next 
year pou tel proze, ou tel, tel 
aktivite.  

So nou ti a kontan kapab 
konfirmen osi ler ou al dan 
recess, anliny avek sa ki ou ti 
koz lo la dan FPAC regarding 
FPAC, pou nou kapab en pti pe 
follow-up lo bann depans 
Gouvernman in real time ler pe 
arive. Mon ti a fer sa pledwari 
avek ou Mr Chairman. Mersi.  
 
MR DEPUTY SPEAKER  
Mersi. Pwen in note, dernyen 
entervenan lo sa heading, 
Leader of Government 
Business ?  
 
HON BERNARD GEORGES 

Mersi Mr Chair. Bonzour Minis 
avek ou panel. Spesyalman Mr 
Adeline ki parey mwan en 
zanfan Les Mamelles.  
 

(Off-Mic) 
 
HON BERNARD GEORGES 
(Si oule koz dan mon plas dir 
mwan apre ler ou ava fini mon 
a repran laparol. Mersi.)  
 Mr Chair briyevman mon 
pran laparol ozordi e mon 
konnen Minis i konnen akoz, 
Mr Adeline i konnen akoz, PS i 
konnen akoz, e sa se pour 
remersye zot ki finalman, 
finalman apre tou sa bann 
lannen, apre tou sa bann 
demann ek promes anba 
ansyen Gouvernman, Les 
Mamelles pou ganny son 
daycare, akoz dan Bidze larzan 
in la e in ekrir tre klerman 
daycare Les Mamelles.  

Alor mon ti anvi Minis 
remersye ou ki ou’n kapab kas 
sa serk visye apre tou sa bann 
lannen. Mon pou retourn lo sa 
pwen dan en pti moman Mr 
Chair. Me avek permisyon mon 
krwar i annan en keksoz ki mon 
devret dir.   

Nou konpran ou Minis e 
sa in sorti kler la bomaten i 
annan en pe fristrasyon lo lapar 
serten Manm, ki bann proze 
dan zot distrik pa pe bouz a sa 
speed ki zot ti ava kontan. I 

annan serten lezot distrik parey 
pou mwan, kot bann proze in 
terminen, oubyen in preske 
terminen pou sa lannen.  

E nou konpran ki sa 
fristrasyon, oubyen sa 
bottleneck i vin annan de fwa, 
akoz i annan plizyer Lazans ki 
nou bezwen travay avek, non pa 
selman ou, me ou bezwen 
travay avek SIA, ou bezwen 
travay avek SLTA ou bezwen 
travay avek DRMD dan bann 
landrwa kot i neseser.  

E mon ti ava donk 
demann avek bann Manm 
Onorab, ki ansarz bann distrik, 
pou kontan sa a pou travay 
ansanm avek ou, pou fer sir ki 
nou konpran sa sistenm e nou 
travay pou ed ou pou akonplir 
sa bann proze, akonplir 
konstriksyon sa bann proze ki 
dan nou distrik.  

Akoz pou bann rezon ki 
mon'n dir e pou bann rezon ki 
ou’n fer sorti nou bezwen fer 
fason ki bann Lazans i koz ek 
kanmarad e ki zot pa travay an 
izolasyon enn avek kanmarad.  

E ceci dit parey bann 
Franse i dir, mon ti ava osi 
demann ou pou konpran nou lo 
nou kote ler nou annan sa bann 
pti fristrasyon, kot nou vwar ki 
travay pa pe marse e nou vin 
kot ou pou dir se ou ki Minis, se 
ou ki PS responsab, se ou Mr 

Adeline ki responsab proze, 
silvouple fer nou proze bouze.  
 Mr Chair an sa ki konsern 
proze daycare Les Mamelles, 
mon bezwen ozordi dir ki enn 
bann rezon - ou plito 2 rezon ki 
sa proze in pran si lontan - se 
ankor enn fwa en mank travay 
ansanm lo nivo distrik. Tou 
dimoun dan mon distrik i 
konnen ki en morso later kot ti 
annan vye lakres kontan ti’n 
fini ganny earmarked pou 

daycare depi detrwa lannen 
pase. 

Me Gouvernman - pa sa 
enn - me sa en ki ti la 2016 in 
deside olye gard sa morso later 
pou Les Mamelles deza nou 
napa - deza nou enn bann 
distrik ki annan mwens later - 
zot in deside al lwe li pou en 
sonm derizwar avek en biznes 
ki'n fer en gro blok apartman, ki 
Les Mamelles pa pe benefisye 
en sou ladan. 

Nou pa pe ganny en 
apartman - nou pa pe ganny en 
keksoz avek sa building. O 
kontrer nou pa pe kapab fer 
nou daycare akoz Gouvernman 
in deside ki en biznesmenn 
eksteryer, ti pli bon ganny sa 
bout later ki gard li pou Les 
Mamelles.  

E dezyenm rezon - e zot 
ava konpran mwan byen lo lot 
kote latab se sa morso later kot 
nou pe la fer nou daycare o bor 

nou Ladministrasyon Distrik - 
ti en morso later ki parti ki dan 
Lopozisyon ozordi, ti'n fini aste 
avek Gouvernman e ki zot in zis 
asiz lo la e ki zot pa’n fer 
naryen. Erezman ki zot in rann 
e la prezan nou'n kapab ganny 
nou daycare.  

Alor Mr Chair mersi Minis 
ki ou’n kapab trouv en solisyon 
pou nou. Sel keksoz ki mon ti 
ava demande avek Mr Adeline 
atraver The Chair se Mr Adeline 
dapre sa ki mon konpran, plan 
i dan ou lanmen e ou pe lyez 
avek Lotorite Planning pou 
finaliz sa plan - silvouple pli vit 
ki ou kapab fer li - pli vit ki nou 
dimoun;- e la ler mon koz nou 
dimoun - mon koz ou dimoun 
ek mon dimoun i ava kapab 
benefisye avek sa proze. Mersi 
Mr Chair. 
 
MR DEPUTY SPEAKER  
Mersi LGB. Panel i ok avek 
komanter ki'n ganny fer.  
 
MINISTER ROSE-MARIE 
HOAREAU 
Wi Mr Chair. Everything is fine. 
Thank you.  
 
MR DEPUTY SPEAKER  
Very good. So in ariv nou ler 
aprezan pou nou pran en vot lo 
alokasyon pou Ministry of Local 
Government and Community 
Affairs. I trouve lo paz 359 a 

365 pou en lavaler ki pe ganny 
propoze R140milyon 24mil.  
 Nou ava demann tou bann 
Manm ki an faver pou endike 
silvouple? Mersi. Okenn Manm 
ki kont? Vot pou Ministry of 
Local Government and 
Comunity Affairs pou bann 
Manm ki ti prezan dan 
Lasanble Nasyonal -30 Manm 
in vot an faver. Okenn Manm 
pa’n vot kont, okenn Manm 
pa’n abstain. Pou bann Manm 
baze lo Manm ki ti prezan dan 
Lasanble vot in pase par 
linanimite.  
 Nou ava remersi 
delegasyon Minister Ministry of 
Local Government ki ti pe dirize 

par Minis Rose-Marie Hoareau 
avek son Sekreter Prensipal, Mr 
Kevin Perrine. Ti osi annan 
financial controller Ms Valentin, 
Director General For District 
Community and Fascilities Mr 
Adeline.  

Nou ava osi remersi Mr 
Barbe ki ti avek nou bomaten e 
apre midi en lot dimoun ki pe 
vin dan ou plas mon konpran. 
E Ms Tamatave byensir. Nou 
pou adjourn la e letan nou pou 
retournen apre midi 2er nou 
pou pran Departman Legal 
Affairs e sa i pou enkli Attorney 
General Chamber, Office of 
Registar General e Seychelles 
Law Commission.  

Donk nou ava rezwenn 2er 
apre midi. Mersi zot tou.  

 
(BREAK) 

 
ATTORNEY GENERAL’S 
OFFICE 
 
MR DEPUTY SPEAKER  
Bonn apre midi tou dimoun. 
Welcome back bann manm, 

staff e piblik ki pe swiv nou 
travay. Donk nou pou 
kontinyen dan Staz Komite 
Appropriation Bill, 2023. E la 
apre midi nou pou pran 
Departman Legal Affairs, nou 

ava demann parliamentary 
reporter pou apel delegasyon 
silvouple.  
 Bon nou ava 
swet labyenveni delegasyon ki 
fek zwenn nou dirize par Vis-
Prezidan Ahmed Afif, welcome 
back to the National Assembly. 
Departman Legal Affairs nou 

pou pran sa heading la, ant la 
ziske 3er edmi. Dan sa 
headings i annan 2 antite ; 

Premyerman i annan 
Attorney General Chamber, apre 
i pou vin Office of Registrar 
General. Ki nou pou fer li 45 
minit, AG’s Office apre Registrar 
45 minit ki pou anmenn nou 
ziske 3er edmi.  

Donk nou ava osi swet 
labyenveni bann reprezantan 
sorti Lofis Attorney Zeneral;- i 

annan Mrs Nissa Thompson ki 
State Counsel. Ms Nellianne 
Dookley ki assistant accountant 
e Mrs Karen Houareau ki 
Human Resources Budget 
Management Officer. E Ms 
Astride Tamatave i ankor avek 
nou e Ms Agnes Madeleine 
Senior Finance Analyst ki fek 
zwenn nou, welcome.  

Nou ava demann VP pou 
fer lentrodiksyon e apre nou ava 
proceed avek kestyon.  
 
THE VICE-PRESIDENT 
AHMED AFIF 
Mersi bokou Mr Chairman. Mr 
Chairman avan mon komanse, 
si mon kapab met en 
propozisyon devan ou ki apre 
Attorney General’s Office ki nou 
pran Law Commission olye 
Registration parske menm 
dimoun ki pou deal avek Law 
Commission. E nou ava fer 
Registration apre. So nou ava 
liber sa bann dimoun ki annan 
pou fer- 
 
MR DEPUTY SPEAKER  
So nou fer AG avek Seychelles 
Law Commission ?  
 
THE VICE-PRESIDENT 
AHMED AFIF 
Yes, si i posib.  
 
MR DEPUTY SPEAKER  

Konmsi menm panel list ki 
dwatet … ? 
 
THE VICE-PRESIDENT 
AHMED AFIF 
Menm panelist ki pou la.  
 
MR DEPUTY SPEAKER  
Ok. Savedir zot, Lasanble i 
konpran nou la, savedir nou 
annan 45 minit pou nou deal 
avek sa 2 antite. So nou ava fer 
en brief introduction apre nou 
ava pran kestyon. Mersi.   
 
THE VICE-PRESIDENT 
AHMED AFIF 
Mersi bokou Mr Chair. Mr Chair 
parey ou’n demann mwan 
Attorney General’s Office. I ti 
annan en Bidze R37.1milyon an 
2022 e son Bidze i R39.7milyon. 
So i en logmantasyon 
R2.6milyon pou Bidze 2023.  

Sa logmantasyon zot a 
vwar li prensipalman atraver 
wages and salaries ki li i sorti 
R20.9milyon pou vin 
R26.4milyon. Sa logmantasyon 
dan wages and salaries en total 
5.5 li menm i enn pou en 
accounts technician pou 
10mwan an 2023, 1.8milyon 
pou inclusion of trezyenm mwan 
avek revi saler 10poursan. 

E i annan 3.4milyon osi 
ki’n ganny mete pou bann post 
ki ti pou pran dimoun an 2022 
me ki ti'n ganny koupe pou 

rezon bidzete,r me prezan ki 
pou met an plen pou 2023.  

So vwala en pti pe sa 
logmantasyon i prensipalman 
anba wages and salaries. 
Goods and services apre zot a 
vwar li i annan en rediksyon 
aktyelman parsyelman, akoz 
Gouvernman pe sey fer 
rediksyon kot i kapab e 
logmantasyon zis kot i neseser. 

Mr Chair permet mwan osi 
zis prezant leskiz Attorney 
Zeneral ki i pa’n kapab avek 
nou ozordi pou bann rezon 
personnel, ki i pa isi i aletranze. 
E alor in anmenn son bann, 
nou annan lezot staff Attorney 
General’s Office e si i neseser 
zot bezwen reponn kestyon 
byensir zot pou la pou kapab fer 
sa. Mersi bokou Mr Chair.  
 
MR DEPUTY SPEAKER  
Mersi Vis-Prezidan. Lasal i 
ouver pou kestyon. E ziska la 
napa okenn Manm - mon ti pe 
al pas lo vot. Onorab Mondon 
ou a komanse? 
 
HON TERENCE MONDON 
Mersi Mr Chair. Bonn apre midi 
Vis-Prezidan avek ou 
delegasyon. Mon kestyon 
zisteman i adres bann defi ki 
Lofis Attorney General i fer fas 
avek se mendev pou zot kapab 
donn sa servis bann Minister e 

departman e osi bann dan bann 
drafting bann lenstriman legal.  
 Ki provizyon zot in fer dan 
Bidze pou kapab adres sa 
sityasyon ki vreman pertinan? 
Mersi Mr Chair.  
 
MR DEPUTY SPEAKER  
Mersi pou ou kestyon Onorab. 
Proceed panel.  
 
THE VICE-PRESIDENT 
AHMED AFIF 
Mersi bokou Mr Chair. Avek ou 
permisyon mon ava permet Mrs 
Nissa Thompson pou li kapab 
reponn sa kestyon lo mendev 
sirtou. Mersi.  
 
STATE COUNSEL NISSA 
THOMPSON  
Mersi Mr Chair. Mr Chair pou 
reponn sa kestyon mon ti a 
kontan fer resorti ki byensir 
nou rekonnet ki i annan bann 
defi ki nou fer fas avek dan Biro 
Attorney Zeneral. Me nou osi 
rekonnet ki nou pa le sel 
Minister oubyen departman 
dan Gouvernman, ki osi annan 
defi capacity pou deal avek 
bann ka dan bann timely 
manner.  

Me provizyon pou sa Bidze 
ki nou'n fer, nou'n fer provizyon 
pou recruitment of new staff ki 
vedir ki nou pou annan 
additional staff pou ede degaz 
lasasen parey nou dir an Kreol. 

Nou osi pe fer provizyon pou 
training e training i enkli local e 
overseas training.  

Alors nou bann staff pou 
kontinyelman ganny ekspoze 
avek bann training, en fason ki 
zot kapab delivre dan bann 
fason pli efikas posib.  

E osi dan sa Bidze nou 
annan provizyon pou servi 
bann sistenm ;- par egzanp pe 
regard ban new case 
management system pou ede 
kapab fer bann loperasyon bouz 
en pti pe plis e ede annan 
kordinasyon dan nou 
loperasyon, dan lesans ki nou 
pou kapab share bann files e fer 
bann louvraz bouz en pti pe 
plis.  

Me byensir nou lekip i ase 
solid. Malgre sa bann defi nou 
annan bann zenn - nou annan 
bann zenn avoka, bann zenn 
profesyonnel ki pare pou travay 
e nou toultan pe rod bann 
additional staff pou ede pou 
nou kapab ede fer louvraz 
bouze. Mersi.  
 
MR DEPUTY SPEAKER  
Mersi Mrs Thompson. Mon ava 
aprezan apel Onorab Lemiel.  
 
HON SYLVANNE LEMIEL 
Mersi Mr Chair. Bonn apre midi 
VP avek ou delegasyon. Mon 
kestyon pou Biro Attorney 
Zeneral. Mis in tous en pti pe 

dan sa laliny, me konsern ki pe 
leve la petet atraver ou Bidze 
2023 ou’n nonmen zot pe sey 
provide training en pti pe pou 
petet - mwan mon konsern i lo 
kote bann notarial works. 

I annan pa mal dimoun ki 
annan zot bann dokiman later 
ki paran in transfer - ou konnen 
sa bann final keksoz i bezwen 
vin fini par zot lofis. E i annan 
ki sa ki'n met a mon latansyon 
la, i annan plis ki 8mwan i kot 
Biro Attorney Zeneral e zot pa 
ankor kapab fer naryen.  

Wi mon konnen zot 
understaffed, zot en pti pe anba 
presyon, me selman sa dele 
letan i vreman tro bokou pou en 
dimoun espere, akoz i annan 
serten sa bann dimoun ki pe 
esper sa bann dokiman pou zot 
al kot labank pou zot al ganny 
en loan or pou zot komans zot 
devlopman.  

Petet apard sa training 
kwa ki zot pe mazinen fer dan 
Bidze 2023, eski i annan serten 
provizyon pou ed zot kapab 
aranz en pti pe, beef up en pti 
pe, pou fer sir ki petet pou pa 
les en dele letan 8mwan, me 
selman kantmenm en dele letan 
2mwan, 3mwan ou pe rann sa 
dimoun son dokiman or ler i fini 
kot ou mon pa konnen si i al kot 
Rezistrar si kwa, me selman i a 
spend less time dan lofis 
Attorney Zeneral? Mersi.  

MR DEPUTY SPEAKER  
Mersi Onorab. Konsern la lo 
backlog pou zot kapab clear.  
 
STATE COUNSEL NISSA 
THOMPSON  
Mersi Mr Chairman. Mr 
Chairman pou reponn sa 
kestyon mon ti a kontan enform 
Lasanble ki an se moman nou 
annan nou 9, oubyen 9 official 
assistant notary. Byensir avek 
AG i fer 10 nou, ki kapab travay 
lo sa bann tranzaksyon later 
dan Biro Attorney Zeneral. 

Parey mon'n fer resorti 
oparavan nou reste committed 
pou nou kontinyelman kapab 
delivre in time, me ki provizyon 
sa Bidze pe fer sa lannen, se ki 
nou annan en allowance ki 
nou'n met akote, pou en 
notarial assistant in fact e li i 
pou sa focal person - i pou sa 
dimoun ki pou basically devote 
en pti pe plis latansyon lo sa 
bann ka notarial.  

E alors sa i montre poudir 
nou'n rekonnet nou annan sa 
defi e byensir sa Bidze pe fer 
provizyon, pou ki nou ava ede 
adres sa bann issues, pou fer 
sir ki nou reduce delay pou deal 
avek sa bann tranzaksyon. 
Mersi.  
 
MR DEPUTY SPEAKER  
Mersi. Onorab Cosgrow?  

 
HON WALLACE COSGROW 
Mersi Mr Chair. Bonn apre midi 
Vis-Prezidan avek lekip. Mon 
annan 2 kestyon pou Biro 
Attorney Zeneral. Premye 
kestyon i an sa ki konsern bann 
travay ki zot fer avek bann lezot 
Lazans Gouvernman. 

Eski annan avoka ki baze 
avek Biro Lofis Attorney 
Zeneral, me ki pe travay par 
egzanp pou lezot Lazans 
Gouvernman - e la mon pe koz 
spesifikman ACCS - eski i 
annan dimoun ki ganny 
segonde kot zot, ki pe ganny 
peye anba zet payroll ki pou 
travay avek ACCS?  

Apre dezyenm, eski - mon 
konnen zot prepar tou bann 
Lalwa Gouvernman - eski tou 
bann Lalwa ki ariv devan 
Lasanble Nasyonal, i bann 
Lalwa ki emanate from Minister, 
departman ouswa i annan ki 
sorti direkteman kot zot?  

Akoz parfwa ennler nou 
war serten konfizyon kot serten 
Minster pa neseserman tro 
konn - pa tou - pa bokou, me 
detrwa kot zot pa tro konnen 
kote sa Lalwa i sorti, si en Lalwa 
ki'n ganny fer apre ganny anvoy 
kot zot. So eski i annan sa 
kolaborasyon, eski zot travay lo 
tou Lalwa ,ouswa i annan lezot 
Lalwa ki sorti elsewhere? Mersi 
bokou.  

MR DEPUTY SPEAKER  
Panel ? 
 
STATE COUNSEL NISSA 
THOMPSON  
Mersi pou ou kestyon. Pou 
reponn ou premye kestyon mon 
kapab konfirmen ki tou nou 
bann Zofisye dan Biro Attorney 
Zeneral ki anba nou payroll, i 
travay pou Attorney Zeneral e 
nou napa okenn zofisye ki pe 
ganny segonde, swa lo kote 
ACCS swa lo kote Attorney 
Zeneral.  

E pou reponn ou dezyenm 
kestyon lo kote Lalwa nou, nou 
an Instructing Authority parey 
mon dir - nou pa en Instructing 
Authority as in - nou, nou ganny 
lenstriksyon sorti kot bann 
Minister, Departman ek Lazans 
Gouvernman.  

Savedir nou, nou pa pou 
kapab travay lo en Lalwa, en 
Minister zis lo nou prop 
volisyon. Me parkont nou osi 
dan nou menm nou annan 
bann Lalwa ki tonm anba nou 
ladministrasyon e sa par 
egzanp mon kapab donn ou 
detrwa Lalwa ;- nou annan 
Extradition Act, nou annan 
Mutual Assistance in Criminal 
Matters Act e tou sa bann Lalwa 
i tonm anba nou 
ladministrasyon. 

Alors sa i bann le sel 
Lalwa ki nou pou travay lo la, 
san an konsiltasyon bann lezot 
Minister spesifik or konsernen. 
Me parkont menm si en Lalwa i 
tonm anba nou 
ladministrasyon, nou pou still 
consult nou bann stakeholders, 
pou fer sir ki i annan 
kordinasyon dan 
lenplimantasyon.  

Me byensir koman se ki 
konsern bann Minister 
konsernen - bann spesifik 
Minister, zot ki instruct nou pou 
travay lo zot Lalwa. E annefe 
nou an konsiltasyon nou reste 
an konsiltasyon avek zot 
pandan sa process. Alors zot 

sipoze azour avek bann Lalwa 
ki zot, zot instruct nou pou nou 
drafte. Mersi.  
 
MR DEPUTY SPEAKER  
Mersi Mrs Thompson. Onorab 
Gill?  
 
HON CHURCHILL GILL 
Mersi Mr Chair. Bonn apre midi 
VP ek ou delegasyon. Mon 
kestyon se i annan en dosye 
pou bann dimoun ki reste o bor 
stasyon PUC Praslin ki Biro 
AG’s Office pe travay lo la, eski 
dan sa Bidze tou bann 
provizyon neseser pou konplet 
sa legzersis Biro AG en - pa 
konpansasyon i annan 

provizyon ki'n fer pou zot kapab 
konplet sa legzersis? 
 Apre kan ki zot ekspekte 
konplet sa legzersis pandan 
2023, first quarter, second 
quarter or otherwise? Mersi.  
 
MR DEPUTY SPEAKER  
Mersi Onorab. Mrs Thompson. 
 
STATE COUNSEL NISSA 
THOMPSON  
Mersi pou ou kestyon. Lo kote 
size konpansasyon Baie Sainte 
Anne mon panse ou pe koz lo la, 
lo kote sa size nou AG’s Office 
nou'n ganny demande pou 
donn en advice lo sa size. E 
mon kapab konfirm avek 
Lasanble ki nou'n donn en 
advice lo sa size.  

Me selman lo kote byensir 
lo si, oubyen kan - parey ou'n 
fer resorti pou ganny peye - sa 
nou pa pou okouran. I reste 
avek Finans avek son Minister 
konsernen.  

Me selman mon kapab 
donn Lasanble lasirans poudir 
nou'n react lo la. Me annefe i 
annan zis en pti bout kot mon 
krwar nou lasistans pe ganny 
demande ankor, lo zis en pti 
bout lo sa size. E byensir nou 
pou fer le neseser pou fer sir ki 
nou pa kre okenn delay dan 
process. Mersi.  
 
MR DEPUTY SPEAKER  

Mersi Mrs Thompson. Mon 
vwar bann kestyon i konsantre 
bokou lo AG’s Office. Mon ti pe 
dir zot nou pe pran ansanm 
avek Seychelles Law 
Commission ki anfet i premye 
fwa ki, non, non, bann panelist 
la i bann sel dimoun ki pou 
reponn kestyon lo sa head.  

So si an ka zot annan 
kestyon nou pe donn ziske 45. 
Alor this will be your time akoz 
apre zot pe ale se Office of 
Registrar General ki pou vini, 
nou pa pou kapab demann 
Registrar General kestyon lo 
Law Commission. Ou non i lo 
lalis deza ou. Ok. Proceed.  
 
HON SEBASTIEN PILLAY  
Mon krwar i pou annan en 
issue, akoz dan Appropriation 
Bill li menm Law Commission i 
en head dan li menm, tandis ki 
Departman Legal Affairs li i 
annan 2 antite ki tonm anba la 
i annan Registrar avek Attorney 
General’s Chambers.  

So ti pou fer plis sans pou 
nou pran le 2 ansanm, apre nou 
pran Law Commission as one, 
akoz ler nou pe lir Appropriation 
Act li menm, anba Appropriation 
Act li menm, si nou get byen 
nou Bill li menm bann heads ki 
nou pe vote Seychelles Law 
Commission i annan en Bidze 
3.9.53milyon.  

MR DEPUTY SPEAKER  
Sa i korek.  
 
HON SEBASTIEN PILLAY  
Ok, so i en head dan li menm. 
So ler nou pe pran en vot dan li 
menm, so that’s why nou pe, 
nou, nou'n konpran poudir nou 
pe pran Attorney General’s 
Chambers e kestyon lo 
Registration Division ki tonm 
anba Attorney Zeneral and then 
nou pou pran Law Commission. 
Akoz Law Commission li menm 
li i annan en antite.  
 
MR DEPUTY SPEAKER  
Wi, parski mon krwar ou pa ti 
la letan nou pti pe klarifye sa, 
akoz nou ti pe eksplike poudir 
bann dimoun ki pou kapab 
reponn kestyon, se sa bann 
dimoun i la, la, an se moman. 
So VP ou ti oule azout en keksoz 
lo la? 
 
THE VICE-PRESIDENT 
AHMED AFIF 
Non, mon ti oule zis klarifye Mr 
Chairman poudir sa ki mon ti'n 
sizere, se ki nou pran AG’s 
Office apre ler nou fini ek AG’s 
Office nou al direkteman lo Law 
Commission akoz Law 
Commission nou annan menm 
panellist – wi. Kekfwa ou pa'n 
la, ou pa'n-. Mersi.  
 
MR DEPUTY SPEAKER 

Wi. Me selman lefe ki it’s a same 
panel, so mon ti pe dir ki nou ti 
kapab pran sa bann kestyon. 
Apre vot i pou separe. En pe 
parey nou ti fer mon krwar dan 
premye zour ler Minister ti vini 
nou ti pran Lanplwa, kestyon 
Lanplwa ansanm ek Zafer 
Sosyal, because it’s the same 
panellist. That’s what I meant. 
Ok. So de tout fason ou next lo 
lalis Onorab Pillay. 
 
HON SEBASTIEN PILLAY  
Mersi. Bonn apre midi Vis-
Prezidan avek ou delegasyon, 
delegasyon sorti kot Biro 
Attorney Zeneral. Bonn apre 
midi tou dimoun ki a lekout. 
Mon premye kestyon i relate 
avek zot increase dan wages 
and salaries.  

Part of zot increase in 
wages and salaries mon 
prezimen i pou cover dan 
thirteenth month entitlement 
salary. Prezan ki mon ti a 
kontan demande internally 
process wise, eski zot in etablir 
en deadline dan Attorney 
General’s Chambers lo kan ki 
zot sipoze konplet zot bann 
appraisals pour ki bann staff 
pou ganny peye zot remaining 
50percent of zot salary?  

And then dezyenmman, 
petet sa kestyon mon ava 
plizoumwen demann ek 

Minister Finans. So mon ava al 
lo en lot kestyon.  

Dezyenmman mon ti a 
kontan klarifye en keksoz, 
ozordi nou annan zis Attorney 
Zeneral ki Attorney Zeneral e 
avan sa nou’n deza annan en 
Deputy Attorney General.  

Eski provizyon pe ganny 
fer dan Bidze lefe ki nou annan 
nou en Attorney Zeneral ki en 
avoka tre kalifye, en avoka ki'n 
pratik pandan plizyer lannen e 
ki annan en kantite 
leksperyans pou nou annan en 
dimoun pou understudy li 
koman en Deputy, ki ava take 
up - ki ava annan sa kontinite 
dan Lofis Attorney Zeneral, in 
terms of zot abilite pou 
kontinyen fer travay, advice 
Gouvernman e travay lo bann 
Lalwa pou bann antite 
Gouvernman?  

E vi ki nou napa bokou 
entervenan mon ti oule zis 
demann en dernyen pwen. An 
sa ki konsern konsiltasyon lo 
bann Lalwa, zis sitye mwan 
byen. Lofis Attorney Zeneral lo 
lenstriksyon Cabinet, either 
Cabinet note or Cabinet 
memorandum zot travay lo en 
Lalwa.  

When it comes to 
konsiltasyon lo sa Lalwa, eski 
Biro Attorney Zeneral i annan 
okenn involvement pou prepar, 
oubyen pou organiz okenn 

konsiltasyon piblik, oubyen 
avek bann antite lo en 
provizyon legal ki sipoze pe 
ganny met devan piblik?  

Nou Manm Lasanble nou 
bezwen fer nou bout, me eski 
Gouvernman li i annan sa 
sistenm? E eski sa i enkli en 
White Paper phase parey ti'n 
deza ganny advocate dan nou 
sistenm legal? Mersi.  
 
MR DEPUTY SPEAKER  
Mersi. I annan 3 kestyon la, 
konsiltasyon lo Lalwa, 
succession plan e premye 
kestyon ki ti konsern 
reminerasyon. VP.  
 
THE VICE-PRESIDENT 
AHMED AFIF 
Mersi bokou Mr Chair. Mr Chair 
mon ava al lo sa kestyon ki 
annan pou fer avek Attorney 
Zeneral, Depite e lasistans pou 
son biro.  

Mon kapab konfirm avek 
ou ki poudir son biro i en biro 
ki tre sarze an term louvraz. Me 
parey zot a vwar dan sa Bidze 
nou'n met sifizaman dimoun 
akote li, ki pou ganny recruited 
ki kapab ed li fer son travay 
desarze.  

Mon pa okouran i annan 
en post Deputy Attorney 
General a sa staz. Me selman la 
fason i pe fer son travay, i pe 
bouz pou al ver plis 

kordinasyon lo son kote e plis 
dimoun, plis lanmen lo son kote 
pou ed li pou kapab delivre lo 
drafting, lo bann prosekisyon e 
lo lezot travay ki annan pou fer. 
So sa, sa ki mon kapab 
konfirmen.  

Lo sa lot 2 bout kestyon 
appraisal avek konsiltasyon 
petet Mrs Thompson avek ou 
permisyon Mr Chair i kapab 
reponn.  
 
STATE COUNSEL NISSA 
THOMPSON  
Mersi pou ou kestyon. Lo kote 
deadline pou appraisal. Wi, nou 

annan en deadline pou 
appraisal e sa i according to 
circular number (5) an 2022 ki 
nou pe swiv. Annefe tou 
appraisal i bezwen ganny 
konplete by le 9 Desanm, 2022.  

Lo kote sa post Deputy 
Attorney General. Mon konnen 
VP in reponn en bout me si mon 
kapab azoute - permet mwan 
pou azoute;- lo sa post Deputy 
AG - annefe parmi bann 
vacancies ki nou annan bann 
post ki available, nou’n convert 
li, nou'n fer li vin 2 post State 
Counsel.  

E mon kapab konfirmen 
poudir dan Lofis Attorney 
Zeneral, nou annan en new 
system of management. Ler ou 
gete nou annan bann line 
managers oubyen bann 

supervisors konmela, ki sak 
bann supervisors i ansarz en 
spesifik unit oubyen spesifik cell 
e sa i ede annan kordinasyon e 
i ed louvraz osi bouze lo kote 
Attorney Zeneral.  

Annefe mwan menm mon 
enn parmi sa bann supervisor, 
mon en zenn Seselwa. E mon 
kapab konfirmen ki dan Biro 
Attorney Zeneral, bann zenn pe 
ganny loportinite pou nou 
kapab pran bann management 
oubyen bann managerial 
position.  

So bouz lo ou trwazyenm 
kestyon, pa tou Lalwa ki nou 
travay lo la ki merit 
konsiltasyon piblik. Par egzanp 
i annan Lalwa i plis technical, i 
plis legal ki mon kapab dir.  

Me parkont kot i annan 
bann konsiltasyon piblik ki 
neseser oubyen menm parey 
mon'n fer resorti pli avan, kot i 
annan bann konsiltasyon nou 
bann stakeholders ki neseser, 
nou fer nou mye pou nou kapab 
konsilte zot pou fer sir ki bann 
Lalwa ki nou travay lo la ki nou 
drafte i practical. E osi dan 
lenplimantasyon, i pou fer sans 
pou bann dimoun ki pou ganny 
afekte par sa bann Lalwa. 
Mersi.  
 
MR DEPUTY SPEAKER  
Mersi. Onorab?  

HON SEBASTIEN PILLAY  
Mersi Mr Chairman. Mon 
rekonforte ki ou annan en zenn 
Attorney General in the making 
la anndan. So tre, tre apresye - 
tre, tre apresye, tre kontan.  
 Prezan petet mon ti a 
kontan demann en 
klarifikasyon regarding sa 
kestyon ki mon demande 
regarding zot appraisal system. 
Akoz if the Attorney General 
Chamber’s doesn’t get it right, 
then everybody will not get it 
right, and if the Attorney 
General Chamber’s get it right, 
tou dimoun pou get it right. 
Akoz legalman se zot, si zot 
napa en rekour legal then 
nobody napa en rekour legal.  

Now, what will happen 
avek bann anplwaye ki pa 
ganny appraised by en 
performance appraisal system 
depandan lo timeframe ki 
annan, what will happen? 

Akoz Lalwa i dir si en 
anplwaye pa ganny appraised i 
sipoze ganny son full trezyenm 
mwan. So i annan en anbigite. 
Akoz mon ti a kontan war sa 
sirkiler pou mwan ganny en pe 
konprenezon, si zot in enkli sa 
bout ladan?  

So dir nou ki pou arive ek 
ou bann anplwaye ki bann 
anplwaye Biro Attorney Zeneral, 
ki pa ganny appraised par sa 
appraisal system, ki by le 9 

Desanm zot sipoze konplete -
eski zot pou benefisye avek sa 
lot 50poursan zot trezyenm 
mwan? Mersi.  
 
MR DEPUTY SPEAKER  
Mersi pou ou kestyon. Panel ?  
 
STATE COUNSEL NISSA 
THOMPSON  
Mersi pou sa klarifikasyon. Nou 
kot Biro Attorney Zeneral, nou 
pe fer nou mye ki personn pa 
tonm dan sa loophole, kot zot pa 
pou kalifye. So nou pe fer sir ki 
tou nou bann staff ki sipoze 
kalifye anba Lalwa, zot ganny 
zot trez mwan saler. Akoz apre 
tou, sa Bidze i fer provizyon pou 
sa pou zot ganny zot trez mwan 
saler. Mersi.  
 

(APPLAUSE) 
 
MR DEPUTY SPEAKER  
Nou'n fini? Mon kontan war zot 
pe aklanmen akoz nou ti travay 
lo sa Lalwa - zot rapel, nou'n 
vote. Very good, very good. Nou 
prosen entervenan lo lalis 
Onorab Georges.  
 
HON BERNARD GEORGES 
Mersi Mr Chair. Bonn apre midi 
Vis-Prezidan. Bonn apre midi 
ou panel.  
 Mr Chair mon kestyon 
pou kouver both Biro Attorney 
Zeneral e Law Commission akoz 

i spesifik lo en size, me mon 
rezerv mon drwa apre ki Vis-
Prezidan in fer son 
lentrodiksyon lo Law 
Commission pou demann okenn 
lezot kestyon lo sa antite si i 
annan.  
 Mon kestyon pou panel se 
sa enn; nou'n vwar ki i annan 
en logmantasyon lo wages and 
salaries e nou konpran ki Biro 
Attorney Zeneral depar son 
fonksyon, i bezwen recruit the 
best talent ki annan e pou fer sa 
i bezwen donn serten 
incentives.  

E mersi Mrs Thompson 
pou fer nou rapel ki enn sa 
bann incentives se sa dezyenm 
50poursan trezyenm mwan ki 
nou anvi ki dimoun i gannyen 
akoz Gouvernman in fer 
provizyon dan Bidze pou zot 
gannyen.  

Mon kestyon alors se, eski 
dan son kad recruitment pou 
ganny meyer talan pou Biro 
Attorney General, eski Biro 
Attorney General and or Law 
Commission pa pe de balans sa 
ki lezot antite ki bezwen avoka 
dan pei i kapab afford?  

E mon dir sa tre 
senserman akoz nou menm nou 
isi dan Lasanble Nasyonal, 
nou'n perdi Legal Officers akoz 
kondisyon kot Biro Attorney 
Zeneral ti pli bon. E si annefe 
Biro Attorney Zeneral pe ofer 

meyer kondisyon ki lezot antite 
Gouvernman oubyen lezot 
MDAs i kapab afford.  

Eski i annan en posibilite 
pou Gouvernman re balans en 
pe sa sityasyon, pou fer sir ki 
the best talent pa ariv zis dan 
Biro Attorney General, me i 
kapab ganny spread atraver 
bann lezot antite? Mersi Mr 
Chair.  

 
MR DEPUTY SPEAKER  
Mersi LGB. 2 dimoun in endik. 
VP pou reponn premye.  
 
THE VICE-PRESIDENT 
AHMED AFIF 
Mersi Mr Chairman. Mr 
Chairman pou reponn kestyon 
Onorab Georges lo kote bann 
kondisyon ki pe donn bann 
recruits dan AG’s Office.  

Mon kapab konfirm avek 
ou poudir zot swiv menm 
prosedir ki tou larestan 
departman e zot tonm anba 
ziridiksyon PSB kot i konsern 
incentives saler, so zot napa en 
Scheme separe. So they are 
covered anba sa bann Polisi ki 
egziste pou recruit staff ozordi.  

Lo kote incentives, petet 
mon a les Mrs Thompson avek 
ou permisyon pou reponn. 
Mersi.  
 
STATE COUNSEL NISSA 
THOMPSON  

Wi, just to add on, zis pou mwan 
azoute lo sa ki VP in fer resorti. 
Wi, byensir pou annan nouvo 
Law Commission byento. I deza 
annan Biro Attorney Zeneral. 
Mon pa pou war li koman nou 
pe debalans recruitment dan 
bann lezot lenstitisyon dan 
lesans ki nou osi nou fer fas 
avek sa defi. It’s one thing pou 
recruit me i en lot keksoz pou 
retain.  

Nou osi nou fer fas avek sa 
defi pou retain staff e se pour sa 
rezon ki nou pe revwar nou 
Scheme of Service, pou fer sir ki 
nou reste, nou annan en 
Scheme of Service ki konpetitiv 
dan market pou bann legal 
professionals.  

Savedir nou osi - menm si 
nou war nou, nou pe ganny 
bann staff - nou osi nou 
rankontre sa difikilte lo kote 
recruitment e osi lo kote 
retention of staff.  

So nou pe revwar sa 
Scheme of Service e annefe sa 
Scheme of Service ki nou pe 
revwar i pa selman pou bann 
legal professional oubyen bann 

technical staff dan Biro Attorney 
Zeneral. Me i osi pou nou bann 
supporting staff ki nou depan 
bokou lo zot, pou nou kapab fer 
nou loperasyon Biro Attorney 
Zeneral ariv lo sa nivo ki i sipoze 
arive.  

So nou osi nou reste 
hopeful parey bann lezot antite 
Legal e annefe nou pe travay 
avek bann legal officers osi dan 
bann lezot Departman 
Gouvernman pou ede kapab 
build zot capacity, ki an mezir 
ki zot osi petet zot ava kapab, 
zot ava annan sa laspirasyon 
pou zwenn Biro Attorney 
Zeneral pou nou kapab 
kontinyen annan bann staff de 
o kalite. Mersi.  

 
MR DEPUTY SPEAKER  
Mersi. Sa ti lalis ki ti'n lev 
lanmen orizinalman. Mon ti'n 
dir poudir nou pou pran 
kestyon. VP pa ti ankor fer en 
summing- up lo Seychelles Law 
Commission.  

So ou ava fer sa la e apre 
si i annan en kestyon ouswa 2 
nou ava pran akoz still i mon 
lentansyon pou nou termin sa 
sesyon lo la by 45 pou anmenn 
lot antite. Proceed silvouple.  
 
SEYCHELLES LAW 
COMMISSION 
 
THE VICE-PRESIDENT 
AHMED AFIF 
Mersi bokou Mr Chairman. Mr 
Chairman Law Commission 
parey zot konnen Lalwa i fek 
pase ase resaman ki donn son 
manda e son travay ki i sipoze 
fer. Byensir pou fer sa i pou 

bezwen en Bidze e sa ki'n ganny 
propoze pou 2023 i R4milyon. 

Dan sa 4milyon - 1.7 i pou 
wages and salaries e tou 
larestan i pou goods and 
services. Pou son wages ki 
1.7milyon, i annan Bidze pou 3 
post;- en Direkter, en Legal 
Counsel avek en Executive 
Assistant. Apre byensir in fer 
provizyon dan sa Bidze osi pou 
en trezyenm mwan pou lannen.  
 Alors son goods and 
services parey zot a vwar i 
2.3milyon e i an grann parti 
office expenses, pli gro eleman 
ladan se office expenses en pe 
transportasyon apre wages in 
kind.  Wages in kind mon 
mazinen sa i pou kouver bann 
lakaz pou okenn ekspatriye ki 
bezwen ganny anmennen pou 
ede dan sa travay.  

Apre akoz zot fek komanse 
i pou e nouvo biro i pou annan 
minor capital ki annan apepre 
R265mil. So vwala en pti pe en 
Bidze R4milyon ki 1.7 i pou 
wages - goods and services 
2.3milyon. Mersi bokou Mr 
Chair.   
 
MR DEPUTY SPEAKER  
Mersi VP. Onorab Pillay?  
 
HON SEBASTIEN PILLAY  
Mersi Mr Chairman. VP pe 
round-off bann sif, mon war 
3.9milyon pou - 3.953milyon 

pou Seychelles Law 
Commission pa 4milyon; mon 
vwar 1.67 - 9milyon. 1.67 pa 
1.7million for salary.  
 Petet ou ti a kapab dir 
mwan, so i bezwen en Direkter 
Legal, en Direkter, en Legal 
Counsel avek en Executive 
Assistant. So mon ti a kapab 
kontan konnen lekel sa bann 
dimoun ki pe fill sa bann 
pozisyon, premyerman, in 
regards to Law Commission? 

Dezyenmman mon war sa 
540thousand, R540mil pou 
housing, ki tonm R45mil par 
mwan. Mon ti a kontan ganny 
en klarifikasyon lo konbyen 
lakaz ki nou pe lwe, si en lakaz 
oubyen nou pe lwe plis ki en 
lakaz pou plis ki en dimoun?  

Apre mon vwar ki larestan 
Bidze i zis pou fonksyonnman 
sa Antite enkli son bann Board 
Members Allowances ki ler 
Lasanble ti vot Lalwa i ti etablir 
en Board pou Law Commission. 
Petet si mon kapab ganny 
klarifikasyon lo sa bann premye 
kestyon Mr Chairman, mon ava 
kapab demann mon dezyenm 
kestyon. Mersi.  
 
MR DEPUTY SPEAKER  
Sertennman. E pou bann 
manm Law Commission son 
Bidze i lo paz 141 a 143. Donk 
si nou ti kapab ganny en 

larepons pou sa bann kestyon? 
Mersi. Mrs Thompson wi.  
 
STATE COUNSEL NISSA 
THOMPSON  
Mersi pou kestyon. Pou Law 
Commission nou annan parey 
ou'n fer resorti pou annan en 
Direkter, Legal Counsel avek en 
Executive Assistant.  

Nou ekspekte ki sa 
Director avek sa Legal Counsel 
pou 2 expat, se pour sa rezon ki 
ou vwar sa sonm wages in kind 
ki ou'n fer resorti. E annefe sa 
sonm li i pou cater pou sa 2 - sa 
2 pozisyon, pou sa Director - 
Housing pou sa Director e pou 
sa Legal Counsel.  

Byensir parey zot konnen 
ki i difisil isi Sesel pou nou 
recruit bann profesyonnel ki 
enterese ki annan sa lentere 
dan drafting. E dan Law 
Commission pou bezwen sa 
lekspertiz pou komanse - sirtou 
pou bezwen lekspertiz bann 
dimoun ki annan leksperyans.  

E zot ava rapel ki dan Law 
Commission Act par egzanp, sa 
Director i sipoze en dimoun ki 
qualify oubyen ki'n deza hold 
position en Ziz. Alors i vreman 
difisil isi Sesel baze lo nou 
market, pou idantifye en 
kandida ki annan sa serten 
lekspertiz, pou sa Law 
Commission kapab ganny 
etablir from the very start.  

E byensir parey nou'n fer 
resorti pou sa Board Allowance 
sa i pou sa bann Commissioners 
ki anba seksyon 4(1) sa Lalwa e 
i osi i pou 2 supporting staff ki 
pou pe ed bann Commissioners 
ler zot zwenn pou bann Board 
meeting. Mersi.  
 
MR DEPUTY SPEAKER  
Mersi. Ou annan klarifikasyon.  
 
HON SEBASTIEN PILLAY  
Mersi bokou Mr Chairman. Bon 
mon ti a kontan petet VP ki 
reponn sa enn akoz i from en 
policy position Gouvernman. 

Akoz ki an relasyon avek 
en Komisyon ki sipoze pe fer 
bann travay lo bann Lalwa 
Sesel e ki nou'n annan plizyer 
dimoun ki'n pas atraver nou 
bann sistenm kin vin avoka, ki 
annan ki Ziz. Eski sa i pozisyon 
ferm ki Gouvernman pe pran la 
ki zot pou recruit 2 expat e donn 
osi lakaz pou 2 expat, pou fer sa 
travay koman Direkter e Legal 
Counsel pou sa Law 
Commission?  

E eski sa bann pozisyon in 
ganny advertise lokalman? 
Akoz si zot in met sa bann 
larzan e zot pe dir mwan ki zot 
pe recruit 2 expat;-savedir zot in 
preski - mon pe - la mon pe - 
petet koriz mwan si mon pe 
antisipe - me i paret ki zot in fini 
met lespri lo 2 expat. 

E mon vwar sa en pti pe 
dekonsertan nou'n fini met 
lespri lo 2 expat. So eski nou'n 
fini idantifye sa 2 expat at the 
end of the day ki pe vin pran sa 
louvraz? Petet VP ti a kapab 
klarifye sa pou mwan Mr 
Chairman.  
 
MR DEPUTY SPEAKER  
Mersi pou ou kestyon.  
 
THE VICE-PRESIDENT 
AHMED AFIF 
Mersi Mr Chair. Mr Chair ler 
nou fer en Bidze la, nou bezwen 
fer provizyon pou tou posibilite. 
Byensir parey nou fer dan tou 
pozisyon Gouvernman nou 
priyorite i pou Seselwa, 
priyorite.  

Parey Mrs Thompson in 
eksplike nou osi bezwen realis. 
Nou bezwen pran nou 
responsabilite poudir nou 
bezwen fer provizyon, si sa ki 
nou ti a kontan pa posib. E alor 
nou fer provizyon dan sa ka pou 
nou annan sa dimoun ki kapab 
expatriate. Sel rezon ki nou’n 
met sa. 

 Si nou ganny en Seselwa 
ki kapab pran sa bann 
pozisyon, byensir sa pou vin 
priyorite. Me nou konnen dan 
bann sirkonstans parske nou 
pe recruit.  

AG’s Office pa premye fwa 
ki i pe seye, Law Commission 

pou tonm dan en sityasyon en 
pe parey, akoz i pe al dan menm 
marse. Nou konnen ki mannyer 
sa marse i ete ozordi. 
iIresponsab lo nou lapar pou 
nou met en sonm pou fer 
provizyon, si an ka nou pa arive 
ganny Seselwa. Mersi.  
 
MR DEPUTY SPEAKER  
Wi ou ti'n demann en kestyon lo 
saler. So … 
 
HON SEBASTIEN PILLAY  
Zis mon ti a kontan ganny en 
spesifikasyon lo konbyen nou 
ekspekte pey monthly sa Legal 
Counsel, expat avek sa Direkter 
ekspatriye? Mersi.  
 
MR DEPUTY SPEAKER  
Mrs Thompson proceed.  
 
STATE COUNSEL NISSA 
THOMPSON  
Wi, baze lo dokiman ki devan 
mwan, mon kapab konfirmen ki 
nou ekspekte pey sa Direkter en 
sonm 53mil koman son basic 
pay amount, en sonm R53,652 
e byensir sa pou vin avek son 
allowance ki 2006,82.60sou. 

Pou sa Legal Counsel nou 
ekspekte pey en basic pay 
amount of R46mil525 e sa pou 
akonpannyen avek son 
allowance 2326.50sou e pour 
sa Executive Assistant li i 
ekspekte ganny en basic pay 

amount of R23mil750 ki pou 
akonpannyen avek son 
allowance R1250 monthly. 
Mersi. 
 
HON SEBASTIEN PILLAY 
Mr Chairman sa bann sif in 
ganny dir an piblik, mon pe get 
reaksyon bokou dimoun la 
anndan. Mwan mon krwar i 
bezwen annan Seselwa ki pou 
war sa bann saler koman atiran 
- bann saler koman atiran. 
Onorab Larue demann ou 
kestyon si ou anvi, lev ou 
lanmen ok?  
 
MR DEPUTY SPEAKER  
Address the Chair.  
 
HON SEBASTIEN PILLAY 
Donn nou n garanti poudir pou 
annan en lekspresyon lentere 
pou les Seselwa kapab ganny 
akse ek sa bann louvraz? Se sa 
ki Lasanble pe rode. Vi ki zot dir 
ki zot pa ankor anploy personn, 
zot pa ankor siny Kontra ek 
personn. Unless zot in fini siny 
Kontra avek en dimoun?  

So si pa ankor siny Kontra 
ek personn e pa ankor anploy 
personn, fer sir ki i annan en 
lekspresyon lentere pour ki tou 
bann dimoun ki kapab kalifye, i 
kapab apply pou sa post. Se tou 
ki nou pe demande. Mersi.  
 
MR DEPUTY SPEAKER  

Sa ki mon'n konpran panel in 
eksplike ki poudir, zot in fer 
provizyon an ka letan i 
advertise parey lezot pozisyon 
ki nou'n vwar avan dan 
Lasanble en fwa en Lalwa nou ti 
bezwen sanz 3 fwa pou permet 
Seselwa apply, zot pa ti kapab 
apply.  

So si zanmen en Seselwa i 
vin devan en expat i kapab 
apply, me toudmenm mon 
krwar zot pou swiv Lalwa pou 
advertise bann pozisyon Sesel. 
Mrs Thompson oule donn nou 
plis lenformasyon lo la? 
 
STATE COUNSEL NISSA 
THOMPSON  
Wi, petet as a matter or 
background ti ava enportan pou 
nou, pou mwan servi legzanp en 
pti pe legzanp recruitment. Nou 
struggle oubyen nou defayans 
ki nou gannyen dan 
recruitment, bann dimoun 
konsernen bann profesyonnel 
ki nou anvi i ganny recruited 
dan drafting.  
 Par egzanp si mon pou get 
nou vacancies, nou ti annan 2 
pozisyon pou Asistan Principal 
Legal Draftsperson e nou’n 
kapab - malgre tou sa bann defi 
ki nou'n rankontre - nou'n 
kapab recruit 2 asistan Principal 
Legal Draftsperson e nou pa'n 
ganny okenn expression from 
Seselwa. 

E annefe as I speak now 
nou ankor annan en post Legal 
Draftsperson ki nou pe struggle 
pou nou fill in sa pozisyon. E se 
pour sa rezon ki dan sa Bidze 
nou'n fer provizyon ki i kapab 
annan sans ki nou pa pou 
gannyen dimoun locally. So nou 
pou bezwen fer provizyon pou 
en expat - en mannyer ki si nou 
ganny en expat apre nou pa war 
nou, nou constraint akoz nou 
pa'n fer provizyon dan Bidze.  

E osi sa ki mon ti a kontan 
fer resorti se ki byensir parey 
ou'n fer resorti loportinite 
toultan i pou Seselwa. Annefe 
mon krwar sa bann saler osi i 
ale ek Seselwa mon pou agree 
ek ou, i ale ek Seselwa parey i 
ale avek en expat. Me i zis le 
pwen ki ou bezwen fer sir ki sa 
Seselwa ki nou pou gannyen, i 
kapab fer sa louvraz.  

E mon pa pe dir ki Seselwa 
pa pou kapab fer sa louvraz, me 
selman kestyon ki nou pa pe 
gannyen Seselwa ki vin devan, 
ki demontre lentere ki zot anvi 
pran sa bann tel pozisyon. Sa i 
nou defi ki nou fer fas avek. 
Mersi.  
 
MR DEPUTY SPEAKER  
Mersi. VP i oule azout keksoz lo 
la?  
 
THE VICE-PRESIDENT 
AHMED AFIF 

Mersi Mr Chair. Mr Chair mon 
ti oule zis enform Onorab, ki 
anba sa Lalwa sa Direkter i 
ganny apwente by the 
Commission. Attorney Zeneral 
pa kapab recruit lo lapar the 
Commission.  

Be se li pa pou kapab 
reponn on behalf of the 
Commission. So mon pe zis dir 
poudir i annan en prosedir ki 
pou ganny swiv. The 
Commission ki ava ganny 
apwente se zot ki pou fer 
recruitment, se zot ki pou rod 
bann dimoun.  

Mon krwar Mrs Thompson 
in esey son mye, mwan osi 
mon'n esey mon mye pou 
eksprimen ki nou ti a kontan, 
nou ti a voudre vwar Seselwa 
dan tou bann pozisyon pa zis 
dan Legal Affairs.  

Be selman nou konnen 
sityasyon marse ozordi pou 
diferan rezon, nou swete ki nou 
ti a kapab ganny sa. Me i pou 
en desizyon ki sa Komisyon pou 
bezwen fer baze lo la realite ki 
devan zot. Mersi Mr Chair. 
 
MR DEPUTY SPEAKER  
En misapprehension oule 
korize.  
 
HON SEBASTIEN PILLAY 
Mersi Mr Chairman. Mon oule 
koriz en misapprehension. Mon 
pa'n zanmen dir ki Biro 



Verbatim Report  NAS Sittings  Wednesday 30th November 2022 

Attorney Zeneral pou al 
advertise. Mon'n zis fer en 
statement ki sa i devret ganny 
advertise – Seselwa - e in ganny 
siporte par Chairman ki'n form 
parti larepons.  

So mon vreman pa pe war 
akoz ou pe vin defensive avek 
mwan e prezan pe dir mwan 
poudir Commission ki pou sa. 
So si ou ek Gouvernman ou'n 
fini pran ou desizyon that’s your 
thing ok? So mon pa'n zanmen 
dir poudir Attorney Zeneral ki 
pou fer sa.  

Petet ti ava bon la ou donn 
en commitment ou koman Vis-
Prezidan ou dir poudir me i en 
keksoz ki sa Komisyon pou 
bezwen konsidere, as lefe ki sa 
Komisyon i en antite legal ki 
tonm anba zot responsabilite 
L’Egzekitiv. Mersi.  
 
MR DEPUTY SPEAKER  
Mersi Onorab. Nou pou donn 
dernyen parol lo sa head 
Onorab Arissol.  
 
HON SANDY ARISSOL 
Mersi Mr Chair. Non mon anvi 
retourn lo pwen ki Onorab 
Pillay in fer, parski pli ki 
Onorab Pillay pe fer se pou nou 
asire ki nou Seselwa ki ganny 
sa posibilite avan.  

Me selman par egzanp Ms 
Thompson in eksplike nou 
difikilte ki zot gannyen. E 

menm dan bann head ki nou’n 
vwar dan Bidze Mr Chair, I 
annan bann Minister ki’n vini ki 
annan delays dan recruitment 
par egzanp;- plizyer Minister 
nou annan sa. 

 E I annan en minister ki’n 
vini dan son current challenges 
se ‘delays in legal drafting’ from 
zot lofis;- savedir deza zot lofis, 
zot pe rankontre en problenm, 
nou napa Seselwa kalifye ki 
pare pou vin devan. E nou 
swete ki sa - 

 Parske ki nou kot 
Lasanble parfwa nou ganny en 
kantite bann Bill i vin an retar, 
parske ek load travay ki zot, zot 
annan Ms Thompson, kot zot 
lofis, kot zot biro - e mon asire 
se pou sa rezon I annan sa 
difikilte. 

 Me parey nou tou nou 
tonm dakor, premyerman nou 
kontan nou dipen I al pou nou 
Seselwa, la ou’n fer advert pou 
saler - mon mazinen bann 
dimoun eksperyanse deor ki 
annan sa kapabilite - zot ava 
mazin lo la.  Me selman parey 
ou’n dir pei, I bezwen bouze. 
Lalwa I bezwen kontinyen 
ganny fer, alor nou pou napa 
swa ariv en letan, me selman 
nou apresye travay ki zot pe fer. 
Mersi bokou Mr Chair. 
 
MR DEPUTY SPEAKER 

Mersi Onorab Arissol. E anfet 
mon pe get en lartik pibliye le 
27 Avril sa lannen, letan 
Curator Mr Danny Lucas ti 
ganny apwente koman Curator 
of properties, dan sa lartik I dir 
‘’meanwhile President 
Ramkalawan is urging members 
of the public to come forward 
and apply for the post that are 
advertised by the CAA, as we 
need more Seychellois to fill 
these positions.’’  
 So, nou pe ankouraz bann 
Seselwa pou vin devan.  E an 
menm tan medya nasyonal, la I 
annan de lofis I annan Curator 
e apre Law Commission, ki 
nouvo sa I bann landrwa kot 
medya nasyonal I merit ale, fer 
interview, les piblik konnen zot 
egziste, ki zot rol; ki mannyer 
Seselwa I kapab ganny travay 
laba;- en size enportan pou nou 
bann zournalis lokal al fer. So 
pran sa konsey from National 
Assembly.  Nou pou pran en vot 
aprezan lo Seychelles Law 
Commission … - 
 
HON SEBASTIEN PILLAY 
… Mon annan en point of order, 
avan ki ou pran en vot 
silvouple. Mon’n met mon 
mikro on, mon annan en point 
of order … 
 
MR DEPUTY SPEAKER 
… ki trouve lo …  

 
(Interruption) 
 
MR DEPUTY SPEAKER 
Silvouple. 
 
HON SEBASTIEN PILLAY 
Mon annan en point of order, 
avan ou pran en vot.  
 
MR DEPUTY SPEAKER 
En point of order, yes. 
 
HON SEBASTIEN PILLAY 
Yes, mon annan en point of 
order avan mon pran en vot. 
Anba Order 8 nou Lasanble, se 
ou ki bezwen asir decorum dan 
nou Lasanble. 
 
MR DEPUTY SPEAKER 
Wi e prezan? 
 
HON SABASTIEN PILLAY 
Me, finalman ou pe partisip dan 
deba ou menm! Ou pe donn 
larepons ou menm, ou pe 
eksplike ou menm, ou pe form 
par panel ou menm! 
 
MR DEPUTY SPEAKER 
Yes, I am the referee. 
 
HON SEBASTIEN PILLAY 
Savedir, annou konnen kote ou 
ziridiksyon I komanse, kote I 
arete! 
 
MR DEPUTY SPEAKER 

Onorab Pillay mon ava … 
 
HON SEBASTIEN PILLAY 
So, be non be ou bezwen dir 
nou! … 
 
MR DEPUTY SPEAKER 
Ma ava eksplik ou - zisteman 
mon ava dir ou … 
 
HON SEBASTIEN PILLAY 
Ou bezwen dir nou. 
 
MR DEPUTY SPEAKER 
Zisteman mon ava dir ou … 
 
HON SEBASTIEN PILLAY 
Akoz la par egzanp, ou’n al dan 
lartik, Msye Ramkalawan, msye 
lot, msye lot – kisisa? 
… 
MR DEPUTY SPEAKER 
Onorab Pillay, Onorab Pillay ou 
ava ekout mwan en kou apre 
sa.  

 
(Interruption) 

 
MR DEPUTY SPEAKER 
Non non, les li-les li.  Annou 
reste trankil.  Kontinyen. 
 
HON SEBASTIEN PILLAY 
Nou bezwen konnen kote ou 
ziridiksyon I komanse, kote I 
fini. Ou, ou sipoze dan Chair, 
nou konstitisyon I dir ou annan 
en Speaker, Speaker I bezwen 

enplimant en serten 
lenparsyalite, ok? 

 Ler nou pe demann 
kestyon - mon’n demann en 
kestyon taler ou’n prefas - ou’n 
reponn mon kestyon, mon’n dir 
ok ou’n entervenir fine, sa fiy in 
reponn son kestyon ankor, Mrs 
Thompson in reponn son 
kestyon, VP in reponn son 
kestyon. 
 Nou’n fini reponn kestyon 
ou’n ariv dan en lartik, sa ki 
Prezidan in dir, sa ki lot in dir. 
So, we need to know!.  Nou 
bezwen konnen ki kantite 
statement ki ou pou fer koman 
koman Chair. 

 
(Interruption) 

 
MR DEPUTY SPEAKER 
Me les li-les li - ekout li-ekout li. 
 
HON SEBASTIEN PILLAY 
But then nou osi nou ava deside 
si nou pou fer bann statement 
parey! Akoz nou bezwen 
konnen ki rol nou pe fer dan 
Lasanble.  Ou’n donn nou en 
task pou fini tel ler - nou’n 
demann kestyon according to 
ou task.  But then you go 
beyond e ou oule prefas tou nou 
larepons.  Mon pa ganny en 
konpran la.  Is that impartiality 

dan Lasanble Nasyonal? 
 
MR DEPUTY SPEAKER 

That’s the question you are 
asking me? 
 
HON SEBASTIEN PILLAY 
Mon bezwen demann ou. 
 
MR DEPUTY SPEAKER 
Ok very good.  Ou’n fini koze, 
mersi bokou. I annan de 
keksoz;- koman Speaker letan 
mon la, mon bezwen refri.  si I 
annan en keksoz ki Manm 
Lasanble I fer deliberaman pou 
mislead piblik - VP ti’n dir pou 
dir sa pozisyon - I pa’n dir pou 
dir Gouvernman in fini swazir 
de expatriate.  

Lonorab Leader 
Lopozisyon ti pe pous for sa 
pwen dan lagorz panel, pou dir 
Gouvernman in fini swazir. Mon 
ti bezwen koriz li pou dir 
pozisyon I reste ouver … 

 
(Interruption) 

 
MR DEPUTY SPEAKER 
… akoz it was deliberately 
misleading the House and the 
public!  Sa I premye.  
 Dezyenm pwen, dezyenm 
pwen, Lasanble Nasyonal I en 
lenstitisyon nasyonal ki merit 
pe ankouraz sa pei e sa pep 
grandi. Si la nou kapab donn 
lenformasyon piblik poudir’’ get 
sa, I annan de pozisyon, 
Seselwa vin devan’’ – me I kas 
lebra lekel sa pou nou fer sa? 

 E alor kwa ki I war mank 
lenparsyalite ladan?   

 
(Interruption) 

 
MR DEPUTY SPEAKER 
Sa ki ou pe fer se zis sey kre en 
sityasyon politik, dan en 
sityasyon kot nou pe ed sa pei 
pou avanse.  Full stop!  Mersi.  
 Aprezan nou ava pran en 
vot. Nou pou pran en vot lo 
Seychelles Law Commission … 
 

(Interruption) 
 
MR DEPUTY SPEAKER 
… zot ava ekout mon letan mon 
pe koze silvouple, zis parey 
mon’n donn lakourtwazi Leader 
Lopozisyon, so mon ti ava 
demann ou Leader Lopozisyon 
pou met en kontrol avek ou 
Caucus ki zot ava ekoute letan 
mon pe pran koze.  Mersi. 
 Lo Seychelles Law 
Commission ki trouve lo paz 
141 a 143, pou en sonm R3953, 
mon ava demann tou bann 
Manm ki an faver pou endike 
silvouple?  Mersi.  Okenn 
Manm ki kont?  Mersi.   
 Vot lo Seychelles Law 
Commission pou en sonm 
3,953, I annan 21 Manm ki’n 
vot an faver, okenn Manm pa’n 
vot kont, 9 Manm in abstain, sa 
vot in pase. Mersi.  

(APPLAUSE) 
 
MR DEPUTY SPEAKER 
Donk, aprezan nou pou eskiz 
panel bann dimoun sorti kot 
Biro Attorney Zeneral ki ti avek 
nou akoz la aprezan nou pou 
ranplas avek bann dimoun sorti 
kot Registrar General’s Office, 
nou ava pran en technical break 
pou nou fer sanitizing e nou ava 
repran ankor dan en pti 
moman. Mersi pou vini, mersi 
pou zot led - bonn kontinyasyon 
pou sa apre midi.  
 

(technical break) 
 
OFFICE OF THE REGISTRAR 
GENERAL 
 
MR DEPUTY SPEAKER 
Bon prezan nou ava repran nou 
travay dan Staz Komite pou 
Appropriation Bill 2023 e nou 
ava welcome bann zofisye sorti 
kot Registrar General’s Office ki 
dirize par Registrar General, 
Mrs Wendy Pierre I osi annan 
Mr Hubert Bouchereau ki 
senior accountant e Ms Salima 
Yusouf ki administrative officer.  

Vis Prezidan Ahmed Afif I 
reste avek nou, Ms Tamatave, 
avek Ms Madeleine sorti kot 
Minister Finans I ankor avek 
nou. Bidze pou Office of 
Registrar General I trouve lo paz 
27 a 31.  E Bidze ki pe ganny 

propoze I R19,821. VP ava fer 
lentrodiksyon apre nou ava 
ouver lasal pou kestyon e I nou 
lentansyon pou termin lo sa 
heading 3er edmi.  Mersi.  
 
THE VICE-PRESIDENT 
AHMED AFIF 
Mersi bokou Mr Chair. Mr Chair 
sa Bidze parey ou’n eksplike I 
pou 2023 pou registration 
division ki tonm anba 
Department of Legal Affairs I 
R19.8milyon. Sa I konpar avek 
en Bidze pou 2022, ki revize 
pou vin R16. 8milyon, savedir 
en logmantasyon anviron 
R3milyon. 
 Zot a war dan repartisyon 
sa R19.8milyon pou dir laplipar 
I dan wages and salaries.  
Annefe I R14.5 e sa I konpar 
avek R11.5 pou lannen 2022 - 
sa logmantasyon R3milyon. 
Goods and services in reste 
egzakteman parey - napa okenn 
logmantasyon.  

Sa R3milyon 
logmantasyon dan saler wages 
and salaries, R1 milyon I al pou 
met 13mwan avek revizyon 
saler ki’n ganny anonse pli 
boner. Apre nou annan en 
sonm ki’n ganny met de kote 
pou de compliance officers avek 
en assistant compliance officer.  

E ti annan bann lezot post 
ki an 2022 zot pa ti kapab 
enplimante me alor sa bann la 

prezan I antre dan Bidze 2023.  
Se sa logmantasyon ki zot war 
3milyon.  
 Se sa an gro en rezimen lo 
Bidze Registration Division Mr 
Chairman.  Mersi. 
 
MR DEPUTY SPEAKER 
Mersi VP.  Onorab Hoareau? 
 
HON JOHN HOAREAU 
Mersi Mr Chair. Mr Chair mon 
konnen pou dir Biro 
Rezistrasyon ti’n angaz zot lo en 
proze digitalization, mon ti ava 
kontan konnen ki zistans ki 
nivo sa proze in arive? Mersi 
 
MR DEPUTY SPEAKER 
Mersi Onorab. Panel? 
 
REGISTRAR GENERAL 
WENDY PIERRE 
Thank you Mr Chair. Bonn apre 
midi tou bann Manm Onorab. 
Lo sa kestyon nou annan nou 
de proze digitalization ki nou pe 
travay lo la.  I annan sa enn ki 
nou pe digitalize nou pe scan 
tou nou bann files ki nou 
annan;- savedir files later, 
konpanny, Lasosyasyon 
Intellectual Property . Nou’n 
komanse sa lannen.   

Nou’n ganny en pti pe 
retar pou rezon procurement, 
me selman it’s a well on the 
way.  I pe progrese out of - nou’n 
komans ek later an vi ki son 

nou lentansyon ki nou deal ek 
bann tranzaksyon registration 
later en pti pe pli vit. So nou pe 
deal avek later. 

 Nou annan nou apepre 
100mil files later, so right now, 
nou annan apepre 21 mil files 
ki’n ganny scan ki pe ganny met 
dan sistenm.  
 Then nou annan sa lot, li I 
pretty much deal with bann 
rikord, ki nou apel sa bann 
rikord lo vye sistenm anba 
mortgage and Registration Act.   

So sa nou’n komanse depi 
avan, so nou’n arive apepre dan 
en - mon kapab dir en 
50poursan ofet. I en pti pe pli 
tricky li akoz sa bann dokiman 
li menm over the years in ganny 
abimen. I annan ki vreman 
damaged.  
 So, I nesesit sa kalite 
latansyon pou asize pou kapab 
sey put back sa bann dokiman 
ki annan ki’n andomaze en 
kantite. So, li I involve having 
to;- (1) nou bezwen tret sa bann 

dokiman, akoz pou nou kapab 
tir posibilite ki I kapab ganny 
afekte ek fungus ki pa afekte 

nou staff avek piblik.  
Then after we’ve done that 

nou bezwen restore zot parey 
mon pe dir, akoz I annan zot 
ki’n ganny abimen, zot dan 
bann kondisyon you know ki pa 
bon. Apre ler nou’n fini fer sa 

then nou scan zot e nou fer zot 
available.  

So sa I apepre mon kapab 
dir I 50poursan. I pran en pe 
letan parey mon pe dir, akoz I 
sansib sa bann dokiman. Nou 
pe koz ou dokiman 1800 e 
menm way before, kot lekritir 
menm annan ler ou bezwen 
konnen ki you know bann 
lekritir bann scribblings konmsi 
…  

So I bezwen sa kalite 
latansyon partikilye ki prezan I 
pran en pti pe plis letan. Me 
selman target se ki 2023 nou 
sipoze pe fini avek sa de proze.  
So nou - mon pa pou dir nou 
anbisye - be selman nou panse 
pou dir si nou focus e nou 
kapab nou kapab fini avek sa 
de proze by 2023. Thank you. 
 
MR DEPUTY SPEAKER 
Mersi Mrs Pierre, mon a pas 
laparol prezan a Onorab Gill. 
 
HON CHURCHILL GILL 
Mersi Mr Chair. Bonn apre midi 
Registrar General. Pou bokou 
letan dimoun Praslin avek La 
Digue ti bezwen desann Mahe 
pou fer zot bann tranzaksyon 
avek Biro Registrar. E apre ki 
mon’n an menn sa konsern 
devan mon vwar ki ou’n bouz 
ou’n desantraliz biro ou 
anmenn Praslin. 

 Me selman ki mon’n note 
lo la, ler ou’n komans ouver ti 
bann staff sorti Mahe ki ti pe 
attend pou bann piblik. Mon 
kestyon alor, eski dan sa Bidze, 
I annan provizyon ki ou kapab 
anploy en dimoun Praslin pou 
man sa lofis Praslin? Mersi. 
 
MR DEPUTY SPEAKER 
Mersi Onorab. Mrs Pierre? 
 
REGISTRAR GENERAL 
WENDY PIERRE 
Thank you Mr Chair. Yes, 
Onorab Gill that’s correct, I 
annan sa sa urgency avek sa 
neses… konmsi avek sa 
nesesite pou nou kapab bouz 
pli pre avek Praslin-La Digue. 
Malerezman dan Bidze napa sa, 
nou ti’n mete nou pa’n ganny 
laprouvasyon pou nou anploy a 
fulltime assistant Registration 
Officer.  

Gidans ki nou’n gannyen 
se anvi Bidze - you know - I 
annan sa prosedir nou bezwen 
nou bezwen mindful - I annan 
lezot priyorite nou’n ganny 
gidans ki why not nou sey get 
lezot area ki nou kapab sey - 

you know - fer sa trade ki nou 
kapab anploy sa dimoun.  

Me selman nou panse ou 
konnen nou bezwen kontinyen 
travay. So what we’ve started 
this process e this is why nou pe 
al Praslin - nou ti ale and I 

mean I was very pleased pou 
vwar sa resepsyon bann 
dimoun.  E nou vwar - konmsi 
atraver kantite dimoun ki ti 
turn out pou sa meeting ek sa 
vizit - you know - dan en 
lazournen, mon pe koz ou 10 
er- 4er nou pe ganny nou 
apepre en 13 a 15 dimoun, avek 
bann genuine issues. 
 So, nou vwar poudir I 
annan sa bezwen ki nou full 
time annan en lofis lo Praslin. 
Me selman I en process dan li 
menm ki nou pe travay lo la, 
nou vwar sa fason travay ki 
nou’n organize, kot nou monte 
detanzantan.  

Par egzanp la nou pe 
monte la milye Desanm - that’s 
the plan - I kapab cater pou sa 
demann ki annan menm si pa 
the 100 percent of it, me selman 
I en komansman ou konpran? 
So but nou pe travay pros avek 
bann Lotorite konsernen, ki 
eventually nou ava vwar ki nou 
a kapab ganny en lofis.  

Kontrer mon bezwen 
remersi Baie Sainte Anne osi 
DA’s office ki’n agree atraver 
diskisyon ki nou ti gannyen 
avek bann Onorab, pou 
accommodate nou dan lofis laba 
- and yourself also.  We’ve got a 
lot of support from bann MNAs 
Praslin so sa I am very grateful 
for.  

So, it’s working me selman 
nou annan en pti pe plis travay 
pou fer lo la.  Thank you. 
 
MR DEPUTY SPEAKER 
Mersi. Onorab ou annan 
klarifikasyon lo la?  
 
HON CHURCHILL GILL 
Mersi Commissioner pou 
larepons, me selman I 
dezapwentan, akoz parey ou’n 
dir sa bann dimoun ki’n vin 
devan, ki’n montre lenportans 
annan en tel biro Praslin pou 
deservi Praslin-La Digue.  

Alors vi ki VP ki la pe 
reprezant pe asiste ou ek sa 
travay ozordi, mon pou sey fer 
pledwari avek li ki si nou fer en 
lofis nou pa met en dimoun, 
basically i parey napa en lofis.  

So, mon ti a sizere ki petet 
en keksoz I ganny fer, ki 
Registrar General I ganny en 
sipor at least pou en staff pou 

komanse.  E apre pli tar then as 
and when possible lezot keksoz 
a vini. Me selman at least sa 
bann pending Issues ki annan 
konsernan Registrar office ki 
pou Praslin, La Digue a kapab 
ganny deal avek touzour 
gradyelman. Mersi. 
 
MR DEPUTY SPEAKER 
Mersi Onorab. VP? 

THE VICE-PRESIDENT 
AHMED AFIF  
Mersi Mr Chairman e mersi 
Onorab. Onorab mon vreman 
konpran sa pwen ki ou pe fer, ki 
ou bezwen en dimoun - ou 
bezwen sa servis ganny rann 
Praslin. E otan ki nou kapab fer 
sa servis ganny rann, nou pou 
fer li nou.  

Mon krwar avek sa proze 
digitalization osi, lide se pou 
annan mwens dimoun. E 
dimoun I online e pa 
neseserman antre dan en biro.  
Alor I posib ki sa I enn. 

 E dezyenm se Minister 
Finans in fer kler poudir zot 
annan en poursantaz GBP ki 
zot a gard wages. 
 Alor I pa anpes en 
lorganizasyon swazir lekel 
dimoun ki I donn priyorite. Sa 
finans pa pou antre ladan, 
Gouvernman pa antre ladan. E 
dan bann priyorite ki a swazir 
dan son wages and salaries si li 
I ganny en sans kapab met en 
dimoun, mon asire ki zot a fer 
li, zot kapab re balanse. 

 Me selman sa lanvlop ki’n 
ganny mete pou wages and 
salaries, byensir I difisil pou 
nou sanze an se moman. 
Selman nou pou fer tou sa ki 
nou kapab pou nou siport sa 
lide, ki servis I alaoter ki 
dimoun pe ekspekte Praslin. 
Mersi Mr Chair. 

 
MR DEPUTY SPEAKER 
Mersi Vis-Prezidan. Mon ava 
kriy Onorab William. 
 
HON WAVEN WILLIAM  
Mersi Mr Chairman. Bonn apre 
midi VP avek ou delegasyon.  
 Mr Chairman mon napa 
en kestyon, me selman mon ti a 
kontan met lo rikord ki mon 
felisit Biro Rezistrar, akoz mon 
konsyan akoz mon’n pas laba 
plizyer fwa - mon konsyan 
difikilte ki zot pe fer fas avek e 
kalite travay ki zot bezwen fer 
an term donn lenformasyon e 
servis piblik.  

Alor mon oule felisit zot 
malgre bann difikilte me zot pe 
delivre.  E mon swete ki the 
process digitalization I al ase vit, 
pou zot kapab amelyor ankor 
plis servis. Mersi. 
 
MR DEPUTY SPEAKER 
Mersi Onorab. Mon krwar panel 
in note ou mo ki ou’n dir.  Mon 
ava apel Onorab Loze aprezan. 
 
HON JOHAN LOZE 
Mersi Mr Chair. Mr Chair mon 
kestyon pou Madanm Registrar 
se letan ou asiz dan sa sez, en 
keksoz ki nou’n vwar se ki ou 
Lalwa I enn bann morso 
Lezislasyon ki pli ganny 
amande.  

Dan bann various bits and 
pieces of miscellaneous 
Legislation ki vin kot nou ki swa 
AML, ouswa ACCS, be ou Lalwa 
I en constant work in progress.  
 E en keksoz ki mwan mon 
toultan demande, si ou annan 
ase sipor finansyel atraver 
Bidze, pou ou fer sa constant 
review and maintenance of ou 
Lezislasyon? Mon konnen 
larepons petet mon a gannyen 
se ki nou annan Law Review 
Commission la ki fek sorti devan 
nou avek son Bidze pou de 
etranze, be ou menm ou sa bout 
ki bezwen ganny fer anndan kot 
ou pou … 
 
MR DEPUTY SPEAKER 
Hang on! Onorab ou’n dir avek 
son Bidze pou de etranze - sa ki 
ou’n sezi? 
 
HON JOHAN LOZE 
Yes-yes-yes, mon’n dir. 
 
MR DEPUTY SPEAKER 
Non, be ou pa kapab dir sa! Ou 
vwar …? 
 
HON JOHAN LOZE 
Non, laverite nou dir. 
 
MR DEPUTY SPEAKER 
Onorab Leader Lopozisyon mon 
fek dir ou taler, is this kind of 
attitude ki pa- 
 

(Off-Mic)  
 
MR DEPUTY SPEAKER 
… non in dir avek son Bidze pou 
de etranze!  Pwen ki zot ti pe sey 
fors lo panel ki ou, ou ti pe fer 
kankan avek mwan! 

 
 
(Off-Mic)  

 
MR DEPUTY SPEAKER 
Non look mon’n dir ou poudir 
Lasanble Nasyonal I en landrwa 
kot nou bezwen dir laverite! And 
as I am the refree, mon pou 
anpes zot fer sa bann keksoz 
koumsa. I cannot accept it!  
 

(Off-Mic)  
 
MR DEPUTY SPEAKER 
Onorab Leader Lopozisyon e 
Chief Whip, silvouple mon pe 
enplor zot. Onorab pran laparol 
apre Onorab Loze ava 
kontinyen avek son kestyon. 
 
HON SEBASTIEN PILLAY 
Mersi bokou Mr Chairman. Mon 
mannyer mon’n dan Lasanble 
depi 6enm Lasanble in pas 
koumsa. E mon war ou ozordi 
pe sakouy ou latet Vis-Prezidan 
mon war li drol. 
  Dan Lasanble ler ou ti 
dan Lasanble ou ti asiz la, ou ti 
demann tou kestyon. Speaker 
ki ti asiz la anler, Speaker Pillay 



Verbatim Report  NAS Sittings  Wednesday 30th November 2022 

e Speaker Prea pa’n zanmen fer 
bann lentervansyon parey mon 
pe vwar la! Si ou ti demann en 
kestyon ki panel I kapab deal 
avek - ou ti fer ou osi ou ti fer I 
lo rikord sa ok - ou deal avek! 

 Par egzanp in demann en 
kestyon ki erroneous ki sa, ok? 
Ou, ou vini ou dir ek li be 
Onorab non sa enn Bidze napa 
naryen pou fer then nou 
kontinyen, ou konpran? 

 E the problenm se ki 
Manm pe demann son kestyon 
nou, nou pe ganny blanmen 
pou sa ki Manm pe dir – it is as 
if konmsi nou, nou choreograph 
ki kestyon Manm pou demande.  

Napa personn ki pou dir 
Manm ki kestyon pou demande, 
nou pa fonksyonn koumsa kote 
isi nou.  Kekfwa zot fonksyonn 
koumsa laba lot kote. 
 So petet nou ti ava 
demann ou - ou’n dir mwan 
taler ou pe zwe en rol refri. Me 
petet nou bezwen get en pe 
World Cup ki mannyer refri I 
zwe son rol, akoz refri I pa 
kapab li menm li met goal, li 
menm li I oule tap boul, le tap 
penalti, li menm li I oule don ou 
kart rouz, li menm I oule donn 
ou kart zonn! 

 Mwan mon krwar VP I 
annan ase konpetans 
akademik, entelektyel e 
konpetans konesans 
Gouvernman pou li reponn sa 

kestyon.  E Rezistrar I kapab 
reponn sa kestyon e si ou santi 
kestyon Onorab I out of order, 
then ou rule li out of order! Me 
pa bezwen ki nou fer bann 
reaksyon koumsa ki then I met 
nou into pettiness - come on! 
 
MR DEPUTY SPEAKER 
Mersi pou ou komanter ki ou’n 
level li lo nivo pettiness. Get sa, 
toultan mon dir zot koman 
Deputy Speaker e menm koman 
Chairman Standing Orders, 
mon dir zot toultan sa ou vwar 
sa, I nou lareg. Si nou, nou pa 
mentenir sa, nou menm nou 
pou kas sa kales ki nou ladan. 
nou Standing Order I defann ki 
nou fer bann keksoz koumsa.  

Me selman si nou nou 
kontinyelman push the 
boundary toultan pou nou sey 
fer en keksoz, mwan mon pe zis 
konsyonn nou pou ki nou lev 
nou level as the 7th Assembly. 
 Onorab silvouple proceed 
avek ou kestyon. Mersi.  
 
HON JOHAN LOZE 
Mersi Mr Speaker. Mon kontan 
pou konnen kales pa’n kase. 
Anyway Mr Speaker mon 
withdraw sa bout ki mon’n al 
vole Lostrali la. Mon kestyon I 
tre senp, si I annan ase sipor 
bidzeter pou li fer en constant 
monitoring of son prop Lalwa? 
Mersi Mr. Chair. 

MR DEPUTY SPEAKER 
Mersi en kestyon sitan fasil. 
Proceed. 
 
REGISTRAR GENERAL 
WENDY PIERRE 
Thank you Mr Chair. Wi, mon 
dakor avek Onorab an term nou 
pozisyonnman when it comes to 
diferan bann lalwa ki ganny 
amande avek bann policy ki 
ganny deside. Me selman nou 
bezwen pa regard sa dan en 
sans izolasyon zis pou zoom-in 
kote kapasite en term human 
resources. 

 Definitivman if you are 
ask me mon pou dir ou pou dir 
nou bezwen plis staff ok? Me 
selman nou aware of kontrent 
bidzeter e nou sey nou mye 
parey labitid, travay avek sa ki 
nou annan.  Me selman I annan 
lezot areas ki mon panse si nou 
travay lo la, I pou ed nou dan 
nou demars pou nou kapab 
anmenn en servis en pe pli 
efikas to nou bann Seselwa, e 
menm bann lezot dimoun ki pa 
Seselwa, ki frekante oubyen ki 
bezwen nou lofis. 
 So par egzanp I annan 
serten Lalwa ki nou bezwen 
amande pou travay lo la pou 
nou kapab anmenn plis speed 
travay;- anmenn plis 
responsabilite lo kote bann 
dimoun ki servi nou servis.  

I annan par egzanp 
Onorab in demann mwan 
konsernan sa de proze scanning 
ki definitivman si nou kapab 
manage pou nou achieve nou 
target 2023, kot tou nou bann 
rikord pou online, sa pou ed 
nou bann staff internally e 
menm nou bann dimoun an 
deor ki servi nou lofis. 
 Nou annan nou sa online 
system - the new one ki nou pe 
travay lo la ki annan pou fer 
avek konpanny ek business 
name and association, sa I en 
work in progres.  Nou’n fini 
premye faz la ki nou hopefully 
nou pou launch li byento.  

And of course nou bezwen 
entansifye awareness lo avek 
nou bann users - nou servis - lo 
ki servis nou donnen e ki zot 
kapab fer. En legzanp tipik par 
egzanp, I annan dimoun ki 
kekfwa I ankor still krwar pou 
dir mon bezwen al kot en avoka 
pou mwan fer konpanny, I pa 
leka.  Ou koman endividi ou 
kapab vini incorporate ou 
company e ou ganny ou 
company dan ou lanmen. 
 So, I annan en number of 
things that nou bezwen 
kontinyelman travay lo la, in 
addition to of course sa kestyon 

kapasite an term staffing ki 
definitivman, mon pou dir ou 
nou bezwen plis, me selman 
nou bezwen avek sa ki nou 

annan la nou pe try our best to 
make it work. Thank you very 
much. 
 
MR DEPUTY SPEAKER 
Mersi pou larepons. Onorab 
Vidot? 
 
HON AUDREY VIDOT 
Mersi Mr Chair. Mr Chair mon 
osi mon oule felisit lo kote 
Registrar. Mon remersi sa 
Departman, akoz tou le lannen 
sak fwa letan Bidze nou konnen 
pou dir staffing I en kontrent, 
me an term zot sey zot mye 
posib pou zot kapab delivre en 
servis.  
 Mon kestyon ki mon 
annan pou demann avek 
Madanm Pierre se ki eski sa de 
recruitment lo latab 4 ki zot pe 
gannyen, eski sa I zot priyorite 
an term mendev ki zot bezwen?  
Oubyen petet an term letan 
regard zot rezon bidzeter pou sa 
de pos ki petet zot in ganny 
laprouvasyon pou zot kapab fer 
recruitment?  Eklersi? 
 Apre dezyenmman, mon 
konnen letan Industrial Estate 
Agency ti la, zot ti fer resorti ki 
I annan en morso konponan 
pou zot konplet sa travay ki zot 
pe fer laba.  Zot bezwen 
Departman Rezistrar pou ed zot 
fasilit sa. Eski sa Bidze ki ou pe 
gannyen, pou klerman ed ou 
kapab - ou Departman - kapab 

at least boner lannen 2023, 
onor sa langazman ki petet 
Industrial Estate pe espere avek 
Rezistrar pou zot kapab konplet 
sa travay? Mersi. 
 
MR DEPUTY SPEAKER 
Mersi. Mon’n not de kestyon;- 
recruitment avek kestyon 
Industrial Estate. Mersi.  
 
REGISTRAR GENERAL 
WENDY PIERRE 
Thank you Mr Chair. Mersi 
Onorab. Yes, when it comes to 
recruitment nou annan 
compliance Officers ok?  So sa I 
annan prensipalman pou fer 
avek sa urgency kot nou pe 
aranz bann lalwa par egzanp ki 
annan pou fer avek AML, 
combating terrorism financing. 
So these are bann areas kot nou 
vwar en urgency given nesesite 
pou nou kapab re assess nou 
pozisyon enternasyonal, when 
it comes to par egzanp 
lorganizasyon FATF. 
 Ok so sa I en urgency ki 
nou bezwen annan dimoun 
internally ki pe travay avek 
bann lezot antite pou kapab fer 
sir pou dir nou rating I sanze. 

Ok? So this is why ler nou’n 
diskit avek bann Lotorite 
konsernen nou’n prefere pou 
nou go for sa bann pozisyon.   

Akoz osi Onorab 
compliance officers, nou pe get 

zot koman sa gateway dan nou 
lofis. So okenn dokiman ki 
antre pretty much zot ki fer sa 
vetting konmsi e si pa annord 
zot fer retournen kot avoka.   

E nou vwar la avek nou 
bann compliance officers nou pe 
vwar en pe plis disiplin lo kalite 
dokiman ki pe antre from bann 
avoka, to nou lofis. So mwens 
letan prezan pou ganny spend 
lo sa bann dokiman.   

So nou vwar li koman en 
area ki priyorite if we get it right 
definitivman I pou amelyor nou 
standar servis internally. When 
it comes to Industrial Estate - 
yes akoz Industrial Estate I 
bezwen access to file, pou zot 
kapab revwar bann leases ki’n 
ganny donnen. 

 Ou konnen nou ti annan 
serten challenges when it comes 
to nou filing system, akoz nou ti 
napa nou napa en landrwa ki 
dapre nou I conducive pou allow 

en proper filing system pou 
marse. 
 Be now avek sa scanning 
project - ki parey mon’n dir, God 
bless 2023 nou kapab met li 
anba kontrol nou fini avek. Now 
zot pe, ganny zot pe ganny 
access avek sa bann 
dokimantasyon digitally. So 
definitivman I pou ed zot travay. 
Thank you. 
 
MR DEPUTY SPEAKER 

Mersi. Dernyen entervenan lo 
sa heading, Onorab Larue. 
 
HON FLORY LARUE 
Bonn apre midi. Mersi Mr Chair. 
Bonn apre midi VP avek ou 
panel. 
 Mr Chair mon ti a kontan 
demande ki deza felisit 
Registrar ki zot in go digital e sa 
I en keksoz ki en kantite 
dimoun ti pe espere. Mon vwar 
anba zot current challenges, enn 
bann keksoz zot mete I ‘delayed 
processing time for registration 
of land documents.’ Sa in ganny 
touse.  

Me solman dapre zot 
progranm 2 anba registration 
services lo latab 6, zot annan 
bann target ki zot sipoze zwenn 
e nou vwar ki sa I annan en 
logmantasyon lo kantite letan 
ki I pran. Eski zot kapab dir nou 
ki bann travay zot pou kapab 
fer lannen ki pe vini avek sa 
Bidze, pou kapab sey anmenn 
bring down sa letan e ki defi ki 
zot annan? 
 Apre dezyenm kestyon I lo 
akse pou piblik, pou fer bann 
resers lo bann dokimantasyon 
later. E mon konpran ki sa osi I 
annan en serten delay ki 
kekfwa I lye avek staff letan 
dimoun I fer demann pou resers 
e akse. Eski sa pou get en 
keksoz en servis pou regarde lo 
kote piblik? Mersi. 

MR DEPUTY SPEAKER 
Mersi pou ou kestyon. Panel? 
 
REGISTRAR GENERAL 
WENDY PIERRE 
Thank you, Mr Chair. Yes, 
Onorab I tonm en pti pe lo mon 
larepons before.  Parey mon’n 
dir definitivman sa proze 
scanning of tou nou bann rikord 
la, I pou ed nou pou nou kapab 
redwir kantite letan. Parey mon 
pe dir, enn I pou nou bann staff 
basically they will not have to go 
and look for files - files I 
accessible electrically, zot zis 
tap dan sistenm e zot ganny 
access avek, zot process 
dokimantasyon.  

E menm bann avoka osi 
bann manm piblik ki pe fer 
bann land transaction, zot osi 
zot pou vin kot biro, kot prezan 
sa kontrent staff pa sipoze en 
issue, akoz nou pa pou bezwen 
staff pe asiste se zot. Zot pou 
vini zot pou dan en kiosk, kot 
basically zot pou asiz deryer en 
computer e zot pou access 
dokimantasyon digitally.  

So, sa laspe kontrent staff 
I pou dousman, dousman pou 
go away. So mwan mon vwar sa 
scanning project definitivman 
pou ed nou lofis.  
 E parey mon’n 
mansyonnen I annan serten 
amannman ki nou pe targete la. 

En senp legzanp mon pou dir u 
par egzanp Stamp Duty Act en? 
Right now I annan bokou 
dimoun kot zot process zot 
dokiman - bann avoka nou 
process zot bann dokiman zot 
pa vin peye.  

Prezan sa bann dokiman I 
pile up - pile up, dimoun I 
konplent zot panse pou dir nou 
ki pe retard zot, me selman ler 
zot gete dokiman pe asize dan 
nou lofis accounts pa ankor 
ganny peye. So…  

La nou pe revwar nou 
Stamp Duty Act pretty much pou 
nou dir be ler nou’n process 
dokiman, staff in travay lo 
dokiman; dimoun I bezwen 
pran responsabilite pou vin pey 
zot dokiman si non pou annan 
penalti ki pou aplikab.  

Akoz I pa sipoze en issue.  
Akoz tou fason ler en dimoun I 
angaz en avoka - an prensip I 
sipoze pe pey li larzan pou li 
kapab fer son bann 
tranzaksyon. 
 So, I annan serten 
amannman osi ki nou pe 
regarde, ki mon panse osi I pou 
anmenn en pe plis - I pou ed 
nou pou improve nou lefikasite 
dan registration or delay with 
bann dokimantasyon, sirtou 
later parey ou’n mansyonnen. 
Thank you. 
 
MR DEPUTY SPEAKER 

Ou annan klarifikasyon? 
 
HON FLORY LARUE 
Mersi Mr Chair. Mersi pou 
larepons ki ou’n donn mwan me 
solman, eski nou ti kapab 
digitalise sa osi lo kote annan 
some kind of public list, kot si en 
aplikasyon in ganny antre e 
letan I ganny aprouve, I show 
online ki it’s approved, prezan ki 
sa piblik I kapab follow-up?  

Akoz I annan en kantite 
dimoun ki perdi swa loportinite, 
swa zot akimil det, akoz zot pe 
fer en lavant, me solman I pran 
zot months and months pou zot 
kapab fer e zot ganny extra 
difikilte, akoz zot pa kapab akse 
zot larzan, ki’n pri akoz zot 
avoka pa fer prosedir? Mersi. 
 
MR DEPUTY SPEAKER 
Please, proceed. 
 
REGISTRAR GENERAL 
WENDY PIERRE 
Yes Mr Chair. Onorab Larue I 
fully agree avek ou en. Ou 
konnen me selman ki arive, ki 
mannyer sistenm in ganny 
design la, what we do ler nou 

fini process, nou issue en 
invoice. Nou annan nou sistenm 
elektronik ki nou annan - 
otomatikman I en issue en 
invoice ki al kot sa avoka. I have 
to say malerezman avoka pa 
deal avek when we issue nou 

issue zot sa bann invoice, ou 
konpran?  

So mon pa konnen si nou 
bezwen – Akoz nou, nou konn 
sa avoka, nou deal ek avoka, 
nou pa deal avek dimoun 
endividyelman. 
 So mon panse kekfwa en 
lapel mon kapab lans pou nou 
bann avoka, se konmsi annou 
vin en pti pe pli konsyansye - ou 
konnen - I mean si nou’n 
anmenn dokiman annou on top 
of things e annou address li, 
annou konplet bann 
tranzaksyon ki espesyalman ler 
in pare pou peye, vini vin peye.  

Me selman when it comes 
to lezot piblik, one thing ki nou 
pe ankouraze - nou pe fer, se ki 
ler dimoun I vini, nou demann 
li tou son kominikasyon, son 
email, son limero telefonn.  E la 
right now - ou konnen dan 
lepase nou ti annan en big 
challenge when it comes to nou 
bann accounts staff - nou ti 
annan zis pretty much enn de 
staff e sa bann staff ti overload 
avek travay.  

Now nou accounts section 
is fully avek staff - konmsi nou 
annan nou full tou nou staff I 
la.  So nou pe fer serten travay 
avek zot, ki prezan zot osi zot 
kapab ed nou bann zofisye 
registration pou kapab anmenn 
en pti pe plis lenformasyon.   

Parey ou’n dir si I annan 
en dokimantasyon in pare pou 
peye, then nou fer en pti pe an 
plis, kot nou fer sa bann 
dimoun konnen ki zot vin peye. 
Thank you. 

 
MR DEPUTY SPEAKER 
Mersi. Ou annan ankor 
klarifikasyon? 
 
HON FLORY LARUE 
Mersi Mr Chair. Mon santi ki 
annan en misunderstanding lo 
sa kote. Letan en later I ganny 
register I ganny register through 
a plot number, that is how the 
land is identified. No matter 
lekel ki pe handle sa file, si en 
avoka. 

 Lefe ki letan en piblik li in 
fer registration, I bezwen par 
Lalwa pas atraver en avoka, I 
nepli annan akse avek lo kote 
son dokiman I ete, akoz mon pa 
pe dir Registrar pa pou 

entertain li, pou entertain sa 
avoka. 

 Me si ti annan en lalis ki 
dir plot number T1 in fini ganny 

transfer to T2, I fini montre - pa 
bezwen I montre other details, 
names.  

Me zis ki sa tranzaksyon 
in pase, parey en block chain 
systems, sa in antre ozordi, in 
pase ozordi.  Koman en piblik 
mon kapab tyeke retourn kot 
mon avoka dir, be I annan 2 

mwan in pase, fer mon papye. 
Akoz dimoun pe perdi en 
kantite avek sa kantite letan ek 
dele ki avoka pe pran. Mersi. 
 
MR DEPUTY SPEAKER 
Mersi, mon krwar panel in note 
ou pwen. Donk in ler aprezan 
pou nou pran vot lo sa heading 
e parey nou ti eksplike, nou pou 
pran vot lo trwa headings la. 
 Ok, so, wi nou pe pran sa 
I Departman of Legal Affairs ki 
enkli the Attorney General 
Chamber, apre Office of 
Registrar General. Son 
Department of Legal Affairs, son 
total I 59 milyon486mil sa I 
enkli 39 milyon 664mil pou the 
Attorney General Chamber. 
19milyon 821 mil pou Office of 
Registrar General. 
 Donk nou pou pran en vot 
lo la - tou bann Manm ki an 
faver I kapab endike silvouple? 
 Mersi, okenn Manm ki 
kont? Donk vot pou Department 
of Legal Affairs, en Bidze ki pe 
ganny proze R 59milyon 
486mil, I annan 29 Manm ki’n 
vot an faver, napa Manm ki’n 
vot kont, e napa Manm ki’n 
abstain. Donk sa vot in pase par 
linanimite. 
 Nou prezan pou al pran en 
pause la ziska 4er.  Letan nou 
retournen nou pou pran vot 
pou Lasanble Nasyonal. Alor 
nou ava remersi tou bann 

zofisye ki ti avek nou la apre 
midi, ki ti pe akonpanny Vis-
Prezidan.  Mersi pou vini.  Bonn 
kontinyasyon lazournen. E nou 
ava rezwenn 4er pou nou pran 
Bidze pou Lasanble Nasyonal. 
 

(BREAK) 
. 
THE LEGISLATURE 
 
MR DEPUTY SPEAKER 
Welcome back tou dimoun. Nou 
kontinyen avek nou, travay dan 
Committee Stage lo 
Appropriation Bill, 2023. Next on 
the list se The Legislature;- 
setadir Lasanble Nasyonal. Nou 
ava kriy nou bann konpatriyot. 
 Bon nou ava swet la 
byenveni en special welcome 
pou delegasyon Lasanble 
Nasyonal, dirize par Clerk 
Lasanble Nasyonal Mrs Tania 
Isaac ki akonpannyen par Mr 
Godfra Hermitte ki Director 
General pou Corporate Services 
and Facilities, Ms Jeline Quatre 
ki Human Resource Manager e 
Mrs Ghislaine Thelermont ki 
Senior Accountant.  
De zofisye Minister Finans Ms 
Tamatave avek Ms Madeleine I 
ankor avek nou.  
 Donk mon ava envit 
Madanm Clerk pou fer en brief 
introduction apre nou ava ouver 
lasal pou kestyon. E nou pou 

konsider sa heading ziska 4er 
edmi. Mersi. 
 
MADAM CLERK  
TANIA ISAAC 
Mersi Mr Chair. Bonn apre midi 
Mr Chair. Bonn apre midi tou 
bann Manm, tou bann staff 
Sekretarya e tou dimoun ki a 
lekout. 
 Pou Bidze Lasanble ki 
devan Lasanble pou 
konsiderasyon, I en Bidze 
R44milyon 383mil pou lannen 
2023, sa I pou deservi 35 Manm 
e zot staff dan distrik - bann 
leaders ek zot Sekretarya e osi 

bann staff Parlmanter.  
Sa I reprezant apepre 

R3.9milyon logmantasyon 
konpare avek Bidze 2022;- 
savedir Bidze sa lannen. Ladan 
R15milyon 500mil I pou wages 
and salaries.  E I en 
logmantasyon 1.8milyon pou sa 
ki sa lannen ki pou al ver 13 
mwan saler e osi bann revi saler 
pou bann staff. 

 E osi nou annan de post 
priyoriter - sa I HR and Training 
Officer e Health and Safety 
Officer. 
 Sa lot R27milyon 220mil li 
pou al ver goods and services - I 
en logmantasyon 1.2 milyon 
pou sa ki pou sa lannen. I en 
logmantasyon ki nou pou vwar 
dan office expenses, dan 

transportasyon sirtou overseas 
travel.  

So Mr Chair zis petet pou 
donn en pti revi briyevman nou 
bann achievement ki nou’n fer 
pou 2022 pou bann Manm 
konsidere osi bann piblik;- sa 
lannen avek sa Bidze ki nou’n 
gannyen, nou’n kapab donn en 
pti pe plis resours nou bann 
Komite e bann Manm pou vwar 
pou apresye ki nou’n ogmant la 
kantite bann staff ki nou’n 
allocate avek bann Komite. 

 I annan bann komite ki 
annan zot 3 staff ki travay avek 
zot e sa in ede pou fer bann 
Komite en pti pe pli efektiv. E 
nou’n vwar en pti pe plis quality 
dan bann reporting, dan bann 
Committee Reports e osi dan 
oversight ki bann Manm I fer 
dan Komite. 
 Nou’n war osi plis bann 
staff junior ki nou’n met zot 
koman support staff lo Komite e 
sa in donn zot en pti pe plis 
leksperyans pou travay avek lo 
Komite. E osi in vin parey en 
capacity building pou zot, an 
menm tan I annan en incentive 
ki vini avek letan ou travay lo 
Komite. So, sa bann staff osi in 
ganny sa.   

E nou vwar ki bann 
Komite osi in fer plis bann site 
visits sirtou dan sa bout ki 
annan pou fer avek oversight, ki 

sa in ganny fer en kantite sa 
lannen. 
 Nou vwar osi nou public 
hearing ki’n ganny fer sirtou 
dan Committee Room 3. E sa 
lannen nou pe fer li 
independently kot nou pe servi 
nou prop lekipman ki nou’n 
kapab rode sa lannen. So sa I pe 
ganny fer an totalman par nou 
staff, ki sorti dan Media 
Operations Unit.  

E sa lannen osi malgre 
bann defi bidzeter, I bann 
lokazyon ki nou’n gannyen pou 
nou bann Manm kapab still 
attend bann Konferans 
Enternasyonal e anmenn sa 
vizibilite pou Lasanble 
Nasyonal lo kote rezyonal e 
enternasyonal.  

Akoz menm si nou Bidze I 
ti zero, me selman avek 
lasistans Finans e osi avek 
bann travels ki fully funded, 
nou’n kapab vwar nou bann 
Manm pe partisipe e zot in 
ganny elekte dan bann key 
position;- par egzanp dan CPA, 
dan SADC PF dan PAP dan IPU. 

 E nou bann staff osi tou 
in vin en incentive pou zot, akoz 
zot osi zot in ganny sans sa 
sans pou zot akonpanny bann 
Manm ler zot pe travel e sa I en 
exposure pou zot - sirtou bann 
desk officers avek nou bann 
Committee secretaries. 

 E osi nou’n asir nou 
annan bann staff ki’n annan 
bann exchange e nou annan 
bann staff osi ki’n attend bann 
konferans ki’n ganny bann 
pozisyon dan Executive 
Committee of zot rol ki zot 
annan dan Lasanble Nasyonal.  

Nou’n osi revwar enn de 
bann incentives ki nou donn 
nou bann staff. Par egzanp enn 
I bann shoe allowances e lezot 
bann pti allowance bann 
inducement and so on, ki nou’n 
increase en pti morso baze lo sa 
ki nou Bidze in kapab permet 
nou pou fer. E osi bann 
monetary benefits ki nou’n 
donnen. 
 E en keksoz osi ki nou’n 
met an plas sa lannen, ki worth 
mentioning, se sa layer of 
leadership osi ki nou’n mete 
dan Lasanble e sa I sa Council 
ki Senior Management Team 
Lasanble avek bann Leaders of 
the House zot lo la. E sa I sa 
governance structure an plas an 
se moman, ki pe pran bann 
desizyon stratezik pou Lasanble 
Nasyonal.  

E da Bidze sa lannen, an 
bref, sa Bidze pou permet nou 
kapab annan plis resours;- par 
egzanp pou nou ganny plis 
lespas auxiliary facilities pou 
ganny konstri lannen prosenn,. 
So nou pou annan lespas. Nou 
pou annan extra staff lannen 

prosenn, nou pou annan plis 
larzan pou Komite pou capacity 
building pou Komite. E osi pou 
overseas travel ankor en pti pe 
zot in donn nou. E apre nou pou 
annan en bon pe en pti pe plis 
larzan pou training pou staff e 
lannen prosen nou pe target en 
pti pe plis bann exchanges, 
bann international training pou 
nou bann staff, akoz locally nou 
napa bann training spesyalize 
parlmanter pou nou bann staff. 
So Mr Chair vwala an bref nou 
Bidze Lasanble pou 2023 e mon 
ti a kontan soumet nou Bidze 
devan Lasanble pou zot 
laprouvasyon. Mersi. 
 
MR DEPUTY SPEAKER 
Mersi Madanm Clerk. E 
aprezan nou ava ouver lasal 
pou kestyon, pwen 
klarifikasyon - wi Onorab 
Arissol? 
 
HON SANDY ARISSOL 
Non mon ti anvi zis letan mon 
pe get ler ki’n allocate pou 
Lasanble Nasyonal, an vi ki 
Lasanble Nasyonal I nou lakaz, 
konpare avek lezot antite ki 
parfwa ki zot Bidze I pli mwens 
ki pou nou, nou’n pran zot 
1erdtan edmi oubyen menm 
plis ki sa.  

Me ler mon pe get nou 
Bidze ki nou, nou annan e sa I 
nou lakaz nou pe ganny zis 

30minit, pou nou kapab diskit 
sa.  So - anyway si sa ler ki’n 
ganny allocate selman mon ti a 
kontan kekfwa a lavenir pou 
nou annan en pti pe plis letan 
pou nou koz lo nou, parey nou 
fer pou lezot antite instead of zis 
30 minit. 

 I annan 33 Manm - 35 
Manm, mon asire tou Manm 
pou anvi demann en kestyon e 
ler pa pou ase pou nou fer sa. 
Me selman si ozordi sa I leka, 
nou lo nou kote nou ava 
aksepte.  Mon ti anvi fer sa 
pwen. Mersi Mr Chair. 
 
MR DEPUTY SPEAKER 
Mersi. Pwen I note. Nou ava 
ouver lasal pou kestyon. 
Onorab Esparon?  
 
HON REGINA ESPARON 
Mersi Mr Chairman. Bonn apre 
midi Madanm Clerk ek ou 
delegasyon. Mon premye 
kestyon I lo PSIP, mon vwar I 
annan en alokasyon R 1milyon 
661mil la pou sa auxiliary 
facility ki pou ganny konstrir ki 
Madanm Clerk ou’n dir lannen 
prosenn. Kan apepre lannen 
prosenn ki sa pou materyalize?  

E eski zot in fer provizyon 
pou ki dan sa auxiliary facility, 
I osi annan en landrwa kot 
bann Manm I kapab asiste 
bann virtual meeting? Parski 
ozordi nou konnen avek limited 

space ki nou annan isi, I fer li 
difisil ler I annan bann virtual 
meeting, ki parfwa ou bezwen al 
asiste dan ou biro dan distrik, 
oubyen kot lakour ki pa tro an 
konformite avek bann 
regilasyon ki ou bezwen dan sa 
bann meeting. 
 E dezyenmman, mon’n 
vwar I annan en alokasyon 
R838mil, ki ti sipoze pou - ti 
propose for National Assembly 
Chamber. Mon ti a kontan 
demande an vi ki an se moman 
- nou pa pe kapab - bann piblik 
ki vin isi pa pe kapab servi 
Gallery, pou serten rezon ki I ti 
ganny andomaze avek en 
sityasyon lapli.  

Eski sa larzan ki la - 
R838mil i sa alokasyon ki’n 
ganny mete pou renovate nou 
Gallery isi anler e nou ti annan 
sizesyon ki nou Chamber ti pou 
ganny realigned e remodeled. 
Eski I annan larzan dan sa 
Bidze pou fer sa? Mersi. 
 
MR DEPUTY SPEAKER 
Mersi Onorab.  
 
MADAM CLERK 
TANIA ISAAC 
Mersi Mr Chair. Mersi Onorab 
pou ou kestyon. 
 Sa ki konsern the auxiliary 
facilities mon pou fer DG 
eksplik en pti pe plis lo la, me 
selman sa auxiliary facilities I 

pa sa enn, I pa sa enn building 
ki nou pe fer ki pou annan sa 
kantite lespas pou Komite, pou 
virtual meetings. Sa enn fasilite 
ki nou pe dan sa fasilite, bann 
rooms ki pe ganny fer I pou 
bann nou bann staff 
maintenance ek housekeeping, 
pou zot kapab donn nou lespas 
anndan, pou nou kapab cater 
pou nou bann staff, ki an se 
moman nou napa lespas pou 
nou kapab met zot.  

So, mon ava les DG donn 
en pti pe plis lenformasyon lo 
la.  E lo kote Chamber sa larzan 
ki ou’n vwar dan Bidze sa I zis 
pou Chamber, I pa pou Galeri. 

Pou Galeri letan ti ariv sa, 
sa lensidan sa nou’n ganny 
larzan avek Insurance ki pe 
kouver pou Gallery.  E anler 
dan Galeri nou pe zis revwar 
son flooring ki’n ganny 
andomaze. E sa larzan pou 
Chamber li nou’n sey nou mye, 
pou nou servi en pe bann 
furniture ki nou deza annan, 
pou nou reservi zot.   

E dan la fason ki nou pe 
restriktir Chamber, san vreman 
fer bann gran structural 
changes avek sa Chamber li 
menm. Me tou le de mon ava 
pas avek DG ki ava kapab donn 
ou en pti pe plis lenformasyon 
lo Chamber, me osi lo sa 
auxiliary facilities. 

 

MR DEPUTY SPEAKER 
Mersi Madanm Clerk. DG? 
 
DG GODFRA HERMITTE 
Mr Chair mersi. Mersi Madanm 
Clerk. Onorab mersi pou ou 
kestyon ou osi. 
 Wi sa project pou auxiliary 
facility, parey Madanm Clerk in 
eksplike, I pou sa purpose. Nou 
ti’n osi dan demars pou kapab 
ganny sa expansion ki mon 
mazinen ou pe koz lo la, pou 
annan plis fasilite pou bann 
Manm.  

Me solman ler nou pou 
move bann staff from anndan 
dan Lasanble, pou al dan 
auxiliary facility, I pou annan 
lezot room ki pou become 
available;- par egzanp kot 
housekeeping, petet sa I ava en 
konsiderasyon ki nou ava pran 
for use by members, pou bann 
lezot Komite, akoz pou sa 
limitasyon ki nou annan. 
 Kot I konsern Gallery, li 
nou’n fini fer bann tou bann 
prosedir, in fini tender, 
agreement in fini ganny sinyen.  
Nou pe zis esper ler recess I 
komanse, pou nou demar sa 
travay. Day one or day two after 
recess sa travay I pou komanse. 
Epi parey Madanm Clerk in dir 
larzan zisteman I anba 
insurance claim ki nou ti fer. 

 Sa 838mil ki nou dedye 
pou Chamber, li osi nou’n fini 

tender out. Seleksyon in fini 
ganny fer - POU in fini aprouve, 
li osi nou pe esper recess ler I 
komanse, pou sa bann travayer 
antre e komans fer bann demoli 
e rekonstriksyon Chamber.  

E sa larzan I bann larzan 
ki nou’n akimile dan bann 
savings, ki part of it nou pou 
akimile pou carry over next 
year, pou fini sa proze, ki nou 
ekspekte by end of February. 
Mersi. 
 
MR DEPUTY SPEAKER 
Mersi DG. Mon pas laparol apre 
avek Onorab Labrosse. 
 
HON RICHARD LABROSSE 
Mersi Mr Chairman. Bonn apre 
midi Mr Chairman. Bonn apre 
midi lekip Lasanble Nasyonal. 
Bonn apre midi tou dimoun ki a 
lekout e tou mon bann koleg 
prezan. 
 Mr Speaker mon’n ekout 
Madanm Clerk byen dan son 
lentrodiksyon ek son bann 
progranm ki in vin eksplike pou 
sa Bidze pou Lasanble 
Nasyonal. Mon’n tann koz 
bokou sirtou lo kote Komite 
Lasanble Nasyonal - kekfwa 
pou lenformasyon piblik deor - 
nou pa zis MNA ki nou asiz isi 
lo latab. Nou annan bann 
plizyer nou, nou bann plizyer 
Komite ki nou asiz lo la.  

Par egzanp mwan mon 
asiz lo de Komite sa I FPAC avek 
COGA, de Komite dan li menm 
ki en pti pe heavy ek son travay 
ki I annan.  

Me ki mwan mon pe santi 
Madanm Clerk, ler mon pe 
ekout sa lentrodiksyon ki ou’n 
donnen, mon pa’n tann ou koz 
ditou lo - par egzanp nou annan 
nou bann sekreter parey ou’n 
dir lo nou Komite e mon pe gete 
sa pti reminerasyon ki zot 
gannyen - parey nou dir sa pti 
allowance, eski I annan en 
konversasyon ki’n ganny fer 
pou regard en pe lo sa li osi avek 
volim travay ki zot annan? 

 Ler mon pe dir ou, mon pe 
donn ou zis konparezon lo sa de 
Komite ki mon annan lo la.  E lo 
kote Manm osi koman en 
allowance lo sa bann travay ki 
nou fer, eski osi annan 
konversasyon ki pe ganny fer lo 
la? 

E mon dezyenm kestyon I 
konsernan bann travayer isi 
menm kot Lasanble, mon 
kapab dir Mr Speaker pou sa 
2an ki mon’n la, mon’n ganny 
en bon welcome avek bann 
travayer isi - zot fason welcome 
nou. 

 E mon pe gete lo kote zot 
saler, bann package ki zot 
annan, akoz mon pe vwar osi ki 
annan en bon pe osi ki kite 
detanzaot, nou perdi bann bon 

staff isi. Eski I annan bann 
konversasyon ki pe fer pou 
revwar en pe zot bann package 
isi, pou atrakte dimoun pou 
reste?  E osi kekfwa pou atrakte 
bann ki deor ki ti a kontan vin 
isi? Mersi Mr Speaker. 
 
MR DEPUTY SPEAKER 
Mersi Onorab. Ou annan de 
pwen ki panel ava pran. 
 
MADAM CLERK 
TANIA ISAAC 
Mersi Onorab pou ou kestyon. 
Lo kote allowance pou bann 
Komite parey bann Manm pou 
mazinen ki lannen 2022, I ti en 
lannen kot nou ti annan en pti 
pe kontrent bidzeter. Me 
selman nou’n vwar pou dir 
menm si petet I annan lezot 
landrwa ki zot, zot travay petet 
in redwir en pe me Lasanble 
pou li in vwar pou li in ogmante 
- sirtou travay Komite. 

Akoz se bann manm ki 
bezwen prezan oversight lo 
progranm I L’Egzekitiv.  So, lo 
kote Sekretarya, ki nou’n fer 
nou’n revwar en pti gin 
allowance ki nou donn nou 
bann staff ki travay avek 
Komite.  

I pa sa kantite ki nou ti 
ava voudre donn zot, me 
selman still nou’n anmenn en 
pti soulazman lo kote zot 
allowance, kot in increase. E 

actually ti annan bann staff ki 
pa ti lo Komite, me zis akoz 
nou’n anvi vwar ki zot osi zot 
ganny sa pti incentives e 
sanmenm sa rezon akoz ki 
nou’n increase zot 
partisipasyon lo Komite. 
 E ou lannen prosenn osi, 
nou pe mazin pou nou revwar 
ankor allowance ki nou donn 
nou bann staff ki lo Komite, 
akoz mon konnen bann Manm 
pou bezwen apresye ki travay 
konmite I en travay ki dan lezot 
Parlman, I en travay ki 
committee clerks I annan bann 
dimoun ki travay permanan 
avek Komite.  

E Lasanble Nasyonal nou 
napa lespas pou nou met zot e 
nou napa sa larzan pou nou 
kapab ganny sa bann staff.  E 
alor ki nou vwar, nou vwar nou 
bann staff ki petet I pe ganny 
anploye pou fer en travay, nou 
fer zot fer sa koman en added 
responsibility, ki zot assign 
avek en Komite.  

E letan zot avek sa 
Komite, zot pe fer en travay full 
time avek sa Komite. So again I 
annan ankor sa bann presyon e 
kot nou vwar aprezan nou 
bezwen incentivize bann ki lo sa 
Komite. E tanzantan nou 
revwar. Tanzantan nou revwar. 
sa lannen malgre nou kontrent 
bidzeter, nou’n still donn zot en 
allowance an plis. 

 E lo kote bann Manm - lo 
kote bann Manm osi nou’n 
realize poudir I annan sa 
konsern pou revwar. E I vre I 
annan bann Komite ki travay en 
kantite. Bills Committee I en 
Komite ki an se moman dan 
letan Bidze I pe zwenn 
toulezour - mon kapab dir.  

 E I annan lezot Komite osi 
ki mon konnen zot pe zwenn. So 
lannen prosenn the Council I 
annan bann diskisyon ki pe 
ganny fer, kot I konsern bann 
reminerasyon pou bann Manm, 
pou bann staff bann allowance.  
E tousala I pe ganny vwar. E 
byento bann Manm apre bann 
diskisyon zot ava ganny en pti 
pe plis lenformasyon lo la. 
 Kot I konsern bann 
packages for staff - wi sa I en 
konsern ki nou pe rankontre, 
akoz nou reminerasyon letan 
ou pe regard li I pa konparab 
avek lezot Parlman.  Akoz parey 
nou konnen pou dir Lasanble 
son travay I spesyalize e I difisil 
pou ou kapab ganny bann 
dimoun ki pou vin dan en 
travay kot I highly stressful e I 
annan en kantite demann. I 
annan long hours e I spesyalize 
dan li menm. 

 E ou bezwen bann 
dimoun ki kalifye, ki annan sa 
leksperyans. E I difisil avek 
bann saler an se moman ki nou 
pe propoz zot.  E I sanmenm sa 

rezon ki par ler nou pa ganny 
bann staff ki - nou pa ganny 
bann dimoun ki pran sa bann 
pozisyon. 

 E menm nou vwar li en pe 
pli difisil, pou nou kapab retain 
nou bann staff ki nou annan, 
akoz nou ofer - as soon ki ou 
antre dan Lasanble Nasyonal, 
nou ofer en kantite training 
akoz sa bann louvraz I 
spesyalize.  
 So nou train ou, menm si 
ou ankor lo probasyon pou ou 
kapab deservi servis bann 
Manm. E nou vwar apre en pe 
letan zot in ganny bann 
training, zot in ganny bann 
skills e I annan lezot landrwa ki 
bezwen en pe sa bann training 
en pe parey, nou vwar ki zot ale 
e zot ganny bann better 
package. 

 Akoz an se moman nou I 
pa konpetitiv avek bann lezot 
landrwa.  E sa ankor I en 
diskisyon ki the Council pe fer.  
E an Zanvye zisteman nou 
sipoze anna en meeting ki nou 
pe fer the Council avek bann 
expert sorti CPA, ki nou pe 
organize pou nou kapab revwar 
tou lankadreman;- nou bann 
striktir e tou ;- nou bann 
Scheme of Service. 
 Lasanble li menm li, son 
lotonomi. E tousala - tou sa 
bann keksoz pou ganny adrese 
dan sa training. Mersi. 

MR DEPUTY SPEAKER 
Mersi Madanm Clerk. Mon ava 
apel Onorab Lemiel. 
 
HON SYLVANNE LEMIEL 
Mersi Mr Chair. Bonn apre midi 
Madanm Clerk avek ou 
delegasyon. Mon kestyon pou 
Lasanble Nasyonal, I 
premyerman enn lo sa 
constituency support ki nou 
gannyen. Mwan mon konsern I 
plizoumwen avek nou bann 
constituency clerks, kot mon 
konnen I annan de nou isi dan 
Lasanble bann Manm, ki nou 
annan constituency clerks ki 
annan bagaz, ok? 

 Nou annan nou ki annan 
clerk ki annan Diplonm dan 
General Management. E zot pe 
excel zot pe fer vreman byen 
dan zot travay lo nivo distrik.  E 
menm ou pou dir sa saler ki zot 
pe gannyen, I pa ekivalan avek 
knowledge ki zot annan e sa 
travay ki zot pe fer. 

 Me selman petet zot pe fer 
sa louvraz pou lanmour of fer 
bouze sa distrik e bouze biro zot 
bann MNAs. So, mon pe regarde 
dan Bidze, I napa gran keksoz 
apard ki pou ganny sa 
logmantasyon 10poursan e ler 
in compile lezot allowance ek zot 
saler, se sa ki zot pou gannyen.  

Mon pe demande ki dan 
Bidze a lavenir, si Lasanble 

Nasyonal pe mazinen pou 
revwar en pti pe package bann 
constituency clerks, including 
marketable skills bann ki 
annan. 

 E si I annan posibilite osi 
pou revwar, pou gete lo kote 
training.  Nou war tou travayer 
dan tou biro I ganny training, 
kot I konsern constituency clerk 
eski Lasanble Nasyonal pe fer 
serten provizyon, ki petet nou 
bann clerk - mon konnen I dir 
zot ganny en saler avek 
Lasanble zot, me selman sa ki 
konsern training ki nou pe sey 
mazinen a lavenir, pou ki nou 
bann clerk ki enterese ki annan 
potansyel, ki kapab, ki zot 
ganny training zot osi e zot ava 
ganny bann bagaz adisyonnel? 

 E bann ki napa bagaz zot 
ava kapab ganny en pe bagaz, 
pou zot kapab fer zot louvraz en 
pti pe pli byen.  Sa I enn lo kote 
bann clerks. 
 Dezyenmman, ler nou pe 
mazin moderniz nou Chamber, 
sa I annan Bidze kot travay pe 
al ganny fer, pou moderniz en 
pti pe Chamber. Eski Lasanble 
Nasyonal pe mazin osi pou 
ganny bann sistenm - mon 
konnen micro petet nou pou al 
ganny micro nef, modernize, me 
eski I pou annan sa sistenm, 
kot ozordi letan ou demande ki 
kantite nou ki’n vot for a Bill or 
for nenport kwa, nou zis annan 

numbers - pa konnen lekel nou 
ki’n vote.  

Me mon pe oule konnen 
petet sistenm ki nou pou al 
annan, ki nou pe al envestir 
ladan la an 2023, eski pou 
annan sa sistenm kot petet I 
rikord non Manm, ki’n petet 
vote or fer pase tel Bill or vot lo 
tel Mosyon? Mersi. 
 
MR DEPUTY SPEAKER 
Mersi Onorab.  De kestyon pou 
panel. 
 
MADAM CLERK 
TANIA ISAAC 
Mersi Onorab pou ou kestyon. 
Wi, lo sa size constituency clerk 
petet zis pou piblik konpran ki 
si sa constituency clerk.  Annefe 
nou ti a kontan revwar sa non 
constituency clerk e petet donn 
zot en non petet administrative 
officer for the Secretariat of 
Members.  

Akoz sa I zisteman sa ki 
zot fer - zot bann travayer pou 
bann Manm. Sak Manm I ganny 
li en Sekretarya dan distrik. An 
se moman sa funding ki annan 
available pou zot distrik, I donn 
zot sa posibilite pou zot annan 
en administrater. -Zot apel li en 
constituency clerk.  

E sa constituency clerks li 
dan term Parlmanter li vreman 
I bann politically affiliated staff, 
ki travay avek bann Manm, dan 

zot rol reprezantasyon. E dan 
lezot Parlman bann Manm zot 
annan en Sekretarya kot zot 
annan plizyer dimoun ki travay 
avek zot.  

Me selman Sesel being 
ptipti, nou pa kapab afford pou 
nou annan en gran Sekretarya. 
Alors bann Manm zot annan zot 
en constituency clerk ki ed zot 
avek zot travay. E sa kad ti la 
depi apepre 10an pase - mon 
krwar depi 2013 I annan sa 
sipor dan distrik.  

E sa osi I enn sa bann rol 
ki nou pe revwar ansanm avek 
Council. E Council I already 
komans en diskisyon lo rol 
bann constituency clerk dan 

distrik;- zot non, ki zot job 
description. Petet nou revwar en 
Scheme of Service pou zot osi e 
regard zot reminerasyon. 

 E osi nou pe revwar osi 
sipor ki nou donn bann Manm 
e petet osi nou revwar sa bann 
constituency support allowance 
osi ki nou donn bann Manm 
dan distrik. 
 So letan nou pe get sa 
constituency clerk, nou pa pou 
get li an izolasyon, nou pou get 
li ansanm avek sipor ki nou 
donn bann Manm dan distrik 
an zeneral. So, sanmenm nou 
pe pran sa an konsiderasyon. 

E dezyenm pou 
modernization of Chamber. Wi, 
actually li sa dan sa revwar 

Chamber, nou osi annan en 
voting system ki pou ansanm 
avek sa conference system sa 
micro phone. 

 So as of next year letan 
nou pou revwar Chamber - 
posibleman louvertir an 
Fevriye, I pou ouver avek en 
nouvo sistenm microphone, kot 
bann Manm pou nepli bezwen 
lev zot lanmen anler. E byensir 
nou pou bezwen revwar 
Standing Orders, akoz letan 
nou pou annan sa voting 
system prezan, bann Manm 
pou bezwen zis peze e Speaker 
laba I pou vwar kantite bann 
Manm ki’n vot wi, kantite ki’n 
vot non.  
 So, lanmwatye nou bann 
lekipman, I deza dan pei. I 
annan en lot bout nou pe 
espere. So, lannen prosenn 
letan Chamber I repran - letan 
Lasanble I repran an Fevriye 
oubyen boner an Mars, nou pou 
deza annan en voting system an 
plas. Mersi Mr Chair. 
 
MR DEPUTY SPEAKER 
Mersi Madanm Clerk. Onorab 
Mondon? 
 
HON TERENCE MONDON 
Mersi Mr Chair. Bonn apre midi 
clerk avek ou delegasyon. Mon 
premye kestyon I relye avek defi 
ki zot in fer resorti;- zot premye 
defi se mankman resours e 

labsans en kad legal pou nou 
lenstitisyon, pou kapab 
fonksyonn koman en 
lenstitisyon endepandan dan 
en sosyete demokratik. E kot I 
annan lotonomi finansyel e 
administrative parey in ganny 
preskri dan nou konstitisyon. 
 Me malerezman dan zot 
stratezi priyorite stratezik, mon 
pa vwar sa defi ganny reflekte. 
Alor mon anvi konnen, akoz 
nou pa met sa koman en 
priyorite stratezik, an vi ki I 
enportan ki nou kapab 
fonksyonn koman en 
lenstitisyon endepandan? 
  Mon dezyenm kestyon, 
eski Madanm Clerk I kapab osi 
konfirmen - mon konnen in koz 
lo la - ki Bidze 2023 I fer 
provizyon pou maksimonm 
partisipasyon Manm Pan 
African Parliament, ki ensi ki 
staff dan travay o nivo sa 
lenstitisyon? Mersi Mr Chair. 
 
MR DEPUTY SPEAKER 
Mersi Onorab.  2 kestyon lo defi 
avek partisipasyon dan African 
Union. 
 
MADAM CLERK 
TANIA ISAAC 
Mersi Onorab pou ou kestyon. 
Wi, enn nou bann challenge ki 
nou annan se sa lotonomi pou 
Lasanble Nasyonal. E sa I en 
size ki ongoing pou apepre 2an 

avek Minister Finans, kot 
Lasanble I pe rod sa lotonomi 
finansyer e osi administrative, 
kot nou annan sa 
parliamentary sovereignty kot 
Lasanble I fer son bann prop 
desizyon;- I kapab fer son prop 
servis.  

I kapab fer provizyon pou 
son bann servis li menm. E osi 
lo kote funding osi, kot nou 
kapab annan en diskisyon - en 
pti pe parey ki Oditer Zeneral I 
annan en diskisyon avek 
Finans lo son Bidze, avan ki en 
ceiling I ganny fer. 

 E Lasanble Nasyonal osi 
nou dan sa diskisyon koman 
the Council, pou nou travay ver 
annan sa lotonomi kot Lasanble 
I kapab annan son governing 
structure li menm, kot bann 
desizyon ki annan pou fer avek 
ki mannyer Lasanble I marse, I 
kapab ganny fer. Wi, sa nou’n 
mete koman en challenge. 

 E letan ou pou get nou 
bann strategic priorities, tou sa 
ki nou’n mete I bann keksoz ki 
pou fall within sa lotonomi. So, 
nou pa’n vreman met li la in 
black and white, pou dir enn 

nou strategic priorities se vwar 
sa lotonomi. Me tou sa ki nou’n 
mete ladan, tousala I pou target 
pou annan sa lotonomi dan nou 
strategic priorities. 
 E lot kestyon ki ou’n 
demann mwan lo pou nou met 

en pe plis resours pou 
partisipasyon dan PAP. E bann 
Manm Lasanble zot lo PAP, zot 
lo CPA, IPU, SADC PF, ACP EU e 
byento pou annan osi APCOI e 
tou sa bann lorganizasyon 
Parlmanter - bann Manm 
Lasanble I form parti ladan. 

 So letan nou ganny nou 
Bidze avek Finans, nou pa 
ganny en Bidze ki allocate avek 
sak lorganizasyon. I enn ki an 
gro ki enkorpor tou sa bann 
lorganizasyon enternasyonal, ki 
Lasanble Nasyonal I avek. Alors 
letan nou ganny nou Bidze, nou 
priyoritize dapre kantite Bidze 
ki nou’n gannyen pou sa 
lannen. 

 Par egzanp si nou vwar I 
annan bann meetings ki kapab 
ganny fer virtually, then nou 
advise nou bann Manm pou zot 
fer li virtually. Si I annan bann 
meetings ki fodre zot fer li 
physically then nou sey nou 
mye pou ki sa bann Manm I 
attend physically. 

E petet parey Onorab 
Mondon pou apresye ki lo kote 
lo PAP I annan 2 manm ki’n 
ganny elekte koman 
Chairperson, nou pe sey as 
much as possible ki at least - 
menm si pa tou manm ki attend 
bann meeting - me da 2 
Chairpersons zot kapab attend 
bann meeting.  

So as much as possible 
letan nou fer bann desizyon lo 
travel, nou get kantite Bidze ki 
nou annan allocated pou 
travelling e nou get priyorite osi 
lo bann langazman ki nou 
annan lo sa bann diferan 
lorganizasyon enternasyonal.  

E byensir nou get tou. E 
nou sey as much as possible 
pou nou accommodate tou 
lorganizasyon, e tou manm pou 
zot kapab vin vizib lo bann 
lorganizasyon ki zot lo la. Mersi 
Mr Chair. 
 
MR DEPUTY SPEAKER 
Ou anna klarifikasyon lo la? Zis 
avan ou demann ou 
klarifikasyon, nou ti sipoze fini 
4er edmi lo sa heading - I reste 
nou ankor 5 Manm, ki fer 
savedir nou pe dir nou pou 
dekal letan, I annan 2 antite 
ankor. Mon pa pe prevwar ki 
nou pou fini Lasanble ziska 
omwen 6er edmi ozordi, si nou 
pa disiplinen dan nou bann 
kestyon. Mon pe zis met sa on 
the floor. Proceed Onorab. 
 
HON TERENCE MONDON 
Mr Chair parey Chief Whip in 
dir - e I nou lenstitisyon, I 
vreman enportan ki nou kapab 
osi adres nou bann Issues ler 
nou ganny en Bidze. E Madanm 
Clerk, mwan ki mon anvi 
konnen ler mon ti pe demann li 

provizyon pou 2023, eski nou 
annan - sa ki nou prezant avek 
Minis pou nou deplasman nou 
bann manm I ganny diskite, 
eski nou pe ganny sa ki nou pe 
gannyen nou devret gannyen 
avek Minister Finans? 
 Akoz nou osi nou en 
lenstitisyon ki bezwen ganny 
respekte, ki nou bezwen kapab 
ganny nou resours ki nou 
bezwen pou nou kapab fer nou 
travay. Mersi. 
 
MR DEPUTY SPEAKER 
Mersi Onorab. Madanm Clerk? 
 
MADAM CLERK 
TANIA ISAAC 
Mersi Mr Chair. Onorab 
Mondon pou lannen 2023, 
nou’n ganny en alokasyon 
R500mil pou overseas travel. E 
parey bann Manm pou konnen 
poudir I annan en kantite travel 
dan en lannen pou bann Manm.  

E PAP nou konnen pou dir 
li I enn sa bann lorganizasyon 
ki zot bann meeting I ase 
souvan. e deplasman pou bann 
Manm ki al attend sa bann 
meeting, I apepre 6 Manm. E 
mon krwar zot zwenn apepre 4 
fwa or 5 fwa dan en lannen.  

So letan ou pe mazinen I 
zis en lorganizasyon ki pe 
deplas sa kantite, me osi I 
annan bann larestan;- SADC PF 
osi I annan 4 fwa ki zot zwenn. 

2 fwa plenary, 2 fwa Committee 
Meetings.  

E lannen prosenn nou’n 
ganny dir ki SADC PF tou bann 
Standing Committee Meetings, 
nou pou bezwen peye nou 
menm - sak Parlman pou 
bezwen peye dan son pos. 
 So tousala I bann desizyon 
ki letan nou pe fer koman 
Sekretarya, nou bezwen gete, ki 
mannyer nou kapab fer sir 
poudir tou dimoun pe ganny 
reprezante;- tou lorganizasyon 
Sesel I vizib lo la. E nou fer as 
much as possible ki tou bann 
Manm osi sakenn I ganny petet 
en sans en fwa at least attend 
en meeting. So wi nou sey nou 
mye Onorab. 

 E nou ankor an diskisyon 
avek Minis Finans, pou nou 
kapab ogmante. E zis pou fer 
bann Manm mazinen ki lannen 
pase, ti zero pou overseas travel 
e nou ti pe ganny larzan avek 
Minister Finans anba en 
centralized vote e sa lannen nou 
ganny R500mil.  

So again nou pou 
priyoritiz lo sa ki nou annan 
pou 2023. E nou demann bann 
Manm pou konpran nou e bann 
desizyon ki Mr Speaker I fer lo 
travel. Mersi Mr Chair. 

 
MR DEPUTY SPEAKER 
Mersi Madanm Clerk. Onorab 
Gill? 

 
HON CHURCHILL GILL 
Mersi Mr Chair. Bonn apre midi 
Madanm Clerk avek ou 
delegasyon.  

Mon kestyon se nou 
Lasanble I an egzistans pou en 
pe lannen la e mwan depi ler 
mon’n vini, ler mon’n swiv fason 
ki nou travay avek nou bann 
partener an deor, bann lezot 
lenstitisyon - Egzekitiv, Biro 
Attorney Zeneral e lezot ankor, I 
annan bann serten lenstans kot 
nou ganny presyon pou adres 
serten size, oubyen deal avek 
serten dosye.  

Mon kestyon se dan sa 
direksyon, ki konversasyon nou 
Sekretarya pe fer avek nou 
bann partner ki travay ek nou, 
pou nou kapab striktir nou 
fason travay, akoz tou sa bann 
travay ki vin kot nou bann 
travay ki tre, tre enportan pou 
pei, alors kot Manm Lasanble a 
ganny - sirtou bann Komite I a 
ganny letan pou fer travay 
detaye lo sa bann dosye ki vin 
kot nou, pou nou kapab vreman 
annan en bon outcome, ganny 
letan pou diskit at length bann 
ki warrant bann diskisyon at 
length;  

Dan plas petet serten 
moman nou war nou kot nou pe 
degaze pou fer en keksoz. 

 E petet I ti ava pli bon si 
nou ti annan plis letan pou nou 

travay lo la. Alor dan sa 
direksyon avek nou bann 
partner, ki Sekretarya pe 
mazinen pou met en pe lord dan 
fason ki nou deal avek nou 
bann partner? Mersi. 

 
MR DEPUTY SPEAKER 
Mersi Onorab. Panel? 
 
MADAM CLERK 
TANIA ISAAC 
Mersi Mr Chair, Mersi Onorab 
pou ou kestyon. Onorab eski ou 
pe koz lo nou bann partners 
sirtou dan Legzekitiv letan zot 
annan sa bann talks ki zot vin 
sa bann diskisyon? Bann 
prezantasyon… 
 
MR DEPUTY SPEAKER 
Ou le klarifye? 
 
HON CHURCHILL GILL 
Parey nou konnen nou travay 
Lasanble nou deal avek bann 
dosye ki sorti kot Egzekitiv, 
avek bann lezot Minister ki form 
par dan Egzekitiv apre bann 
lezot ankor. E prezan bokou 
nou bann Komite, I bezwen 
travay avek zot. Me selman 
lakantite letan ki nou egzistans 
- konmsi nou napa en striktir ki 
tou travay ou annan ou letan 
adekwat pou ou deal avek.  
 Nou war nou ki en serten 
moman I annan serten keksoz 
nou bezwen tay avek. So, mon 

kestyon se eski sa I en area ki 
nou pe mazinen pou nou kapab 
organiz nou kot nou kapab 
striktire e nou bann partner I 
osi konpran nou dilenm, pou 
nou kapab annan en pe lord 
ladan? Mersi. 
 
MR DEPUTY SPEAKER 
Mersi Onorab. I pli kler 
Madanm Clerk? 
 
MADAM CLERK 
TANIA ISAAC 
Wi, Mr Chair. Ok mon konpran 
sa konsern Onorab Gill, e I en 
konsern ki nou osi nou annan, 
me selman unfortunately mon 
krwar I bezwen en 
konversasyon ki ABC I bezwen 
annan avek Legzekitiv. Akoz as 
much as possible -parey nou’n 
sey fer pou bann Lezislasyon ki 
vin kot Lasanble - par egzanp - 
nou demann zot en legislative 
calendar pou nou konnen dan 
en lannen kwa ki pou vini. 

 So ABC I konnen, Bills 
Committee I konnen, me selman 
parey nou vwar souvan letan in 
ariv dan milye lannen oubyen 
lafen lannen, nou vwar I annan 
en kantite bann Bills ki vin kot 
nou - petet bann departman zot 
in travay lo la e letan zot vwar 
Lasanble pres pou al recess, zot 
anmennen.  

Oubyen I annan antite ki 
letan avan zot pe vin Lasanble 



Verbatim Report  NAS Sittings  Wednesday 30th November 2022 

zot konnen zot Bidze pe vin 
pase, so zot deside vin fer en 
prezantasyon avek bann manm 
pou dir kwa ki zot pe fer. E sa I 
bann keksoz ki petet la I en 
konsern. Petet si Egzekitiv pe 
ekoute la, I ava pran sa 
konsern. 

Me selman I nou resevwar 
souvan during the year e sel 
keksoz ki nou kapab fer se 
annan en konversasyon avek 
Legzekitiv pou nou kapab 
annan en kalandriye. E petet 
sel keksoz ki mon kapab dir ou 
se nou otan posib, mon lofis se 
ki nou fer zot konnen poudir 
dan letan sitting, I pa fasil pou 
ganny bann Manm. 
 Sel letan ki nou kapab 
ganny zot petet pou annan sa 
bann prezantasyon, se during 
recess, kot la bann Manm I 
available.  Me selman I pa vedir 
ki ou pou ganny tou dimoun. 
Akoz during recess bann manm 
zot dan distrik, oubyen bann I 
annan pe travel overseas bann 
misyon, bann lorganizasyon ki 
zot lo la.  So I en travay 
kontinyel ki nou pe fer avek zot. 
Mersi Mr Chair. 
 
MR DEPUTY SPEAKER 
Mersi Madanm Clerk. Onorab I 
satisfe avek larepons. Onorab 
Arissol. 
 
HON SANDY ARISSOL 

Mersi Mr Chair. Bonn apre midi 
ankor enn fwa tou dimoun. Mr 
Chair mon kontan letan 
Madanm Clerk in dir ek nou 
konpran li e mwan mon krwar 
se pa nou ki devret konpran 
Madanm Clerk, mwan mon 
krwar se Minister Finans ki 
devret konpran Madanm Clerk 
ek Legzekitiv.   
 

Parske Egzekitiv zot anvoy 
zot Bidze kot nou, zot donn nou 
tou zot proze, zot dir avek nou 
tou sa ki zot anvi e nou, nou 
aprouve parske nou anvi zot fer 
zot travay.  
 Alor mon pe lans en lapel 
apre midi la pou Egzekitiv ki pe 
ekoute, letan nou koman 
Lasanble Nasyonal nou fer nou 
demann atraver Minister 
Finans, nou ti a kontan ki 
Egzekitiv I ekoute!  

 
(APPLAUSE) 
 

HON SANDY ARISSOL 
Parski nou osi nou annan nou 
demann, nou osi nou annan 
nou travay ki nou bezwen fer 
koman en Lasanble Nasyonal, 
zisteman parey nou siport 
Egzekitiv. Nou pe tro ale 
tanzantan, Finans pa adopte, 
Finans pa dakor, Egzekitiv pa 
ankor koz lo la e nou lo kote 
Lasanble nou annan en kantite 
keksoz pou nou fer.  

Nou ti a kontan Egzekitiv I 
donn nou sipor. Parske 
Prezidan Larepiblik, mon krwar 
I enn bann Manm ki’n bokou 
letan dan Lasanble Nasyonal e 
in form parti PAP ek SADC PF. 
Vis-Prezidan osi parey.  

Mon pe lans en lapel 
ankor enn fwa pou zot ekout 
nou koman en Lasanble, ki pe 
fer en travay pou Lepep 
Seselwa, pou ki nou osi nou 
kapab desarz nou 
responsabilite parey nou anvi 
desarz, nou responsabilite.  

Alor mon kestyon ki mon 
ti a kontan demande, Mr Chair 
se mon ti a kontan demann 
avek Finans sa enn;- ki zistans 
in arive sa lotonomi ki Lasanble 
Nasyonal pe rode, an relasyon 
avek lafason ki nou zer nou 
Bidze;- an relasyon avek 
lafason ki nou fonksyonnen 
avek toute nou lendepandans 
koman en Lasanble Nasyonal, 
sa I a fer ki nou kapab anploy 
plis travayer, annan nou 
sekreter permanan pou bann 
Komite ki bann sekreter zot 
travay ekstrememan dir, pou 
donn lenportans e kapasite nou 
bann staff lo nivo 
enternasyonal.  

Donn bann incentive nou 
Sekretarya, letan nou santi pou 
dir zot merite, olye atraver 
Finans donnen, pa donnen, pa 
tro krwar pou krwar, plis 

benefis e proper liniform pou 
nou bann constituency clerk ek 
en bon saler parey Onorab 
Chief Whip lot kote in demande.  
E plis incentive pou nou bann 
staff - mon premyer kestyon.  Ki 
nou ete avek kot nou ete, avek 
sa lendepandans lotonomi, 
Finans an relasyon avek sa? 
 Dezyenmman Mr Speaker, 
mon ti a kontan zisteman letan 
nou pe koz lo la, demann avek 
zot devan ki bann vacancy 
available la, pou le moman 
letan nou pe koze? Ki kantite 
travay ki nou annan kot 
Lasanble Nasyonal zisteman 
pou ed bann Manm pou siport 
bann staff an relasyon ek bann 
travay ki zot pe fer?  

Dir nou la, lir en lalis dir 
nou bann salary ki vin avek 
bann package, zis parey nou fek 
fer la pou ki sa Seselwa laba 
deor ki pe ekoute I a dir ‘’Hmm 
Zanvye I annan tyak laba, mon 
kapab gete akoz son saler I 
enteresan.’’ 

 Ler mon pe fini Mr Chair 
mon ti a kontan profite remersi 
Madanm Clerk, avek tou bann 
staff - depi sa sekirite ki ouver 
baro pou nou dan bomaten ki 
dir nou ‘’bonzour’’, ziska sa 
madam ki fer tas dite ki netway 
nou lofis ek tou Manm 
Sekretarya ki donn nou bann 
Manm Lasanble sa sipor zot 
okip nou byen, asire ki nou 



Verbatim Report  NAS Sittings  Wednesday 30th November 2022 

travay I ganny deservi byen, 
pou ki nou kapab fini lannen 
byen.  

Alor nou pe rod sa 
lotonomi Madanm Clerk atraver 
Finans ki la zisteman pou nou 
kontinyen fer nou travay. E 
mon lans en lapel ler mon fini 
avek Egzekitiv, pou zot ekout 
nou parske nou osi nou anvi fer 
en travay parey nou, nou 
kontan letan zot pe fer zot 
travay. Mersi bokou. 
 
MR DEPUTY SPEAKER 
Mersi Onorab, pwen pou 
Finans lo lotonomi e Madanm 
Clerk lo kestyon vacancy. 
 
COMPTROLLER GENERAL 
ASTRIDE TAMATAVE 
Mersi Mr Chair.  Mersi Onorab 
pou ou kestyon e ou bann 
pwen. In terms of sa framework 
pou lotonomi ti annan en first 
draft ki ti ganny sirkile avek tou 
bann constitutional bodies 2an 
pase e nou ti resevwar bann 
komanter from bann 
constitutional bodies.  

An 2023 nou pou revwar 
zot bann komanter, pou nou 
regarde dan ki formil nou pou 
enkorpor serten delegation of 
autonomy, akoz I pa zis 
Lasanble ki pe rod sa financial 
autonomy, I Zidisyer, nou 
annan bann lezot constitutional 
bodies. 

 Nou bezwen fer li Mr Chair 
an tenan kont ki at the end of 
the day, nou tou nou pe servi 
public funds e public funds I 
devret pe ganny depanse dan en 
kad legal. So nou bezwen fer sir 
letan nou donn sa delegation, I 
anliny avek tou bann Lalwa 
bann framework ki egziste.  

So an 2023 nou pou 
regard tou sa bann komanter ki 
nou ti resevwar, e regarde ki 
mannyer nou pou 
institutionalize sa lotonomi. 
Mersi Mr Chair. 
 
MR DEPUTY SPEAKER 
Mersi. Ms Quatre ki pou koz lo 
vacancy Lasanble? 
 
HUMAN RESOURCE 
MANAGER JELLINE QUATRE 
Mersi Mr Chair. Pou le moman 
bann vacancy ki nou annan, 
nou annan zis 2 pozisyon ki 
nou bezwen recruit ladan, e sa I 
en senior ICT officer ki nou’n fini 
advertise e I mank nou zis pou 
fer prosedir interview avan 
lannen fini. Nou osi annan en 
media operations and 
production officer ki osi nou’n 
fini advertise, e prosedir 
interview pou ganny fer avan ler 
lannen I fini. Mersi.  
 
MR DEPUTY SPEAKER 
Mersi. Madanm Clerk? 

MADAM CLERK 
TANIA ISAAC 
Mr Chair, zis pou azoute ki 
lannen prosenn dan nou nouvo 
Bidze ki nou’n gannyen, nou 
pou annan 2 pozisyon, nou pou 
annan en nouvo HR and 
training officer - ki parey bann 
Manm I konnen - ki an se 
moman nou annan zis en HR 
Manager ki pe oversee tou 
loperasyon HR.  E sa I pou 35 
Manm e zot bann constituency 
clerk avek 50 staff Lasanble.  

So I en pti pe bokou an 
menm tan osi I en desk officer, 
so nou vwar poudir en dimoun 
pa kapab fer sa, so nou pe 
ganny lot en dimoun. 
 Apre Covid in fer nou 
aprann en kantite leson e 
zisteman nou’n ganny larzan 
avek Finans lannen prosenn 
pou nou annan en Health and 
Safety Officer kot Lasanble, e sa 
I ava fer sir ki I ava pran swen 
avek nou bann Manm osi, akoz 
nou konnen poudir I en high 
pressure job.  

So nou bezwen someone ki 
kapab dir bann pti keksoz pou 
lasante, ki nou kapab fer pou 
kit nou - ki annan sa balans, 
work life balance. 

Me osi letan fungus in 
arive kot Lasanble e bann lezot 
lensidan, so nou vwar ki nou 
bezwen annan sa dimoun la, ki 

kapab fer sa travay. So, sa I sa 
2 post osi. Mersi. 
 
MR DEPUTY SPEAKER 
Mersi Madanm clerk. Onorab 
Pillay? 
 
HON SEBASTIEN PILLAY 
Mersi Mr Chairman e bonn apre 
midi Madanm Clerk e tou bann 
lezot staff Lasanble Nasyonal. 
Lo mon par osi les mon remersi 
tou staff Lasanble Nasyonal 
dan Sekretarya, ki la pou 
deservi nou. 

 Parey lamazorite Seselwa 
I kapab vwar travay bann 
Manm byen rar nou fini pli 
boner ki 5er e staff I bezwen 

reste avek nou ziska ler nou ale. 
 E sa osi I met en presyon 
lo staff e zot lavi familyal so ler 
nou tann bann manm pe koz lo 
reminerasyon bann staff 
Lasanble Nasyonal e presyon ki 
nou le met lo Minister Finans e 
Legzekitiv, I sorti from sa 
perspektiv.  

I baze lo sa perspektiv, lo 
lefe ki output ki nou bann staff 
I bezwen donnen dan Lasanble 
Nasyonal. E sa ki vin avek, sa 
output ki zot donnen I en keksoz 
ki Manm osi I bezwen reflekte lo 
la.  
 Mon bezwen osi admet ki 
Manm nou apresye lefe ki nou 
building I reste prop - e nou 
building I reste prop, akoz I 

annan bann dimoun ki pase, ki 
fer sir landrwa I ganny netwaye, 
I ganny okipe. E sa I ganny fer 
par bann manman, bann papa 
ki kit zot lakour byen bomaten 
pou vin travay.  

E zot reste kot Lasanble 
bokou zot ziskan tre tar. Ler 
nou fini nou bezwen fer sir ki 
Lasanble I reste prop pou 
lannmen bomaten. E mon 
krwar en keksoz ki nou apresye 
osi ki ler en viziter I vin kot 
Lasanble Nasyonal ler I antre 
son landrwa kot I pe antre, 
landrwa I toultan prop e sa I en 
rol ki Sekretarya I zwe.  
 So avek sa perspektiv, 
mon pa krwar Minister Finans 
in reponn kestyon ki’n ganny 
souleve par Onorab Arissol. 
Eski petet mon kapab demande 
Mr Chair, eski Minister Finans 
I konsider Lasanble Nasyonal 
koman en brans enportan dan 
gouvernans pei? 

 E si sa I lefe, eski Minister 
finans I osi konsider bann 
pwennvi ki Lasanble Nasyonal I 
met devan li, vizavi bann 
depans e bann nesesite ki 
Lasanble Nasyonal, I annan 
pou li kapab fulfill son travay? 
 Pou mwan eksplik sa Mr 
Chairman, par egzanp, ozordi 
par egzanp nou annan diferan 
Komite Lasanble Nasyonal e sa 
bann konmite ozordi pe fer 
bann vizit lo nou bann zil.  

Par egzanp nou annan 
Komite Lasirans Gouvernman 
ki bezwen al lo Praslin-La 
Digue. Nou annan Komite 
Medya e Lazenes ki osi fer bann 
vizit lo Praslin-La Digue. Nou 
annan FPAC dan son plan - ki 
mon’n diskite avek Vis-
Chairman menm parey, nou, 
annan plan e sa lannen nou, 
nou bezwen kennsel serten vizit 
akoz kou.  
 So mon ti ava konnen 
petet avek Madanm Clerk osi, 
dan sa Bidze eski nou’n fer 
provizyon pou bann keksoz ki 
petet Lasanble Nasyonal avek 
levolisyon parey Onorab Gill in 
dir - avek levolisyon Lasanble, 
bann keksoz ki nou pa ti pe fer 
avan, ki nou pe fer, eski Finans 
in fer provizyon pou donn nou 
ase Bidze pou nou kapab fulfill 
sa laspe nou lobligasyon anver 
piblik Seselwa?  

Par egzanp I annan Reef 
Hotel project, Lasanble I bezwen 
kapab ale al vizit Reef Hotel 
project e sa I demann transpor 
pou anmenn bann Manm pou 
vizite.  

E nou bezwen kapab osi al 
vizit serten proze ki pe ganny fer 
lo nou bann zil elwanye, pa en 
Komite Zil, me Lasanble. I 
kapab COGA ki al vizite, I kapab 
FPAC, I kapab en lot Komite 
Lasanble. 

 So eski I annan provizyon 
Bidzeter pou Lasanble kapab 
fer sa? Sa I mon kestyon an se 
ki konsern Bidze Lasanble. 
Prezan Ler mon regard 
langazman Lasanble lo en 
pwennvi enternasyonal, e 
mon’n tann en Manm soulev 
pwen Pan African Parliament. 

 Ou konnen sa ki mwan 
mon war li drol, se ki tou 
langazman enternasyonal ki 
Legzekitiv I annan zot kapab 
ale. Tou zot kapab ale.  Me 
selman when it comes to 
Lasanble Nasyonal par egzanp 
ou vwar ou pe bezwen dir be sa 
manm pa pe kapab ale, I pa pe 
kapab engaged. 

 E apre ler nou bann 
manm I end up dan bann forum 
enternasyonal, ou pe ganny 
demande bann kestyon kot ou 
ti ete, ki ti pe arive? Konmsi sa 
I ede pou elev memwar 
enstitisyonnel Lasanble, akoz 
sa lekspertiz ki bann Manm I 
vini I anmennen, I partaz li avek 
staff, I partaz li ek lezot Manm. 
 So eski sa I en keksoz ki 
nou’n konsidere? Akoz ler mon 
pe get en Bidze R500mil, mon 
pa vwar Lasanble kapab fulfill 
son manda from sa perspektiv e 
mon’n war Chairman IAC antre, 
mon pa vwar li pe kapab fulfill 
son manda.  

Ou a permet mwan e 
trwazyenm kestyon Mr 

Chairman, e sa trwazyenm 
kestyon I vin lo rol en Manm 
Lasanble, son travay ki I 
bezwen fer. Depi ler Lasanble in 
ouver ziska ozordi, rol bann 
manm Lasanble in sanz en 
kantite, e presyon lo lofis en 
MNA in sanze.  

Par egzanp ozordi en MNA 
I bezwen kapab fer en meeting 
piblik, lo en Lalwa, lo en size, 
me pou li fer en meeting piblik, 
eski I pou pey dan son pos? Dan 
tou pei kot mon’n ale en 
meeting piblik I ganny organize, 
me lo en pwennvi Lasanble 
Nasyonal I ganny kouver par en 
framework enstitisyonnel. 

 Si I en meeting politik I en 
lot zafer, me si I en meeting 
piblik ki pe demann lopinyon 
piblik lo en size I devret pe 
kapab ganny kouver par sa 
framework enstitisyonnel.  
 Me mon pa vwar provizyon 
pou nou kapab fer sa, koman 
Manm Lasanble. Sirtou par 
egzanp si demen Bills 
Committee I deside angaz li lo en 
prosedir, fer konsiltasyon piblik 
lo bann Lalwa - mon pa vwar li 
I pe kapab fer.  

So eski nou pe - sa osi I sa 
konponan rol ki Manm I bezwen 
zwe pou li kapab fulfill son 
lobligasyon anver piblik, I en 
keksoz ki nou’n enkorpor dan 
preparasyon nou Bidze. Mersi 
Mr Chairman. 

MR DEPUTY SPEAKER 
Panel I ava reponn silvouple? 
 
COMPTROLLER GENERAL 
ASTRIDE TAMATAVE 
Mr Chair, petet pou mon 
reponn kestyon Onorab. 
Onorab Minister finans ek 
Legzekitiv pa undermine 
lenportans ek rol Lasanble 
Nasyonal. The fact ki 
Gouvernman napa mwayen 
finansyel pou donn Lasanble 
Nasyonal tou sa budget request 
ki I demande, parey nou fer 
avek tou bann larestan antite, I 
pa definir ki nou pa war 
lenportans Lasanble Nasyonal.  

Lasanble Nasyonal I 
annan son rol kle ki zwe dan 
pei.  E Minister finans ansanm 
avek Lasanble Nasyonal, 
Sekretarya, nou annan en bon 
lantant. A sak fwa ki Lasanble 
Nasyonal I bezwen sipor 
adisyonnel, nou toultan pare 
pou nou regarde ki mannyer 
nou kapab asiste Lasanble 
Nasyonal.  

Par egzanp dan son Mid-
year Review sa lannen ou pou 
konstate nou pa’n fer budget cut 
dan son dan zot saler savings, 
kot nou allow li pou li fer sa 
bann renovasyon, ki pou take 
place during recess.  

So pa krwar ki Minister 
Finans the fact ki nou pa pe 

donn sipor finansyel sa ki 
National Lasanble I demande, I 
vedir ki nou pa vwar 
lenportans. I zis ki nou annan 
kontrent bidzeter - nou annan 
kontrent finansman e letan nou 
pe distribye sa resours, ki 
scarce natirelman pa tou 
priyorite ki pou ganny 
konsidere.  

E Lasanble Nasyonal I en 
antite osi ki bezwen par ler, fer 
fas avek sa bann mankman. 
Mersi Mr Chair. 
 
MR SPEAKER 
Lekel ki pou pran lot kestyon lo 
panel? Madanm Clerk? 
 
MADAM CLERK   
TANIA ISAAC 
Mersi Mr Chair. Mersi Onorab 
LOTO pou ou kestyon. Pou 
committee support pou ki nou 
kapab ed en pe bann Komite 
lannen prosenn, byensir sa 
larzan ki’n ganny mete dan 
Bidze pou Komite, I pou tou 
Komite.  

E Lasanble an se moman I 
annan I annan 11 Komite, e 
nou’n ganny nou en Bidze 
R1.1milyon lannen prosenn sa I 
al ver committee support, so – Ar 
(eskiz mwan) 1.5milyon ki pou 
al ver committee support e sa I 
kapab ed bann Komite pou zot 
kapab fer en pe sa bann public 
hearings e osi site visits.  

Mon konnen pou dir I pa 
ler ou pe gete an term annan 11 
ou Komite I pa vreman en 
larzan sibstansyel, me selman 
letan bann Komite zot fer zot 
work plan, then sa I donn nou 
en lendikasyon kwa ki zot 
annan pou zot fer e lekel bann 
ladan ki zot vwar I priyorite. E 
ki nou kapab a aporsyonn sa 
larzan ki nou gannyen pou 
Komite. 
 E byensir parey ou’n dir 
LOTO, I pa ase e nou vwar sa 
direksyon ki bann Komite pe ale 
nou pou bezwen en pti pe plis 
larzan. Ok, mon’n vwar Ms 
Tamatave in fer mwan konpran 
ki R1.7milyon - eskiz mwan pou 
sa fot.  

E osi letan pe koz lo 
presyon ki bann MNA I annan, 
sirtou dan distrik an term sa 
constituency support. Wi sa 
constituency support allowance 
ki an se moman nou annan, I 
annan apepre en 10an e 
pandan sa 10an i pa’n vreman 
ganny revwar. 
 E sa I en keksoz en travay 
ki byensir the Council I bezwen 
fer lo la, pou nou revwar, si 
parey bann Manm I vreman 
anvi fer zot bann rol kot zot 
bezwen konsilte zot bann 
dimoun dan distrik and so on, 
nou pou napa sa fund dan nou 
Bidze for it. 

  E parey mon ti’n dir boner, 
nou pe travay ki nou annan nou 
en National Assembly Service 
Act, kot again sa bann size 
lotonomi I ava vin ladan. E ki 
prezan sa I ava donn nou bann 
lankadreman, ki prezan tou sa 
bann laspe, tou sa bann rol ki 
bann Manm I annan e tou bann 
striktir ki bezwen, zot bann 
Bidze ki vin avek I ava ganny 
revwar.  

E then prezan I ava pli fasil 
pou nou kapab bouz de lavan 
avek bann travay ki Lasanble I 
bezwen fer. Mersi Mr Chair. 

 
MR DEPUTY SPEAKER 
Mersi Madanm Clerk. Ou 
annan lot kestyon Onorab? 
 
HON SEBASTIEN PILLAY 
Mersi Mr Chair. Premye pwen ki 
mon annan se lo work plan.  
Mon pou fran mon pou dir ou 
be ler mon gete plito mon pa 
prepar en work plan ki annan 
serten kantite travay lo la. Akoz 
mon konnen ou pa pou zanmen 
kapab delivre lo la, akoz 
mannyer sityasyon I ete par 
egzanp ozordi.  

Annou pran par egzanp en 
Komite parey FPAC. Nou annan 
nou zis en sekreter e Deputy 
Clerk I nou Clerk Komite e avek 
tou son louvraz Deputy Clerk I 
bezwen fer nou Clerk Komite. 



Verbatim Report  NAS Sittings  Wednesday 30th November 2022 

 FPAC dan nenport lezot 
pei I annan li osi en budget 
officer ki vin avek - at least en 
budget officer. Ki kapab asize 
fer lanaliz lo bann konponan 
bidzeter e pou ou kapab ganny 
en preparasyon bann rapor lo 
la. Ok?  

Lasanble I bezwen double 
up lo la kantite staff ki pe fer sa 
bann keksoz.  Mon krwar 
Minister finans at least ti’n 
devret konsidere dan serten 
area kle, kot nou le fer 
oversight, nou bezwen serten 
staff ki kle pou nou kapab 
gannyen pou nou kapab travay 
avek. 
 Ok en lot legzanp, par 
egzanp nou pe koz lo rol Manm. 
Let say en manm I oule pran en 
special interest group e fer en 
travay avek - LGBTQY 
Lanvironnman ok, ki mannyer 
ozordi be it dan kiltir, be it dan 
-ki mannyer en Manm pou fer 
sa ozordi koman en special 
interest group? 

 Akoz resours ki I annan 
pou li anmenn en group 
dimoun ansanm, pou li 
organize I pou napa, me dan tou 
lezot pei menm Madagascar I 
fer, menm Moris I fer e nou, nou 
pa pe kapab fer. Me selman sa 
ki mon war e la mon pou dir en 
keksoz pa bezwen pran mwan 
mal - ler nou ti diskit bidze 

Zidisyer it was very different, ou 
konpran? 

 E ozordi pou mon kapab 
fulfill mon rol anver Lepep 
Seselwa. Pou manm Lasanble 
kapab fulfill nou rol, nou 
bezwen annan resours pou nou 
fer li. 
 Mr Chair ou’n advocate ki 
nou fer plis public advocacy, fer 
plis public involvement, nou pou 
bezwen annan en fason pou 
anmenn dimoun ansanm pou 
kapab fer li.  

E si nou anmenn dimoun 
dan lo baz politik toultan, I 
annan dimoun pa pou vini. So 
se sa ki mon pe sey drive the 
point home kot kote nou pou 
kapab fer li.   

So, petet mon a pran 
advice nou ava fer e work plan, 
me selman mon krwar still, nou 
pou bezwen ankor sipor, pou 
nou kapab fer serten travay 
Komite ki neseser pou nou fer, 
otherwise, nou pa pou kapab 
delivre lo nou manda ki nou 
annan pou nou delivre lo la. 

 E mon dernyen pwen Mr 
Chairman, I - mon ti a kontan 
ki nou sitye byen kote nou le 
anmenn Lasanble Nasyonal. 
Kote nou le anmenn li pli 
devan? Si nou le kit li lanmenm 
fine. Be si nou le lev li, anmenn 
li en lot nivo, nou pou bezwen 
komans re vwar mannyer nou 

fer serten keksoz. Mersi Mr 
Chairman. 

 
MR DEPUTY SPEAKER 
Mersi Onorab. Nou ava pas lo 
prosen entervenan. Onorab 
Aglae. 
 
HON EGBERT AGLAE 
Mersi Mr Chair. Bonn apre 
midi. Mr Chair mon anvi 
kontiny lo laliny ki LOTO in 
pran e osi en bout kot Lonorab 
Arissol in pran. Akoz mon 
krwar I enportan pou sa brans 
gouvernans - nou dir I annan 
trwa pilye - Zidisyer I enn, 
Legzekitiv e Lasanble Nasyonal. 
  

E letan mon pe regard 
Bidze li menm li nou a konpran 
en pti gin kot zot anvi anmenn 
Lasanble. 

 2023 nou pe ganny R44 
milyon,  

2024 - R45milyon,  
2025 - I desann 

R44milyon. Ler mon get en lot 
brans, sa I Zidisyer, sa lannen 
2022 I R86 milyon,  

2023 - R94milyon,  
2024 - R101milyon e 2025 

pou annan en pti rediksyon. I 
montre ou poudir Ms Astride ou 
ki pe reprezant Finans, napa 
naryen mal kont ou, nou pe koz 
- pa pran li personnel sa ki nou 
pou dir, me selman I enportan 
akoz nou pe zize. 

 Prezan I fer mwan demann 
kestyon, eski nou bann 
negosyater Lasanble ki al kot 
Finans ki pe mal negosye, mon 
bezwen demann sa kestyon - 
ouswa zot pa anvi ekout nou, pe 
get nou koman en antite ki vini 
dan Mardi ek Merkredi, ki zis pe 
fer tapaz la anndan.  

Akoz mwan mon krwar 
pou dir travay ki nou annan 
nou fer isi, I en travay vreman, 
vreman enportan e de antite 
dan sa gouvernans ki piblik, 
pep Seselwa I rely bokou lo la, I 
pe swiv bokou se Lasanble ki 
Lasanble I fer e ki Legzekitiv I 
fer.  
 So pou mwan Mr Speaker 
I enportan ki en konversasyon 
serye I ganny fer lo rol Lasanble 
e sa ki I merite. Nou pa pe 
demann en increase ni dan 
allowance personnel, ni dan 
saler. Nou pe rod bann zouti 
pou kapab donn nou pou nou 
travay. Enn - I enn, se kot I 
konsern nou bann labonnman 
ki nou fer avek bann Komite 
Enternasyonal.  

Mon krwar I enportan pou 
etablir bann fe e nou tou nou 
konnen pou dir sirtou sa trwa 
main ki annan, nou annan 
SADC, nou annan PAP, nou 
annan ACPU, nou annan lezot. 
  E nou tou nou konnen ki 
kantite travel ki pe ganny 
demande par lannen, ki deza lo 

azanda sa bann lorganizasyon. 
So akoz pa ganny asize pou 
vwar ki kantite travel ki annan 
ki obligatwar ki bezwen ale, 
akoz nou’n prouv nou lekor nou 
bann Manm.  

I annan ki’n vin Chairman 
dan diferan Komite.  So I annan 
bann travay ki pe ganny fer ki 
tangible mon kapab dir. So baze 
lo sa fer en travay met devan 
Finans. Nou pa pe koz bann 
lenvitasyon ad hoc ki ganny 
anvoye par bann lezot 
lorganizasyon nou.  

Nou pe koz bann ki nou 
oblize akoz sa bann 
lorganizasyon I an legzistans for 
so many years e Lasanble si I pa 
partisipe baze lo en prensip 
demokrasi, nou kapab ganny 
gete dan en lot fason. 
 So pou 2023, mon 
demande sa travay I ganny fer e 
met devan Finans, get a good 
negotiator - I annan sa komite 
ki pe ganny zere la sa Komite 
Council, ale anmenn devan e 
annou gete. Akoz the next 
budget ler pou vini 2023, nou 
osi nou pou annan nou say dan 
bann lezot Bidze, pou bann 
lezot antite si nou war pou dir 
nou pa pe ganny ekoute. Mersi. 
 
MR SPEAKER 
Mersi Onorab. Panel I le …? 
Madanm Clerk? 
 

MADAM CLERK 
TANIA ISAAC 
Mersi Mr Chair. Mersi Onorab 
pou ou kestyon e osi ou bann 
konsern. I annan sa bout kot 
ou’n dir petet si bann travayer 
Lasanble, petet negosyater 
letan nou pe al kot Finans, 
petet lafason ki nou negosye 
avek Finans, petet sa osi I zwe 
en rol.  

Ok, zis pou petet met dan 
latansyon bann Manm, dernyen 
fwa ki nou ti al kot Finans nou 
ti the Senior Management Team 
ki nou Budget Team, nou ti osi 
al avek bann Leaders. 
  E dan sa diskisyon tou sa 
bann konsern ki pe ganny leve 
la, lo rol Lasanble li menm li an 
zeneral, an konparezon avek sa 
bann lezot brans tousala ti 
monte e Bidze ki nou gannyen 
osi tou sa konsern ti monte.  

E zis pou donn en apersi 
bann Manm, letan nou ti pe fer 
nou Bidze, sa ki nou ti’n 
prozekte to R49milyon, me 
selman letan nou’n gannyen 
nou war nou Bidze ti ganny 
koupe pou apepre R 4.9milyon. 
E - so nou vwar pou dir letan pe 
fer Bidze sa ki nou pe demande 
Finans li get li avek bann lezot 
paramet ki zot gete, I pa 
neseserman get zis sa ki nou pe 
donnen. 
 E again it comes back to 
letan nou pe koz lo nou bann lo 

sa size lotonomi osi, sa I bann 
diskisyon osi ki nou bezwen pe 
fer - sa budget ceiling eski I en 
ceiling ki nou bezwen gannyen 
avan, oubyen I devret annan en 
diskisyon ki ganny fer avan nou 
ganny sa budget ceiling?  

So sa I tou en diskisyon ki 
Council nou pe diskit lo la. 
Mersi Mr Chair. 
 
MR DEPUTY SPEAKER 
Mersi. Onorab Loizeau? 
 
HON NORBERT LOIZEAU 
Ou ti’n dir mwan non. Mr 
Speaker …? 
 
MR DEPUTY SPEAKER 
Non zot oule koze, mon pe les 
zot koze. Demann ou kestyon 
ou. 
 
HON NORBERT LOIZEAU 
Wi. Bonzour tou dimoun. 
Madanm Clerk lo strategic 
priorities pwen 4, kot in koz 
‘develop, strengthen and 
maintain strong relation with all 
the Parliamentary Institution.’ 
With strategic priorities pwen 4 
kot in mete develop, strengthen 
and maintain strong relation 
with other Parliamentary 
Institution as an effective means 
of benchmarking and sharing for 
information of best practices.’ 
 Vi ki nou napa larzan, sa 
pti larzan ki’n donnen I fay, pa 

ou ki’n dir zis R500mil mon 
krwar pou bann travel. Eski 
Sekretarya zot, pou nou kapab 
fer sa arive - vi ki nou annan en 
shortage - nou Bidze pa pe 
permet nou pou tro fer sa; 

 Eski letan nou annan sa 
loportinite pou zot koz avek 
Foreign Affairs or bann 
Lanbasad, pou ki petet zot a 
kapab fasilit en pe serten sa 
bann lesanz, pou serten Manm 
kapab petet ganny en sans pou 
zot al frot zepol avek lezot 
Parlmanter deor. Mersi. 

 
MR DEPUTY SPEAKER 
Mersi Onorab. Panel? 
 
MADAM CLERK 
TANIA ISAAC 
Mersi Mr Chair. Mersi Onorab 
pou ou kestyon. Wi, nou realize 
pou dir sa Bidze ki nou’n 
gannyen pou bann overseas 
mission, I en pti pe limite, an 
line ek nou strategic priorities.  

Me selman bann exchange 
ki nou fer - I annan bann 
exchange ki nou fer ki physical 
- me selman I annan bann ki 
virtual osi. Par egzanp bann 
manm zot konnen pou dir I 
annan sa CPA online course, ki 

pou manm ek bann staff osi ki 
zot kapab swiv e ki sa I en fason 
ki nou bann Manm I ganny sa 
loportinite for capacity building.  

E apre osi pou fasilit nou 
bann exchanges ki nou annan, 
I annan bann lenstans ki nou 
ganny bann konferans ki nou 
attend, oubyen bann seminar ki 
nou attend ki fully funded by 
bann lorganizasyon.  

E osi nou annan bann 
lorganizasyon ki zot partly fund, 
en pe sa bann travel ki annan. 
Par egzanp CPA I annan sa 
bann travel ki partly fund e 
SADC dan lepase, pou bann 
committee meeting, zot in fully 
fund pou bann Manm. 

 E nou ava pran sa 
sizesyon.  Nou ava revwar avek 
Foreign Affairs si petet I annan 
- I annan bann lenstans kot zot 
kapab sponsor en pe sa bann 
travels ki bann Manm I annan, 
pou zot kapab kontinyen annan 
sa bann partisipe, dan sa bann 
lorganizasyon enternasyonal. 
 E zis pou dir ki an se 
moman, nou annan sa 
korperasyon avek Parliament of 
India, Lok Sabha. E an se 
moman nou annan nou 2 staff 
ki pe attend en training 1 mwan 
kot sa Parlman.  

So, I annan bann 
langazman ki deza nou pe 
komans fer avek bann 
Lanbasad e nou ti ganny sa 
atraver Foreign Affairs. So nou 
pou kontinyelman eksplore sa 
bann posibilite. Mersi Mr Chair. 
 

MR DEPUTY SPEAKER 
Mersi Madanm Clerk. Dernyen 
entervenan lo sa heading, 
Onorab Georges? 
 
HON BERNARD GEORGES 
Mersi Mr Chair. Bonn apre midi 
Madanm Clerk avek ou 
delegasyon.  
 Mr Chair, mon bezwen dir 
mon en pe tris apre midi la. E 
mon krwar mon tris, akoz nou 
tou nou tris dan sa Lasanble, 
par bann keksoz ki’n ganny dir 
apre midi.  

Ou war Mr Chair dan mon 
Caucus mon toultan mon dir 
avek mon bann Manm, zot 
annan en laliberte pou zot opoz 
Gouvernman. Me mwan depar 
mon pozisyon mon pa kapab, 
mon bezwen fer travay 
Gouvernman dan sa Lasanble. 
 I annan en leksepsyon a 
sa e sa se ler nou pe koz lo Bidze 
Lasanble. Akoz la, mon kapab 
divors mon lekor avek travay ki 
mon pe fer pou Gouvernman e 
angaz mon lekor anver sa 
lenstitisyon Lasanble Nasyonal.  

E mon dir sa Mr Chair 
akoz pandan bokou letan - e 
sirtou dan sa dernyen detrwa z-
an, nou’n vwar ki Lasanble pa 
pe ganny son nivo recognition ki 
I merite. E Onorab Arissol e 
Onorab Pillay I fer sa pwen tre, 
tre byen. 

 E sa se pa mon pa krwar 
akoz I annan en dezir pou pa 
donn nou - e Ms Tamatave I 
annan parfetman rezon; 
Gouvernman, Minister finans I 
regard Lasanble Nasyonal 
koman en antite parey tou lezot 
that’s where the problem is. 
That’s where the problem is.  
Nou ganny konsidere koman en 
MDA parey nenport lezot MDA.  

Alor ki nou, nou en brans 
Gouvernman e anfen nou tou 
nou konn sa - nou pa bezwen 
dir. E annefe sa bann parmi 
nou ki’n ekout Fareed Zakaria 
lo CNN Dimans swar in dir, ‘the 
first branch of Government is 
congress’ pa Legzekitiv, pa 

Zidisyer. Lezislatif akoz? Akoz 
pouvwar takse e pouvwar donn 
larzan pou spend, I avek nou. E 
mon krwar se la ki fodre nou 
realize ki nou, nou pa zis en 
departman Gouvernman ki la, 
Gouvernman I anvoy Bidze e 
nou, nou pas Bidze - sa ki nou’n 
fer pandan 30an e sa ki nou 
pou fer ankor sa lannen. 
 Oubyen zot anvoy Lalwa e 
nou vir vire nou fer enn de pti 
modification, me selman an 
zeneral 99poursan nou 
aksepte. That is not our role.  
Mon krwar en fwa ki nou 
konpran, ki nou rol I en rol egal 
avek sa de lezot brans, se la kot 
nou pou kapab met an 

aplikasyon bann keksoz ki nou 
pe koz lo la apre midi.  

E nou pa pou fer li sa 
lannen Mr Chair, akoz in tro 
tar, me mon ti a kontan lans en 
defi ki nou komans fer li as from 
next year. 
 Ou war enn bann keksoz 
ki pa’n arive - ki mon konnen 
Onorab Pillay, depi ler nou ti lo 
Standing Orders Committee dan 
Lasanble presedan - toultan 
nou ti dir Bidze. Bidze I pa en 
keksoz ki Minister Finans I fer 
avek Legzekitiv, epi anvoy kot 
nou. I en keksoz ki Legzekitiv I 
bezwen fer ansanm avek nou, 
pou nou konnen egzakteman - 
e pou nou anpes ki en bann I 
ganny byen gannyen - parey 
Onorab Arissol in dir - en bann 
pa ganny mannyer zot devret 
gannyen. 
 E si nou met tousala an 
konteks ki nou pou vwar? Nou 
pou vwar ki olye pe koz lo en 
Bidze ki ganny fokalize lo Bidze 
lannen presedan e sa enn lo 
lannen avan li - e sa enn lo 
lannen avan li - sa ki nou 
bezwen fer se kas dizef once and 
for all e refer lonmnet alaoter sa 
Lasanble Nasyonal. Ki nou ava 
vin vizavi avek bann lezot brans 
Gouvernman …  
 

(APPLAUSE)  
 
HON BERNARD GEORGES 

… e sa in ler pou nou fer e mon 
ti a kontan anvoy en defi ki la ki 
nou annan en Council - e la ki 
nou pe al regard atraver en Bill 
en National Assembly Bill, la I 
letan pou nou fer sa e pou 
reklanm nou pozisyon. 
 Akoz Mr Speaker mwan 
mon fatige - Mr Chair - mon 
fatige al dan bann aktivite kot 
tou dimoun I ganny rekonnet e 
ler Minis I antre tar MC I al rod 
li pou dir ‘’ah mon rekonnet 
Minis entel ki fek antre.’’ E zot 
pa rekonnet okenn manm 
Lasanble Nasyonal! Konbyen 
fwa I arive sa?  
 
 
(APPLAUSE)  
 
HON BERNARD GEORGES 
In fact Mr Chair ler ou, ou la pou 
reprezant Speaker, konbyen 
fwa ki zot pa war ou ditou? In 
fact dernyen fwa nou ti la pe 
asiz o bor kanmarad, mwan 
mon’n ganny rekonnet, ou pa’n 
ganny rekonnet - pourtan lo 
nivo protokol ou pas avan 
mwan! Alor I pa byen, ou 
konpran? Nou pa kapab fer sa!  

Eski-eski I annan en Minis 
oubyen en Ziz isi sesel ozordi ki 
pou drive loto ki Onorab Pillay 
avek mwan nou annan isi dan 
sa Lasanble Nasyonal?  Of 
course not!  

In fact la zot fek ganny kat 
nouvo RAV 4 - oli pou nou? Oli 
pou nou? Mr Speaker mwan 
mon Leader Zafer Gouvernman 
e mon konnen mon pe al anmas 
en …  
 

( laughter)  
 
HON BERNARD GEORGES 
… me solman si nou-si nou pa 
koze, lekel ki pou koz pou nou? 
Ou konpran? Lekel ki pou koz 
pou nou?  

E nou pa kapab- nou pa 
kapab zis kontinyen koze 
lannen ale, lannen vini e pa fer 
naryen. Nou pa kapab zis dir,’’ 
ar la  - non selman napa plas 
pou bann Manm Lasanble 
travay, nou war zot pe asize dan 
lobby - tanzantan ou pou 
bezwen fer en call, oubyen vin 
pret biro pou fer en zoom 
eksetera - e mon sir sa I ariv lo 
tou le de kote latab. 
 Tousala nou tou nou 
konnen e nou tou nou viv sa 
toulezour. Me selman nou 
bezwen fer en keksoz pou nou 
once and for all, kas sa serk 
visye move forward e reklanm 
nou pozisyon koman en brans 
sa Gouvernman - en brans 
Legal avek sa de lezot. 

 Mon pe dir sa Mr 
Speaker, pa pou envit okenn 
sipor or whatever - mon pe dir 
sa akoz se sa ki nou tou nou 

mazin lo la. Letan I tar e mon 
annan en kantite keksoz ki mon 
anvi dir, me zot tou zot in 
konpran mon krwar e zot tou 
zot dakor ki once and for all la - 
sa lannen nou ava aksepte - 
annefe vre DG in lager byen for 
dan sa meeting ki nou ti annan 
avek Minister Finans;- Minister 
Finans parey Ms Tamatave in 
dir - and thank you very much, 
zot in dakor pou pa koupe e pou 
donn nou parey lannen pase - e 
nou grateful for small mercies. 

 Me nou bezwen bokou 
plis. E nou bezwen vin en 
lenstitisyon a par egal. E pou sa 
nou bezwen reklanm nou stati; 
reklanm nou pozisyon, met nou 
lekor premye devan - pa toultan 
debout deryer e les lezot debout 
devan, nou osi in ler pou nou 
debout devan!  

Alor Mr Speaker mon pe 
demann avek tou bann Manm 
apre midi, nou bezwen aprouv 
sa Bidze. It’s more than we 
wanted, more than the first one 
- is less than we want, me 
annou donn nou lekor koman 
en manda, ki lannen prosenn 
nou pa pou annan sa diskisyon. 
E nou pou annan en Bidze ki 
siport nou aktivite e ki rekonnet 
nou par dan sa pei! Mersi Mr 
Chair. 
 

(APPLAUSE) 
 

MR SPEAKER 
In ariv ler aprezan pou nou 
pran en vot lo alokasyon ki pe 
propoze pou The Legislature; 
setadir Lasanble Nasyonal. I 
trouve lo paz 104 a 110, total ki 
pe ganny propoze, se 
R44milyon 383mil. Mon ava 
demann tou bann Manm ki an 
faver pou endike silvouple? 
Mersi. Okenn Manm ki kont? 
Mersi.  
 Rezilta vot pou The 

Legislature pou en sonm 
R44milyon 383mil, I annan 31 
Manm ki’n vot an faver, okenn 
Manm pa’n vot kont e okenn 
Manm pa’n abstain, vot in pase 
par linanimite. 
 

(APPLAUSE) 
 
MR DEPUTY SPEAKER 
Nou ava remersi bann panelist 
ki ti avek nou e sa ti dirize par 
Madanm Clerk Lasanble 
Nasyonal Mrs Isaac avek Mr 
Hermitte koman Director 
General pou Corporate Services 
and Facilities. Ms Quatre ki 
Human Resource Manager avek 
Mrs Thelermont ki Senior 
Accountant. Nou ava eskiz zot 
parmi nou;- bonn kontinyasyon 
lazournen.  
 Nou pou pran en poz 
sanitizing e apre nou pou pran 
vot e deba lo Electoral 
Commission ki lo paz 124 ziska 

129. Nou kapab eskiz zot. 
Mersi. 
 

( The Legislature 
delegation was excused from 
the House) 

 
(technical break) 

 
ELECTORAL COMMISSION 
  
MR DEPUTY SPEAKER 
Nou ava retourn dan Lasanble 
aprezan. Donk nou ava kontiny 
nou travay pou sa apre midi. 
Nou ava welcome avek nou 
bann zofisye sorti kot Komisyon 
Elektoral dirize par Sef Egzekitif 
Chief Electoral Officer, Mrs 
Manuella Amesbury. I annan 
osi Mrs Sheena Boniface ki 
Chief Registration Officer, Mrs 
Rose-Marie Richard ki Finance 
Manager e Mrs Verona Joubert 
ki Human Resource and 
Administration Manager - 
Welcome. Nou ava dabor 
demann Chief Electoral officer 
pou fer en brief lentrodiksyon lo 
son Bidze apre nou ava ouver 
lasal pou kestyon. Mersi. 
 
CHIEF ELECTORAL OFFICER 
MANUELLA AMESBURY 
Bonn apre midi Mr Chairman 
ek tou manm Onorab e osi tou 
dimoun a lekout. 
 Manda Komisyon 
Eleksyon I pou fer eleksyon e 

referendum ki lib, zis, 
transparan e kredib. E osi akt 
koman Rezistrar pou bann parti 
politik. Komisyon I konpoze par 
en chairman avek 6 Komisyoner 
ki ganny apwente par Prezidan, 
dan lalis bann kandida ki 
ganny propoze par Lotorite ki 
apwent bann pozisyon 
konstitisyonnel. 
 CEO I ganny apwente par 
Komisyon e responsab pou 
Sekretarya ki annan 18 
travayer. Bidze ki Konmisyon 
pe demande pou 2023, I en 
sonm R 20.3milyon pou fer sir 
ki Konmisyon I kapab 
kontinyen delivre lo son manda. 
Sa I en R5.9milyon diferan avek 
Bidze 2022. Logmantasyon 
prensipal I ganny reflekte dan 
salary and wages, dan goods 
and services e dan non-financial 
assets. 
 Dan sa R5.9 milyon, R4.5 
milyon I pou sa headquarters 
permanan ki Komisyon 
Eleksyon, pe al gannyen dan 
premye kar 2024. Avan mon 
terminen, mon anvi pran sa 
loportinite pou remersye 
chairman Komisyon Eleksyon 
avek bann Konmisyoner pou zot 
direksyon e gidans.  

Mon osi anvi remersye 
bann travayer Konmisyon pou 
zot komitman e osi bann 
Electoral Officers zot bann 
depite, asistans san oubliy 

byensir nou bann partner, ki 
nou kontinyen travay avek. 
Mersi. 
 
MR SPEAKER 
Mersi Mrs Amesbury. Electoral 
Commission son Bidze I lo paz 
124 ziska 129. Total ki pe 
ganny propoze I R20 milyon 
341mil. Lasal I ouver pou 
kestyon. Onorab Cosgrow? 
 
HON WALLACE COSGROW 
Thank you, Mr Chair. Bon apre 
midi Electoral Commission ek 
zot tim;- bonn apre midi tou 
dimoun. Mr Speaker mon 
annan en kestyon konsernan 
konsiltasyon ki Electoral 
Commission I fer avek bann 
parti politik an se ki konsern 
parti politik li menm e osi zot 
manda pou organiz eleksyon. 
Mon demann sa Mr Speaker, 
akoz ou konnen devan nou Bills 
committee or devan lalis bann 
Bill ki pe vin devan Lasanble, I 
annan en Bill ki apel Election 
(Amendment) Bill, 2022.  

Malerezman Mr Chair nou 
sa Bill I fer serten provizyon pou 
etablir serten Advisory and 
Technical Committees lo nivo 
Electoral Commission.  

Me malerezman - akoz sa I 
sipoze annan en lefe 
evantyelman lo parti politik, me 
malerezman okenn - well at 
least Parti United Seychelles - 

mon pa konn lot kote nou pa 
ganny konsilte ler I annan en 
Bill of such importance ki vin 
devan Lasanble, or ki pou 
ganny enacted. 
 So, ki mannyer zot pe 
deside travay avek bann parti 
politik going forward 2023, ki 
bann keksoz koumsa I pa 
repete e ki tou pwennvi tou 
parti politik I antre dan tou 
bann Lezislasyon ki annan pou 
fer avek Electoral Commission?  

E ler mon pe gete sa ki la, 
mon tante pou dir ki si napa 
pwennvi parti politik, then I en 
Bill ki sorti direk kot Legzekitiv 
State House e I met devan zot 
pou met devan Lasanble.  

 So, akoz nou pa ganny 
okenn konsiltasyon? So kan 
mannyer nou bouz forward an 
2023, pou nou kapab sort out sa 
bann sityasyon? Mersi. 

 
MR DEPUTY SPEAKER 
Mersi pou ou kestyon. Mon ti 
ava gid panel pou nou pa 
preempt deba lo en Bill ki pe vin 
devan Lasanble, akoz la I pa 
son moman ozordi. Savedir ou 
ava koz lo ou manda pou sa 
konsiltasyon avek parti politik 
vizavi sa Bidze ki nou pe al 
donn ou pou ou travay an 2023. 
Mersi. 
 
CHIEF ELECTORAL OFFICER 
MANUELLA AMESBURY 

Mersi Onorab. Mersi Mr Chair. 
Mon ava reponn kestyon baze lo 
gidans ki Mr Chairman in 
donnen. Si ou vwar dan nou 
Bidze in fer provizyon pou 
konsiltasyon avek parti politik, 
wi I annan en kantite letan ki 
Konmisyon pa ankor zwenn 
avek parti politik.  

An se moman ki pe arive 
se ki Konmisyon pe fer bann 
works sessions, letan I pe fer 
bann work sessions, I pe reviz 
sa de lenstriman legal prensipal 
ki nou travay avek;- sa I 
Elections Act avek Political 
Parties Act.  
 Actually pou early 2023, I 
sipoze la,la,la ler nou zwenn 
san Desanm nou sipoze finaliz 
azanda, pou zwenn avek parti 
politik. Akoz I pa pou fini dan 
en meeting oubyen de meeting 
sa. I pou annan en series of 
meetings letan nou pe zwenn 
avek zot pou diskit avek zot sa 
bann lamannman.  

E sa pou ganny fer byensir 
parey in ganny fer avan, avan I 
ganny anvoye kot Lofis Attorney 
Zeneral pou vin Lalwa. Savedir, 
rest assured Onorab, poudir I 
annan travay ki pe ganny fer 
dan direksyon ki mon’n dir ou, 
alors byento zot pou ganny 
lenformasyon sorti kot nou. 
Mersi. 
 
MR DEPUTY SPEAKER 

Mersi, ou annan klarifikasyon. 
 
HON WALLACE COSGROW 
Mersi Mr Chair. En quick 
clarification, mon pa oule al 
preempt okenn deba lo okenn 
Bill. Me sa enn ki devan nou 
eski pou annan en loportinite 
pou nou zwenn avek zot, pou 
nou kapab ganny en konpran 
nide par deryer Bill, avan ki I 
vin devan Lasanble Nasyonal? 
Mersi. 
 
MR DEPUTY SPEAKER 
Mersi. 
 
CHIEF ELECTORAL OFFICER 
MANUELLA AMESBURY 
Mersi Onorab. En 
klarifikasyon, eski ou pe fer 
referans avek sa Bill pou 
delimitasyon?  
 
HON WALLACE COSGROW 
(Off-Mic) 
 
CHIEF ELECTORAL OFFICER 
MANUELLA AMESBURY 
Ok. I li menm li sa enn la ki pe 
fer. Akoz sa Bill in ganny mete 
devan Lasanble, akoz dan 
Konstitisyon I en lobligasyon 
legal pou Komisyon Eleksyon 
fer sa legzersis delimitasyon. E 
tou le 3an, Komisyon I bezwen 
prezant en rapor lo sa legzersis 
delimitasyon.  

Dernyen fwa ki ti ganny 
fer ti apre Eleksyon 2021. Ki 
nou nou’n fer ki nou pe anmenn 
devan Lasanble, menm si I 
annan sa provizyon dan 
konstitisyon, dan Elections Act 
napa enabling provision, ki 
allow nou pou nou kapab 
conduct sa legzersis. 
 So sa ki nou pe met devan 
Lasanble, I senpleman en 
amannman dan Elections Act 
pou nou pran sa provizyon ki 
dan Konstitisyon, pou allow 
nou pou nou kapab set up sa 
Komite, pou carry out sa 
legzersis.  

Wi, I pou annan 
konsiltasyon e wi, I pou annan 
meeting piblik. Pou annan plis 
detay ki pou ganny donnen lo 
la, me selman sa ki mon kapab 
dir ou, se ki sa Komite sa 
Advisory Committee. I pou en 
Advisory Committee ki pou 
ganny constituted of teknisyen.  
pou napa okenn politisyen lo la. 
E mon krwar mon’n reponn ou 
kestyon. Mersi. 
 
MR DEPUTY SPEAKER  
Mersi. Onorab Pillay? 
 
HON SEBASTIEN PILLAY  
Mersi Mr Chairman. Mr 
Chairman mon pou repran kot 
Onorab Cosgrow in kite, this is 
not acceptable! This is not 
acceptable akoz based on sa ki 

ou pe dir nou, ou Bidze I pou ou 
enable the whole concept of fer 
Eleksyon Sesel. E manage fair 
eleksyon sesel.  

E sa I around to the tune of 
R 20milyon ok? Ou annan de 
konponan prensipal ou Bidze 
enn asir lanrezistreman 
prosedir and then run sa 
eleksyon zour in ler pou li 
ganny fer.  

Be in between ou annan 
ou bann stakeholders, ou bann 
partners e ou key partners dan 
eleksyon se bann parti politik. 
Now I annan de Lalwa, pa enn - 
de Lalwa. 
 Enn I Political Parties 
Registration Act, mon pa pe al 
preempt sa ki dan sa Lalwa ki 
pe vin devan Lasanble. E 
dezyenm ou annan Elections 
Act. So, it is unacceptable ki 
koman Konmisyon Eleksyon, 
ou pa’n vwar li neseser pou 
konvok en meeting bann parti 
politik e dir ek zot pou dir lala 
nou pe al antreprann 
lamannman dan sa bann 
Lalwa, nou ti a kontan ganny 
zot pwennvi lo la. 
  So, kestyon ki mon pe 
demann ou se, eski ou pou pare 
- given ki I annan sa persepsyon 
la ki pe ganny kree ki, savedir 
sa de Lalwa in ganny anvoye 
sorti Legzekitiv in vin kot ou, in 
desann direk kot nou - kot 
Lasanble Nasyonal e nou, nou 

sipoze zis aprouv li or tonm 
dakor lo la - I don’t think it’s 
acceptable. 

 So, eski ou pou pare 
premyerman pou retir sa de 
lalwa e entame en diskisyon 
avek bann parti prenan lo sa 
bann Lalwa. I kapab diskisyon 
apre I deside poudir be sa bann 
Lalwa I normal - nou pase avek. 
Akoz otherwise sa ki nou pe 
ganny dir avek Lasanble 
Nasyonal. 

 E baze lo lenformasyon ki 
mon war Bills Committee pe 
sirkile, Bills Committee in sirkil 
sa koman en lalis of urgent Bills, 
ki bezwen pase avan lannen 
prosenn! So, eski ou pou pare 
pou fer sa? 

 Mon dezyenm kestyon, ler 
ou koz nou lo legzersis 
delimitasyon boundary ou pe 
angaz en Konsey, bann Komite 
eksetera, how much is it going to 
cost to do that?  E si nou relate 
delimitasyon boundary, avek 
kreasyon en Konsey, is it not 
pertinent pou ki bann dimoun 
ki pou ganny afekte par en 
delimitasyon boundary - that is 
bann parti politik ki form par;- 
akoz delimitasyon boundary I 
en baz fondamantal fer 
eleksyon, ki deside si Bel 
Ombre I pas Canada oubyen I 
pas Cameroun, ki deside si St 
Louis I pas Le Niole oubyen Bel 
Air. Ki ti deside si Glacis I pas 

North East Point oubyen 
Sorento. 
 Why is it ki nou pa pe 
ganny lenformasyon as political 
parties lo kwa ki pe pase, but all 
of a sudden nou vwar bann 
Lalwa pe vin devan Lasanble e 
nou pe ganny dir this is how the 
way it’s going to be done e ki 
prezan apre ki pou annan 
diskisyon? This is not 
acceptable Mr Chairman! 
 
MR DEPUTY SPEAKER 
Mersi. Avan ki panel I reponn. 
Mepriz se en gran silans. Ou 
vwar Lopozisyon ki zot pe fer e 
mon pou adres ou la Dirizan 
Lopozisyon. Taler mon’n 
kosyonn zot, zot in fer zot in 
akiz mwan pou not being partial 
dan sa Sez kot mon pe asize la.  

Ou de kestyon ki ou’n 
demande napa naryen pou fer 
avek Bidze Konmisyon 
Eleksyon ki zot pe al travay 
avek an 2023. Akoz ou premye 
kestyon ou demann li si I pare 
pou tir sa de Lalwa devan 
Lasanble - this has nothing to do 
with the budget. Kote dan Bidze 
ki sa I antre? 
 Dezyenm kestyon, ou 
demann li ankor lo akoz zot 
pa’n ganny konsilte? Si ou pe 
koz ek li la koman en politisyen, 
ou ti merit fer sa konversasyon 
an deor topik Bidze! E mwan 

koman Chairman la, mon pa 
kapab les sa bann keksoz pase.  

E letan prezan mon sey 
met rezon devan zot, zot vwar 
pou dir mon pa enparsyal! Be 
konmsi nou pou kontinyen les 
Lasanble al dan sa direksyon? 
Nou sipoze pe deal lo Bidze 
manda, achievement, target this 
is what we are supposed to be 
dealing with!  
 Zot konpran mon 
sityasyon? Eksplik ou lekor 
Dirizan Lopozisyon. Eksplik ou 
lekor. 
 
HON SEBASTIEN PILLAY 
Avek plezir mon ava eksplik 
mon lekor Mr Chairman. 
Premyerman annou konpran en 
keksoz fondamantal ok e ki fasil 
pou nenport ki konpran. E nou 
baz sa lo performans e lo sa ki’n 
pase devan Lasanble Nasyonal 
dan lepase - lafason ki keksoz 
in ganny fer, an relasyon avek 
politik dan nou pei.  

Ok napa en Leader 
Lopozisyon ki pa pou query si 
Konmisyon Eleksyon I deside 
entrodwir en Lalwa pou ki - I vin 
entrodwir en Konsey lo nivo 
Konmisyon Eleksyon. 
Premyerman sa I enn. 
 Dezyenmman mon pa 
vwar akoz ou bezwen pran 
lofans, lo lefe ki nou, nou pe 
demann en Komisyon, pou li 
dan le mezir son manda - dan le 

mezir son manda kot I ti devret 
pe enform bann parti politik. At 
least enform bann parti politik, 
poudir ‘’be gete, United 
Seychelles, LDS, mon annan sa 
Lalwa ki pe vini-‘’ eksetera. Sa 
ki prezan pe arive ki pe fer 
mwan krwar - e la mon pa oule 
impute improper motive - I paret 
mwan poudir ou, ou ti konnen 
sa bann lamannman pe vini e ki 
nou, nou pa ti konnen.  

So, mon pa war rezon akoz 
ou bezwen dir ki nou pe 
anmenn Lasanble dan en 
direksyon, akoz apre tou se - 
nou osi nou annan en right pou 
koze e pou koz lo efikasite sa 
Lazans e son manda ki I annan 
pou li fer.  

Sa napa naryen pou fer 
avek sa bann zofisye ki la! I 
annan pou fer ek manda pou fer 
ek sa Lazans lo en Bidze ki nou 
pe vote pou li e lo son rol ki I 
annan pou li zwe, pou asire ki I 
angaz tou bann parti prenan 
dan konsiltasyon. 
 Mon pa war rezon akoz sa 
I bezwen mal! What is wrong 
with sa kestyon ki mon’n 
demande?  

Apre mon oule met devan 
ou Mr Chairman, ou ti asize lo 
sa kote latab ou osi - eski ou 
bliye ler Onorab Ramkalawan ti 
fer Gouvernman retourn avek 
son Lalwa Eleksyon ki pa ti’n 
ganny konsilte?  I ti demann ek 

zot pou retournen e Lalwa ti 
retourn dan Bills Committee?  

Eski nou bliye ler 
Gouvernman ti vin avek lezot 
Lalwa ki nou ti fer retournen I ti 
al anler laba? 

 Zot kapab - look mon’n 
ase koze - mon pa oule abiz 
mon letan koze, mwan mon’n 
demann en kestyon pou 
Komisyon Eleksyon, akoz I pa’n 
fer konsiltasyon? E eski I pou 
pare pou li retir sa bann Lalwa 
e entame prosesis konsiltasyon 
avek bann parti politik. Apre 
mon’n demann li en dezyenm 
kestyon vizavi delimitasyon 
boundary - mon ekspekte si 
mon kestyon pa annord ou ava 
dir mwan I pa annord, I pa ava 
reponn.  
 Me selman dan lespri la 
demokrasi e rol e fonksyon e 
travay ki sa Komisyon I bezwen 
fer dan lenparsyalite, mon 
ekspekte ki mon ganny 
larepons lo akoz ki’n napa 
prosesis konsiltasyon, kan I 
annan larzan ki met provizyon 
pou konsiltasyon dan Bidze! 
Mersi Mr Chairman. 
 
MR DEPUTY SPEAKER 
Mersi. Mon note Onorab Arissol 
pe rod en point of order. 
 
HON SANDY ARISSOL 
Wi mon le zis met latansyon 
pou dir semenn prosenn, parey 

nou pe ganny dir sa bann 
Prozedlwa i sipoze pe vin devan 
Lasanble Nasyonal. So I ava le 
moman pou nou koz lo merit sa 
bann Lalwa, ki ava vin la pou 
nou demann sa bann kestyon, 
klarifikasyon – an vi ki ler in 
arive nou depas nou letan ki 
nou sipoze rann lantern SBC. E 
bann zofisye in la depi 
bomaten, mon krwar I enportan 
pou nou retourn lo nou Bidze 
spesifikman si ou annan en 
kestyon.  
 Dezyenmman an relasyon 
avek sa ki Onorab Pillay in dir 
nou, ki dan Lopozisyon nou ti 
fer sa, sa letan nou ti fer 
retournen. Nou ti fer retournen 
parski nou ti annan en mazorite 
lot kote. Zot en minorite zot. Zot 
pa kapab fer retournen naryen. 
Nou ki mazorite dan Lasanble 
Nasyonal. Mersi. 
 

(Interruption) 
 
MR DEPUTY SPEAKER 
Mersi. Nou a ganny en order. I 
annan en imputation ki’n ganny 
fer vizavi mwan, konmkwa mon 
ti konnen ki Lalwa pe vini - mon 
ava enform bann dimoun Mont 
Buxton ki’n vot pou mwan de 
fwa pou met mwan dan 
Lasanble, ki mwan osi mon’n 
war sa Lalwa konsernan 
Advisory Committee ki pe al 

formen, ler mon’n lo Gazette.sc.  

Koman Sekreter Zeneral 
LDS, this is where mwan mon’n 
war sa Lalwa, lo Gazette.sc. 
Prezan ki mon pou fer la, mon 
pou demann panel pou inyor sa 
premye kestyon, konmkwa si 
zot pou retir zot Lalwa, akoz 
napa naryen pou fer ek Bidze - 
reponn sa kestyon lo 
demarkasyon boundary, akoz 
sa I annan lenpak lo wi zot 
travay avek Bidze ki nou pe 
donn zot. Mersi, nou proceed. 
 
CHIEF ELECTORAL OFFICER 
MANUELLA AMESBURY 
Mersi Mr Chair. Mersi Onorab 
Pillay pou ou kestyon. Wi, ou 
pou war pou dir nou’n gannyen 
en Bidze pou delimitasyon, I en 
Bidze ki pou kout R1milyon. Sa 
Bidze parey mon’n dir boner, in 
fer provizyon pou bann 
teknisyen ki pou asiz lo la e sa 
bann teknisyen pou ganny 
reminere dapre sa ki an plas - 
sa ki Minister Finans in met an 
plas pou bann dimoun ki asiz lo 
bann Komite. 
 Sa Komite, sa Advisory 
Committee li I ganny met an 
plas, pou li vin avek bann 
rekomandasyon kot I pou asiste 
Komisyon pou vin avek bann 
rekomandasyon, me selman 
parey mon’n mansyonnen 
bomaten, delimitasyon I reste 
en obligasyon legal ki dan 

Konstitisyon pou ganny fer par 
Komisyon. Mersi. 
 
HON SEBASTIEN PILLAY 

(Off-Mic) 
 
MR DEPUTY SPEAKER 
Matter of privilege? Proceed. 
 
HON SEBASTIEN PILLAY 
Mersi bokou Mr Chairman, 
mon pe raise en matter of 
privilege anba nou Standing 
Orders ki fek arise la, ok? Dan 
Lalwa Konmisyon Eleksyon, ler 
ou vin la anndan ou pa vin 
koman en antite, ou vin anba 
Koman Komisyon Eleksyon.  

E koman Komisyon 
Eleksyon i annan en 
lobligasyon anba en Lalwa pou 
angaze avek bann parti prenan. 
Ou annan en lobligasyon anba 
ou Lalwa pou fer sa langazman.  

Now, si ou pa pe onor sa 
langazman pou angaz avek 
bann parti prenan e ler ou vin 
devan Lasanble Nasyonal e 
mwan mon demann ou en 
kestyon e ou manda I de-koul 
from ou Lalwa e ou Bidze ki ou 
gannyen I an relasyon ek ou 
manda ki sorti dan ou Lalwa e 
ki ou ganny dir, pa reponn en 
kestyon on the basis lo akoz - 
kestyon I senp - akoz ki in napa 
konsiltasyon then without 
imputing mon bezwen dir 
poudir, Electoral Commission pe 

ganny muzzled dan Lasanble 
Nasyonal pou pa reponn 
kestyon, ki an liny avek son 
manda.  

Si nou lir son Lalwa I kler 
Mr Chairman! E mwan mon 
attend plizyer meeting - Onorab 
Arissol in la - lo tou desizyon ki 
Electoral Commission in fer - an 
sa ki konsern SBC, an sa ki 
konsern tou keksoz. Mon’n deza 
attend plizyer meeting dan 
lepase - Onorab Arissol ti la, so, 
mon pa ganny en konpran akoz 
sa fwasi in napa sa bann 
meeting! 
 So, mon war I en kestyon 
lezitim ki nou devret kapab les 
panel reponn. Mersi Mr 
Chairman. 
 
MR DEPUTY SPEAKER 
Onorab Pillay, byen koze I fer 
byen konpran. Ou’n demann 
avek Mrs Amesbury, eski ou 
pare pou retir sa de Prozedlwa. 
Sa kestyon napa naryen pou fer 
avek Bidze. Ki ou ti devret 
demann li - e la mon ava partaz 
mon leksperyans avek ou 
koman en Manm Lasanble - ou 
ti ava’n demann li pou dir dan 
sa Bidze ki nou’n donn ou par 
egzanp, ki konponan ki ou’n 
servi pou fer konsiltasyon avek 
parti politik pandan sa lannen, 
ouswa ou pe planifye pou fer sa 
lannen prosenn?  

It would have been budget-
related. Ou pa kapab demann 
li, eski ou pare pou retir de 
Lalwa. So, mon mentenir mon 
ruling. Do not answer that 
question because it has nothing 
to do with the budget.  
  
HON SEBASTIEN PILLAY 

(Off-Mic) 
 
MR DEPUTY SPEAKER 
Onorab ou pa pou kapab dir ek 
mwan poudir mon ruling I out of 
order, parski enn fwa ki mon’n 
pran en ruling lo en desizyon 
that’s final, ok?  
 
HON SEBASTIEN PILLAY 

(Off-Mic) 
 
MR DEPUTY SPEAKER 
Proceed. 
 
HON SEBASTIEN PILLAY 
Onorab Cosgrow, dan son 
premye kestyon, in demann 
CEO kestyon lo konsiltasyon. 
CEO in reponn li pou dir apre ki 
lannen I komanse, ki pou 
annan konsiltasyon. 

 Be ki Onorab Cosgrow 
pa’n kapab demann li, akoz 
ou’n menm entervenir lo 
kestyon Onorab Cosgrow, se ki 
akoz Onorab Cosgrow se sa son 
pwen - Lalwa pe al ganny vote 
par Lasanble Nasyonal, sa 
lannen la I pou vin en Lalwa. E 

I vin en Lalwa apre ki I ganny 
vote sa enn la - e Prezidan pou 
assent li komansman lannen.  
 So, ki mannyer nou parey 
nou’n ganny dir par Onorab 
Arissol ki nou en minorite nou 
pa kapab fer naryen – 
retournen - ki mannyer nou, 
nou pou kapab antre dan en 
konsiltasyon apre ki en Lalwa 
in pase?  

So, sa ki nou pe demann li 
se akoz in napa sa 
konsiltasyon.  It’s a legitimate 
question avan. So si Onorab 
Cosgrow ti’n kapab ganny en 
larepons son kestyon avan ki 
ou entervenir Onorab 
Chairman, mon pa ti ava 
bezwen fer sa pwen ki mon’n 
fer! 
  So, les li reponn pou dir 
nou akoz in napa en 
konsiltasyon – se tou ki nou pe 
demande! 
 
MR DEPUTY SPEAKER 
Mersi. Mon repet ou ankor, 
byen koze I fer byen konpran. 
Letan Onorab Cosgrow in 
demann son kestyon, Mrs 
Amesbury in reaffirm poudir 
mon donn ou garanti ki pou 
annan konsiltasyon. That was 
her answer. She answered that 
question.  

Ou, ou vini ou demann 
avek li eski ou pare pou retir sa 
de Prozedlwa - ki mon repete 

ankor - napa naryen pou fer 
avek sa Bidze. E ou pe ensiste 
akoz in napa konsiltasyon, kan 
in fini dir poudir pou annan - I 
pou angaze avek parti politik.  
 So, the matter is closed, we 
move on to the next entervenan 
Onorab Loze. 
 
HON JOHAN LOZE 
Mersi Mr Speaker. Onorab 
Loizeau pe dir ‘ar wi!’  Mon pa 
pe vin fer okenn kontrovers 
mwan, Onorab Loizeau. Mr 
Speaker, eski I annan en 
konponan dan sa Bidze ki 
permet pou komans en dyalog 
ant Komisyon Eleksyon avek 
Minister Finans pou zot ganny 
enserten nivo lotonomi 
finansyel zot osi?  

Lasanble nou ti fek pe 
lager lo sa pwen, pou en baz tre 
lezitim ki nou tou nou konnen. 
E la devan nou, nou annan 
Komisyon Eleksyon ki li I pli 
enportan ankor.  
 So, eski zot pe komans 
inisye en konversasyon pou zot 
ganny zot lotonomi finansyel, ki 
ava al en serten zistans pou 
elimin sa bann keksoz ki nou pe 
vwar ozordi, kot keksoz petet pe 
ganny forse dan zot lagorz zot 
osi. Mersi Mr Speaker. 
 
MR DEPUTY SPEAKER 
Mersi pou ou kestyon. Panel 
ava reponn. 

CHIEF ELECTORAL OFFICER 
MANUELLA AMUBURY 
Mersi Onorab. Wi, Komisyon I 
annan en relasyon pros avek 
Finans e Finans I konpran 
lotonomi ki Komisyon Eleksyon 
I annan. Me selman lefe I reste, 
ki I annan financial manual an 
plas ki nou devret servi - nou 
devret adhere to akoz nou 
ganny odite nou osi.  
 Wi, I en challenge pou 
Komisyon, menm si I annan sa 
relasyon pros avek Finans, akoz 
nou konpran pou dir I annan 
serten ceiling ki petet - serten 
nivo ki zot, zot pa kapab sote.  

Me selman rest assured 

poudir le neseser pe ganny fer - 
in ganny diskite a level 
Komisyon, pou nou kapab 
formaliz – formaliz li dan en 
fason legal nou lotonomi 
atraver Finans. E sa legzersis 
osi nou’n fini fer avek PSB. 
Mersi. 
 
MR DEPUTY SPEAKER 
Ou annan klarifikasyon? 
 
HON JOHAN LOZE 
Mr Speaker, vedir nou pou 
atann en morso Lezislasyon 
sorti kot zot ki pou legislate zot 
lotonomi finansyel, akoz sa 
zafer zot relasyon pre ek 
Minister Finans la I trakasan 
sa. Mwan mon ti a prefere vwar 

zot lotonomi finansyel in 
ankadre dan en morso 
Lezislasyon e non pa dan en 
relasyon pros avek Minister 
Finans. Mersi Mr Speaker. 
 
MR DEPUTY SPEAKER 
Mersi. Mrs Amesbury oule 
klarifye sa? 
 
CHIEF ELECTORAL OFFICER 
MANUELLA AMESBURY 
Mersi Onorab, letan mon dir ou 
nou annan en relasyon pros 
avek Finans, mon pe fer 
referans avek Ms Tamatave ki 
asize la lo latab avek nou;- nou 
travay vreman byen avek li.  

E letan mon dir ou 
koumsa poudir nou pe met li 
dan en frame work legal - parey 
Lasanble Nasyonal I annan en 
sort of framework legal mon 
krwar ki zot pe travay lo la pou 
zot lotonomi - endepandan 
finansyel, nou osi nou pe al dan 
menm laliny avek zot. Mersi 
 
MR DEPUTY SPEAKER 
Mersi pou larepons. Dernyen 
entervenan lo sa heading 
Onorab Larue. 
 
HON FLORY LARUE  
Mersi Mr Chair. Bonn apre midi 
Mrs Amesbury ek ou panel. 
Mon ti a kontan demann Mrs 
Amesbury si depi ler ki I pe 
prepare pou vin fer Bidze la, 

pou li vin fer en prezantasyon 
dan Committee Stage si US in 
ekrir li, Leader Parti US ti’n 
ekrir li, pou demann li ki si I 
annan Lalwa ki pe vini? Akoz I 
annan de semenn depi ler nou 
konnen ki Lalwa pe vini. 
 Apre lo kestyon son bidze 
lo kote progranm 1, ki apel 
‘Governance management and 
administration’ lo latab 4, enn 
bann outcome I ‘increase 
compliance to political and 
Elections Acts by political 
parties.’ La nou pe koz lo 
compliance.  

Dan Lalwa ki regle parti 
politik seksyon 9 1 subsection c, 
I dir ‘’The Commission may 
cancel the registration of the 
political party on proof to the 
satisfaction of the Commission, 
that the party has a purpose 
object which is unlawful.’’  
 Apre ki TRNUC in fer son 
travay, eski Komisyon pe 
konsidere pou strike off US, lefe 
ki in involve avek bann 
unlawful keksoz dan lepase? 
Mersi. 
 
MR DEPUTY SPEAKER 
Mersi pou ou kestyon. Panel, I 
ava inyor sa premye kestyon lo 
si Dirizan parti US in ekrir …  
 
HON SEBASTIEN PILLAY 
(Off-Mic) 
 

MR DEPUTY SPEAKER 
Onorab Pillay silvouple I’m 
trying to chair this session. 
Panel ava inyor sa kestyon lo si 
parti US in ekrir zot ofisyelman 
pou demann lo kestyon Lalwa. 
Ou ava reponn larestan, 
proceed. 
 
CHIEF ELECTORAL OFFICER 
MANUELLA AMESBURY 
Mersi Onorab pou ou kestyon. 
Pou le moman I annan 6 parti 
politik ki anrezistre avek 
Komisyon Eleksyon. E sa 
kestyon mon krwar ti ganny 
demande dernyen fwa letan nou 
ti vin dan Lasanble.  

Dan sa 6 parti politik letan 
nou pe koz lo increase 
compliance - parey sa de parti ki 
la zot konnen tou le-z-an zot 
bezwen submit zot financial 
statement avek nou. Sa I en 
legzersis ki ganny fer avek zot, 
nou travay pros avek zot lo la.  

Dan sa 6 parti politik ki 
nou annan, I annan de parti 
politik ki pa compliant. Pou le 
moman Komisyon pa kapab 
tous sa de parti politik, akoz sa 
de parti politik I annan case ki 
ongoing ankour. 
 Once ki nou ferm zot, 
savedir case I tonbe. Rest 
assured poudir le neseser pe 

ganny fer. Parey mon’n dir zot 
bann amannman ki Komisyon 
pe propoze - ki byensir pou 

ganny met devan bann parti 
politik apre - i pe target en 
kantite sa laspe compliance, 
pou kapab asire ki komisyon i 
kapab meet son manda lo la. 
Mersi. 
 
MR DEPUTY SPEAKER 
Mersi. Point of order. 
 
HON WALLACE COSGROW 
Mr Chair, I annan en statement 
ki’n ganny fer par Onorab 
Larue, ki parti US ti okouran ki 
sa Lalwa pe vini, akoz I annan 
plis ki de semenn - mon ava met 
dan latansyon Lasanble 
Nasyonal ki poudir lo lalis Bills 
ki nou ti gannyen avan ti annan 
enn ki ti apel Political Parties 
Registration ki’n ganny retire - 
ki pa la. 
 Sa enn ki nou pe koz lo la 
Electoral (Amendment) Bill, sa 
enn I fek ganny mete. So, I en 
attempt pou li mislead Lasanble 
akoz I pa vre e nou tou nou 
konnen, tou bann Manm Bills 
Committee I konnen pou dir sa 
enn fek ganny mete.  

Annefe mon pou al pli 
lwen, tou lede sa enn political 
parties, sa enn Electoral, ni enn 
- ni enn political parties sirtou 
US, pa’n ganny konsilte avan ki 
nou war I aparet lo lalis Bills, 
avan ki I ganny Gazete.So, se sa 
nou pwen ki nou pe fer.  

E le pwen ki nou le fer se 
akoz ki nou pa kapab ganny 
konsilte avek en Lalwa, avan I 
ganny Gazete? Sa I devret 
kapab ganny dir Mr Speaker. 
Mersi. 
 
MR DEPUTY SPEAKER 
Mersi. Mon repet ankor - mon 
repet ankor, mon pe asize la, 
mon pe ekout deba mwan; letan 
Onorab Cosgrow in demann 
kestyon Mrs Amesbury zot ava 
regard verbatim in dir o - i dir 
ou ‘’mon reasir ou poudir pou 
annan konsiltasyon.’’ That’s 
what she said, ou vwar?  
 

(Off-Mic) 
 
MR DEPUTY SPEAKER 
Look depi taler mon pe dir zot, 
konmsi Lasanble letan nou pe 
koze nou bezwen - whatever is 
said is the truth here! Nou pa 
kapab detourn sa!  

E letan mon dir zot pa fer 
sa, zot dir mwan mon pa 
enparsyal! Be mon pa kapab 
promot lalang la anndan! Fodre 
zot konpran sa. So, nou’n fini lo 
la nou pe al pran en vot prezan 
lo sa heading.  
 Nou pe al pran vot lo 
Electoral Commission ki trouve 
lo paz 124 a 129. Sonm ki pe 
ganny propoze pou li I 
R20milyon 341mil. Mon ava 
demann tou bann Manm ki an 

faver pou endike silvouple? 
Mersi. Okenn Manm ki kont? 
Mersi.  

Vot pou Electoral 
Commission pou en sonm 
R20milyon 341mil, I annan 21 
Manm ki’n vot an faver, okenn 
Manm pa’n vot kont e 10 manm 
in abstain. Donk sa vot I pase. 
 Nou ava remersi bann 
zofisye ki sorti kot Electoral 
Commission ki’n vin kot nou 
ozordi apre midi. Parmi I annan 
Mrs Amesbury ki Chief Electoral 
Commission, Mrs Boniface ki 
Chief Registration officer, Mrs 
Richard ki Finance Manager 
avek Mrs Joubert ki Human 
Resource and Administration 
Manager. Nou ava eskiz zot 
parmi nou. Nou ava pran en poz 
sanitizing pou nou apre pran 
dernyen antite pou ozordi ki 
pou Constitutional Appointment 
Authority. Mersi pou zwenn 
nou. Bonn kontinyasyon la 
sware. 
 
(The Electoral Commission 
delegation was excused from 
the House) 
 

(technical break.) 
 
CONSTITUTIONAL 
APPOINTMENT AUTHORITY  
(CAA) 
 
MR DEPUTY SPEAKER 

Bon welcome back tou dimoun. 
E nou ava welcome bann zofisye 
sorti kot Constitutional 
Appointment Authority – (CAA). 
Delegasyon I dirize par son 
Chairperson Mr Michel Feliz e 
osi Ms Andria Nourrice ki 
Administration and Accounts 
Officer. Avan ki nou donn 
laparol Mr Felix pou fer en 
lentrodiksyon bref lo son Bidze, 
mon remark lanmen Dirizan 
Lopozisyon. 
 
HON SEBASTIEN PILLAY 
Mersi bokou Mr Chairman, Mr 
Felix pasyante nou pou pran ou 
Bidze en pti moman. Mr 
Chairman mon oule demann 
ou, ou led annakor avek nou 
Standing Order - spesifikman 
mon pou servi Order 8 e mon 
pou osi servi tou bann lord ki 
relate avek bann matters of 
privilege. E ki relate osi avek si 
oule lespri nou Konstitisyon e 
rol Speaker dan Lasanble 
Nasyonal - nou konpran 
Speaker Mancienne pa 
available. 
 Nou ti a kontan demann 
ou fer en pledwari atraver ou 
lofis, ki ou lofis I ekrir Komisyon 
Eleksyon e enform li formelman 
nou protestasyon. Mon konnen 
koman en dimoun ki enparsyal, 
ou pou fer sa pou nou tre byen 
- enform li ki nou pe proteste 
formelman ki in napa 

konsiltasyon avek bann antite 
politik an relasyon avek zot 
Lalwa. Mersi Mr Chairman. 
 
MR DEPUTY SPEAKER 
Mersi. Non mon pa pou fer sa, 
parski ou - non mon pa pou fer, 
se tou fini. 
 Mr Felix fer ou 
lentrodiksyon silvouple.  
 
CHAIRMAN CAA 
MICHEL FELIX 
Bonn apre midi Mr Chair. Bonn 
apre midi tou bann Onorab. 
Lapwentman Lotorite 
Konstitisyonnel in ganny etablir 
anba Lartik 139(1) dan 
Konstitisyon, e Lartik 139(2) I 
dir pou dir sa Lotorite ler I pe 
perform son fonksyon, I pa pou 
anba direksyon e kontrol okenn 
personn e okenn Lotorite.  

I annan de fonksyon 
prensipal;- premye pou 
konsider e propoz kot Prezidan 
Larepiblik, bann lapwentman 
Senior dan Lofis Zidisyer, Lezot 
lapwentman Konstitisyonnel e 
osi bann lapwentman ki ganny 
kree anba Prozedlwa.  

Lot fonksyon se, pou 
konsider e analiz konplent e ler 
I serye, pou nou refer sa matter 
avek en Tribinal ki pou fer 
lenvestigasyon e determinen si I 
annan okenn ka misbehavior. 
 La prezan mon oule 
prezant sa Bidze ki pou 

R1milyon 875mil, pou bann 
Manm donn zot laprouvasyon si 
zot dakor avek. Mersi. 
 
MR DEPUTY SPEAKER 
Mersi Mr Felix. Bidze pou 
Constitutional Appointment 
Authority I lo pa 121 ziska 123 
pou en sonm R1 milyon 875mil. 
I annan de Manm ki’n endike 
zot le koze - premye Onorab 
Gill? 
 
HON CHURCHILL GILL 
Mersi Mr Chair. Bonn apre 
midi. Mon kestyon I lo enn 
parmi ou bann manda - e dan 
ou lentrodiksyon ou’n 
mansyonn sa - se sa bout kot 
annan responsabilite pou 
analiz konplent e si serye pou 
refer avek Tribinal.  
  Mon kestyon se pou 
lannen 2022, ki kantite 
konplent ou’n gannyen e ki bor 
sa bann konplent I sorti? E pou 
2023 eski dan Bidze I annan 
provizyon pou ou kapab desarz 
tou ou bann responsabilite ki 
par anba ou manda - ki tonm 
anba ou manda? Mersi. 
 
MR DEPUTY SPEAKER 
Mersi Onorab Gill. Panel? 
 
CHAIRMAN CAA  
MICHEL FELIX 
Mersi Onorab.  

MR DEPUTY SPEAKER 
Premye kestyon I konbyen 
konplent zot in gannyen 
pandan lannen 2022? 
 
CHAIRMAN CAA 
MICHEL FELIX 
Pou lannen 2022 nou’n ganny 
en konplent sorti kot en dimoun 
legal, me solman ler ki nou’n fer 
referans ek li poudir I bezwen al 
war sa bann konplent, ki I 
devret fer ranpli son bann sa, I 
pa’n get back to us ditou. E 
konsern larzan ki dan Bidze 
totalman I ase, sifizan pou nou 
servi.  Nou pa bezwen en sou an 
plis. 
 
MR DEPUTY SPEAKER 
Mersi. Onorab Gill ou annan 
follow-up? 
 
HON CHURCHILL GILL 
Wi, dan mon premye kestyon 
mon ti’n demande lakantite in 
dir mwan. Apre mon ti’n 
demande osi, anba son manda 
detrwa pozisyon ganny pas 
atraver ou e mon ti’n demande 
ki bor I sorti?  

Si ou dan en pozisyon pou 
mansyonnen, ou’n dir mwan en 
dimoun legal me selman I pa 
kler. Si petet ou kapab elabor lo 
la si ou kapab ;- si petet I ankor 
an diskisyon ou pa kapab then 
I ok. Mersi.  
 

MR DEPUTY SPEAKER 
Mersi Onorab.  
 
CHAIRMAN CAA  
MICHEL FELIX 
Well, sa ki mon’n dir en 
konplent in vini sorti kot en 
dimoun legal ki’n fer sa. E nou, 
nou’n acknowledge son sa. 
Nou’n go back to li nou’n dir li 
poudir I bezwen ranpli bann 
form neseser les nou konnen 
egzakteman ki son konplent I 
about, I pa’n zanmen retourn 
kot nou. 
 
MR DEPUTY SPEAKER 
I kler? Ok. Mersi. Onorab 
Wallace Cosgrow? 
 
HON WALLACE COSGROW 
Mersi Mr Chair. Mon kestyon I 
en pe dan menm laliny avek 
Onorab Gill. Annefe mon pe get 
manda ki’n ganny mete dan 
Budget Book la, premye bout I 
koz lo konsider propoz avek 
Prezidan Larepiblik 
lapwentman Senior Judicial 
Officers en? E apre ankor lo sa 
zafer konsider e analiz bann 
konplent pou ki serye, pou refer 
avek en Tribinal.  

Now nou ti tande dan 
medya ki pou dir an relasyon 
avek bokou konplent ki’n ganny 
fer avek bann alegasyon, an 
relasyon avek Sef Ziz, 
konsernan bann later, nou 

konnen ki pou dir dan medya, ti 
annan en request avek ACCS 
pou fer serten lenvestigasyon, 
ACCS ti refer sa avek zot. 
 So now dan bann 
konplent ki zot in gannyen, eski 
zot akte zis lo konplent pou fer 
lenvestigasyon? Ouswa zot 
pran linisyativ lo zot menm, ler 
zot analiz bann sityasyon e al 
fer en lenvestigasyon lo sa bann 
konplent or sa bann issues ki 
dan domenn piblik? 

 Eski zot fer sa? Eski zot 
pe akte lo sa sityasyon, vi ki sa 
I parti zot manda e nou pe donn 
zot en Bidze pou deservi sa 
manda? Mersi. 
 
MR DEPUTY SPEAKER 
Mersi. Panel? 
 
CHAIRMAN CAA  
MICHEL FELIX  
Onorab, be CAA I napa okenn 
drwa pou fer lenvestigasyon li. 
Alors nou pa kapab al fer 
lenvestigasyon. Ler nou ganny 
en konplent, nou pou analize 
nou pou re gete, si nou bezwen 
apwent en Tribinal pou fer 
lenvestigasyon.  
 
MR DEPUTY SPEAKER 
Wi. 
 
HON WALLACE COSGROW 
Ok, senp pti klarifikasyon. Zot 
reakte zis lo konplent, ouswa 

zot pran linisyativ baze lo 
keksoz ki lefe ki dan domenn 
piblik, pou zot osi kapab fer set 
up en Tribinal pou fer 
lenvestigasyon? Mersi. 
 
MR DEPUTY SPEAKER 
Eski I pli kler Mr Felix? 
 
CHAIRMAN CAA  
MICHEL FELIX 
I dan domenn piblik wi, me ki 
mannyer nou pou al fer sa? Nou 
napa sa manda pou nou al fer 
sa. Definitivman nou napa, 
prose pou  nou al fer -  nou pa 
kapab fer lenvestigasyon nou. 
Nou napa drwa.   
 
HON WALLACE COSGROW 
(Off-Mic) 
 
CHAIRMAN CAA  
MICHEL FELIX 
Nou set up Tribinal, si nou 
krwar sa konplent ki’n vin kot 
nou. Be nou pa ankor gannyen 
sa konplent. 
 
MR DEPUTY SPEAKER 
Mr Felix, son kestyon ki’n 
demann ou se ki mannyer zot 
komans en investigation? Eski 
zot zis resevwar konplent 
oubyen zot kapab inisye enn zot 
menm? Sa ki I anvi konnen. 
Whether you can initiate or…?  
 
CHAIRMAN CAA  

MICHEL FELIX 
Non, nou pa initiate i okenn 
lenvestigasyon.  
 
MR DEPUTY SPEAKER 
Mersi. Onorab Pillay? 
 
HON SEBASTIEN PILLAY 
Mersi Mr Chairman. Le 12 Me 
2018, Constitutional 
Appointment Authority ti enform 
Sef Ziz Mathilda Twomey ki en 
Tribinal ti pe ganny apwente 
pou inquire dan serten konplent 
ki Lotorite I krwar, I raise serten 
issues of misbehavior. Sa I en 
rapor ki ti ganny fer lo - en 
press release ki zot ti fer. E en 
press release ki ti ganny sinyen 
par ou menm, zot ti enform 
medya lo sa devlopman. 
 Now, petet anba zot Bidze 
zot annan zot bezwen annan en 
striktir ki fer, petet en lanaliz lo 
sa konplent ler zot in gannyen 
or lo en konplent ki’n ganny 
souleve kelkonk - si I annan en 
konplent.  

Par egzanp dan ka Chief 
Justice Mathilda Twomey par 
egzanp, petet ed nou pou 
konpran. Mon pe sey ed Onorab 
pou li konpran. 

 Eski ti annan en konplent 
formel ki ti ganny fer an 
relasyon avek Sef Ziz Mathilda 
Twomey, ler CAA ti inisye sa 
Tribinal? Akoz si zot napa sa 
Bidze pou zot kapab fer sa bann 

keksoz - akoz zot rekomann sa 
bann dimoun pou lapwentman 
avek Prezidan e apre ki zot in 
rekomann li pou apwentman - 
given zot nivo ki zot rekomande 
- I bezwen annan en fason ki 
apre, si I annan en konsern lo 
sa bann apwentman; 

 E dan bokou bann lalwa 
ou vwar se Referral Agency - 
well landrwa referans kot 
konplent I bezwen ale, se kot sa 
antite ki ti rekomann sa 
dimoun pou sa lapwentman.  
 So, petet dan sa ka 
spesifik, ki mannyer sa ti arive, 
kot ti annan en Tribinal ki ti 
ganny formen, pou ed Onorab 
Cosgrow pou li konpran sa 
kestyon? E si eski anba Bidze, 
zot annan posibilite pou zot 
pran konsiltan oubyen 
envestigater, oubyen kek 
keksoz kelkonk pou zot kapab 
fer sa?  

Apre mon dezyenm 
kestyon, mon’n toultan anvi 
konpran - par egzanp zot Lalwa 
I dir zot rekomann en dimoun 
pou lapwentman, zot rekomann 
en apwentman avek Prezidan.  
Eski ler zot pe konsider tou 
bann dimoun pou apwentman, 
zot oblize rekomann zis en 
dimoun oubyen zot kapab 
rekomann plizyer dimoun? And 
then Prezidan I bezwen fer 
desizyon lo sa bann dimoun? 

Ou pe konpran mon kestyon? 
Mersi Mr Chairman. 

 
MR DEPUTY SPEAKER 
Mersi. Panel. 
 
CHAIRMAN CAA  
MICHEL FELIX 
Lo premye kestyon pou ler 
tribinal ti ganny etablir, prose ti 
ganny fer avek nou ti annan en 
legal counsel sa letan, ki’n 
konfye nou. Ler tou bann 
keksoz ti met devan nou, nou ti 
war nou ti kapab apwent sa 
Tribinal. Sa tribinal ti ganny 
apwente ki ti fer en 
lenvestigasyon, ki’n fer sa 
prose. Si ou satisfe avek sa 
repons? 
 
HON SEBASTIEN PILLAY 
Mon annan de kestyon Mr …  
(Off-Mic) 
 
MR DEPUTY SPEAKER 
Dezyenm kestyon, ou pou 
propoz selman en non or 
oubyen plis ki en non ek 
Prezidan? 
 
CHAIRMAN CAA  
MICHEL FELIX  
Lo dezyenm kestyon, dan nou 
Bidze nou annan en larzan ki 
nou’n mete pou en legal 
counsel. Ki’n arive pandan de 
dernyen lannen nou’n mete 
toultan dan Bidze an ka keksoz 

I arive ki nou pou bezwen sa 
larzan e sa lannen osi nou’n 
mete sa Bidze. I annan en laliny 
pou sa.  
 
MR DEPUTY SPEAKER 
I annan en lot kestyon si zot 
bann rekomandasyon ki zot fer 
avek Prezidan I selman en non, 
ouswa plis ki en non? 
 
CHAIRMAN CAA  
MICHEL FELIX 
I annan de Komisyon ki mon 
konnen I annan enn ki demann 
nou trwa ou kat dimoun - ki 
nou bezwen donn trwa ou kat 
non. Me otreman nou fer nou 
rapor, nou anvoy tou bann 
dimoun, ki’n vin interview lo la, 
be nou swazir en dimoun ki nou 
krwar ki pou pli alez dan sa 
post, konmsi.  
 Ki arive se ki nou pa 
kapab anvoy trwa ou kat non 
kot Prezidan, apre li I a swazir 
sa ki I anvi ladan. I pa pou 
normal akoz Prezidan I pa fer 
interview, I pa konn sa bann 
dimoun, I pa pou konnen. Alors 
se en non ki nou donn li - en 
non. 
 
MR DEPUTY SPEAKER 
Mersi. Ou annan klarifikasyon 
lo la? 
 
HON SEBASTIEN PILLAY 

Mersi Mr Chairman. Mr 
Chairman mon pe regard Lartik 
139 avek Lartik 140 ki basically 
I set kreasyon CAA. E mon pe 
sey go back to sa issue of si I 
annan okenn maleficent ouswa 
malpractice parmi en dimoun ki 
zot in propoze?  

Akoz CAA pa zis propoz 
apwentman Ziz, CAA I propoz 
apwentman Chairman lezot 
Komite plizyer landrwa SBC;- 
Human Rights Commission mon 
krwar I ant Prezidan avek 
Speaker, me en kantite landrwa 
zot propoze. 
 So, I bezwen annan en 
mechanism ki zot, zot keep 
abreast lo performans sa 
dimoun ki’n ganny mete dan sa 
pozisyon. Now, ou dir nou ti 
annan en legal counsel avan ki 
ti advise zot par egzanp, si ti 
annan en ka par egzanp an 
relasyon avek Chief Justice 
Twomey, pou zot fer 
lenvestigasyon. Safwasi zot 
napa en legal counsel pou 
advise zot lo whether or not zot 

bezwen fer lenvestigasyon lo x, 
lo y, lo z. 
 So, ki mannyer zot pou go 
about si avan zot ti annan en 
legal counsel ki ti advise zot pou 
fer en case? La ki zot napa en 
dimoun pou advise zot pou fer 
case. So how do you go about 
doing it now, compared to back 
then konmsi? 

 E ler mon pe gete, eski sa 
advice ti baze lo konplent 
formel ki ti ganny fer avek CAA 
or ti baze lo devlopman ki ti pe 
pase ki CAA in war poudir I 
neseser pou seek sa advice? 
Mersi Mr Chairman. 
 
MR DEPUTY SPEAKER 
Mr Felix I kler pou ou? 
 
CHAIRMAN CAA  
MICHEL FELIX 
Well, sa konsernan legal 
counsel nou pe rekonsidere pou 
nou repran en legal counsel, 
akoz nou pa konnen ki sa ki 
kapab vini, ouswa ki pa kapab 
vini. Alor pou nou prepare. Nou 
ti fer sorti lannen pase apre 
2020, ler sa legal counsel ti sorti 
an pozisyon.  Apre nou’n mull 
over the idea apre nou’n dir pou 
le moman nou pa ava soz, me 
selman nou’n met larzan dan 
Bidze an ka nou bezwen fer li. 
Nou pe konsidere seryezman la 
pou nou re apwent en legal 
counsel. 
  
HON SEBASTIEN PILLAY 
(Off-Mic) 
 
CHAIRMAN CAA  
MICHEL FELIX 
Anr lo kestyon avan, well, nou 

annan en - Dan nou Komite, 
nou annan deza en dimoun 
legal la. E legal counsel avan osi 

in konsey nou, poudir nou 
annan en ka ki nou kapab 
anvoy sa kot en Tribinal. 
 
MR DEPUTY SPEAKER 
Ou annan ankor klarifikasyon 
ankor Onorab? Proceed. 
 
HON SEBASTIEN PILLAY 
Mr Chairman mon pe sey ganny 
en konpran. larepons ki Onorab 
Cosgrow ti gannyen taler se ki, 
CAA pa kapab fer okenn 
naryen. Pa kapab apwent en 
Tribinal an relasyon ek sa ka ki 
Onorab Cosgrow ti souleve taler 
ok - an relasyon avek Sef Ziz 
aktyel. 
 Me ek Sef Ziz avan in-
house zot ti pran en desizyon lo 

Sef Ziz avan, so kwa ki diferan 
dan le de ka la? I parey.  

So, basically mon ti anba 
lenpresyon ki ou ti pe dir nou ki 
en dimoun I bezwen formelman 
fer en konplent. So petet 

klarifye pou mwan if there was 
a formal complaint avan, and if 
there wasn’t and if it was an in-
house decision - zis pou ki nou 
tou nou kler lo la. Mersi. 
 
MR DEPUTY SPEAKER 
Mersi. Panel? 
 
CHAIRMAN CAA  
MICHEL FELIX 
Ti annan en konplent formel wi. 
Ti annan. 

 
MR DEPUTY SPEAKER 
Ou satisfe avek sa Onorab? 
 
HON SEBASTIEN PILLAY 
(Off-Mic) 
 
CHAIRMAN CAA  
MICHEL FELIX 
Non ti annan en kon… - ti 
annan. 
 
MR DEPUTY SPEAKER 
Donk sa in anmenn nou lafen 
sesyon pou Constitutional 
Appointment Authority, son 
Bidze I lo paz 121 a 123. Son 
Bidze ki pe ganny propoze I 
R1milyon 875mil. Mon ava 
demann tou Manm ki an faver 
pou endike silvouple? Mersi. 
Okenn Manm ki kont?  
 Vot pou Constitutional 
Appointment Authority pou en 
sonm R1milyon 875mil, I 
annan 27 Manm ki’n vot an 
faver, okenn Manm pa’n vot 
kont e 4 Manm in abstain. 
Donk, sa vot in pase. 
 Nou ava zis demann panel 
pou reste avek nou en pti 
moman, nou a fini pran 3 lezot 
vot koumsa nou tou nou ava al 
ansanm.  
 
OFFICE OF THE AUDITOR 
GENERAL 
 
MR DEPUTY SPEAKER 

Dabor nou pou pran vot lo 
Office of the Auditor General I 
trouve lo paz 111 a 114, Bidze 
ki pe ganny propoze pou li I 
R21milyon 92mil. 

Tou Manm ki an faver 
endike silvouple? Mersi. Okenn 
Manm ki kont? 
 Vot pou Office of the 
Auditor General pou en sonm R 
*31milyon 92 mil I annan 31 
Manm ki’n vot an faver, okenn 
Manm pa’n vot kont e okenn 
Manm pa’n abstain. Donk vot I 
pase par linanimite. Son sonm I 
zis pou ganny byen lo verbatim 
R21 milyon 92mil - sa I pou 
Office of the Auditor General.  
 
OFFICE OF THE 
OMBUDSMAN  
 
MR DEPUTY SPEAKER 
Nou pou pran vot aprezan pou 
Office of the Ombudsman. Li I 
trouve lo paz 115 a 117 - son 
Bidze ki pe ganny propoze I 
R3milyon 875mil.  Nou a 
demann tou bann Manm ki an 
faver pou endike silvouple? 
Mersi. Okenn Manm ki kont? 
Office of the Ombudsman son 
Bidze pe ganny propoze 
R3milyon 875mil, 29 Manm in 
vot an faver, okenn Manm pa’n 
vot kont e 2 Manm in abstenir, 
donk sa vot in pase. 
   
THE CURATELLE OFFICE 

MR DEPUTY SPEAKER 
Dernyen heading ki nou pou vot 
lo la pou ozordi ki I premye fwa 
ki Lasanble Nasyonal I vot lo 
son Bidze si mon kapab dir, 
mon dezapwente ki nou pa’n 
war zot fizikman dan Lasanble, 
mon swete zot pa get sa konmsi 
mon pe mon pa enparsyal ler 
mon dir sa.  

The Curatelle office ti ava 
byen si nou konnen lekel zot, 
piblik ti a war zot, me malere zot 
pa’n ganny swazir. Zot trouve lo 
paz 138 a140. E zot Bidze ki pe 
ganny propoze I R5 milyon 
559mil. 
 Tou dimoun ki an faver 
mon demann zot pou endike 
silvouple? Mersi. Okenn Manm 
ki kont? Mersi. Vot pou 
Curatelle Office en Bidze R 
5milyon 559mil, 22 Manm in 
vot an faver zot Bidze, okenn 
Manm pa’n vot kont, 9 Manm in 
abstenir, sa vot I pase. Mersi. 
 Nou pe ariv lafen nou 
sesyon travay pou ozordi. Mon 
napa dokiman lekel antite ki pe 
vini demen. So, anr Minister 
Finans ki pou avek nou avek 
son bann antite ki anba li parey 
Tender Board, Procurement 
bann keksoz koumsa. Donk, wi 
nou ava les Ms Tamatave dir 
nou. 
 
COMPTROLLER GENERAL 
ASTRIDE TAMATAVE 

Mersi Mr Chair. Demen nou 
pou pran Minister Finans, 
National Planning and Trade, 
swivi par National Tender 
Board, Public Enterprise 
Monitoring Commission, 
Seychelles Revenue 
Commission avek Fair Trading 
Commission. 
 
MR SPEAKER 
Mersi bokou Ms Tamatave. Mon 
a demann Serzan pou retourn 
nou dan Lasanble? Donk nou’n 
ariv lafen nou sesyon pou 
ozordi. Nou pou adjourn la e 
nou pou repran travay demen 
bomaten 9er. Mersi pou zot 
partisipasyon ozordi. 
 

(ADJOURNMENT)  
 
   
 
 
 
 
 
 
  

 


